
Монгол Улсын Их Хурлын 2009 оны ээлжит бус чуулганы 2009 оны 8 дугаар сарын 21-ний өдөр (Баасан гараг)-ийн нэгдсэн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Өглөөний нэгдсэн хуралдаанд ирвэл зохих 74 гишүүнээс 64 гишүүн ирж, 86.4 хувийн ирцтэй байв. Үүнд:


Чөлөөтэй: П.Алтангэрэл, Р.Амаржаргал, Д.Арвин, Ц.Батбаяр, С.Баяр, Р.Буд, Д.Загджав, Х.Тэмүүжин, Ч.Хүрэлбаатар, Б.Чойжилсүрэн;
Нэг. Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Эрдэс баялаг, эрчим хүчний сайд Д.Зоригт, Байгаль орчин, аялал жуулчлалын сайд Л.Гансүх, Засгийн газрын Хэрэг эрхлэх газрын дарга Б.Долгор, Ерөнхий сайдын зөвлөх Н.Энхбаяр, Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Сангийн яамны Хууль эрх зүйн газрын дарга Б.Ганбат, мөн яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга Т.Энхтуяа, Эрдэс баялаг, эрчим хүчний яамны газрын дарга С.Баттулга, мөн яамны газрын дарга Ч.Цогтбаатар, Монголбанкны Дэд ерөнхийлөгч Д.Энхжаргал, Үндэсний Татварын Ерөнхий газрын дэд дарга Ч.Жигжид, мөн газрын Тусгай тасгийн газрын дарга Я.Пүрэвээ, “Эрдэнэс МГЛ” ХХК-ийн захирал Б.Энэбиш, “Эрдэнэс МГЛ” ХХК-ийн дэд захирал Г.Тэмүүлэн, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, УИХ-ын Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны зөвлөх Ж.Батсайхан, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, зөвлөх Н.Баярмаа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Танилцуулгатай холбогдуулан УИХ-ын гишүүн Д.Ганхуяг, Б.Бат-Эрдэнэ, Д.Энхбат, Ж.Энхбаяр, Ц.Даваасүрэн, Х.Бадамсүрэн, Р.Раш, Ө.Энхтүвшин, Д.Дондог, Д.Оюунхорол, Р.Гончигдорж, Д.Тэрбишдагва, Ц.Цэнгэл, З.Энхболд, Д.Балдан-Очир, Н.Ганбямба, Ш.Сайхансамбуу, Ц.Шинэбаяр, Г.Баярсайхан нарын асуусан асуултад Сангийн сайд С.Баярцогт, Эрдэс баялаг, эрчим хүчний сайд Д.Зоригт, Байгаль орчны сайд Л.Гансүх нар хариулж, тайлбар хийв. 

Өглөөний нэгдсэн хуралдаан 13 цаг 40 минутад завсарлав. 


Үдээс хойшхи нэгдсэн хуралдаан 15 цаг 20 минутад эхэлж, ирвэл зохих 74 гишүүнээс 64 гишүүн ирж, 86.4 хувийн ирцтэй байв. Үүнд:


Чөлөөтэй: П.Алтангэрэл, Р.Амаржаргал, Д.Арвин, Ц.Батбаяр, С.Баяр, Р.Буд, Д.Загджав, Х.Тэмүүжин, Ч.Хүрэлбаатар, Б.Чойжилсүрэн;
Нэг. Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төсөл (хэлэлцэх эсэх) (үргэлжлэл)

Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийн хэлэлцэх эсэх асуудалтай холбогдуулан Төсвийн байнгын хорооноос гаргасан санал, дүгнэлтийг УИХ-ын гишүүн Д.Дамба-Очир танилцуулав. 

Танилцуулгатай холбогдуулан УИХ-ын гишүүн Ц.Даваасүрэн, Д.Одбаяр, Н.Батбаяр, С.Бямбацогт, Ц.Шинэбаяр, Б.Бат-Эрдэнэ нарын асуусан асуултад Сангийн сайд С.Баярцогт, УИХ-ын гишүүн Д.Хаянхярваа, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал нар хариулж, тайлбар хийв. 

УИХ-ын гишүүн С.Оюун, Ц.Мөнх-Оргил, Ж.Сүхбаатар, Д.Тэрбишдагва, Д.Ганхуяг, Ц.Даваасүрэн, Р.Гончигдорж, Н.Батбаяр нар санал хэлэв. 

Д.Дэмбэрэл: - Төсвийн байнгын хорооноос гаргасан, Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийг хэлэлцэх нь зүйтэй гэсэн саналыг дэмжье. 

Зөвшөөрсөн: 
54

Татгалзсан:

10

Бүгд:


64

84.4 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 16 цаг 45 минутад хэлэлцэж дуусав. 

Хоёр. Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Эрдэс баялаг, эрчим хүчний сайд Д.Зоригт, Байгаль орчин, аялал жуулчлалын сайд Л.Гансүх, Засгийн газрын Хэрэг эрхлэх газрын дарга Б.Долгор, Ерөнхий сайдын зөвлөх Н.Энхбаяр, Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Сангийн яамны Хууль эрх зүйн газрын дарга Б.Ганбат, мөн яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга Т.Энхтуяа, Эрдэс баялаг, эрчим хүчний яамны газрын дарга С.Баттулга, мөн яамны газрын дарга Ч.Цогтбаатар, Монголбанкны Дэд ерөнхийлөгч Д.Энхжаргал, Үндэсний Татварын Ерөнхий газрын дэд дарга Ч.Жигжид, мөн газрын Тусгай тасгийн газрын дарга Я.Пүрэвээ, “Эрдэнэс МГЛ” ХХК-ийн захирал Б.Энэбиш, “Эрдэнэс МГЛ” ХХК-ийн дэд захирал Г.Тэмүүлэн, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, УИХ-ын Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны зөвлөх Ж.Батсайхан, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, зөвлөх Н.Баярмаа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Танилцуулгатай холбогдуулан УИХ-ын гишүүн Ц.Даваасүрэн, С.Бямбацогт, Р.Раш, Н.Ганбямба, Д.Тэрбишдагва нарын асуусан асуултад Сангийн сайд С.Баярцогт хариулж, тайлбар хийв. 

Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслийн хэлэлцэх эсэх асуудалтай холбогдуулан Төсвийн байнгын хорооноос гаргасан санал, дүгнэлтийг УИХ-ын гишүүн Л.Гантөмөр танилцуулав. 

Танилцуулгатай холбогдуулан УИХ-ын гишүүн Н.Батбаяр, Д.Энхбат нарын асуусан асуултад Сангийн сайд С.Баярцогт, УИХ-ын гишүүн Л.Гантөмөр нар хариулж, тайлбар хийв. 

УИХ-ын гишүүдээс санал гараагүй болно. 

Д.Дэмбэрэл: - Төсвийн байнгын хорооноос гаргасан, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье. 

Зөвшөөрсөн: 
52

Татгалзсан:

9

Бүгд:


61

85.2 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 17 цаг 45 минутад хэлэлцэж дуусав. 

Гурав. Авто замын тухай хуульд нэмэлт оруулах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Эрдэс баялаг, эрчим хүчний сайд Д.Зоригт, Байгаль орчин, аялал жуулчлалын сайд Л.Гансүх, Зам тээвэр, барилга, хот байгуулалтын сайд Х.Баттулга, Зам тээвэр, барилга, хот байгуулалтын яамны Тээврийн бодлогын газрын орлогч дарга Т.Гантөмөр, Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Сангийн яамны Хууль эрх зүйн газрын дарга Б.Ганбат, мөн яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга Т.Энхтуяа, Эрдэс баялаг, эрчим хүчний яамны газрын дарга С.Баттулга, мөн яамны газрын дарга Ч.Цогтбаатар, Монголбанкны Дэд ерөнхийлөгч Д.Энхжаргал, Үндэсний Татварын Ерөнхий газрын дэд дарга Ч.Жигжид, мөн газрын Тусгай тасгийн газрын дарга Я.Пүрэвээ, “Эрдэнэс МГЛ” ХХК-ийн захирал Б.Энэбиш, “Эрдэнэс МГЛ” ХХК-ийн дэд захирал Г.Тэмүүлэн, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, УИХ-ын Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны зөвлөх Ж.Батсайхан, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, зөвлөх Н.Баярмаа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Зам тээвэр, барилга, хот байгуулалтын сайд Х.Баттулга танилцуулав. 

Танилцуулгатай холбогдуулан УИХ-ын гишүүн Ж.Батсуурийн асуусан асуултад Сангийн сайд С.Баярцогт хариулж, тайлбар хийв. 

Авто замын тухай хуульд нэмэлт оруулах тухай хуулийн төслийн хэлэлцэх эсэх асуудалтай холбогдуулан Эдийн засгийн байнгын хорооноос гаргасан санал, дүгнэлтийг УИХ-ын гишүүн Р.Раш танилцуулав. 

Танилцуулгатай холбогдуулан УИХ-ын гишүүн Н.Батбаярын асуусан асуултад Сангийн сайд С.Баярцогт, Зам тээвэр, барилга, хот байгуулалтын сайд Х.Баттулга нар хариулж, тайлбар хийв. 

УИХ-ын гишүүдээс санал гараагүй болно. 

Н.Энхболд: - Эдийн засгийн байнгын хорооноос гаргасан, Авто замын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье. 

Зөвшөөрсөн: 
52

Татгалзсан:

8

Бүгд:


60

86.7 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Эдийн засгийн  байнгын хороонд шилжүүлэв. 

Уг асуудлыг 18 цаг 00 минутад хэлэлцэж дуусав. 

Дөрөв. Усны тухай хуульд нэмэлт оруулах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Эрдэс баялаг, эрчим хүчний сайд Д.Зоригт, Байгаль орчин, аялал жуулчлалын сайд Л.Гансүх, Усны үндэсний хорооны нарийн бичгийн дарга Д.Доржсүрэн, Усны газрын дарга Ц.Бадрах, Усны газрын ус ашиглалтын хэлтсийн дарга П.Бадамдорж, Засгийн газрын Хэрэг эрхлэх газрын дарга Б.Долгор, Ерөнхий сайдын зөвлөх Н.Энхбаяр, Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Сангийн яамны Хууль эрх зүйн газрын дарга Б.Ганбат, мөн яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга Т.Энхтуяа, Эрдэс баялаг, эрчим хүчний яамны газрын дарга С.Баттулга, мөн яамны газрын дарга Ч.Цогтбаатар, Монголбанкны Дэд ерөнхийлөгч Д.Энхжаргал, Үндэсний Татварын Ерөнхий газрын дэд дарга Ч.Жигжид, мөн газрын Тусгай тасгийн газрын дарга Я.Пүрэвээ, “Эрдэнэс МГЛ” ХХК-ийн захирал Б.Энэбиш, “Эрдэнэс МГЛ” ХХК-ийн дэд захирал Г.Тэмүүлэн, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, УИХ-ын Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны зөвлөх Ж.Батсайхан, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, зөвлөх Н.Баярмаа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Байгаль орчин, аялал жуулчлалын сайд Л.Гансүх танилцуулав. 

Танилцуулгатай холбогдуулан УИХ-ын гишүүн Д.Энхбатын асуусан асуултад Байгаль орчин, аялал жуулчлалын сайд Л.Гансүх, Сангийн сайд С.Баярцогт нар хариулж, тайлбар хийв. 

Усны тухай хуульд нэмэлт оруулах тухай хуулийн төслийн хэлэлцэх эсэх асуудалтай холбогдуулан Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Су.Батболд танилцуулав. 

Танилцуулгатай холбогдуулан УИХ-ын гишүүн Б.Бат-Эрдэнэ, Ц.Цэнгэл нарын асуусан асуултад УИХ-ын гишүүн Б.Батбаяр, Л.Гансүх нар хариулж, тайлбар хийв. 

УИХ-ын гишүүдээс санал гараагүй болно. 

Н.Энхболд: - Байгаль орчин, хүнс, хөдөө аж ахуйн байнгын хорооноос гаргасан, Усны тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье. 

Зөвшөөрсөн: 
50

Татгалзсан:

8

Бүгд:


58

86.2 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 


Хуралдаан 18 цаг 25 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ ЭЭЛЖИТ БУС ЧУУЛГАНЫ

2009 ОНЫ 8 ДУГААР САРЫН 21-НИЙ ӨДӨР (БААСАН ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 25 минутад эхлэв.


Д.Дэмбэрэл: - Эрхэм гишүүдийн энэ өглөөний амгаланг айлтгая. УИХ-ын ээлжит бус чуулганы 2009 оны 8 дугаар сарын 21-ний өдрийн нэгдсэн хуралдааны ирц 57.0 хувьтай байна. Тийм учраас энэ өдрийн нэгдсэн хуралдааныг нээснийг мэдэгдье. 


Хэлэлцэх асуудлыг танилцуулъя. Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төсөл хэлэлцэх эсэх. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Автозамын тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Усны тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Эдгээр асуудлыг өнөөдөр бид эхний ээлжинд хэлэлцэнэ. Тэр асуудлыг хэлэлцэх эсэхээ шийдэх юм бол Байнгын хороод бас анхны хэлэлцүүлэг хийх ийм бодолтой байна. Ингээд хэлэлцэх асуудлын дагуу С.Баярцогт сайд хаана байна. Сангийн сайд. 


Хуулийн төслүүд тус бүртээ биеэ даасан хуулийн төслүүд байгаа. Ийм учраас хууль санаачлагчид Байнгын хороон дээр тус бүр өөрийнхөө танилцуулгыг хийсэн. Сангийн сайд Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийн талаар Сангийн сайд С.Баярцогт танилцуулга хийнэ. Сайдыг илтгэхийг урьж байна. 


С.Баярцогт: - УИХ-ын дарга, эрхэм гишүүд ээ, 


Манай улсын эдийн засагт уул уурхайн салбарын эзлэх байр суурь жилээс жилд өсөн нэмэгдэж, өнөөгийн байдлаар ДНБ-ний 40.0 орчим хувийг уул уурхайн салбар дангаараа бүрдүүлж байна. Уул уурхайн салбарт эцсийн бүтээгдэхүүн үйлдвэрлэлийг дэмжих, нэмүү өртгийг дотооддоо бий болгох зорилгоор УИХ-ын 2006 оны 5 дугаар сард Зарим бүтээгдэхүүний үнийн өсөлтийн албан татварын тухай хуулийг баталж 2006 оны 6 дугаар сарын 8-ны өдрөөс эхлэн хүчин төгөлдөр мөрдүүлж эхэлсэн билээ. 


Зарим бүтээгдэхүүний үнийн өсөлтийн албан татварын тухай хууль хэрэгжиж эхэлснээр Монгол Улсыг хөгжүүлэх санд Зарим бүтээгдэхүүний үнийн өсөлтийн албан татварын орлогоор 2009 оны 8 дугаар сарын 1-ний өдрийг хүртэлх хугацаанд нийтдээ 962.3 тэрбум төгрөгийн орлого төвлөрсөн бөгөөд үнээс 901 нь зэсийн үнийн өсөлтөөс, 61.3 нь алтны үнийн өсөлтөөс тус тус төвлөрсөн байна. 


Зарим бүтээгдэхүүний үнийн өсөлтийн албан татварын орлогоор 2009 онд 129.6 тэрбум төгрөгийн орлого төвлөрөхөөс энэ оны эхний 7 сарын байдлаар 42.4 тэрбум төгрөгийн орлого төвлөрөөд байна. Зарим бүтээгдэхүүний үнийн өсөлтийн албан татвар нь цэвэр үнийн өсөлтөд ногддог бөгөөд хөрөнгө оруулагчийн ашигт ажиллагааны түвшин, мөнгөний үнэ цэнийг огт харгалзан үздэггүй, татварын дарамт хэт өндөр, өртгийн асуудлыг орхигдуулсан, суурь нь нэрлэсэн дүнгээр тогтмол байдаг нь татвар төлөгчдөд ихээхэн хүндрэл учруулж байгаагаас гадна зарим бүтээгдэхүүний үнийн өсөлтийн албан татварын тухай хууль батлагдан гарснаар алт олборлогч иргэд, аж ахуйн нэгжүүдийн зүгээс олборлосон алтаа нуух, хууль бусаар хил нэвтрүүлэх зэрэг сөрөг үр дагаврууд нэлээäгүй гарч, эрдэнэсийн санд тушаагдах алтны хэмжээ эрс багассан. Алтны экспорт ихээхэн буурч, энэ хэмжээгээр далд эдийн засгийг бий болгож байгаа юм. 


Уул уурхайн салбарт хөрөнгө оруулсан аж ахуйн нэгжүүд өөрсдийн үйлдвэрлэлээ өргөжүүлэх боломжийг хязгаарлаж байгаа зэргээс шалтгаалан шинээр хөрөнгө оруулах гадаадын болон дотоодын аж ахуйн нэгжүүд хөрөнгө оруулалт хийхээс түдгэлзэн хүлээх нөхцөл байдалтай болоод байна. Үүнтэй холбогдуулан цаашид стратегийн томоохон орд газруудыг ашиглах, уул уурхайн салбарт оруулах гадаадын хөрөнгө оруулалтыг нэмэгдүүлэх, уул уурхайн салбарын орчинг илүү боловсронгуй болгох зайлшгүй шаардлага зүй ёсоор тавигдаж байна. Дээр дурдсан нөхцөл байдлыг харгалзан стратегийн томоохон орд газруудыг ашиглалтад оруулах, уул уурхайн салбарыг хөхиүлэн дэмжих зорилгоор Зарим бүтээгдэхүүний үнийн өсөлтийн албан татварын тухай хуулийг 2011 оноос эхлэн хүчингүй болгон тооцох тухай хуулийн төслийг боловсруулан хэлэлцүүлж байна. 


Хуулийн төсөл батлагдан гарснаар уул уурхайн салбарт орох гадаад, дотоодын хөрөнгө оруулалт нэмэгдэж, уул уурхайн салбарын төдийгүй бусад салбарын татварын орчин илүү тодорхой олон улсын жишигт хүрч боловсронгуй болох бөгөөд Монгол Улсын нийгэм эдийн засагт үзүүлэх нөлөө нь сайжрах юм. 


Хуулийн төсөл нь Засгийн газар 2009 оны 8 дугаар сарын 7-ны өдрийн хуралдаанаараа хэлэлцэж Үндэсний аюулгүй байдлын зөвлөлийн 2009 оны 8 дугаар сарын 11-ний өдрийн хуралдаанаар хэлэлцэгдэн дэмжигдсэн болно. Хуулийн төслийг хэлэлцэн шийдвэрлэж өгөхийг хүсье. 


Анхаарал тавьсан явдалд баярлалаа.


Д.Дэмбэрэл: - С.Баярцогт сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд Д.Балдан-Очир гишүүнээр тасаллаа. Д.Дамба-Очир гишүүн орлоо. 


Ажлын хэсгийг танилцуулъя. Чуулганы хуралдаанд С.Баярцогт сайд ажлын хэсгийг ахалж байсан юм байна. Д.Зоригт сайд, Л.Гансүх сайд. Б.Долгор сайд, Ц.Цолмон Хууль зүй, дотоод хэргийн яамны Хууль зүйн бодлогын газрын дарга, Б.Ганбат Сангийн яамны Эрх зүйн газрын дарга, Т.Энхтуяа Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга, С.Баттулга Эрдэс баялаг, эрчим хүчний яамны газрын дарга, Ч.Цогтбаатар Эрдэс баялаг, эрчим хүчний яамны газрын дарга, Ч.Жигжид Үндэсний татварын ерөнхий газрын дэд дарга, Я.Пүрэвээ Үндэсний татварын ерөнхий газрын Тусгай тасгийн дарга, Г.Тэмүүлэн “Эрдэнэс МГЛ” ХХК-ийн дэд захирал нар оролцож байна. 


Б.Бат-Эрдэнэ, Н.Батбаяр хоёрыг орууллаа. Д.Ганхуяг гишүүн. Н.Ганбямба гишүүнийг орууллаа. Сая нэрлэсэн гурван гишүүнийг оруулчихья. Д.Ганхуяг гишүүн асуултаа тавина. 


Д.Ганхуяг: - Өчигдөр Байнгын хороо өчигдөр бүлэг дээр бас нэлээн. Тэгээд хоёр гурван асуулт асууя. Ер нь энэ гэрээ хэлэлцээр бас боломжийн түвшинд явагдаж байна. Хамгийн гол нь бас шинжлэх ухааны үндэслэлтэй хэдэн тоотой болсон. Тийм учраас бид өөрсдөө ч, иргэддээ ч ил тод нээлттэй ярилцах ийм боломж бүрдэж байгаа нь их сайшаалтай юм. Тэгээд гурван асуулт асууя. 


Нэгдүгээрт Зарим бүтээгдэхүүний үнийн өсөлтийн татварын тухай хуулийг хүчингүй болсонд тооцох тухай хуультай холбогдуулж нэгдүгээр асуулт. Энэ хамгийн гол нь 68.0 хувийн татвартай холбоотой асуудал. 30, 40 жил зэсийн үнэ 2000 орчим долларт хэлбэлзэж ирсэн боловч бас огцом өөрчлөлт орсон. Огцом өөрчлөлт орохдоо энэ үнэ бол 2 дахин, 3 дахин өөрчлөгдсөн. Тийм учраас Монголын төр 68.0 хувийн татвар тавьж байсныг бид мэдэж байгаа. Зэсийн үйлдвэрлэгч гол орон болох жишээлбэл Чили улсад дэлхийн зах зээлийн зэсийн 40.0 орчим хувийг үйлдвэрлэдэг. Гэхдээ гол үйлдвэр нь 100.0 хувь төрийн мэдэлд байдаг учраас энийг бас туршиж үзэж байгаад ингээд орхисон ийм байдалтай байгаа. Яг өнөөдрийн байдлаар энэ 68.0 хувийн татвараа 2011 оноос эхэлж хүчингүй болгох ийм байдал орж ирж, ийм зүйл орж ирж байна. Тэгэхээр өнөөдрийн зах зээлийн үнэ ч гэсэн 6 мянга орчимд байна. Төсөл бол 4400-аар бодогдсон байгаа. Ийм тохиолдолд нийт нөөцийнхөө тал хувийг дөнгөж эдийн засгийн тооцоондоо оруулсан байгаа. Энэ тохиолдолд хөрөнгө оруулагч болоод Монголын төрийн ашгийн хуваарилалт 45.0, 55.0 гэсэн харьцаатай. Хэрэв 68.0 хувийн татварыг нөөц ашгийн өөр татварын. Жишээлбэл нөөцийн татварын хэлбэрт шилжүүлэхгүй энэ чигээрээ явах юм бол яг өнөөдрийн африкаас авсан ашигт малтмалын тухай хуулийн дагуу 68.0 хувийн татварынхаа оронд бид 66.0 хувийн ногдол ашиг өгөх ийм байдалтай болчихоод байгаа л даа. Эндээс 25 орчим тэрбум долларын зөрүү гарч байгаа юм. Энэ бол манай ДНБ-ийг 10 дахин үржүүлсэнтэй тэнцүү. Өөрөөр хэлбэл 2.6 сая монголчууд, тэрний хөдөлмөр хийж байгаа хүмүүс 10 жил хөдөлмөрлөж байж олохоор ийм зөрүү гарч байгаа юм. 


Хөрөнгө оруулагч маань бол хөрөнгө оруулалтаа 4.7 жилд нөхөж байгаа. Хэрэв зэсийн үнэ 6000-аар тооцогдох юм бол 2-оос 3 жилийн хугацаанд нөхөх ийм боломжтой ийм гэрээ явж байгаа л даа. Нийт нөөцийнхөө 50.0 хувийг, Эрдэнэтийн өнөөдрийн яг ашиглаж байгаа агууламжтай адилхан тэр 50.0 хувийг нөөцөд оруулаагүй байгаа. Тэгээд ийм байдалтай байна. Тэгэхээр энэ бол шударга ёсонд нийцэж байна уу гэж. 


Хоёрт нь, хөрөнгө оруулалтын хэмжээ гэдэг бол шууд Монголын талд оногдох../минут дуусав/


Д.Дэмбэрэл: - Нэмээд асуучихъя. 


Д.Ганхуяг: - Монголын талын ашгаас, Монголд хуваарилагдах ашгаас шууд хасагдах ийм тоо байгаа. Бид 2 сард хэлэлцэж байхад 5 тэрбум гэж орж ирсэн. Яг тэр үед нь манай хөрөнгө оруулагч Рио Тинтогийн захирал дэлхий нийтээр 3.0 тэрбум доллар, Оюу Толгой төслийн нийт хөрөнгө оруулалт бол гээд. Энэ 1 сарын хугацаанд 1.0 тэрбум доллараар буурлаа. Ер нь 3 тэрбум доллараас ямар ч тохиолдолд хэтрэхээргүй хөрөнгө оруулалт байгаа. Энэ 4 тэрбум доллар хэвээрээ байгаа гэж. 


Нөгөө талаас гэрээнд бас нэг зүйл байгаа. Менежментийн хувь гээд 2.0 хувь авна гээд. Нөгөө талаас BHP Billiton компанид 3 хувийн роялти буюу нөөцийн татвар төлж байгаа. Мөн Айвенхоутой Рио Тинто нь 2.0 хувь төлж байгаа. Эцсийн эцэст Рио Тинто нь бол.../минут дуусав/


Д.Дэмбэрэл: - Хариулъя. С.Баярцогт сайд. 


С.Баярцогт: - Д.Ганхуяг гишүүний асуултад хариулъя. Мэдээж хэрэг 68.0 хувийн татвар энэ өнгөрсөн 3 жилийн хугацаанд тодорхой хэмжээ ашгаа өгсөн гэвэл өгсөн. Энэ дэлхий нийтийн хувьд Ашигт малтмал дээр суурилсан эдийн засагтай улсуудад нөхцөл байдал ямар байна гэхээр үнийн тодорхой түвшин хүртэл Засгийн газарт дандаа ашигтай орлогын түвшин үйлчилж байна. Үнийн тодорхой түвшингээс дээшээ хэлбэлзэж байгаа нөхцөлд хөрөнгө оруулагч талдаа ашиг гардаг. Тэгэхээр энэ үед нэмэлт гарсан ашгийг хуваалцах тухай олон янзын арга байдаг. Тэрний үндсэн аргуудын нэг нь бидний хэрэглэж байсан энэ Гэнэтийн ашгийн татвар, нөөцийн өсөн нэмэгдэх татвар, нэмэлт ашгийн татвар, хувьцааны ногдол ашиг гээд олон янзын аргаар энийг хэрэглэдэг. 


Манайхны хувьд бол 68.0 хувийн татварыг хэрэглэж ирсэн. 68.0 хувийн татварыг хэрэглэж ирсэн явдал нь бол ямар үр дүн үзүүлэв, ямар байдлыг бий болгов гэдгийг бид бүгдээрээ мэдэж байгаа. Тэгэхээр одоогийн байдлаар энэ 68.0 хувийн татвар бол зэс дээр, алт дээр байгаа. Алт дээр тавьсан өдрөөс нь эхлээд хүмүүс маш шүүмжлэлтэй хандаж байсан. Тэр битгий хэл нэг компани Монголын Засгийн газрыг олон улсын шүүхэд өгсөн байгаа. Алтны борлуулалт эрс буурсан. Хэмжээ эрс буурсан. Компаниудын тоо цөөрсөн. Тэгээд энэтэй холбогдуулаад бид нар алтных нь босго үнийг 500 байсныг 850 болгосон. Үр дүн бас гарахгүй байгаа. Монголбанк 8 сарын 7-нд Засгийн газарт хуулийн төсөл өргөн барьсан байгаа. Алттай холбоотой бүх заалтыг хүчингүй болгоё гээд. Ингэж байж үр дүн гарна. Тэгэхгүй бол Засгийн газар алтны үйлдвэрлэлийг дэмжих зорилгоор сая 75 сая америк долларын санхүүжилтийг арилжааны банкуудаар дамжуулж өгсөн байгаа. Тэгсэн хэдий ч гэсэн эхний 7 сарын байдлаар өнгөрсөн оны мөн үетэй харьцуулах юм бол 1 орчим тонноор дутуу хураалттай байна. Тийм учраас алт дээрх энэ татвар бол маш их хэмжээний дарамт үзүүлж байна гэдэг үндэслэлээр Монголбанкнаас оруулж ирсэн. 


Хэрвээ алт дээрх 68.0 хувийн татвар байхгүй болбол энэ татвар маань зөвхөн Эрдэнэтийн татвар болж хувирч байгаа. Тийм учраас бид Эрдэнэт дээр өгч байгаа энэ татварын ачаалал ямаршуу байдалтай байгааг үнэлж дүгнэсэн байгаа. Тэгээд энэтэй холбогдуулаад үзэхэд олон улсын стандартчилал аргачлал байдаг. Татварын ачааллыг тодорхойлдог. Төсөвт төлсөн бүх татварыг татварын өмнөх ашигт нь хуваахад одоогийн байдлаар Эрдэнэтийн татварын ачаалал 106 болж байгаа. Өөрөөр хэлбэл Эрдэнэтийн хувьд маш их ачаалалтай байна гэдэг нь харагдаж байгаа юм. Тэгээд саяхан баталсан нэмэгдсэн өртгийн албан татварын буцаан олголтыг Эрдэнэтэд олгохгүй гээд тооцвол Эрдэнэтийн татварын дарамт 116 болж байгаа юм. Дэлхий дээр уул уурхайн өндөр хөгжсөн орнуудыг татварын ачааллынх нь хувьд 4 ангилдаг. Нийт ачаалал нь 28-аас 40-ын хооронд хамгийн бага татвартай. 40-өөс 45-ын хооронд хоёр дахь бага татвартай. 45-аас 50-ын хооронд өндөр татвартай. 50-иас дээшээ бол маш өндөр татвартай. Маш өндөр татварын ачаалалтай гээд. Одоогийн байдлаар хамгийн өндөр ачаалалтай улсуудын тоонд жишээ нь Буркина Фасо 83.0 хувийн татварын ачаалалтай байгаа юм. Гэтэл манай Эрдэнэт дээр өгч байгаа татварын ачаалал бол 106 хувь болчихоод байгаа. Нэмэгдсэн өртгийн албан татварыг буцааж олгохгүй гэх юм бол тэр ачаалал өөрөө 114 болж байгаа. Тийм учраас Зарим бүтээгдэхүүний үнийн өсөлтийн албан татварыг авсан нөхцөлд Эрдэнэтийн татварын ачаалал 49.3 хувь болж байгаа юм. 


Яг үүнтэй зэрэгцүүлсэн байдлаар Оюу Толгой төслийн татварын ачааллыг аваад үзэх юм бол 42.0 хувьтай болж байгаа. Тэгэхээр өөрөөр хэлбэл ачааллын шатлал маань бол уул уурхай өндөр хөгжсөн орнуудын хувьд хоёр дахь шатлал, гурав дахь шатлалд нь орж байна. Тийм учраас бидний энэ оруулж ирж байгаа хуулийн өөрчлөлт маань зайлшгүй шаардлагатай байгаа гэдгийг харуулж байна. 


Бид хэд хэдэн татвараар орлуулах гээд орлого хийж үзсэн. Тооцоо судалгааны явцад татварын дарамт маш өндөр болж гараад байгаа юм. Нэгдүгээрт нь, өсөн нэмэгдэх роялтын тухай ярихад одоо Эрдэнэтийн аж ахуйн нэгжийн орлогын 4.5 хувь нь нэг хувийн роялтитай тэнцэж байгаа юм. Тэгээд бид өсөн нэмэгдэх роялтиг нэмэгдүүлэх юм бол тэр хэмжээгээр нэмэгдээд явна. Одоо бол Эрдэнэт аж ахуйн нэгжийн орлогын албан татвар 25.0 хувь. Зардлаа хассаны дараа. Нөөцийн төлбөрийг нийт борлуулалтаас нь шууд 5.0 хувь. Дээрээс нь ногдол ашгаараа 51.0 хувийг авч байгаа. Би түрүүн дээр хэлсэн. Эрдэнэт энэ 3 жилд өгсөн 68.0 хувийн татвараараа 864.0 тэрбумыг өгсөн. Хэрвээ энэ татвар байхгүй байсан бол Эрдэнэтэд ногдол ашиг, аж ахуйн нэгжийн орлогын татвараар тэртээ тэргүй 546.5 тэрбум төгрөгийг төлөх байсан. Эрдэнэтэд өөрт нь ойролцоогоор 300 сая төгрөг үлдэх байсан. Ийм бололцоо байгаа учраас бид энэ татварыг өөрчлөх нь зүйтэй гэж үзэж байгаа. 


Д.Ганхуяг гишүүн нөөц дээр нь ярьсан. Одоогийн байдлаар балансын болон балансын бус нөөц өндөр байна гэж байгаа юм. Эрдэнэтийн үйлдвэртэй харьцуулаад үзэх юм бол Оюу Толгойн үйлдвэрлэл далд уурхай. Үндсэн орд нь далд уурхайд байгаа. Блокоор нураах аргаар олборлодог. Дэлхий дээр гуравхан компани энийг хийж хэрэгжүүлдэг. Тийм учраас тэр дээр металл таталт, ашигт ажиллагааны түвшингээс шалтгаалаад балансын үнэлгээгээ тэгж гаргасан байгаа. 


Тэгээд би нэг зүйлийг харьцуулаад хэлье гэж бодож байна. Эрдэнэтийн үйлдвэр 1973-1978 оны хооронд 5 жил баригдаад анхны хүчин чадал нь 4 сая тонн байсан. 10 жилийн дараа дахиж өргөтгөөд 16 сая тонн болгосон. Дахиад 20 жилийн дараа буюу анхны үйлдвэрлэл орсноос хойш 30 жилийн дараа 25 сая тонн хүдэр боловсруулдаг ийм үйлдвэрийг буй болгож байгаа юм. Тэгвэл Оюу Толгой үйлдвэр бол 2009 онд одоо гэрээнд гарын үсэг зурсны дараа, 4 жилийн дараа шууд анхны үйлдвэрлэл нь 25.6 сая тонны хүдэр боловсруулах чадалтай. Өөрөөр хэлбэл анхны үйлдвэрлэл нь одоогийн Эрдэнэтийн хүчин чадалтай тэнцэнэ. Дахиад 5 жилийн дараа үйлдвэрлэлээ 56 сая болгож өргөтгөнө. Мэдээж хэрэг техникийн шинэчлэлт, тоног төхөөрөмж өөрчлөгдсөний хэрээр агуулга дээр балансын гадна байгаа зүйлүүд маань нэмэгдэх бололцоотой. Тэр дээр Д.Ганхуяг гишүүнтэй санал нэг байгаа. Гэхдээ эдийн засгийн үр өгөөжөө тооцоод одоо балансын нөөцөө тогтоолгосон байгаа. Өргөтгөл хийх, техник, эдийн засгийн үндэслэлээ шинэчлэх болгондоо Эрдэнэс баялаг, эрчим хүчний яамны Эрдэс баялгèéн зөвлөлөөр батлуулж, хянуулж үйл ажиллагаагаа явуулна. Жилд олборлох хэмжээгээ хүртэл батлуулдаг юм. Батлуулна. Тийм учраас энэ асуудлыг шийдэх бололцоотой. 


Сая 6 сарын 20-нд тараагдсан гишүүдэд байгаа техник, эдийн засгийн үндэслэлээ 26 дугаар хуудасны дээрээсээ 4 дэх мөрөнд байгаа зүйлийг асууж байна. Энэ техник, эдий засгийн үндэслэлийг Эрдэс баялгèéн яаманд хүлээлгэж өгөхөд Эрдэс баялгèéн зөвлөл бол тэр хөрөнгө оруулагчид оногдох роялти гэдэг зүйл бол байхгүй. Тэрийг хариуцлагатай мэдэгдэж байна. Энэ бол анх хоорондоо лицензээ шилжүүлсэн компаниудын хоорондын зардал бол тэр компаниудын хооронд л хийгдэх ёстой. Энэ дээр би бас намын бүлэг, Байнгын хороонууд дээр тайлбарласан гэж хэлмээр байна. 


Удирдлагын зардал болон менежментийн зардал бол манайд 2 хуулиар зохицуулагдаж байгаа. Татварын зорилгоор удирдлагын зардлын төлбөрийг Аж ахуйн нэгжийн орлогын албан татварын хуульд зохицуулсан байгаа. 20.0 хувиар төлдөг. Менежментын багтай гэрээ байгуулж хөлс урамшуулал төлөх тухай асуудлыг компанийн хуулиар зохицуулсан байгаа. Энэ төслийн хүрээнд бид ерөнхий нэрээ менежментийн үйлчилгээний зардал гэж бичсэн байгаа. Менежментийн үйлчилгээний зардал дотор удирдлагын зардал бүхэлдээ сууж байгаа гэдгийг хэлмээр байна. Яагаад гэвэл менежментийн гэрээг төлөөлөн удирдах зөвлөл менежментийн багтай байгуулдаг учраас одоо өндөр хувь хэмжээгээ тогтоож магадгүй. Тийм учраас барилгын ажлын үед нь 3.0 хувиас хэтрэхгүй байх ёстой. Уул уурхайн ажлын үед 6.0 хувиас хэтрэхгүй байх ёстой гэдгээр зааглаж өгсөн байгаа гэдгийг хэлмээр байна. 


Д.Дэмбэрэл: - Сайдууд нэг гишүүний асуултад хэдэн ч сайд хариулаг. 5 минутад багтана шүү. Б.Бат-Эрдэнэ гишүүн асуултаа тавъя.


Б.Бат-Эрдэнэ: - Би юуны өмнө энэ Оюу Толгойн гэрээ төслийг сайжруулаад ингээд хэлэлцээд шийдвэрлэхэд санал нэг байгаа юм. Тэр бол ойлгомжтой асуудал. Хамгийн гол нь сайжруулах л асуудал байгаа юм. Тэгэхээр зэрэг  Их Хурлын бидний нэг арван хэдэн хоногийн өмнө хэлэлцээд баталсан тэр 57 дугаар тогтоолын үр дүнд энэ гэрээ нэлээн сайжирлаа гэж ойлгогдохоор байна. Тухайлах юм бол 2 тэрбум доллар Монголын талд ороод ирж байгаа юм биш үү. Энэ 2 тэрбум доллар гэдэг бол одоо 3 триллион төгрөг. Бараг Монголын нийт хүн амд, нэг хүнд 1.2 сая төгрөг олгохоор хэмжээний юм манай тал руу ороод ирж байгаа юм биш үү гэж ингэж ойлгогдохоор байгаа юм. Энэ талаасаа сайжирч байна, болж байна гэж.


Тэгэхээр зэрэг энэ ажлын хэсгийг, ялангуяа энэ сүүлийн хэд хоног ажлын хэсгийг ахалсан хүн санал нэг байгаа байх. Телевизээр ч ярьж байна лээ. Үнэхээр одоо энэ Их Хурлын гаргаж өгсөн тогтоол шийдвэр бол бидэнд үнэхээр нэг түшиг тулгуур боллоо. Дорвитой тус нэмэр боллоо гэж хэлж байна лээ. Харин энэ Их Хурлын шийдвэр тогтоол гарахаас өмнө энийг цаашаа явах ямар ч алхам байхгүй. Энэ Их Хурал гэж нэг хэдэн нөхдүүд гацаагаад байна гээд ингээд чичлээд сууж байсан нөхдүүд өөрсдөдөө ямар дүгнэлт хийж байгаа юм бол гэдгийг энд хэлмээр байгаа юм. 


Тэгэхээр зэрэг энэ гэрээнд ахиц дэвшил гарсан ч гэсэн бас арагшаагаа ухарсан юмнууд энд байгаад байна гэж бодож байгаа юм. Тухайлах юм бол юу хэлэх гээд байна вэ гэхээр зэрэг энэ Гэнэтийн ашгийн татвар, нөгөө хэт ашгийн татварыг одоо бүр тэглэх тухай асуудал ороод ирсэн байж байгаа юм. Энийг хэлмээр байгаа юм. Хоёрдугаарт, тэр нөгөө 30 жилийн хугацаатай холбоотой. Бид чинь Их Хурлын тогтоолоор юу гээд заагаад өгсөн гэхээр зэрэг ерөөсөө одоо энэ хөрөнгө оруулалтаа нөхсөний дараа нэг жилээс эхлээд Монголын талын эзэмших хувь хэмжээг 50-иас доошгүй хувьд хүргэнэ гээд ингээд заагаад өгсөн. Гэтэл энэ бүр арагшаагаа ухраад, тэр байтугай одоо өнөөдөр Монгол Улсад хүчин төгөлдөр мөрдөгдөж байгаа Ашигт малтмалын тухай хуулийн зүйл заалтыг зөрчөөд, 30 жил гээд заасан байж байхад дээр нь шууд 20 жил сунгахаар ингээд оруулаад ирсэн байх жишээтэй ийм юм байна. 


Энэ дотор би асуух гээд байгаа хоёр юм асуух гээд байгаа юм. Нэгдүгээрт, юу асуух гээд байгаа вэ гэхээр зэрэг ерөөсөө энэ төсөл бүхэлдээ нөөцийн асуудал. Түрүүн Д.Ганхуяг гишүүн ч яриад байгаа. Нөөцтэй холбоотой юм нэлээн будлиан маргаантай. Эцэслэж нөөцийг нь тогтоосон юм. Тоо нэлээн будлиантай байна гэж ингэж ойлгогдохоор байгаа юм. Хоёрдугаарт, техник, эдийн засгийн үндэслэлийн тэр тоо баримтууд бол нэлээн будлиан байгаа юм биш үү. Манайд чинь одоо энэ сайн эдийн засагчид байна. Энэ улсууд дараа дараагийн асуух тодруулах, хэлэх үгэн дээр нэлээн тодруулах байх гэж ингэж бодоод байгаа юм. Гуравдугаарт, өчигдөр Байгаль орчны байнгын хороон дээр асуусан, Л.Гансүх сайдаас. Бид нэг талдаа олох олзоо ярьж болно. Гэтэл нөгөө талдаа Монголын байгальд, ялангуяа байгаль орчинд үзүүлэх хор хохирлыг нь тооцоод бидэнд бэлэн гаргаад тавьсан юм бол үнэхээр хэлж чадахгүй байгаа юм. Байхгүй байгаа юм. Энэ бол тун муу байна гэж би хэлэх гээд байгаа юм шүү дээ. Өнөөдөр юу гэж магтан дуулаад байгаа вэ гэхээр шууд бус ашиг асар их байна гээд магтан дуулаад байдаг. Гэтэл мөн үүнтэй адилхан шууд бус байгаль орчинд, Монголын энэ байгаль экологид учрах хор хохирол ямар юм байна вэ? Энийг тодорхой хэлж өгөх ямар юм байна вэ гэдгийг би асуумаар байгаа юм. 


Алдагдлыг ирээдүйд шилжүүлэн тооцох тухай энэ хуулийн төсөл ороод ирлээ л дээ. Тэгэхээр зэрэг надад энийг хэлээд өгмөөр байгаа юм. Энэ шилжүүлнэ гэхээр 8 жил 100 хувь чөлөөлөөд, тэгээд 9, 10 дахь жилээс нь нөгөө чөлөөлсөн хэмжээгээр мөнгөө авах.../минут дуусав/


Д.Дэмбэрэл: - Нэмээд асууя. 


Б.Бат-Эрдэнэ: - Энэ алдагдлыг шилжүүлэхтэй холбоотой сайхан хэлээд өгмөөр байна. Сүүлд нь хэлэхэд энэ иргэний нийгмийн байгууллагууд, энэ эрдэмтэд, судлаачид хоёр тал болчихсон ингээд маргаад байх юм. Энэ ойлголтыг нэгтгэдэг бололцоо байдаггүй юм уу? Бид хамгийн сүүлд энэ ой усаа хамгаалах тухай хууль баталж гаргахад нөгөө иргэний нийгмийн байгууллагууд, энэ хүмүүсийн чинь ажлын хэсэг дээрээ урьж оруулаад, ойлголтыг нь нэгтгээд нэг мөр болгоод ингээд шулуун явуулж болсон шүү дээ. Гэтэл өнөөдөр энийг нэг талд нь болгодоггүй. Нөгөө улсууд нь гадаа жагсаал цуглаан хийгээд байдаг. Одоо бүр санаа амар болсон байна шүү дээ. Жагсаж цуглах, өлсөж цангахыг бол одоо бүр тоохоо больж. Энэ өмнө нь 10 гаруй жилийн өмнө чинь өлсөж цангах нь битгий өргөх бичиг барихад асуудлыг хүлээж авдаг байсан биз дээ. Өнөөдөр одоо ийм байдалтай болсон байх юм. Нөгөө бидний яриад байдаг, нөгөө малгай тавих дуртай ардчилал, шударга ёсонд энэ чинь нийцэж байгаа юм уу? 


Д.Дэмбэрэл: - С.Баярцогт сайд. 


С.Баярцогт: - Б.Бат-Эрдэнэ гишүүний асуултад хариулъя. УИХ-ын 57 дугаар тогтоол бол маш олон зүйлийг тодорхой болгож өгсөн. 2006 онд батлагдсан Ашигт малтмалын хуулиар УИХ-аар энэ гэрээг хэлэлцэнэ гэж заасан байсан учраас өмнөх ажлын хэсгүүд бол энэ гэрээ маань өөрөө хууль болж батлагдах юм байна. Өөрөө УИХ-ын тогтоол болж батлагдах юм байна гэж тийм маягаар бэлдэж байсан учраас энэ гэрээн доторхè зүйл заалтууд нь зарим зүйл заалтууд нь хуулиас давсан өөрөө хууль болох учраас ийм маягаар зохион байгуулагдаж ирж байсан. Тэгээд ер нь хэлэлцүүлгийн явц яаж явах юм, гэрээний зүйл заалтаар явах юм уу гээд олон хууль зүйн асуудал нь тодорхой биш байсан. 


УИХ-ын 57 дугаар тогтоол бол энэ асуудлыг нэг мөр болгож тодорхой болгосон. Ер нь цааш цаашдаа УИХ-аар стратегийн орд газруудын гэрээг хэлэлцэхэд ерөнхий гэрээний агуулгыг нь хараад чиглэл өгөөд Засгийн газар нь цаашдаа гэрээгээ байгуулах юм байна гэдэг хууль эрх зүйн орчинг нь нэг мөр болгож өгсөн. Энэ бол маш чухал зүйл болсон. 


Хоёрдугаарт нь, 2 дугаар заалтаараа УИХ-ын 40 дүгээр тогтоол, Эдийн засгийн байнгын хорооны 5 сарын 8-ны өдрийн санал, дүгнэлтүүдийг үндэс, зарчим болгож энэ хэлэлцээрийг байгуул гэдэг асуудлыг тавьсан байгаа. Энэ агуулгаараа асуудлыг шийдэхэд маш чухал үүрэг гүйцэтгэсэн. Ер нь бол одоогийн түвшинд хүрчихээд байгаа энэ гэрээний төслийн үр дүн бол зөвхөн энэ ажлын хэсгийн хийсэн ажил бишээ. 3 жил үргэлжилсэн, 4 Засгийн газар, 2 парламент дамжиж яригдсан олон хүмүүсийн үр бүтээлийн үр дүн. Сайн зүйл байх юм бол одоо энийг бүгд хуваалцах ёстой. Муу зүйл байх юм бол ажлын хэсэг хариуцна гэж би урьд нь мэдэгдсэн. Би энэ байр суурин дээрээ байгаа гэдгийг хэлмээр байна. 


Муутгасан зүйл байхгүй гэдгийг хариуцлагатай хэлэх гэж байгаа юм. 2009 оны 3 дугаар сард оруулж ирсэн, өргөн барьсан тэр гэрээний зүйл заалтуудыг, сайжирсан зүйл заалтуудыг бүгдийг нь хадгалсан. Дээрээс нь бид 20 орчим үндсэн сайжруулалт хийсэн. Гэрээний төслийг бүхэлд нь бараг шинэчилсэн найруулгаар найруулж бичиж хуульд нийцүүлсэн байгаа. УИХ-ын 40 дугаар тогтоол, Эдийн засгийн байнгын хорооны 5 сарын 8-ны дүгнэлтэд хууль нийцүүлэх зүйлээ хоёр аргаар хийе гээд заасан байгаа. Ихэнхийг нь одоогийн хуульд тааруулж нийцүүл. Үнэхээр боломж байхгүй бол тодорхой хуулиудад өөрчлөлт оруулах асуудлаа оруулж ирээ гээд. Энэ удирдамж дээр тодорхой байгаа. Тийм учраас бид 4 төрлийн хуульд нэмэлт өөрчлөлт оруулах нь зөвхөн Оюу Толгой биш, дараа дараагийн стратегийн орд, уул уурхайн салбарт зайлшгүй шаардлагатай, хэрэгцээтэй байна гэдэг санал дүгнэлтийг оруулж ирж байгаа. 2007 оны эдийн засгийн загвар дээр нь ч, 2009 оны 3 сард оруулж ирсэн эдийн засгийн загвар дээр нь гэсэн Гэнэтийн ашгийн татвар байхгүй гэдгээр тооцож энэ загварчлалаа боловсруулсан. Эдийн засгийн тооцоо үндэслэл нь тэгж хийгдсэн байсан. Тэрнээс өөрчлөгдөөгүй гэдгийг хэлэх гэсэн юм. 


Өмнөх тохиолдолд яагаад асуудал болоод байсан юм гэхээр зөвхөн Оюу Толгой төсөлд зориулж тодорхой хөнгөлөлтүүдийг үзүүлээд байсан. Одоо бол нэгдсэн хуульд оруулж байгаа учраас уул уурхайн салбарын бүхэл бүтэн зохицуулалт болж өгч байгаагаараа энд тусгайлсан хөнгөлөлт чөлөөлөлт энэ Оюу Толгой төслийн хувьд байхгүй болсон гэдгийг хариуцлагатай мэдэгдмээр байна. 


Нөөцийн хувьд бид хэлсэн. Нөөц бол ил уурхайгаасаа 5 орчим сая, далд уурхайгаасаа 20 орчим сая тооноор баталсан. Энэ дотроосоо ингээд 25 сая тонн гэх юм бол металл авалт гэдгээрээ ашигтай ажиллагаа. Одоо өөрөөр хэлбэл энэ 25 сая тонн хүдрийнхээ нөөцөөс ашигтай ажиллагаагаар 22 сая тонныг нь авч хэрэглэх юм. Тийм учраас эдийн засгийн агуулгаараа бол, одоо уул уурхайн агуулгаараа бол 25 сая тонн, эдийн засгийн агуулгаараа бол 22 сая тонн. Яагаад гэвэл металл авалт нь өөрсдийнх нь тооцож байгаагаар ашигтай ажиллах ийм нөхцөлөө ингэж тодорхойлсон байгаа. 


Түрүүн Д.Ганхуяг гишүүн хэлсэн. Б.Бат-Эрдэнэ гишүүн давтаж байна. Балансын гадуур байгаа. Одоохондоо эдийн засгийн хувьд бол ач холбогдолтой биш гэсэн хүдрийн агуулга нөөц нь нэлээн бий. Энд технологи сайжирсан, хүдрийн агуулга нь багассан үед тэрийг авч ашигладаг. Энэ ч агуулгаараа 30 жилийн дотор Эрдэнэтийн үйлдвэр өөрийнхөө хүчин чадлыг 3 удаа өөрчилж нэмсэн байгаа. Тэгэхээр үе шаттайгаар энэ бол нэмэгдэх ийм бололцоотой гэдгийг хэлмээр байна. 


За шууд бус нөлөөллийн талаар, байгаль орчинд үзүүлэх шууд нөлөөллийн талаар асуудал байгаа юу гэвэл байгаа. Шууд бус нөлөөллийг бид нар тооцоход үнэхээр хүнд. Эдийн засагт multiplicator-ийн онол гэж байдаг. Аливаа нэг зүйл ороход эдийн засагт нөлөөлөх нөлөө нь арифметикийн прогрессоор юм уу, геометрийн прогрессоор нөлөөлдөг үү гэж тооцоолдог. Тэгэхээр ийм тооцооллыг бид Оюу Толгой төслийн хувьд гаргаагүй. Гэхдээ ойлгомжтой байгаа зүйл нь юу вэ гэхээр эдийн засагт нөлөөлөх нөлөөлөл нь асар өндөр байна гэдэг нь угаасаа ойлгомжтой байгаа юм. Энэ том үйлдвэрийг дагаад жижиг, дунд үйлдвэрүүд тойроод гарна, ажлын байрууд бий болно, хот суурин бий болно. Дээрээс нь Оюу Толгойд оруулж байгаа хөрөнгө оруулалт өөрөө манай уул уурхайн салбарт хөрөнгө оруулах бусад компаниудыг уриалан дуудах эхний тийм хүчин зүйл болж өгдºгөөрөө өөрөө онцлогтой. Энийг бол нөгөө шууд бус нөлөөллөө. Энийг эдийн засагт мултипликаторын онолоор тайлбарладаг. 


Байгаль орчинд үзүүлж байгаа шууд бус нөлөөллийн талаар Л.Гансүх сайд илүү дэлгэрэнгүй тайлбарлах байх. Энэ технологи маань өөрөө дэлхий дээр гуравхан компани хэрэгжүүлж чаддаг далд уурхай. Блокоор нь нураах. Тийм болохоор шууд одоо ил уурхай шиг байгаль орчинд үзүүлэх нөлөөлөл нь харьцангуй бага ийм технологи байгаа гэдгийг хэлэх гэсэн юм. Баярлалаа. 


Д.Дэмбэрэл: - Б.Бат-Эрдэнэ.


Б.Бат-Эрдэнэ: - Маш тодорхой надад нэг юм хэлээд өгмөөр байна л даа. Энэ нөхдүүдэд чинь би хэлээд байгаа шүү дээ. Тооцоог бол будлиулаад байгаа улсаа гэж. Би ямар эдийн засагч биш мэдэхгүй байна шүү дээ. Харсаар байтал энэ хүмүүс чинь хэлээд байна шүү дээ. Тооцоог бол будлиулаад байгаа. Тэгээд өөрсдийнхөө энэ төслийн, Айвенхоу Майнз өөрсдийнхөө энэ Оюу Толгой төслийн тооцоог будлиулахаас гадна одоо монголчуудын, Монгол Улсын, тухайлах юм бол Эрдэнэтийн тооцоог будлиулаад эхэллээ гэж би ингэж ойлгож байгаа. Энэ чинь 106 хувийн татварын ачаалалтай байна гэж ямар юм байх вэ дээ. Энийг одоо мэддэг улсууд тэр Төрийн өмчийн хорооны дарга хийж байсан манай З.Энхболд тодорхой энийг бүр нэг хэлээд өгмөөр байгаа юм. 


Одоо Эрдэнэтийн өөрийн өртөг бол таван мянга хэдэн зуун доллар боллоо гэж ингэж яриад байгаа шүү дээ. Тэгтэл одоо яг бодитой хэлж байгаа бол 2700-гаас яагаад дээшээ явахгүй энд бүх ашиг нь ороод 2700 гэж ингэж хэлээд байгаа юм. Тэгтэл одоо таны танилцуулгад таван мянга хэдэн зуун доллар хүрчихээд байна. Татварын ачаалал зуун хэд болчихоод байна гэж ингээд байгаа шүү дээ. Тэгээд энэ хэт ашгийнх нь татварыг../минут дуусав/


Д.Дэмбэрэл: - С.Баярцогт сайд. 


С.Баярцогт: - Б.Бат-Эрдэнэ гишүүний асуултад хариулъя. Эрдэнэтийн болон Оюу Толгой төслийн тоо баримт нь будилсан зүйл байхгүй. Эдийн засгийн загварчлал өөрөө модель дээр суурилдаг. Энэ гэрээг хийж байгаа гурван оролцогч байгаа. Засгийн газар, Айвенхоу Майнз, Рио Тинто. Эдийн засгийн загварчлалын хувьд бол бүгд нэг загвар дээр ажиллаж байгаа. Тэгээд өөр өөрийнхөө тоог тулгаад өөрчлөлт оруулаад явж байгаа. Эдийн засгийн загварчлалын хувьд жишээ нь үнэ өөрчлөгдлөө гэхэд бүх тоо өөрчлөгддөг. Ерөнхий томъёонд орсон гэсэн үг тиймээ. 


Тэгэхээр энэ байдлаар хийж байгаа учраас энд оруулж ирсэн тооны хувьд ажлын хэсгийг ахалсны хувьд хариуцлага хүлээнэ. Тэр дээр итгэлтэй байх хэрэгтэй. Тооцоолол дээр яагаад өөрчлөлтүүд орж байсан бэ гэхээр энэ төслийн амьдрах хугацааг 50 жилээр нэг тооцсон байгаа. 66 жилээр нэг тооцсон байгаа. 80 жилээр нэг тооцсон байгаа. Энэ хэмжээгээр гаргаж байсан аргачлалуудын хувьд тухайн жилдээ зарцуулах, олох хүдрийн агуулга, нөөц, тоо хэмжээ, татварын орлого зарлага бол тодорхой хэмжээгээр өөрчлөгдөх ийм бололцоо байгаа. 


Хамгийн сүүлд моделиэр тохирсон эдийн засгийн үндэслэл, аргачлал нь бол 50 жилээр хийгдсэн ийм аргачлал байгаа гэдгийг хэлмээр байна. Эрдэнэтийн асуудлыг УИХ-ын гишүүдийн зүгээс их тавьсан. Эрдэнэт Оюу Толгой төсөл хоёрыг харьцуулаачээ. Монгол орныг тэжээж байгаа саалийн үнээ болсон Эрдэнэттэй харьцуулаадах. Ямар өөрчлөлт байгаа юм. Ямар сайн тал байгаа юм. Ямар муу тал байгаа юм. Энийгээ гаргаж ирээ гэдэг үүднээс бид Эрдэнэт Оюу Толгой хоёрын эдийн засаг, татварын нөлөөлөл, геологи хайгуулын зардал, дээрээс нь геологийн нөхцөл, агуулга, нөөцийнх нь талаар тооцоо судалгааг нь бүгдийг нь гаргаж өгсөн байгаа. Энэ тооцоо судалгаа бол бүгд бодитой. Ямар ямар зардлууд ороод нэг тонн зэсийн өөрийн өртөг ийм байдалтай байгаа вэ гэдэг талаар бид харуулсан байгаа. Одоогийн байдлаар, 2008 оны байдлаар Эрдэнэтийн зэсийн өөрийн өртөг 2587.2 америк доллар. Дээр нь цэвэршүүлэх, хайлуулах зардлаа нэмээд 3206.3 америк доллар. Дээр нь энэ татварын хувь хэмжээгээ нэмэх юм бол татвар нь энэ өөрийн өртгийг 5822.1 болгож байгаа юм. Энэ нь өөрөө татварын ачаалал маш өндөр байгаа гэдгийг харуулаад байгаа юм. 


Одоо бид Эрдэнэтээс ямар нөхцөлөөр татвар авч байгаа вэ гэхээр 3995-аас дээш гарсан нөхцөлд нь 68.0 хувийн татвар авч байгаа шүү дээ. Өөрийн өртгөөс нь өндөр хэмжээгээр бараг шахуу нөхцөл дээрээс нь татвар аваад эхэлж байгаа байхгүй юу. Оюу Толгойн хувьд бид яг нарийвчлаад гаргасан. Үйл ажиллагааны зардалтай байхад 1051, үйл ажиллагааны зардал, боловсруулах зардлаа нэмэхээр 1527, үйл ажиллагааны зардал, боловсруулах, хайлуулах зардал, хэрэглэгчид хүрэх тээврийн зардлаа оруулахаар 1626. Үйл ажиллагааны зардал, боловсруулах, хайлуулах зардал, хэрэглэгчид хүрэх тээврийн зардал, нийт татвараа нэмбэл 2700. Энэ шинэ үйлдвэр учраас хөрөнгө оруулалтын зардлаа нэмэхэд 3373. Тэгэхээр цэвэр зэсийн өөрийн өртөг бол Эрдэнэтийн үйлдвэр дээр татварын дараахь Оюу Толгой хоёр бол үндсэндээ ижилхэн байгаа юм. Одоо бол бид цаашдаа энэ хоёр үйлдвэрийн өөрийн өртгийг харьцуулаад байх бодит боломж нь бүрдэнэ. Харин илүү их хянах бололцоо бүрдэнэ. 


Агуулгын хувьд бол Төсвийн байнгын хороон дээр ч хүмүүс шүүмжлэл гаргасан. Эрдэнэтийн үйлдвэрлэл бол менежментийн хувьд хязгаарлагдмал. Улс төрөөс хараат. Энэ Оюу Толгойн үйлдвэрлэл бол олон улсын бирж дээр өөрийнхөө хувьцааг гаргасан. Олон түмэнд нээлттэй компани. Тийм учраас менежментийн хувьд магадгүй зардал бууруулах талдаа манай Эрдэнэтэд сайнаар нөлөөлөх бололцоотой. Ийм асуудлуудыг ярьж байгаа гэдгийг хэлмээр байна. Баярлалаа. 


Д.Дэмбэрэл: - Д.Энхбат гишүүн асуултаа тавъя. 


Д.Энхбат: - Ерөнхийдөө ажлын хэсэг бол нэлээн амжилт гаргасан. Гэхдээ нэлээн олон зүйлийг бас дутуу л хийсэн юм шиг харагдаад байгаа юм. Би бол нэг жишээн дээр л яръя гэж бодож байна. Цаг бага учраас. Усны асуудал. Ус бол зэсийг дагалддаг бүтээгдэхүүн бишээ. Ус бол тухайн нутгийн амьдралын орчин. Тийм учраас энэ гэрээгээр усыг нэг компанийн монополь эрхэнд өгнө гэдэг бол бүр цаагуураа яривал хүний эрхийн асуудал. За яах вэ ахуйн хэрэгцээний усыг иргэдэд өгнө гэж байгаа юм. Хэрвээ тэгвэл жижиг компаниудад өгөхгүй гэдэг ийм шийдвэр гарвал энэ эдийн засгийн эрх чөлөөг тухайн нутагт боосон асуудал. 


Жишээлбэл, Ханбогд суманд өнөөдөр жижигхэн ундааны цех, угаалгын газар, ус хэрэглэдэг ямар ч бизнес өнөөдөр Оюу Толгой, Айвенхоу Майнз компаниас зөвшөөрөл авах болж байгаа. Энэ бол Монгол Улсын нэг нутаг дэвсгэр дээр эдийн засгийн монополь тогтоох шууд шийдвэр гаргаж байгаа юм. Энэ бол цаашдаа маш олон жил, маш олон хэмжээний маргаантай ийм сэдэв болох ийм чиглэл байна. 


Ус бол бид бүгдээрээ мэднэ. Говь нутагт амин чухал зүйл. Яг Оюу Толгойн жишээгээр Монгол Улсын нутагт усыг ийм компаниуд өмчлөөд эхэлбэл энэ бол Монгол Улсад үндэсний нэлээн томоохон асуудал болох ийм хандлага байна. Ийм жишиг тогтож байна. 


Би С.Баярцогт сайд болон ажлын хэсгээс нэг зүйл асуух гэсэн юм. Бид ерөөсөө тулгуур зарчмуудаас ухарч байна. Энэ жишээгээр. Би зүгээр эдийн засгийн эрх чөлөөний тухай ярихаас гадна. Бид мэднэ. Холбооны салбар, төмөр зам, авто замын салбаруудад дандаа дэд бүтцийг нээлттэй байлгах, бүх хүнд хүртээмжтэй байлгах бодлого явуулдаг. Хийж байгаа. Өнөөдөр холбооны салбарт жишээлбэл шилэн кабелийн компани, эзэмшиж байгаа нь тусдаа. Үйлчилгээний компани нь тусдаа гэх мэтчилэн. Гэтэл хамгийн амин чухал салбар ус дээр ийм монополь тогтоож байгаа нь өөрөө бид тулгуур зарчмуудаасаа, дэд бүтцийг нээлттэй байлгах. Ус бол амьдралын дэд бүтэц. Энэ зарчмаас ухарч байна гэсэн үг. 


Төгсгөлд нь хэлэхэд усыг нутгийн иргэд тэртээ тэргүй олж байсан, урд нь хэрэглэж байсан. Мянган жил ууж байсан. Одоо энийг нэг компанийн мэдэлд шилжүүлэх ийм сонин шийдвэр гарах гэж байна. За яах вэ усны нөөцийг өрөмдөөд, өнөөдрийн шинжлэх ухааны түвшинд Айвенхоу Майнз тогтоосон. Тэглээ гээд энэ байгалийн хязгаарлагдмал нөөцийг ийм компанийн мэдэлд өгч болохгүй. 


Би эндээс ямар дүгнэлт хийх гэсэн юм гэвэл Оюу Толгой бол бизнесийн төсөл. Ус бол бизнесийн асуудал ерөөсөө биш. Тийм учраас зэсийн ордыг дагуулж усны ордыг хавсаргаж ингэж өгөх замыг хийж болохгүй. Тэгэхээр би бол одоо цаашдаа маш их маргаан дагуулах, тэр тусмаа тухайн нутаг дэвсгэрт Монгол Улс оршин тогтнох уу, хүмүүс амьдрах уу гэдэг гол шийдвэрийг гаргадаг энэ усны асуудал дээр ийм бизнесийн гэрээний хүрээнд энийг шийдэхгүй байхыг одоо ажлын хэсэгт зөвлөж байгаа юм, шаардаж байгаа юм. Тийм учраас өнөөдөр Их Хурлаар энэ усыг бизнесийн объектын хүрээнд шийдэхгүй байгаасай гэж хүсэж байна. 


Тэгээд төгсгөлд нь хэлэхэд одоо бид нар мэднэ. Олон улсын хандлагаас эрчим хүчний эх үүсвэр, усны эх үүсвэр хоёр бол ойрын 10-аас 20 жилд улс орны оршин тогтнох хамгийн гол асуудал болно гэж. Маргаантай. Бид энэ жишгээр усыг хувааж тарааж болохгүй. Тэгэхээр Эдийн засгийн байнгын хороо бол нэгэнт 57 дугаар тогтоол гаргасан учраас, Их Хурлаас. Энэ асуудлыг нэгтгэж дүгнээчээ. Бид ийм зарчмын асуудлууд ... /минут дуусав/


Д.Дэмбэрэл: - Нэмээд асууя. 


Д.Энхбат: - Ийм тулгуур зарчмуудаас буцаж байгаа юм уу гэдэг л асуултыг тавих гэсэн юм. Ер нь гэрээг байгуулах хэрэгтэй. Бизнес, амьдралын орчин хоёрыг салгаж ойлгох хэрэгтэй л гэж бодож байна. 


Д.Дэмбэрэл: - Баярлалаа. Гишүүд бид бол зөвхөн эхний асуудлыг нь ярьж байгаа шүү дээ. Зарим бүтээгдэхүүний үнийн өсөлтийн албан татварын тухай. Дахиад бид Л.Гансүх сайдын Усны тухай хуульд нэмэлт, өөрчлөлт оруулах тухай асуудлыг илтгэл сонсоод асуухаар байгаа юм л даа. Тэгэхээр ингээд хэрвээ одоо нэг ийм, хэрвээ ингээд хариулаад байх юм бол дараа нь илтгэл дээр дахиж давтаж асуухгүйгээр нэг хувилбар байна. Үгүй бол Д.Энхбат гишүүний асуултыг түр үлдээгээд Л.Гансүх сайдыг илтгэлээ тавих үед бичиж тэмдэглэж байгаад тэр үед нь хариулах хувилбар байна. Тэгэхээр одоо бол Д.Энхбат гишүүний асуултыг Л.Гансүх сайд бэлтгэж байгаад илтгэлээ тавьчихаад хамгийн эхлээд Д.Энхбат гишүүний асуултад хариулъя. Тэгвэл Ж.Сүхбаатар гишүүн асуултаа тавъя. За Ж.Энхбаяр асуултаа тавъя. 


Ж.Энхбаяр: - Сангийн сайдын сая тайлбар хариултаас 68.0 хувийн татвар бий болсноор улсад тушаагдах алтны орлого эрс багаслаа гэж байна. Энэний нөгөө талд нэг ийм асуулт гарч ирж байна л даа. Алт гэдэг маань зүгээр байдаг эд биш л дээ. Монгол Улсын эрдэнэсийн санд бүртгэгдээд, нөөц нь хянагдаад, холбогдох Засгийн газар хяналт тавьдаг ийм эрдэс баялãèéí ашигт малтмал. Гэтэл саяны тайлбар дээр хууль бусаар олборлох, хууль бусаар олборлосон алтаа тушаахгүй байх явдал хавтгайрлаа гэж байна. Тэгээд энэ хэний буруу юм бэ? Хяналт тавьдаг тэр Засгийн газар, мэргэжлийн байгууллагууд нь юу хийж байгаа юм. 


Ийм зүйлүүд дөрөөлөөд 1800 тонн цэвэр алт дээр бодитой тогтоогдсон энэ Оюу Толгойн алтыг бид энэ татваргүйгээр цааш нь ашиглах боломжийг одоо ийм зүйлээс шалтгаалаад болъё гэдэг нь өөрөө туйлын хариуцлагагүй юм аа гэж. Үнэхээр энэ 4.7 жилийн хугацаанд бүх хөрөнгө оруулалтаа нөхөөд жилдээ 662 сая долларын ашиг олох тооцоог өнөөдөр 1 тонн зэсийн үнийг 4400 дээр хийж байна шүү дээ. Ийм бизнес энэ дэлхий ертөнцөд өөр байна уу? Ийм ашигтай бизнес. Дан ганц зэс биш шүү дээ. Эрдэнэт биш. Нөгөө талаараа эрдслийг нь хаадаг алт, баланслаад нөөцөд нь багтсан. 1800 тонн гэдэг алт. 


Бид өнөөдрийн байгаа байдлаар биш, өнөөдрийн Монгол Улсад байж байгаа 10, 20 тоннын асуулт биш шүү дээ. Мянгаар яригдах тонны асуудал дээр бид тэндээс авах ёстой, өгөөж өгөх ёстой гол татвараа тэглэж байгаа нь өөрөө ямар зүйл вэ? Алтны үнэ сая 2 мянга хүртэл өснө гэсэн прогноз гарч ирж байна шүү дээ. Дэлхийн эдийн засгийн байгууллагууд. Ийм бодитой, ирээдүйтэй, улам ховордож байгаа, нөөц нь багасаж байгаа ашигт малтмалаа бид авах ёстой боломжоо алдана гэдэг чинь юу гэсэн үг вэ. Энэ нөөц маань Монгол Улсыг үндсэндээ 21 дүгээр зуунд, Эрдэнэт маань 20 дугаар зуунд Монгол Улсыг авч гарсан бол 21 дүгээр зуунд зөвхөн энэ Оюу Толгой төсөл дангаараа бүрэн дүүрэн тэжээгээд авах бололцоотой ийм л орд шүү дээ. Ганцхан Оюу Толгой. 


Тэгээд олох ёстой татвараа олох ёстой. Авч үлдэх татваруудаа тэглэж байгаа нь өөрөө юу вэ гэж. Тэр өгч байгаа, бусад орлуулах тооцоогоо яаж хийх юм. Жилийн дараа энэ 68.0 хувийн татвар байхгүй болох юм байна. Тэгээд цаашдаа яах вэ гэдэг дээр хариулт хэлээч. 


Хоёрдугаарт, тэр усны асуудлыг дараа нь хэлье. Эцэст нь хэлэхэд энэ Засгийн газар бүх зүйлийг ийм сайхан болгоно гэж яриад байгаа юм. Үгүй шүү. Анхны Засгийн газрын оруулж ирсэн саналууд туйлын хариуцлагагүй муу байсан шүү. Хоёр ч удаа буцааж байж, тогтоол гаргаж буцааж байж, зарим Их Хурлын гишүүд маань одоо янз бүрийн дарамт шахалтад эсэргүүцэж байж, байр суурин дээрээ зогсож байсны үр дүнд энэ тэрбум доллараар хэмжигдэх үр өгөөж Монголд орж ирж байгаа шүү. Энийг бас Монголын нийгэм ойлгох хэрэгтэй. Бүх л хэвлэл мэдээллээр хүчтэй, зохион байгуулалттайгаар дайрсан, Их Хурлын гишүүдийг. Тэнэг малаар нь дуудаад. Хятадад биеэ худалдсанаар нь дуудаад дайрсан. Үр дүн юу гарч байна. Тэгж зогсож чадсаны үр дүнд тэрбум тэрбумаар хэмжигдэх үр ашгийг олж ирж байна. Энэ гэрээ нөөцөө шавхаагүй байна гэж ойлгож байна. Боломж байна. Нөөц байна. Энэ яагаад гэвэл Монголын 100 жилийн ирээдүй. Энэ гишүүдэд хэлэхэд бид энэ нөөцийг бүрэн шавхаж гаргах ёстой. Бүрэн ашиглах ёстой. Энэ бол хүн болгоны дуртай газраа хаяад явчихдаг, орхиод явчихдаг эд баялаг биш ээ. Дэлхийд байхгүй баялаг, нөөц. Энэ тодорхой. Өнөөдөр нэг үе бид мэдээллийг бүх талаас авдаг бололцоотой болсон шүү дээ. Ийм нийгэмд амьдарч байгаа. Ийм боломжийг үнэхээр ...  /минут дуусав/


Д.Дэмбэрэл: - С.Баярцогт сайд. 


С.Баярцогт: - Би түрүүн хэлсэн. Энэ бол энэ ажлын хэсгийн ганцхан гаргасан амжилт гэж хаана ч тайлбарлаагүй байгаа Ж.Энхбаяр гишүүн ээ. Энэ бол Монгол Улсын Их Хурал, Монгол Улсын Засгийн газрын хамтын бүтээлээ. Энэ бол 4 Засгийн газар, 2 парламент дамжиж яригдаж байгаа зүйл ээ. Тэр  дээр бид хоёр тал болоод бие бие рүүгээ шүүмжлээд дайраад байх тийм асуудал ерөөсөө байхгүй. Энэ чинь Монгол Улсын эдийн засаг, улс төр, геополитикийн асуудал, том асуудал. Бид энэ дээр нэгдсэн байр суурь гаргах ёстой. Ийм л байдлаар бид ажиллаж байгаа. 


Оюу Толгой төслийн хувьд бол ямар арга хэмжээнүүдийг авбал илүү зүйтэй вэ? Ер нь цаашдаа уул уурхайн үйлдвэрлэл, стратегийн орд газруудыг хэрэгжүүлэхийн тулд бид нар ямар асуудлуудыг авч хэлэлцвэл зүйтэй вэ гээд бүх л салбарынх нь хэмжээнд асуудлыг оруулж ирж байгаа. Тэрнээс нийт төсөлд оруулж ирж, зориулж өөрчлөлт хийж байгаа зүйл бол байхгүй гэдгийг хэлмээр байна. 


Алт дээрээ бол бид бүгдээрээ мэдэж байгаа. Алтны босго үнийг 500 болгосон. Бид ярьж байгаа. УИХ хоёр гурван удаа хэлэлцсэн шүү дээ. Ерөөсөө алт дээрээс нь байхгүй болгоё гээд гишүүд хүртэл санаачилсан шүү дээ, урд нь. Тэгж ярьж ярьж байгаад босго үнийг 850 болгосон. Одоо 900 гаруй байна, алтны үнэ. Тэгээд бид мэдэгдлүүдийг хариуцлагатай хийх хэрэгтэй. Манай энэ зааланд 7 мянгаас хэзээ ч буухгүй. Би тэрийг баталж байна гэж хэлж байсан хүн хүртэл сууж байгаа шүү дээ. Одоо хэд байгаа юм. 6 мянгаас доор байна шүү дээ. Бид нар мэдэгдлүүдийг хариуцлагатай хийх хэрэгтэй. Хэн ч баталж чадахгүй. Алтны үнэ 2 мянга байна гэж. 


Энэ төслийн хувьд нийт амьдралынх нь хугацаанд буюу 50 жилийн туршид дундаж үнэ нь 4400 байна гэж хэлсэн. Тэр бол өөрөө юу хэлж байна вэ гэхээр зарим жилд өндөр байна. Зарим жилдээ бага байна. Төслийн үр өгөөжийг гаргахын тулд 4400-гаар хийсэн. 50 жилийн турш тогтвортой 4400. Бид бол 10-хан жилийн өмнө зэсийн үнэ 1500-гаас доош орж байсныг бүгдээрээ мэдэж байгаа шүү дээ. Жилийн өмнө зэсийн үнэ 9000 хүрч байсныг мэдэж байгаа байхгүй юу. Одоо дундаж нь 5000. Одооны үнэ 5000 гаруй байна. Тэгэхээр дунджаар 4400-гаар 50 жил үргэлжилнэ гэдэг бол нэлээн үндэслэлтэй тооцоон дээр хийсэн судалгаа шүү. 


Тийм учраас 50 жилийн дундаж үнийг нэг жилийн өсөлтөөс шалтгаалж тайлбарлаж болохгүй ээ. Тэр бол дэндүү өрөөсгөл болно. Хэрвээ 6 мянгаар харьцуулж тайлбарлах гэж байгаа бол 50 жилийн туршид дундаж үнэ 6 мянга байж тэр ярьж байгаа зөрөөний асуудал гарч ирнэ шүү. Тэгэхээр бид бас эдийн засгийнхаа моделийг та бүхэнд сайн ойлгуулж чадаагүй байх шиг байна. 50 жилийн турш дундаж үнэ 4400 шүү гэдгийг бас хэлмээр байна. 


Техник, эдийн засгийн үндэслэлийг хэлсэн. 6 сарын 20-нд Эрдэс баялгийн яаманд өргөн барьсан. Энэ төсөл дээрээ хөрөнгө оруулагчид 4.7 жил гэж гаргасан байгаа. Өчигдөр Төсвийн байнгын хорооны хурал дээр Н.Батбаяр гишүүний хүсэлтээр би манай моделийг гаргаж өгсөн байгаа. Манай моделиор 8.7 жилээр хийгдэнэ. Хөрөнгө оруулалтаа нөхөх хэмжээнд. Тэр материалыг тараасан байгаа. Наадах чинь бол хөрөнгө оруулагчаас Эрдэс баялаг, эрчим хүчний яаманд өгч байгаа өөрсдийнх нь хүсэл байхгүй юу. Одоо бид нар бүгдийг нь нягтлаад Эрдэс баялгийн зөвлөлөөр баталгаажуулна. Тэгээд наад дотроос чинь энэ бол зардал нь худлаа байна, энэ боломжгүй байна, энэ бололцоотой байна, энийгээ нэмэгдүүл, энийгээ хас гэж байж баталдаг юм. Энэ бол тусдаа зүйл гэдгийг хэлмээр байна. 


Д.Дэмбэрэл: - Баярлалаа. Х.Бадамсүрэн гишүүн асуултаа тавъя. Х.Бадамсүрэн алга уу? Ц.Даваасүрэн гишүүн асуултаа тавъя. 


Ц.Даваасүрэн: - Тэгэхээр 57 дугаар тогтоолын үр дүн гарлаа гэж би гишүүдийн хэлж байгаатай санал нэг байгаа юм. 2 сард орж ирсэн төслийг баталсан байсан бол ямар байх байсан. Энэний өмнөх хэлэлцүүлгээр баталсан байсан бол хэдэн тэрбум доллар алдах байсан гээд яриад байвал юм байна л даа. Засгийн газар ч гэлээ гэсэн бас өгсөн чиглэлийн дагуу сайн ажилласан юм шиг байна. 


Гэхдээ нэг зүйлийг бас зүгээр дурсахгүй өнгөрөөж болохгүй байх гэж бодож байна. Яагаад өмнө нь муу төсөл өргөн барьсан юм. Тэр хариуцлага яагаад яригдахгүй өнгөрч байгаа юм. Ингэж сайжруулах бололцоо байжээ гэж ингэж харагдаж байна шүү дээ. Одоо бол нэлээд хумигдсан байх гэж бодож байна. Ер нь хумигдаж байна. Тийм учраас миний хувьд гишүүд, сонгогчдын яриад байгаа нэг хоёр гол асуудал байгаа юм. 


Нэгдүгээрт, 50.0 хувийн асуудал байгаа юм. Тэр 50.0 доошгүй байх тухай асуудал бол иргэд, сонгогчдын зүгээс их тавьж байгаа. Тийм учраас Үндэсний аюулгүй байдлын зөвлөлийн хуралдаанаар ч өмнө нь ийм шийдвэр гарч байсан юм билээ. Мөн Их Хурлын хоёр тогтоолоор бас 50.0 хувь байх тухай асуудал яригдсан юм. 50.0 хувь дээр 57 дугаар тогтоолоор чиглэл өгсөн байгаа Энэ эрх зүйн орчинг нь бүрдүүлж оруулъя. Алдагдал, зардлаа нөхсөний дараагаар нь 50 болгох асуудлыг шийдье гэж. 


Гэтэл одоо өргөн баригдаж байгаа 4 хуульд алга байна л даа. Тэгэхээр төрийн эрх барих дээд байгууллага маань УИХ, Засгийн газарт чиглэл өгч, тийм ээ. 57 дугаар тогтоолоороо нэг чиглэл өгч, нэг хуулийн төсөл оруулаад ирээ гэж. Гэтэл хөрөнгө оруулагч компанийнхийг бол оруулаад ирж. Тэгэхээр энэ үнэлэмжийн талаас нь харахаар төрдөө хандах үнэлэмж нь сул. Харин хөрөнгө оруулагчаа бол одоо дээдэлсэн юм шиг болоод ирж байгаа юм. Энэ чинь хоёр төртэй болох гээд байна шүү дээ. Яваандаа энэ мөнгөтэй нөхөд чинь орж ирчихээд эд нарын лобби явчихдаг. Нөгөө төрийн эрх дээд байгууллагын өгөөд байгаа чиглэл бол ингээд хаягдчихаад байдаг нэг ийм юм харагдаад байна шүү. Энэ асуудлыг бас анхаарах ёстой юм болов уу гэж. 


Хоёрдугаар асуудал бол Гэнэтийн ашгийн татварын асуудал. Энэ 68.0 хувийг огт байхгүй болгож болохгүй. Яагаад гэвэл энэ үйл ажиллагааны явцад бий болж байгаа орлого биш. Дэлхийн зах зээл дээрх металлын эрэлт хэрэгцээнээс бий болж байгаа үнийн өсөлтөөс гарч ирж байгаа орлого. Ямар нэг зардлын асуудал энэ дээр гарч ирэхгүй байгаа шүү дээ. Тийм учраас одоо зэсийн үнэ 4000 байхад 98 миллиард доллар олох юм байна шүү дээ. 6000 болж байгаа үед бол 148 миллиард доллар олно гэж байгаа юм. Тэгэхээр 49 миллиард долларын үнийн зөрүү гарч ирэх тохиолдол гарч болох нь. За яах вэ ногдол ашгаараа 70, 30 гээд үзье гэхэд нөгөө талд 35 миллиард доллар цэвэр унах гээд байна шүү дээ. Тийм учраас гишүүд санаа зовоод байгаа юм. 68.0 хувийг бол огт алга болгож болохгүй ээ. Яагаад гэвэл энэ бол үнийн өсөлтөөс бий болж байгаа болохоос биш үйл ажиллагааны явцад бий болж байгаа орлого биш. Дарамт болж байгаа орлого биш. Тэгэхээр энийг огт хаяж, үлдээж болохгүй байх. 


Тэгэхээр энэ хэлэлцээр явагдаж байгаа байх гэж бодож байна. Тийм учраас ээлжит бус чуулганы үед та бүгд энэ хөрөнгө оруулагч талтай яриад улс энэ улс орны эрх ашигт одоо бас хөндөгдөж байгаа энэ хоёр асуудлаар хэлэлцээ хийгээд энэ ээлжит бус чуулганы явцад энэ хоёр зүйлийг шийдэх юм бол миний хувьд бололцоотой гэрээ болох нь гэж бодож байгаа юм л даа. Тэгэхээр энэ тал дээр та бүгд маань нэг анхаараач гэж. 


Тэгээд бас биднийг шийдвэр гаргах тал дээр бас та бүгд маань энэ тоо, материал дээрээ бас анхаараачээ. Өчигдөр Төсвийн байнгын хороон дээр би тоо ярьж байхад С.Баярцогт сайд наадах чинь техник, эдийн засгийн үндэслэлийн тоо байна. Хоёр ажлын хэсгийн тоог бас барьж яриачээ гээд байна лээ. Тэгэхээр би болохоор эргэлзээ төрөөд эхэлж байгаа юм. Миний бодлоор техник, эдийн засгийн үндэслэлийн тоог нь бид барьж ярüмаар байгаа юм л даа. Яагаад гэвэл хууль өөрөө тийм байна шүү дээ. Техник, эдийн засгийн үндэслэл байж хөрөнгө оруулалтын гэрээг УИХ-аар хэлэлцэнэ гэсэн юм билээ л дээ Тэгэхээр энийг та бүгд маань бас бидэнд шийдэж өгөөч, энэ тал дээр. 


Тэр Гэнэтийн ашгийн татвар, тэр алт дээр байгаа асуудлыг та бүгд маань бас зөв тайлбарлаарай. Алт 300, 500 байхад бид алгаа ташиж байсан шүү. 800, 900 болчихоод байхад төлөх байгаа гэдэг чинь их сонин байгаад байгаа шүү дээ. Үнийн өсөлтөөс ийм их ашиг бий болчихоод байхад татвараа төлөхгүй байна гэж байж болохгүй шүү дээ. 


Д.Дэмбэрэл: - С.Баярцогт сайд. 


С.Баярцогт: - Ц.Даваасүрэн гишүүний асуултад хариулъя. 50.0 хувийн асуудал хөндөгдөж байна. 57 дугаар тогтоол, төрийн үнэлэмж, гадаадын компанид хандаж байгаа хандлагын талаар тийм зүйл бол байхгүй гэдгийг би хариуцлагатайгаар мэдэгдэж байна. 


Ц.Даваасүрэн гишүүн ээ, одоо та миний хэлэхийг сонсож бай. Энэ хуулиуд зөвхөн Оюу Толгой төсөлд зориулж орж ирж байгаа хуулиуд биш. Энэ хууль уул уурхайн бүхэл бүтэн салбар. Манай ДНБ-ний 40.0 хувийг уул уурхайн салбар өгч байгаа. Ер нь бол цаашдаа Монгол Улсын хөгжил дэвшлийн суурь нь бол өөрөө уул уурхай байна. Тэгэхээр энэ асуудлыг цогцоор нь шийдвэрлэж, дараа дараагийн хөрөнгө оруулалтыг татах, үйл ажиллагааг нь явуулахдаа бид нар уул уурхайн татварын орчин маань гадаадын болон дотоодын хөрөнгө оруулалтыг татах хэмжээнд үйлдвэрлэлээ өргөжүүлэх бололцоотой хэмжээнд байлгах үүднээс бид нар олон улсын стандартчлалаар татварын ачааллыг нь үзсэн байгаа. Ингээд үзэхэд өөрчлөхөөс өөр аргагүй юм байна гэдэг дүгнэлтэд хүрсэн. Тоогоо гаргаж өгсөн байгаа. Эрдэнэтийнх бол 68.0 хувийн татваргүйгээр 49.3. Энэ бол 4 ангилсан шатлалын 3 дугаар ангилалд нь явж байгаа. Өндөр татварын ачаалалтай уул уурхайн орон гэдэг ангилалд явж байгаа. Энэ үүднээс бид нар энийг оруулж ирж байгаа зүйл. Тийм учраас энэ асуудлаа бас зөв ойлгож тайлбарлах хэрэгтэй байх гэж ингэж бодож байгаа. 


Бид энд хоёр тал болж болохгүй ээ. 57 дугаар зүйлтэй холбогдуулаад хэлэхэд Ашигт малтмалын хуулийг 2006 онд батлахдаа стратегийн орд газруудын хувьд төрийн өмчийн оролцоотойгоор хийгдсэн байвал, хайгуулын ажил нь 50.0 хувь. Хувийн өмчийн оролцоотойгоор хайгуулын ажил нь хийгдсэн байвал 34.0 хувь гээд баталсан. 57 дугаар тогтоолын 3 дугаар заалтыг сайн уншвал хөрөнгө оруулагчтайгаа тохиролцож 50 болгох тухай асуудлыг хуульчил гэж байгаа юм. Тэгэхээр бид нар хоёр логикийн зөрчил гараад байгаа юм. Бид нар хэрвээ хуульчилбал стратегийн бүх орд газруудын хувийн хэвшлээр хийгдсэн 50.0 хувь болоод, төрийн хөрөнгө оруулалттайгаар хийгдсэн нь 66.0 хувь болоход одоо үйлчилж байгаа татварын ачааллаар асар өндөр болох учраас гадаадын дотоодын хөрөнгө оруулагчид орж ирэх асуудал нь хүндэрч байгаа юм. Тийм учраас 57 дугаар тогтоолын 3 дугаар заалтын агуулга бол энэ хэлэлцээрийн явцад бүрэн шийдэгдсэн. 50.0 хувь болгоно. Тэр нь 30 жилийн дараа болгоно. Энэ төслийн амьдралын хугацаа нь 80 жил байгаа. Одоо хийгдсэн байгаа модель бол 50 жилээр хийгдсэн байгаа модель. 


Агуулгыг нь түрүүн хэлсэн Д.Ганхуяг гишүүн. Одоо хэлчихээд байгаа балансын агуулгаас бараг их хэмжээний агуулга балансын гадна байна. Энэ өөрөө юу гэж хэлж байна вэ гэхээр энэ төсөл бол магадгүй 100 гаруй жил үргэлжилж болно. Ийм том төсөл байна гэдгийг хэлээд байгаа байхгүй юу. Тэгэхээр 30 жилийн дараа бид 50.0 хувиа авна гэхэд манайд орж ирэх татварын орлого их хэмжээгээр нэмэгдэнэ гэсэн үг. 


Тэгэхдээ би нэг зүйлийг дахиад хэлэхэд Ц.Даваасүрэн гишүүн бол эдийн засагч хүн. 50 жилийн турш дундаж үнэ 4400 байхгүй юу даа. Моделио тэгж хийсэн. Гэтэл одоо бид нар 6000-ийн нэг жилийн агуулгыг ярих юм бол энэ модель дотор чинь маш их хэмжээний өөрчлөлт орно. Бид бүгдээрээ мэдэж байгаа шүү дээ. 1997, 1998 онд зэсийн үнэ 1500 байсан. 2007, 2008 онд 9000 хүрч байсан. Өнөөдөр 5900-тай байна. Дундаж үнэ гэдэг ойлголтоор аваад үзэх юм бол энэ 4000 дотор байгаа байхгүй юу. Тийм учраас 50 жилийн турш дундаж үнээрээ 4400 байна гэдэг бол тодорхой жилдээ өндөр байна. Тодорхой жилдээ бага байна. Дунджаар 4400 байна гэж хийж байгаа энэ тооцоон дээр Монголын талын авч байгаа ашиг татвар, нөөцийн татвар, аж ахуйн нэгжийн орлогын албан татвар, ногдол ашгаараа, нийт дүнгээрээ 59.0 хувь байгаа шүү гэдгийг л бид хэлээд байгаа шүү дээ. 


Тийм учраас 50.0 хувийн асуудал бол энэ төслийн хувьд шийдэгдсэн. Тийм учраас бидний барьж байгаа байр суурь бол ер нь цаашдаа стратегийн орд газар болгон дээр ашигт малтмалын төрөл, хэлцлийн үр дүнгээс шалтгаалж энэ 50.0 хувийн асуудлыг тус тусад нь яриад байх бололцоо байгаа юм байна гэж ингэж үзэж байгаа. Баярлалаа. 


Д.Дэмбэрэл: - Ц.Даваасүрэн тодруулчих. 


Ц.Даваасүрэн: - Тэгэхээр тэр 57 дугаар тогтоол чинь өөрөө хүчин төгөлдөр байгаа учраас би одоо та нарын санал болгоод тэр 30 жилийн дараа 50.0 болгоно гэдэгтэй зөрчилдөөд байна гэж ойлгоод байгаа байхгүй юу. Яагаад гэвэл тогтоол өнөөдрийг хүртэл хүчинтэй байгаа. Ер нь Их Хурал бас өөрөө өмнө нь шийдвэр гаргачихаад тэрийгээ нэхдэг байх ёстой л доо. Тэрнээс биш өөрийн шийдвэрийг нь одоо хатуухан хэлбэл авч хэлэлцэхгүйгээр шахуу оруулаад ирэхэд дуугүй суугаад болно гээд баталж болохгүй. Тийм учраас Их Хурал нэхэж байна л даа. Өөрсдөөс чинь. Бид нар ийм шийдвэр гаргасан. Тэр шийдвэрийг маань яагаад оруулаад ирэхгүй байна гэж. Тэгэхээр энэ Их Хурлын гаргасан шийдвэрийг та бол буруу гэж шүүмжлэх эрх байхгүй. Энэ бол төрийн эрх барих дээд байгууллага буюу олонхиороо шийдсэн шийдвэр. Тийм учраас тэрийг биелүүлэх л ёстой. 


Д.Дэмбэрэл: - С.Баярцогт сайд. 


С.Баярцогт: - Ц.Даваасүрэн гишүүн миний асуултыг буруу ойлгосон юм шиг байна. Эсвэл би буруу ойлгуулсан юм уу? Би бол УИХ-ын гаргасан шийдвэрийг шүүмжлээгүй. 


Ер нь Засгийн газар, тангараг өргөсөн төрийн албан хаагч бол УИХ-ын гаргасан хууль, тогтоомжийг шүүмжлэх эрх байхгүй. Хэрвээ шүүмжилж байгаа бол тэр хүн ажлаа өгөх ёстой. Би бол энэ Монголын төрд удаан ажиллаж байна. Энэ зарчмын хатуу баримталж байгаа. Тийм учраас ийм асуудал байхгүй гэдгийг хариуцлагатайгаар хэлэх гэсэн юм. 


Би хууль дээр заасан зүйл заалт, 57 дугаар тогтоолын 3 дугаар заалтын агуулгыг маш сайн ойлгож байгаа. Агуулгын гол нь бол 50 хувь болгох асуудлыг энэ төслийнхээ хувьд шийдээ л гэсэн агуулга байхгүй юу. Хугацааны хувьд асуудал байгаа. Яг нарийвчлаад хууль зүйн талаас нь аваад үзэх юм бол хөрөнгө оруулалтаа нөхсөний дараа тодорно. 


Д.Дэмбэрэл: - Х.Бадамсүрэн гишүүн асууя. Дараа нь Р.Раш гишүүн асууя. 


Х.Бадамсүрэн: - Баярлалаа. Тэгэхээр би нэг тодруулж асуух хоёр гурван асуулт байна. Тэгэхээр өнөөдрийн бидний хэлэлцэж байгаа асуудал бол манай улсын тэргүүлэх ач холбогдолтой уул уурхайн салбарын татварын орчны асуудал. Энэ чухал салбарын хөгжил дэвшил, хэтийн төлвийг хангах асуудлыг илүү оновчтой болгох талаар хэлэлцэж байна гэж өргөн утгаар нь ойлгож асуудалд хандаж байна. Тодруулах асуудал бол бид зарим бүтээгдэхүүний үнийн өсөлтийн албан татварын хэрэгжилттэй холбоотой зарим тодруулгыг хийе. 


С.Баярцогт сайд хэлсэн. Энэ татварын хэлбэрээр 962 саяын орлого оллоо. Түүнээс зэс, алтаар нь ялгасан. Тэгэхдээ энэ яг одоо жил бүр төлөвлөж тооцож байсан. Тэгээд нийлбэр дүнгээр өнгөрсөн хугацаанд ямар хэмжээгээр төлөвлөж тооцож байсан юм бэ? Тэрийгээ бүрэн авч чадсан юм уу, үгүй юу гэдгийг алт, зэс хоёроор нь ялгаад хэлнэ үү гэж нэгдүгээрт. 


Хоёрдугаарт, энэ хэлбэрийн татварын бас нэг зорилго бол энэ өндөр ач холбогдолтой салбарын бүтээгдэхүүний, уул уурхайн салбарын бүтээгдэхүүний боловсруулалтын түвшинг аль болохоор дээшлүүлэх, аль болохоор өртөг шингэсэн эцсийн бүтээгдэхүүн үйлдвэрлэх талаас нь энэ үйлдвэрлэгчдийг одоо шахах, чиглүүлэх ийм зорилго байсан гэж ингэж бодож байгаа. Тэгээд Эрдэнэт үйлдвэрийн хувьд энэ зэсийн баяжмалыг боловсруулах талаар, зэсийн заводыг барих талаар энэ өнгөрсөн хугацаанд ер нь ямар алхмууд хийв. Миний хувийн байр суурь бол энэ үнийн өсөлтийн боломжийг ашиглаад зэсийн завод барьчих байсан юм. Бид 30 жил энэ талаар ярьж байгаа. Энэ бол асар өндөр ач холбогдолтой. Тэр тусмаа өнөөдөр ач холбогдол нь үнэхээр барих цаг нь болсон. Эрдэнэт үйлдвэрийн уул геологийн нөхцөл хүндэрч байна. Зэсийн баяжмал дахь зэсийн агуулга буурч байна. Ийм үед зайлшгүй барих ёстой. Ингэж чадах юм бол бид үнийн савалгаанд өртөх явдал хязгаарлагдана. Үр ашиг нэмэгдэх юм гэдгийг хэлмээр байна. Тэгээд харамсалтай нь энэ завод баригдсангүй. 


Одоо бол харин миний санал бол УИХ холбогдох яам, Эрдэнэт үйлдвэрт үүрэг даалгавар өгч, энэ зэсийн заводыг техник, эдийн засгийн үндэслэлийг нарийвчилж хийгээд, энэ УИХ-ын, энэ Засгийн газрын бүрэн эрхийн хугацаанд буюу одоо 2012 оноос наана энэ заводыг барих ёстой гэдэг саналыг далимдуулаад хэлье. 


Тэгээд Оюу Толгойн асуудлын хувьд бид энэ зэсийн заводын асуудлыг гэрээнд тусгасан. Өнөөдрийн гэрээ бол уулын баяжуулах үйлдвэрийн хувьд үндсэндээ чиглэгдэж байгаа. Энд бид зэсийн заводыг барих асуудлыг цаашид эцэслэн боловсруулахдаа улам нарийн тов тодорхой болгох учиртай. Ингэсэн тохиолдолд бид гэрээний дагуу уулын баяжуулах үйлдвэр баригдаад үйл ажиллагаагаа эхлэхтэй зэрэгцүүлж зэсийн заводыг барьж байгуулах ёстой. Зайлшгүй хийх ёстой гэсэн ийм байр суурьтай байгаа. Энийг манай Засгийн газрын ажлын хэсэг бас цаашид гэрээ хэлэлцээр үргэлжлүүлэхдээ бодох учиртай гэдгийг хэлье. Баярлалаа. 


Д.Дэмбэрэл: - С.Баярцогт сайд. 


С.Баярцогт: - Х.Бадамсүрэн гишүүний асуултад хариулъя. Одоогийн байгаа зарим бүтээгдэхүүний үнийн өсөлтийн албан татварын тоо хэмжээг би түрүүн танилцуулсан. 962 гээд. Зэсээс авах ёстой буюу Эрдэнэтийн үйлдвэрүүдээс авах ёстой нэмэлт, Зарим бүтээгдэхүүний үнийн өсөлтийн албан татварыг 100.0 хувь авсан. Зарим жилд нь 100 хувиас илүү гарсан нөхцөлд бид тодотгол хийгээд нэмж авахаар тооцдог учраас 100.0 хувь аваад яваад байгаа. Алт дээр болохоор зэрэг энэ хэмжээг их бага байгаа. 2006 онд 62.1 хувь, 2007 онд 67.8 хувь, 2008 онд 56.0 хувьтай байгаа. Энэ бол алтных нь нийт борлуулалтын хэмжээгээр. Татварын төлөлтийн хэмжээгээр бол 2006 ондоо 3.2 тэрбум, 2007 ондоо 41.1 тэрбум, 2008 ондоо 73.2 тэрбумын дутуу төлөлт ингээд байгаад байгаа юм. 


Тэгэхээр Эрдэнэтийн үйлдвэр бол ганцхан үйлдвэрээс авч байгаа. Тэгээд улсын 51.0 хувийн. Тэгээд бид нар төсвөөрөө тооцдог. Төсөв дээрээ тодотгол хийгээд нэмээд өгчихдөг урьдчилсан нөхцөлд. Тийм учраас шууд авчихаад байгаа. Хувийн хэвшлийн аж ахуйнуудын хувьд бол ингээд хүндрэл үүсгэсэн ийм мэдээллүүд байгаа гэдгийг хэлмээр байна. 


Энэ Эрдэнэтийн 3 жилийн хугацаанд өгсөн энэ мөнгөөр үндсэндээ зэсийн хамгийн том үйлдвэр барих бололцоотой. Зэсийн үйлдвэрийн бидэнд 3 янзын төсөл байгаа. 1.2 сая тонн зэс боловсруулах хүчин чадалтай үйлдвэрийг энэ манай Гэнэтийн ашгийн 3 жил 7 сарын хугацаанд төвлөрүүлсэн мөнгөөр барих бүрэн бололцоо байсан. Гэтэл манайхан Гэнэтийн ашгийн татварынхаа зарцуулалт дээр нь бодлогын хувьд алдаа гаргасан гэж одоо харагдахаар байгаа юм. Яагаад гэвэл шууд 3 хуваагаад, нэг хэсгийг нь эрсдэлийн сан, нэг хэсгийг нь хөрөнгө оруулалт, нэг хэсгийг нь нийгмийн халамжид гаргаж байсан учраас шууд зарцуулагдаад яваад байдаг гуравны хоёр нь. Гуравны нэг нь нөөц маягаар үлдээд байдаг. Хэрвээ энэ мөнгийг бүгдийг нь Эрдэнэтэд үлдээгээд зэс хайлуулах үйлдвэрээ барь гэсэн бол өдийд бид дэлхийн хэмжээний зэс хайлуулах үйлдвэртэй сууж байх бололцоо байсан. Үгүй ядаж энэний гуравны нэгийг үлдээсэн бол жилдээ 360 мянган тонн зэс хайлуулах хүчин чадалтай дунд хэмжээний үйлдвэр барих бололцоо байсан гэдэг нь харагдаад байгаа юм. 


Энэ гэрээн дээр ер нь зэс хайлуулах үйлдвэрийг заавал барих ёстой. Энэ тал дээр нь нэлээн олон заалтууд орсон байгаа. Судалгааны явцад ажлын хэсэг дээр ажиллаад, ер нь зэс хайлуулах үйлдвэрийг хөрөнгө оруулагчаар бариулснаас Засгийн газар өөрөө барих нь хамаагүй ач холбогдолтой байна гэдэг нь олон зүйлээр харагдаж байгаа юм. Яагаад гэвэл баяжмалыг зэс хайлуулах үйлдвэрт нийлүүлэх юм бол нэмүү өртгийн албан татварыг буцаан олголт авагдахгүй. Энэ төслийн хувьд нэмүү өртгийн буцаан олголтыг өгөхгүй байснаар 1.7 тэрбум америк долларын орлогыг нэмүү өртгийн албан татвараар бий болгож олж байгаа юм. Улс өөрөө зэс хайлуулах үйлдвэр барьчих юм бол гаргасан бүтээгдэхүүнээрээ буцаан олголт авна. Өөрөөр хэлбэл хоёр дахин ашигтай гэсэн үг байхгүй юу. Дээрээс нь энэ Оюу Толгойн ордоос гадна манайд Эрдэнэт байна. Магадгүй одоо удахгүй Цагаан Суварга орох байх. Тэгэхээр энэ гурвын зэсийн дунд тодорхой хэмжээний хайлуулах үйлдвэр бариад, тэр нь зэс хайлуулах үйлдвэрүүдтэй өрсөлдөх чадварын хэмжээнд байх талаас нь бид бодолцох ёстой. Ийм зүйлийг хийх ёстой гэсэн байр суурьтай байгаа. 


Тэгээд Оюу Толгой гэрээний хувьд бол Монголд Засгийн газар юм уу гуравдагч этгээд зэс хайлуулах үйлдвэр барих юм бол зах зээлийн үнээр хамгийн түрүүнд нийлүүлэх ёстой гэдгийг энэ гэрээндээ баталгаажуулсан байгаа гэдгийг хэлье. Баярлалаа. 


Д.Дэмбэрэл: - Р.Раш гишүүн асуултаа тавъя. 


Р.Раш: - Баярлалаа. Тэгэхээр сүүлийн үед манай Засгийн газрын ажлын хэсэг бас зөвхөн УИХ-тай ноцолдоод байх биш бас хөрөнгө оруулагч нартай овоо ажиллаж, энэ гэрээнд Монголын талд ашигтай гялайх юмны тоо нэмэгдэж байгаа явдалд талархалтай байгаа юм. 


Асуулт. 68.0 хувийн татварыг түрүүн хуралдааны үеэр ч ярьж байсан. Ер нь өөрчлөх хэрэгтэй юм билээ. Гадна дотны улс амьтантай уулзаж байхад дандаа л энэ талаар асууж лавлаж байдаг тийм бололтой юм билээ. Зүгээр тэгээд яг ингээд тэглээд унана гэхээр зэрэг юугаар орлох вэ гэдэг л юм бодогдоод болж өгөхгүй байгаа юм. Сая намын бүлгийн хурал дээр бас С.Баярцогт сайдаас асууж байсан. Тийм итгэж болмоор тоймтой хариуг нэг л сайн авч өгөхгүй юм. Ямар ямар орлогоор одоо ингээд нөхөгдөж байгаа юм гэж. Та бүхний боловсруулж оруулж ирсэн энэ 20 жагсаалт дээр байна л даа. 358 сая доллар ер нь татварын орлогоор шинээр бий болж байгаа юм гэж. Гэтэл энэ нөгөө зэсээс орж байгаа өнгөрсөн жилийн орлого чинь 372 тэрбум төгрөг байгаа юм билээ. Үнэн хэрэгтээ дүйж байна гэсэн ийм юм би тэгж ойлгож байгаа. Яаж одоо, энийг ямар ямар орлогоор хийх вэ гэдэг юм. 


Тэгээд хоёрдугаарт нь, энэ улсын хөгжлийн сангийн тухай хууль бий шүү дээ. Энэ чинь тэгээд 2011 онд хүчингүй болох уу? Энэ чинь овоо л юмнуудыг бий болгож байгаа шүү дээ. Нийгмийн өдий төдий асуудал байна. Хөрөнгө оруулалтын асуудал байна. Тэгээд энийгээ ухаандаа одоо ирээдүйгээ л бодъё. Өнөө маргааш ямар хамаа байдаг юм гэсэн ийм байр сууринаас арай хандаагүй байх гэж ингэж бодоод байгаа юм. Тэр хуулиа одоо яах вэ? Нөгөө төсвийн хүрээний мэдэгдэл гэж одоо бид нар чинь хавар бас хэлэлцээд баталсан байж байгаа. Тэр дотор чинь энэ юм одоо өөрөөр л явж байгаа шүү дээ. Энэ мэт зүйлүүдээ дандаа УИХ-ын шийдвэрүүд энэ чинь. Дандаа хуулиуд. Яаж бодож уялдуулж одоо байгаа вэ? 


Алт гэхэд л одоо ингээд байна шүү дээ. Босгыг бид ноднин өндөржүүлсэн. 850 ам.доллар болгосон. Тэгээд эхний хагас жилийн байдлаар энэ материал дээр чинь байна шүү дээ. Эхний хагас жилийн байдлаар 4.1 тэрбум төгрөгийн татвар ногдуулсан. 3.9 тэрбум орж ирсэн байна. За яах вэ 0.2 тэрбум. Өөрөөр хэлбэл 200 сая төгрөг дутжээ. Гэхдээ энэ чинь овоо байгаа юм биш үү. Бас чамлахаар чанга атга гэж. Тэгээд ингээд энэ бүгдийг чинь тэглээд явна гэхээр зэрэг ер нь ямар юм байна гэдэг юм бодогдоод байна. 


Саяхан телевизээр Хөвсгөл нуурын тэнд алт олборлож байгаа нэг нэвтрүүлэг гарч байсан шүү дээ. Манай Их Хурлын зарим гишүүд гэсэн нинжа нартай хамтарч зогсоод патиараа татуулаад л байгаа харагдана лээ. Тэгээд ер нь энэ юмнууд энэ тэрээ нэлээн эргэцүүлж нэг л жаахан бодмоор юм шиг санагдаад байна. /минут дуусав/


Д.Дэмбэрэл: - Р.Раш гишүүн нэмээд асууя. 


Р.Раш: - Яаж нөлөөлөх вэ? Нөгөө Цагаан Суварга, нөгөө Тавантолгой, нөгөө атомын эрчим хүч, нөгөө төмөрлөгийн үйлдвэрүүд. Та эртээд хэлсэн, тэр үед нь өөр өөр юугаар нь өөрчилж болно гэх маягийн юм бүлгийн хурал дээр хэлэх шиг болно лээ. Мэдэхгүй дээ. Би тэрүүнд ухаандаа одоо бүрэн итгэж чадахгүй байгаа юм. Энэ дээр нэг тийм тоймтой ойлголттой хариултыг авмаар. Тэр улсын хөгжлийн сангийн хуулийг яах вэ гэдгийг би эцэст давтаад хэлье. Монгол Улсыг хөгжүүлэх сан. 


Д.Дэмбэрэл: - С.Баярцогт сайд. 


С.Баярцогт: - Р.Раш гишүүний асуултад хариулъя. Зарим бүтээгдэхүүний үнийн өсөлтийн албан татварыг тэглэх асуудал, түүний орлуулах асуудлын талаар ярьсан. Тэгэхээр бид бол тоо баримт, орлуулдаг татваруудынх нь үндсэн 4 төрлийг тайлбарласан. Ер нь 5 төрлийн аргаар. Энэ бол ерөөсөө ямар асуудал болж байгаа юм бэ гэхээр тодорхой түвшин хүртэл Засгийн газар талдаа дандаа ашигтай. Яагаад гэвэл Засгийн газар татваруудаар юмаа авчихдаг. Тодорхой түвшингээс дээшээ гараад ирэхээр зэрэг хөрөнгө оруулагч тал нь зардалд шингээсэн татвараас гадна нэмэгдэл ашгийг бий болгодог учраас тэндээс нь авдаг учраас тэрийг нь хуваадаг юм байна. Тэгээд энэ аргачлалаа хэд хэдэн янзаар хийдэг. Татварын аргаар хийдэг нь бол ерөөсөө одоо бидний ярьдаг энэ Гэнэтийн ашгийн татвар. Дээрээс нь нөөцийн өсөн нэмэгдэх нөөцийн төлбөр. Нөөцийн ашгийн татвар. АR factor [advance rate] гээд ингээд янз бүрийн үндсэн 4, 5 төрөл байгаа юм. Тэгэхдээ улс болгон өөр өөрийнхөөрөө ингээд мотивикаци хийгээд ингээд ашигладаг ийм татвар. 


Тав дахь үндсэн арга нь юу вэ гэхээр ногдол ашгаараа авдаг арга байгаа юм. Тэгэхээр 68.0 хувийн татварын хувьд Эрдэнэт, Оюу Толгой хоёрын хувьд 68.0 хувийн татвар хоёрхон металл дээр байгаа гэдгийг мэдэж байгаа шүү дээ. Зэс дээр, алт дээр. Тэгэхээр алтыг нь хасчихвал одоо бол зөвхөн Эрдэнэт дээр байгаа гэсэн үг байхгүй юу. Одоо ингээд удахгүй Оюу Толгой дээр орно. Тэгэхээр эндээс бид нэмэлт үнийн өсөлтийн зөрүү гарах юм бол яаж авах вэ гэдэг асуудал чинь одоо ингээд тэглэхээр хаягдчихаад байгаа юм биш үү гээд санаа зовоод та асуугаад байна шүү дээ. Тэгэхээр одоогийн байдлаар бид 25.0 хувийн ашгийн татвартай. 25.0 хувийн. Энэ бол зардал юмаа хассаны дараа авч байгаа. Борлуулалтаас нь буюу нийт эргэлтээс нь шууд авдаг татвар чинь болохоор нөөцийн ашгийн татвар 5.0 хувь. Тэрний үр нөлөөг нь харьцуулахад одоо Эрдэнэт дээр ямар харьцаатай байна вэ гэхээр 1.0 хувийн нөөцийн татвар, 4.5 хувийн орлогын татвартай тэнцээд байгаа байхгүй юу. Тэгээд одоо манайх 25.0 хувийн орлогын татвар аваад 5.0 хувийн нөөцийн татвар авна гэдэг чинь бол 22.0 хувийн орлогын татвар авч байна гэсэн үг. Ингээд ойролцоогоор нэмээд үзэх юм бол 47.0 хувийн татвартай гэсэн үг. Орлогын татвар талаас. Би бусад татваруудыг нь орхиё. Нөөцийн буцаан олголт энэ тэрийг нь. Томуудыг нь ярьж байгаа. 


Тэгээд дээрээс нь гарсан ашгаас нь бид 34.0 хувийг авч байна гэх юм бол нийт дүнгээрээ одоо бидний яриад байгаа тэр 60.0 хувь дээр хангалттай болж байгаа байхгүй юу. 44 дээр 34. Өөрөөр хэлбэл татварын авах орлогынхоо хэмжээгээр бид ойролцоогоор нийт дүнгээрээ 74.0 хувийн татвартай байна. Би 3 том татварыг л хэлж байна шүү дээ. Ингэж бий болоод байгаа юм. 


Тэгээд би танд нэг зүйлийг хэлбэл илүү ойлгомжтой болох байх. Өнгөрсөн 3 жил Эрдэнэтээс бид 864-ийг нэмүү өртгийн татвараар авсан. 864 тэрбум. Хэрвээ энэ татвар байхгүй байсан бол тэртээ тэргүй ногдол ашиг, Аж ахуйн нэгжийн орлогын татвар, хоёрхон татвараар бид 546-г авах байсан байхгүй юу. Өөрөөр хэлбэл 864-ийн 546-г авна гэдэг Эрдэнэтэд бол үндсэндээ 300 сая л үлдэнэ гэсэн үг байхгүй юу. 300 тэрбум. Өөрөөр хэлбэл тэртээ тэргүй энэ татварууд байсан байгаагүй авах бололцоотой. Тэгэхээр энэ татварын яг өөрийнх нь дүнгээр оруулж ирсэн орлого бол 300 тэрбум л байгаа байхгүй юу. 


Тэгээд энэтэй холбогдуулаад та Монгол Улсыг хөгжүүлэх сангийн хуулийг асуусан. Монгол Улсыг хөгжүүлэх сангийн хуулиар бол 2 орлогоос бүрддэг. Нэг нь Гэнэтийн ашгийн татвараас орж ирснээс бүрдэнэ. Нөгөөдөх нь манай төсөв ашигтай гараад, тэр ашигтай гарсан илүүдэл нь бүгдээрээ Монгол Улсыг хөгжүүлэх санг бүрдүүлж байх ёстой. Тийм учраас хоёр эх үүсвэрээс бүрддэг учраас Монгол Улсыг хөгжүүлэх сан бол хэвээрээ байж байна. Нэг эх үүсвэр нь байхгүй болсон ч нөгөө эх үүсвэр нь байж байгаа учраас. Ер нь бол цаашдаа бид Монгол Улсыг хөгжүүлэх санг одоо хоёр нам яриад байгаа Эх орны хишиг, Эрдэнийн өв гээд байдаг. Энэ зүйлүүдийг бүрдүүлдэг сангаа бол бид Монгол Улсыг хөгжүүлэх сан болгож, ер нь цаашдаа энэ сангийнхаа орж ирсэн орлогыг нь шууд хүртэх биш энэ орлогыг нь арвижуулаад тэр арвижсан хэсгээс нь хүртдэг тэр зөв зарчим руу нь оруулах ёстой гэж үзэж байгаа юм. 


Дараа нь та төсвийн хүрээний мэдэгдэл асуулаа. Бид энэ 4 сард баталсан. Энэ төсвийн хүрээний мэдэгдэлд 2011 онд, 2012 онд Зарим бүтээгдэхүүний үнийн өсөлтийн албан татвараар ерөөсөө орлого орж ирэхгүй гээд бид баталсан. Зөвхөн 2010 ондоо орж ирнэ гээд. Тийм учраас энэ бол бидний гаргасан өмнөх бодлоготой ерөөсөө зөрчилдөхгүй. Яг энэ бидний бодлогын дагуу явж байгаа гэсэн үг. Бид нэг их айхтар бодлоготойдоо 2011, 2012 онд орж ирэхгүй гэж батлаагүй. Яагаад гэвэл үнэ бол маш их хэмжээгээр буурсан байсан учраас../минут дуусав/


Д.Дэмбэрэл: - За нэмээд өгье. С.Баярцогт сайд товчхон хариулъя. Цагийн хязгаарлалт явж байгаа шүү. 


С.Баярцогт: - Дараагийн ордуудын хувьд ийм байгаа. Одоо зэсийн ордын хувьд Эрдэнэт байна. Одоо ингээд Оюу Толгойн асуудал шийдэгдэх гэж байна. Цаана нь зэс үлдэж байгаа нь ганцхан Цагаан Суварга байгаа. 68.0 хувийн татвар маань бол ерөөсөө алт, зэс хоёр дээр л байгаа шүү дээ. Цаашдаа манайд ямар бололцоо байна вэ гэхээр нүүрс маш их хэмжээгээр томрох бололцоо байна. Төмөр маш их хэмжээгээр нэмэгдэх бололцоо байна. Уран байна. Жонш байна. Фосфор байна. Мөнгө байна. Эд нар дээр бол угаасаа манайх Гэнэтийн ашгийн татвар гэсэн ойлголт байхгүй. Тийм учраас энэ ашигт малтмалын төрлүүдийн нөөц, гэрээ боломжуудыг нь өсөн нэмэгдэх роялти маягаар энийг тогтоож болно. Энэ асуудлууд дээр. Энэ асуудлуудыг одоо манайхан судалж байгаа. Дараа дараа нүүрс дээр яах юм, төмөр дээр яах юм бэ гээд. Ийм асуудлуудыг. /минут дуусав/


Д.Дэмбэрэл: - Алтыг нь хариулъя. Ер нь товч хариулахыг л энэ компьютер шаардаад байна даа. 


С.Баярцогт: - Алтны асуудал бол илүү Монголбанк дээр хянагдаж байгаа. Тэгээд Монголбанк бол. Бид энэ жилийн хувьд алтны үйлдвэрлэлийг нэмэгдүүлнэ. Хоёр арга хэмжээ авсан шүү дээ УИХ. Нэгдүгээрт нь, босго үнийг 500 байсныг 850 болгосон. Дээрээс нь Засгийн газар энэ жил алтны компаниудыг дэмжье гэдэг зорилгоор 75 сая америк долларын зээл олгосон. Энэ бол ойролцоогоор 100 гаруй тэрбум төгрөгийн зээлийг олгосон байгаа шүү дээ. Энийг Монголбанкаар дамжуулж хийсэн. Монголбанкинд алтаа тушаах ёстой. Монголбанк тэгээд энэ байдлуудаа бүгдийг нь дүгнээд ингэж арга хэмжээнүүдийг аваад байхад алтны тушаалт бол өмнөх оны мөн үеийнхээс 0.9 тонноор дутуу байна. Энэ арга хэмжээнүүд үр дүнгээ өгөхгүй байна. Тийм учраас Зарим бүтээгдэхүүний үнийн өсөлтийн албан татварын алттай холбоотой хэсгийг хүчингүй болгоё гээд хуулийн төсөл Засгийн газарт энэ 8 сарын 7-нд өргөн барьсан. 


Д.Дэмбэрэл: - Баярлалаа. Ө.Энхтүвшин гишүүн асуултаа тавъя. 


Ө.Энхтүвшин: - Эртээд би асууж Засгийн газраас хариулт авсан л даа. Гэхдээ тэрнээс хойш бас зөрүүтэй тоонууд, ойлголтууд яваад байгаа учраас би хоёр асуултыг тавих гэж байна. 


Нэгдүгээрт нь, тэр анхны хөрөнгө оруулалтыг 1.0 тэрбумаар багасгаад 4.0 тэрбум болголоо гэж ярьж байгаа. Тийм ээ. Энийг бол их сайн боллоо гэж манайхан их баярлаад байгаа. Гэтэл одоо орчихоод байгаа тэр геологи хайгуулын зардлыг нь хасаад 700 сая доллар чинь энэ дээрээ нэмэгдээд 4.7 болж байгаа юм гэж ингэж ойлгож болох уу? Тэгж л яригдаад байх юм. Эсвэл тэр дотроо орчихож байгаа юм уу? Энийг бүр яг тодорхой хариулж өгөөч. Нэгдүгээрт. 


Хоёрдугаарт нь, эртээд хэд хэдэн удаа хэлж байна лээ. Ер нь дэлхийд жишиг байдаггүй юм гэж. Засгийн газар нь хувь эзэмшигч байгаа тохиолдолд роялтийг өндөр авч болдоггүй юм аа, хувьсах хэлбэртэй байлгаж болдоггүй юм аа гэж та тэгж хэлж байна лээ. Энэ одоо яг ямар, бидний мөрдөх ёстой дүрэм номоор, хуулиар ч байдаг юм уу, эсвэл бидний нэгдэн орсон гэрээгээр ч байдаг юм уу, олон улсын. Энэ одоо хаана яг ингэж бичсэн байна вэ? 


Гуравдугаар нь, энэ алтны дараа 68.0 хувийн татвар тавьсан нь одоо ингээд алт тушаагдахгүй байна. Бид татвараа авч чадахгүй байна. Хяналтаа тавьж чадахгүй байна. Тийм учраас 68.0 хувийн татварыг нь байхгүй болгоё гэж ингэж тийм үндэслэлээр энийг тавиад байгаа юм шиг санагдаад байх юм. Энэ зөв үү ер нь. Татвараа бид авч чадахгүй байгаа учраас энэ 68.0 хувийн татварыг байхгүй болгоё. Манай төрийн албан хаагчид тэр хил гааль, татварынхан одоо энэ дээр дийлэхгүй байна. Тэдэнтэй хуйвалдаад байна. Тийм учраас одоо хүчингүй болгоё гэдэг ийм логикоор цаашдаа энэ татварыг чөлөөлөөд хүчингүй болгоод байна гэж ингэж ойлгогдоод байна шүү. Энэ зөв үү? 


Зүгээр үйлдвэрлэгчдэд дарамттай байна гэж ярих гэж байгаа бол тэр ойлгож болно. Татвараа авч чадахгүй байгаа учраас хүчингүй болгоё гэж ингэж ярих гээд байна. Ийм 3 асуулт байна. 


Д.Дэмбэрэл: - С.Баярцогт сайд. 


С.Баярцогт: - Энэ гэрээний дотор хоёр ойлголт байгаа. Нэг нь анхны хөрөнгө оруулалт гэсэн ойлголт байгаа. Хуучин анхны хөрөнгө оруулалт нь 5 тэрбум байна гэж заасан байсан. Энийг 4 тэрбум болгосон байгаа. Нэг асуудал. Өмнө нь бол энэ гэрээн дотор бас хөрөнгө оруулагчийн өмнө оруулсан зээл гээд байгаа. Энэ хэмжээ бол 1 тэрбум 60 сая доллартай тэнцэхээр байгаа. Тэгээд өмнөх тоогоор нь ингээд аваад үзэх юм бол ойролцоогоор энэ хоёрын нийлбэр нь 6 байсан. Одоо бол энэ хоёрын нийлбэр нь 4. Бид тэр 1 тэрбум 60 саяас юуг хасах вэ гэхээр энэ бол Айвенхоу Майнзын эрдэс баялгийн зөвлөлд өгсөн өөрийнх нь урд нь гаргасан хөрөнгийн хэмжээ байгаа. Энэ дотроос бид Оюу Толгойтой холбогдолгүй хайгуулын зардлыг нь нэгдүгээрт хасна. 300-гаас 400 орчим. Тэгэхээр 700 үлдэнэ гэсэн үг. Энэ дотроос дахиад Оюу Толгойдоо зориулсан хайгуулыг нь хасна. Яагаад гэвэл энэ бол тэртээ тэргүй компанийн гаргадаг рискийн зардал. Тэгэхээр ойролцоогоор 550 орчим үлдэх болов уу гэж одоо тооцож байгаа. Энийг нягталж байгаа. 


Тэгэхээр нийт анхны хөрөнгө оруулалт, өмнөх хөрөнгө оруулалт хоёр нийлээд ойролцоогоор 4 тэрбум 550 орчим сая болно гэсэн ийм л ойлголттой байгаа. Энэ бол хамгийн эцсийн. Тэгэхээр та бүхэн бол одоо эргэлзэж тээнэгэлзэлгүй хэмжээ бол ийм байгаа гэж ойлгох хэрэгтэй. Тэртээ тэргүй 1 тэрбумаар бууруулсан нь бол бодитой үнэн. Тэр бол нэг их бид хэлэлцээр хийж бууруулсандаа биш бүх эдийн засгийн тооцоог нь шахаж үзээд 5 биш юм байна. 4 юм байна гэдэг энэ зарчмаар бууруулсан. Ер нь цаашаа одоо өгсөн байгаа техник, эдийн засгийн үндэслэлийг дахиж нарийвчилна. Тэгээд тийм учраас хүртэл гэдэг үгээр бичсэн байгаа гэдгийг хэлмээр байна. 


Дараагийн асуудлын хувьд бол түрүүн нөгөө өсөн нэмэгдэх роялти байлгаж болохгүй юм уу гээд асуулт тавьсан шүү дээ. Тэгэхээр ер нь роялти бол улс орнуудын хувьд 5-аас 12 хувьтай байгаа. Тэгэхээр 5-тай улсуудын хувьд ямар арга байна вэ гэхээр энэ татвар авч орлогоо нэмэгдүүлж байгаа хэлбэр шүү дээ. Тэгэхээр зарим улсуудын хувьд бол аж ахуйн нэгжийн орлогын албан татвар нь их өндөр учраас. Одоо бол ер нь ийм 3 зүйлийн нийлбэр л гэж ойлгох хэрэгтэй. Аж ахуйн нэгжийн орлогын албан татвар, нөөцийн төлбөр, тэгээд хувьцааны ногдол ашгийн гурвын дундаас Засгийн газар орлогоо авч байгаа. Тэгэхээр энэ гурвыгаа баланслуулдаг байхгүй юу. Аж ахуйн нэгжийн орлогын албан татвар нь өндөр байвал роялтийгаа бага болгоод, эсвэл нөгөө хувьцааны ногдол ашиг нь өндөр байвал энэ хоёрыгоо бага болгоод ингээд зохицуулдаг зохицуулалтууд байгаа юм. 


Тэгэхээр манай улсын хувьд бол Аж ахуйн нэгжийн орлогын албан татвар нь 25.0, роялти нь 5.0, тэгээд хувьцаа нь Эрдэнэтийн хувьд 51.0, ногдол ашиг нь. Оюу Толгойн хувьд 34.0 байгаа учраас энэ гурвын нийлбэр дүнгээр авч байгаа татварын дарамт нь Эрдэнэт дээр зарим бүтээгдэхүүний үнийн өсөлтийн албан татварыг байхгүй болгож байгаад 49.3 Эрдэнэт дээр. Оюу Толгой дээр 42.0 байгаа учраас энэ бол зохистой харьцаа юм гэж үзэж байгаа байхгүй юу. Тэрнээс манайх ногдол ашиг байхгүй, эсвэл 10-хан хувь ч юм уу, 5 хувь байвал бид роялтиг өндөр болгох ёстой. Тэгж байж нөгөө нийт авах орлогын хэмжээ нэмэгдэх ёстой байхгүй юу. Тэр зарчмаар хийсэн. Тэрнээс ямар нэгэн гэрээнд юм уу, заасан тийм зохицуулалт байхгүй. Ердийн, эдийн засгийн хувьд, уул уурхайн үйлдвэр орж байгаа өгөөжийг хуваадаг аргачлалынхаа хувьд бол ерөөсөө үндсэн аргачлал нь ийм байгаа юм. Тийм учраас манайх нөгөө, бид 10, 20-иод орны жагсаалт үзүүлсэн шүү дээ. Ачааллаар нь ингээд 4 хуваасан. Тэрний дотор зарим бүтээгдэхүүний үнийн өсөлтийн албан татварыг байхгүй болгоход бид 3 дугаар ангилалд орж байгаа байхгүй юу. Татварын нэлээн өндөр ачаалалтай улс гэдэгт орж байгаа юм. 


Тэгэхээр 25. 25 бол ашгаас нь авч байгаа шүү дээ. 5 хувь чинь бол борлуулалтын орлогоос авч байгаа учраас орлогын татвараас маш их өндөр ачаалалтай авагддаг. Дүнгээрээ. Тэгээд нөөц бол цэвэр ашгаас авч байгаа учраас энэ татвартай шууд утгаараа нэг нэгийн харьцаатай гэж ойлгоно. Нөөцийн төлбөр бол тухайн ашигт ажиллагаанаас болоод 2-оос 4.5. Жишээ нь, Эрдэнэт дээр бол нөөцийн төлбөр байна шүү дээ, 1 хувь нь бол Эрдэнэт дээр тавьж байгаа ашгийн татварын 4.5 хувьтай тэнцээд байгаа байхгүй юу. Өөрөөр хэлбэл цэвэр ашгийн татвар руу шилжүүлбэл 25, 22, 34. Дан ашгийн татвараа гээд энийг үзэх юм бол ашгийн татвараа бид 74.0 аваад байгаа гэж ойлгож болохоор ийм тооцоо гарч байгаа. Баярлалаа. 


Алт дээр бол, уучлаарай эдийн засгийн үндэслэлийг нь их тавьж байгаа. Үнэхээр бас чадахгүй байгаа зүйл нь бол компаниуд бол татвараа төлөхгүй, борлуулалтаа дараад../минут дуусав/


Д.Дэмбэрэл: - Д.Дондог гишүүн асуултаа тавъя. 


Д.Дондог: - Өнөөдөр энэ Оюу Толгойн гэрээтэй холбогдуулаад 3, 4 хууль орж ирсэн. Энэ хуулиудтай холбоотой асуудал яригдаж байна. Тэгээд зарим зүйлийг бас энэ гишүүдийн асууж байгаатай адилхан тодруулж асуумаар байна. Зарим бүтээгдэхүүний үнийн өсөлтийн албан татварын тухай хуулийг хүчингүй болгоё гэж байна. Бид өмнө нь сая Сайдын хэлж байгаагаар ашгийн татвар авдаг, аж ахуйн нэгжийн орлогын татвар авдаг байхдаа, ялангуяа алтнаас, мөн зэснээс татвараа авч чадахгүй байна гэж. Тэгээд жаахан ахиулаад ингээд тогтоосон юм. Тэгээд та бол эргээд энэ хоёр татвараа нөхөгдөнө гээд байх юм. Энийгээ дахиад авч чадахгүй бол ер нь яах вэ? Энэ чинь бол өмнө нь авч чадахгүй байсан учраас бид тэгээд арай өөр болгоод тогтоосон шүү дээ. Тэгээд эргүүлээд энэ нэмж дагаж хууль орж ирэх юм уу, үгүй юм уу, эсвэл тэглээд ингээд орхих юм уу? Эсвэл одоо тэгээд ашгийн татвар, аж ахуйн нэгжийн орлогын албан татвараараа аваад ингээд бараг дүйх татвар орж ирнэ. Санаа зоволтгүй гэсэн юм хэлж байна шүү дээ. Тийм ээ. 68.0 хувь дээр. 


Тэгэхээр энэ татвараа эргээд олж чадахгүй байвал 2011 онд энэ нөгөө зарцуулдаг төсөв чинь дутагдахаар зэрэг ямар эх үүсвэрээр төсөв орлуулна гэж тооцож байгаа юм бэ? Энийг тодруулж өгөөч гэж хэлмээр байна. 


Хоёрдугаарт, сая яах вэ Байнгын хороон дээр нэлээн яригдах шиг болсон. Хавар ярьж байхад нэлээн ярьж байгаад орхисон л доо. Нөөцийг бол одоо бүрэн гүйцэд тогтоогдоогүй байна гээд байгаа юм, Оюу Толгойн. Тэгэхээр одоогийн хэлж байгаа тоо чинь яг хөдөлгөөнгүй тогтоогдсон нөөц юм уу? Одоо зүгээр баримжаагаар балансын юугаараа тогтоогоод байгаа юм уу? Яаж тогтоогоод байгаа юм? Энийг бид болоод ард түмэн юу гэж ойлгох вэ? Яг тогтоосон нөөц дээрээ хүнтэй гэрээ хийж байна гэж ойлгох уу? Үргэлжлүүлж нэмж тогтоох юм байна. Тэр хэмжээгээр гэрээнд одоо бас цаашдаа өөрчлөлт орох, анхаарах асуудал байна гэж ойлгох юм уу гэдэг дээр. Хоёрдугаарт ийм юм асуумаар байна. 


Гуравдугаарт, бид энэ хуулиудыг ярьснаар, энэ хуулиудыг ярих явцад гишүүдээс гарч байгаа саналын дагуу гэрээн дээрээ өөрчлөлт орох уу дахиж, бидэнд өгсөн энэ гэрээний төсөл дээр дахиж өөрчлөлт орох уу? Жишээлбэл, 30 жил байж байгаад 20 жилээр сунгая гээд байна шүү дээ.  Гэтэл бидний яриад байгаа уур амьсгал өшөө багасгая гээд ингээд байгаа юм. Энэ дээр өөрчлөлт орох уу, гэх мэтчилэнгээр. Ус нь дээр байна. Нөөц дээр байна. Зэс хайлуулах үйлдвэртэй холбоотой байна гээд гишүүд олон юм яриад яаж байна шүү дээ. Энэтэй холбогдуулаад энэ гэрээн дээр одоо энэ үлдэж байгаа хугацаанд өөрчлөлт орох уу гэдэг нэг асуулт байна. 


Дөрөвдүгээрт нь, бид цаашдаа олон маш их нөөцтэй ашигт малтмалын геологи уул уурхайн чиглэлийн мэргэжлийн хүн бэлтгэх талаар. Техникээ бэлтгэх талаар, үйлдвэрээ барих талаар Засгийн газар бодож боловсруулах юм байна уу? Энэ хуралдаануудаар ийм юм яригдав уу, үгүй юу? Шийдвэрээ гаргахдаа Их Хурлаас гаргуулдаг байна уу, Засгийн газар өөрөө ч гаргадаг байна уу, ингэхгүйгээр тухайн тухайн орд дээр ингээд хуулиар хөрөнгө оруулагч талд аятайгаар юм уу, бас зарим юм нь дээр тэгж таараад байна шүү дээ. Ингээд өөрчлөөд яваад байвал манай улсын хөгжилд түргэн ахицтай юм гарахгүй яваандаа улам л хүмүүс бухимдсан ийм юм болоод байх юм биш байгаа. Энийг сайн бодож боловсруулж, энэтэй цуг оруулж ирвэл ер нь яасан юм бэ гэсэн ийм бодол байх юм. Тэгээд энэ талаар ер нь ярьж өгч. 


Дөрөвдүгээрт, та бол тэр бусад орнууд анхнаасаа татвараа бага тогтоодог юм гээд байна шүү дээ. Манайхны яриад байгаа энэ татваруудыг өндөр хувиар тогтоодоггүй юм гээд. Энэ бүр анхнаасаа тэгж тогтоож өгч байсан юм уу, хөгжлийн тодорхой түвшинд хүрчихээд багассан юм уу, татвараа. Эсвэл манайх шиг ийм юмаа ашиглаж чадахгүй байх үедээ татвараа тэртээ тэргүй олон улсын жишээгээрээ бага тогтоогоод байсан юм уу гэдгийг судалсан мэдсэн юм байна уу гэсэн ийм хэдэн асуулт асууя. 


Д.Дэмбэрэл: - С.Баярцогт сайд. 


С.Баярцогт: - 2010 ондоо бол ингээд бид төлөвлөснөөрөө Гэнэтийн ашгийн татвараараа орлогоо бүрдүүлээд явчихдаг. 2011, 2012 онд бол ингээд цаашаа орлогын дутагдал гарвал яах юм бэ гэдэг асуудал байна шүү дээ. Тэгэхээр төсвийн хүрээний мэдэгдэлд угаасаа бид энэ татвараас орлого орж ирэхгүй гээд тооцсон байгаа. Ноль ноль гээд. Яагаад гэвэл энэ айхтар бодож, 2011 онд хүчингүй болгоно гэдэг утгаар тэгж бодоогүй. Үнэ бол эрс унасан шүү дээ. Тэгээд ингээд цаашаагаа унаад байх бол нөгөө зэсийн өөрийн өртөг чинь нэмэгдээд байгаа учраас ерөөсөө авах ямар бололцоогүй болно гэдэг энэ зүйл дээр. 


Одоо Эрдэнэтийн өөрийн өртөг чинь бол 2500 болчихоод байна шүү дээ. Тэгэхээр одоо бидний татвар авч байгаа хэмжээ чинь бол 3995. 3995-аас дээш гарсан дээр нь аваад байгаа байхгүй юу. Тэгээд ингээд 68.0 хувийн татвараа энэ дотроо шингээх юм бол Эрдэнэтийн үйлдвэр ашиггүй ажиллаад байгаа байхгүй юу. Яг ийм хэлбэр дээр тулчихаад байгаа юм. Манай энэ татварыг чинь хамгийн гол дутагдал нь өөрөө юу вэ гэхээр анх загварыг нь гаргахдаа зөв гарчихаад, анх тогтоосон тоогоо тэр чигээр нь дарсан байхгүй юу. Өөрөөр хэлбэл тухайн үед зэсийн өөрийн өртгийг 1300-гаар авчихгүй юу. Тэгээд уг нь жил болгон тэрийгээ ингээд зэсийн өөрийн өртгөөр нь хөдөлгөөд байдаг байсан бол энэ татвар үйлчлээд байх бололцоотой. Гэтэл өөрийн өртгийг нь аваачаад 4 жилийн өмнөхөөр тогтоогоод ингээд хатуу тогтсон. Одоо ингээд Эрдэнэтийг харж байхад 4 жил тутам өөрийн өртөг нь 2 дахин нэмэгдэх ийм хандлагатай байгаа байхгүй юу. Зарим жилээ бууж байгаа юм. Тэр чинь үйлдвэрийн нөхцөл, баяжмал, технологи гээд олон зүйлээс шалтгаалаад. Тэгэхээр энэ зүйлтэй холбогдуулж орлогын эх үүсвэрийн асуудлыг тооцсон байгаа. Орж ирэхгүйгээр. 


Нэмэлт эх үүсвэрийн хувьд стратегийн орд газрууд ашиглалтад ороод эндээс бий болсон бүх төрлийн татварын орлогоос тодорхой хувийг нь бид Монгол Улсыг хөгжүүлэх сан руу төвлөрүүлэх зарчмаар нөгөө хоёр улс төрийн намын амлалтуудыг биелүүлэх бололцоотой гэж үзэж байгаа юм. 


Тэгээд өчигдөр зүгээр Төсвийн байнгын хороон дээр асууж байсан л даа. Жишээ нь хүүхдийн мөнгөнд ойролцоогоор бид 100.0 тэрбум төгрөг зардагаа. Энэ бол 75-аас 80 орчим сая доллар. Тэгэхээр ийм боломж байгаа юу гээд. Би зүгээр энгийн хариулт өгч байгаа юм. Заавал тэрэнд ашиглана гэж байгаа юм биш. Энд гэрээнд гарын үсэг зурагдахад урьдчилгаа төлбөр 250 сая америк доллар, 5.0 хувийн хүүтэй орж ирнэ. Дэлхий дээр байгаа одоо зах зээл дээр босгож байгаа хамгийн хямдхан мөнгө байхгүй юу. Тэгэхээр шууд 3 жилийн хүүхдийн мөнгийг хангалттай төлөх мөнгө. Зөвхөн тэрэнд заръя гэвэл. Би зүгээр жишээ болгож хэлж байгаа юм. Ийм боломжууд байгаа гэдгийг хэлмээр байна. 


Нөөцтэй холбоотой тоон дээр бол 25 сая тонн. Одоо техник, эдийн засгийн үндэслэлээр батлагдчихаад байгаа юм. Тэрийгээ Эрдэнэс баялгийн зөвлөлд очиж батлуулна шүү дээ. Тэр хэмжээнд. Цаашаа балансаас гаднах нөөц бол байгаа. Тэрийгээ нарийвчилж сайн судлаад, үйлдвэрийнхээ нөөцийг нэмэгдүүлэх, үйлдвэрийнхээ хүчин чадлыг нэмэгдүүлэх үедээ дахин дахин Эрдэс баялгийн зөвлөл дээр очиж батлуулж нэмэгдүүлнэ. Эрдэнэтийн туршлагаар бид үзүүлж байна шүү дээ. Эрдэнэт бол ерөөсөө 10 жилийн туршид байнга нэмэгдүүлж байсан байгаа байхгүй юу. Тэгээд л үйлдвэрийн хүчин чадал нь нэмэгдээд байсан. Тийм учраас энэ тоо гарна. 


Д.Дондог гишүүн бол маш чухал асуудал хөндөж байна. Энэ үнэхээр манайх уул уурхайн орон болох гэж байгаа бол энэ уул уурхайн салбартаа ажиллах мэргэжилтэй боловсон хүчнийг бэлтгэх тухай асуудал. Энэ гэрээнд тэрийг хязгаарлаж зааж оруулсан. Уул уурхайн барилгын үед нь монгол ажилчин заавал 60 хувь байна. Уул уурхайн үед нь монгол ажилчин 90 хувь байна. Инженер техникийн ажилтан нь эхлээд 50 хувь, явцын дунд 70 хувь болгох ёстой. Тэгээд Монгол ажилтан, гадаадын мэргэжилтэн хоёр нэг ажил хийж байвал, ижил төрлийн ажил хийж байвал цалин нь яг адилхан байна гэдэг ийм зүйл заалтуудыг оруулж өгсөн. Энэ нь өөрөө зөвхөн энэ уул уурхайн салбарын хүмүүс биш. Ер нь одоо манай төгсөж байгаа залуучууд бол баталгаатай ажлын байраар хангагдана гээд энэ инженер, техникийн мэргэжил, дунд мэргэжилтэй боловсон хүчин, мэргэжлийн сургалт, үйлдвэрлэлийн төвөөр дамжиж мэргэжил эзэмших бололцоо нь маш их хэмжээгээр нээгдэж байгаа юм. Энэ тал дээр ч Засгийн газрын түвшинд ажиллаж байгаа. Оюу Толгой яг энэ төслийн хувьд бол манай 150 оюутныг бакалавр, мастер, докторын зэрэглэлд яг уул уурхайн чиглэлээр нь гадаадад сургаж өгөх үүргийг хүлээж байгаа. Ийм зохицуулалт байгаа гэдгийг хэлмээр байна. 


Ер нь улс орон болгон хөгжлийнхөө түвшинд энэ татварынхаа орчинг янз бүр болгодог юм байна. Жишээ нь, зарим улс аягүй их баялагтай мөртлөө аягүй хязгаарлагдмал учраас тээврийн зардал дээрээ их алддаг. Тийм учраас тээврийн зардлын алдагдлыг нөхөхийн тулд маш их хэмжээний хөнгөлөлт өгдөг юм байна. Жишээ нь Чили бол маш их хэмжээний хөнгөлөлтийг өгдөг. Яагаад гэвэл маш их хэмжээний зэстэй. Гол нийлүүлэгч ерөөсөө Хятад учраас тээврийн зардал асар өндөр. Далайгаар явдаг. Тэгэхээр маш их хэмжээний хөнгөлөлт тийшээгээ өгдөг юм байна. Гэтэл бидэнд давуу тал байгаа. Зах зээл урд байна. 


Тээврийн тал дээр бид давуу талтай. Гэтэл бидэнд сул тал байна. Юу байна гэхээр манай тэр ашигт малтмалын орд газрууд дээр ерөөсөө ямар ч дэд бүтэц байхгүй. Эрчим хүч байхгүй, зам байхгүй, төмөр зам байхгүй. Усны асуудал нь шийдэгдээгүй. Тэнд ямар нэгэн үйлдвэр, үйлчилгээ явахад жижиг хэмжээний тосгон суурин бүрэлдээгүй гээд. Ерөөсөө үйлдвэрлэлийн болон нийгмийн дэд бүтэц бол тэнд байхгүй байгаа юм. Тэгэхээр тэр зардлыг тэртээ тэргүй хөрөнгө оруулагч өөрөө хариуцаж таараад байгаа байхгүй юу. Тэгэхээр тэрэнд зориулсан тодорхой хэмжээний хөнгөлөлтүүдийг үзүүлэх л ёстой. Тэгэхээр ийм маягаар зохицуулагдана. 


Ер нь хөрөнгө оруулалтын гэрээ, тогтвортой байдлын гэрээний гол агуулга бол одоо үйлчилж байгаа 8 төрлийн татварыг л тогтворжуулж байгаа юм. Энэ агуулга бол цааш цаашдаа стратегийн орд газрууд дээр яг хэрэгжээд явах 8 төрлийн татвар. Стратегийн ордын онцлогоос нь болж тодорхой хэмжээний гэрээн дээр зохицуулалтууд хийгдэх энэ бололцоо нь бүрдэнэ. Ер нь гэрээнд энэ хуулиудаас болж өөрчлөлт орох уу гээд.../минут дуусав/


Д.Дэмбэрэл: - Баярлалаа. Д.Оюунхорол гишүүн асуултаа тавъя. 


Д.Оюунхорол: - Баярлалаа. УИХ-ын 57 дугаар тогтоолоор өгөгдсөн чиг үүргийн дагуу Засгийн газар, Айвенхоу Майнз, Рио Тинтотой гэрээ хэлэлцээрийг нэлээн гайгүй түвшинд хийсэн юм байна гэж ойлгож байгаа. Тэгээд үүнтэй холбоотой 4 хуулийн төслийг оруулж ирж ярьж байна. Ер нь маш удаан хугацаанд бид энэ төслийг ярьсан л даа. Тэгээд ярианы явц дунд улам сайжирсан. Өгөөж нь Монгол талдаа ашигтай болсон гэж би өөрийнхөө хувьд ойлгож байгаа. 


Тэгээд бидний өнөөгийн хөгжилд нэг их саад болчихоор тийм хуулийн төслүүдэд нэмэлт, өөрчлөлт орох гэж байна гэж би ойлгохгүй байгаа. Энэ бол нэлээн урагшаа харсан харилцан ашигтай байх тийм гэрээ хэлэлцээрийг Засгийн газрын ажлын хэсэг оруулж ирсэн гэж ойлгож байгаа. Тэгээд үр дүнгийн талаар ярих юм бол бидэнд тараасан материал бол хангалттай байгаа. Хэвлэл мэдээллийн хэрэгслүүдээр нэлээн сайн явж байна. Ер нь бол эдийн засгийн хямрал бодитой нүүрлэсэн байгаа энэ цаг үед энэ төслийг яаралтай хэлэлцэн шийдвэрлэх нь зүйтэй гэдэг дээр бас хүн болгон саналаа хэлж байгаа юм. 


Мэдээж өгөөж талаас нь ярих юм бол мэдээж өнөөдөр орлогогүй байгаа, биднийг хүлээж харж байгаа олон хүмүүсийн тэр хүлээлтийг, ажлын байрыг нь бий болгох, жижиг дунд үйлдвэрүүдийг нь хөгжүүлэх, магадгүй өнөөдөр боловсролын салбарт С.Баярцогт сайдын хэлдгээр нэлээд мэргэжлийн ажилтан бэлтгэх, инженер техникийн ажилтан бэлтгэх энэ тогтолцоонд нэлээн эргэлт хийнэ гэсэн. Сайн олон зүйлүүдийг нь харж болж байгаа юм. Ер нь уул уурхайг түшиглэсэн эдийн засагтай Монголын хувьд гадны хөрөнгө оруулалтыг илүү татах тэр боломжийг бас бүрдүүлж өгч чадсан ийм төсөл болж орж ирж байгаа юм байна гэж би ойлгож байгаа. 


Ер нь Монгол Улс өнөөдөр гадны ч бай, дотоодын бизнесийн таатай эдийн засгийн орчинг бүрдүүлэх, бизнесийн орчинг муутгахгүй байх тал дээр байнга анхаарч ажиллах шаардлагатай. Эдийн засаг бол үндсэндээ Монголын хувьд бол 80 хувь хувийн хэвшлийн аж ахуйн нэгжүүд татварыг оруулж байгаа. Тийм учраас энэ тал дээр илүү анхаарч ажиллах ёстой гэсэн ийм ойлголттой байгаа. 


Би тэгээд хоёр гурван зүйлийг бас тодруулж асууя гэж бодож байна. Би Д.Зоригт сайдаас нэг зүйлийг тодруулж бүр асууя. Өнөөдөр дэлхийн зах зээлийн зэсийн хэрэгцээний 1 хувийг Монгол нийлүүлдэг гэж үздэг. Дэлхийн зах зээл дээр жилд 15 сая тонн зэс хэрэглэгддэг юм байна. Үүний 1 хувийг нь Монгол нийлүүлдэг. Тэгээд зэсийн баяжмалыг болохоор 7 хувийг нь манайх гадагшаа гаргадаг. Нэлээн ийм өндөр тоо сонсогддог. Энэ төслүүд хэрэгжсэний үр дүнд бид өнөөдөр дэлхийн зах зээл дээр зэсийн нийлүүлэлтээрээ ямар үр дүн олж авчирч чадах вэ? Зөвхөн ганцхан энэ төсөл биш, ерөнхийдөө олон төслүүдийг энд хэлж болно. Эрдэнэт байна. Цагаан Суварга байна. Тэгээд Оюу Толгой гээд. Энэ олон төслүүд нийлэхээр ер нь бол бид дэлхийн зах зээл дээр зэсийн хэрэглээний хэдэн хувийг хангаж чадах юм бэ гэдэг нэг ийм тоог сонсмоор байна. 


Хоёрдугаарт, зэсийн баяжмалын үйлдвэрээ бид өөрсдөө хайлуулах үйлдвэрээ барина гэж байна. Энэ бол эдийн засгийн агуулгаараа би хамгийн өгөөжтэй хэрэгтэй, дотоодын маань хөрөнгө оруулагчид энд зах зээлд ороод өрсөлдөх тэр боломжийг нь хаахгүйгээр нээлттэй өгч байна гэж ойлгож байгаа. Энэ нөхцөлд бид одоо зэсийн баяжмалаа гадагшаа өгөхгүйгээр эдийн засагт орж ирэх өгөөжийг нь манай яам юу гэж тооцож байгаа вэ гэсэн ийм асуултуудыг С.Баярцогт сайд, Д.Зоригт сайд хоёроос асууж байна. 


Д.Дэмбэрэл: - С.Баярцогт сайд, дараа нь Д.Зоригт сайд хариулъя. 


С.Баярцогт: - Д.Зоригт сайд эхний асуултыг нь хариулах хэрэгтэй байх. Хоёрдугаар асуултын хувьд би зөвхөн юун дээр ганцхан жишээ хэлье. Яг Монгол өөрөө зэсийн хайлуулах үйлдвэр бариад тэртээ тэргүй Эрдэнэт, Оюу Толгой, Цагаан Суваргын дунд бариад гаргах юм бол энэ бол нэмэлт бүтээгдэхүүн үйлдвэрлээд өндөр үнээр зарна. Энэ бол эдийн засгийн ач холбогдол нь шууд ойлгомжтой. Эрдэнэт, Оюу Толгой хоёроос НӨАТ-ын буцаан, олголтоор. Хэрвээ тэд нар өөрсдөө үйлдвэр барьчихвал, жишээ нь Оюу Толгой бол нөөцийн буцаан олголтоор авах ёстой 1.2 тэрбум долларыг улсын төсөвт төвлөрүүлэхгүй. Би эдийн засгийн агуулгаар нь хэлж байна шүү дээ. Эрдэнэт жилдээ 30 орчим тэрбум төгрөгийг нөөцийн буцаан олголтоор авч байгаа. Энийгээ өгөхөө болино гэсэн үг. Тэгэхээр улс өөрөө дундаа улсын болон хувийн хэвшлийн оролцоотойгоор зэсийн үйлдвэр барьчихвал энэ баяжуулах үйлдвэрүүд бүгдээрээ нөөцөө шингээсэн үнээрээ өгнө. Эцсийн хэрэглэгч нь буцаан олголт авч байгаа учраас Монгол талдаа ач холбогдол маш өндөр байгаа. Зөвхөн хоёрхон тоо хэлэхэд Оюу Толгойгоос 1.2 тэрбум, Эрдэнэтээс жилдээ би зүгээр нийт дүнгээр нь хэлж чадахгүй байна. Жилдээ 30 орчим тэрбум төгрөгийн буцаан олголт. Хамгийн энгийн ойлголт. Би зэсийн нөгөө өөрийн өртөг шингэсэн үнээр гадагшаа зарах ач холбогдлыг нь ярихгүй байна шүү дээ. Зүгээр харьцуулсан утгаар нь хэлж байгаа юм. Ашигтай гэсэн үг байхгүй юу. 


Д.Зоригт: - Энэ томоохон үйлдвэрүүд ашиглалтад орсноор Монгол Улс дэлхийн зах зээл дээр 4-өөс 7 хувийг нь нийлүүлдэг болох юм. 


Д.Дэмбэрэл: - Болчихов уу? За Д.Оюунхорол тодруулчихъя. 


Д.Оюунхорол: - Өмнөх хэлэлцүүлгийн явцад нэмэгдсэн өртгийн албан татварын тухай хуульд нэмэлт, өөрчлөлт оруулах тухай асуудлыг УИХ-ын гишүүд өргөн барьсан. Энэ өөрөөр хэлбэл гэрээ хэлэлцээрийг Засгийн газрыг хийхээс өмнө хууль эрх зүйн орчиндоо өөрчлөлт хийе. Нэг жилд одоо өөрөөр хэлбэл алт болон зэсийн баяжмал гаргаж байгаа үйлдвэрүүд маань 40 тэрбум төгрөгийг төсвөөс авч байсан. НӨАТ-аар тийм биз дээ. Одоо энэ бол зогссон гэж ойлгож болох уу? 15.0 хувиараа буурсан. 30.0 хувь байсан тийм үү? 30.0 бол 15.0 болоод. Энэ нь хэрэгжээд эхэлсэн биз дээ. 


С.Баярцогт: - Энэ хуулийг З.Энхболд, Д.Оюунхорол гишүүн нар, энэ гишүүд санаачилсан. Энэ бол зөвхөн Оюу Толгой төсөл дээр 1.2 тэрбум доллар. Төгрөгөөр үржүүлэх юм бол манай ДНБ-ний яг өнөөгийн 25 хувьтай тэнцэх хэмжээний мөнгийг зөвхөн энэ татвар нэмж оруулж ирж байгаа юм. Одоо энэ татвар үйлчлээд эхэлсэн. Буцаан олголт олгохоо больсон. Өөрөөр хэлбэл маш сайн үр дүнг авчирч байгаа гэдгийг талархалтайгаар хэлмээр байна. 


Д.Дэмбэрэл: - Баярлалаа. Тэр зэсийн үйлдвэрийг л яваандаа барих тухай асуудлаа УИХ, Засгийн газар сайн тооцоотой оруулж ирээд. Ирэх намрын чуулганаар 2011 оноос эхлээд зэсийн үйлдвэр барьж эхлэхээр л. Ер нь УИХ тогтоол гаргаад өгөх нь зүйтэй юм байна. Энэ дээр бид хөдлөхгүй суугаад байсан явдал жаахан хоцрох юм байна гэж. Энэ бол их ашигтай. Зүгээр гэрээ хэлцлээ бол хийчих. Зэсийнхээ концентрацийг үйлдвэр барьсан тохиолдолд өөртөө авна гэдэг юм аа л эвтэйхэн суулгаад. Энэ удаа ингээд явчихвал УИХ ер нь шийдвэр гаргахад тун ойртсон юм байна гэж ойлголоо. 


Р.Гончигдорж гишүүн асууя. 


Р.Гончигдорж: -  Баярлалаа. 68.0 хувийн татварыг 2011 оны 1 сарын 1-нээс цуцлах тухай асуудлаар хэлэлцэж байгаа. Түүнтэй холбогдуулж асуултаа тавъя гэж ингэж бодож байгаа. Асуулт гэхээсээ илүү санаа бодол юм даа. 68.0 хувийн татварын өөрийнх нь бий болсон түүх бол 2 шалтгаантай шүү дээ. Нэг талаас энэ бол улс төрийн бодлогыг хэрэгжүүлэх хэрэгслэл болсон. Нөгөө талаасаа эдийн засгийн цаашдын том бодлогоо хэрэгжүүлэхтэй холбоотой. Өөрөөр хэлэх юм бол тэр үед зайлшгүй шаардлагатай байсан хүүхдийн итгэлийн мөнгийг олох эх үүсвэрийг нэг талаас бий болгох. Цаашдаа зэсийн баяжмал гаргадагаа зогсож эцсийн бүтээгдэхүүн гаргадаг болох ийм хоёр зорилгын үүднээс асуудлыг тавьж байсан. Миний бодлоор энэ зорилгуудаа хэрэгжүүлж эхэлсэн гэж ингэж ойлгож байгаа. Хүүхдийн итгэлийн мөнгийг нэгэнт бий болгож чадсан. Мөн бий болгож чадаад, тэр нь эх үүсвэрээ хангаж байсан. Цаашдаа энэ эх үүсвэрийг өөр бусад эх үүсвэрүүдээс хангах боломжтой ингэж ойлгодог. Энэ ойлголт зөв үү, үгүй юу гэдэг дээр хариулт авмаар байгаа. 


Хоёрдугаарт нь сая Их Хурлын дарга ч хэллээ. Бид цаашдаа зэсийн баяжмал гаргадаг улс орон байхаар мөнхийн бодож, тэр их олон тэрбумын алдагдал учирч байгаа юм шиг ярьдаг яриа нь зогсох нь зүйтэй байхаа гэсэн ийм бодол байгаа. Харин бид зэсийн гарч байгаа бүх зэсийн баяжмалыг үйлдвэрлэдэг зэсийн үйлдвэртэй болох бодлогоороо бид энэ хоёр дахь зорилгоо хэрэгжүүлж дуулна. Ингэснээр үнэхээр 68.0 хувийн татварын түүхэн үүрэг бол одоо болчихлоо ингэж үзэж байгаа бодлогын үүднээс гэж ингэж ойлгож байна. Энэ бол зөвхөн Оюу Толгойд бэлтгэсэн зүйл биш ингэж ойлгож байгаа. 


Хоёрдугаарт нь, нэгэнт бий болсон үйлдвэр дээр тавигдаж байгаа гэнэтийн ашгийн татвар. Бий болгох гэж байгаа үйлдвэр дээр эхнээс нь тавьж байгаа бодлого гэдэг бол хөрөнгө оруулалтын эрсдэлийнхээ утгаараа хоёр өөр коэффициентээр бодогдох ёстой зүйл гэж ингэж олгодог. Энэ ойлголт зөв үү, буруу юу гэдэг дээр тайлбар авъя. 


Тэгээд цааш нь би ойлгохдоо энийг өнөөдөр бид зөвхөн Оюу Толгой гэдгээр төсөөлөхгүй байгаа. Нэгэнт ард түмнийхээ аж амьдралыг дээшлүүлье гэвэл эдийн засгийн эрчимтэй өсөлтийн бодлого хангах ёстой. Эдийн засгийн эрчимтэй өсөлтийн бодлогыг өнөөдөр Монгол Улс бол уул уурхайн салбар дээрээ тулгуурлаж байж босгох ёстой гэсэн энэ бодлогоороо Оюу Толгой гэдэг нэгжээрээ би энийг ерөөсөө ойлгохгүй байгаа. Энэ бол цаашаа Монгол орны ашигт малтмалын салбарыг бүхэлд нь хөл дээр нь босгох, глобальчлагдсан хөрөнгө оруулалтыг Монголдоо татах тэр бодлогыг Монгол Улсын Их Хурал тодорхойлж байгаа. Засгийн газар тэр тодорхойлох бодлогыг хэрэгжүүлэх анхны алхмаа хийж байгаа гэж ингэж ойлгож байгаа юм. Энэ үүднээсээ оруулж ирж байгаа 4 хууль, түүний дотор 68.0 хувийн татварыг 2011 оноос хүчингүй болгох тухай асуудлыг энэ хүрээний бодлого гэж ингэж л ойлгож байгаа юм. 


Засгийн газраас энийгээ ийм ойлголтоор юм уу, зөвхөн Оюу Толгойд зориулж ярьсан ойлголтоор явж байгаа юу гэдгээ нэг тодотгож өгөөчээ гэж ингэж бас тодруулж асуумаар байна. 


Гуравдугаарт нь, бид нэгэнт өнөөдөр глобальчлал гэж ярьдаг. Тэгвэл хамгийн том глобальчлалын асуудал нь бол хөрөнгийн глобальчлалд Монгол орон оролцох тухай асуудал. Бид гадаад бодлого дээр олон тулгуурт дипломат улс төрийн бодлого ярьж байсан бол өнөөдөр эдийн засаг дээрээ олон тулгууртай ийм хөрөнгө оруулалтын бодлого гэж явж байгаа. Энэ үүнээсээ ч гэсэн одоо болоод цаашдаа мөн хоёр хөрш болон гуравдагч оролцоонуудыг хангасан ийм хөрөнгө оруулалтын бодлого зайлшгүй шаардлагатай гэсэн ийм улс төрийн бодлого явагдаж байгаа гэж ойлгодог. Энэ улс төрийн бодлогод мөн одоо хийж байгаа гэрээ хэлэлцээр. Энд урьтал болгож бас энэ 68.0 хувийн татварыг бид томъёолох гэж байгаа юм. Түүхэн үүргээ гүйцэтгэж дууссан гэж цуцлах тухай асуудал бас энэ бодлогын хүрээ хязгаарыг бас өргөтгөж чадаж байгаа гэж ингэж үзвэл одоо та бүхэн юу гэсэн дүгнэлт хийх вэ гэж. Ийм товчхон асуултуудыг асууя. 


Д.Дэмбэрэл: - С.Баярцогт сайд


С.Баярцогт: - Р.Гончигдорж гишүүний асуултад хариулъя. 68.0 хувийн татвар бол бид байнга хэлж байгаа. Түүхэн үүргээ амжилттай гүйцэтгэсэн. Үнэ өндөр байх үед орлогыг бүрдүүлсэн. Тэгээд энэ орлогыг бүрдүүлсэн зорилт бол орлого бүрдүүлэх нэг талдаа. Нөгөө талдаа зарцуулалт байгаа юм. Бид харин зарцуулалт дээр нь бодлогын хувьд өөрчлөлт хийж чадсан бол үр дүн нь бүр илүү байх байсан гэж үзэж байгаа юм. Өөрөөр хэлбэл гуравны нэгийн хөрөнгө оруулалтаа бид зэсийн үйлдвэр лүүгээ өгсөн байсан бол энэ үр дүн бол илүү өгөөжтэй гарах байсан. 


Сая гишүүдийн шинээр баталсан нэмэгдсэн өртгийнх албан татвар бол 68.0 хувийн татварын тэр үүргийг давхар гүйцэтгэж байгаа юм. Эцсийн бүтээгдэхүүн үйлдвэрлэх юм бол нэмэгдсэн өртгийн албан татварын буцаан олголтыг авна гэж байгаа юм. Хэрвээ эцсийн бүтээгдэхүүн үйлдвэрлэхгүй бол өгөхгүй. Тэгэхээр зөвхөн энэ Оюу Толгой төсөл бол эцсийн бүтээгдэхүүн авахгүйгээрээ 1.2 тэрбум америк доллар улсын төсөвт өгөх байхгүй юу. Тэгэхээр энэ бол 68.0 хувийн нөгөө татварын хоёр дахь үүсвэр болж байсан, хоёр дахь шалтгаан болж байсан зэс хайлуулах үйлдвэрийг барь гэж шахдаг хуулийн үйлчлэл бол одоо 68.0 хувийн татвараас нэмэгдсэн өртгийн албан татварын буцаан олголтоор үүрэг нь шилжсэн. Бодлогын үргэлжлэл байгаа. Тийм учраас 68.0 хувийг тавьж байсан хоёр үндсэн шалтгаан хоёулаа одоо шаардлагагүй болчихлоо гэдэг нь харагдаад байгаа юм. 


68.0 хувийн татвар шинэ болон хуучин үйлдвэр дээр ямар үр дүн гардаг вэ гэхээр Эрдэнэтийн үйлдвэр бол өөрийн өртгөө нөхсөн. Оюу Толгойн үйлдвэр бол шинээр баригдаж байгаа учраас өөрийн өртгөө нөхтөл энэ дээр капиталын зардал бол өртөг дээр нь байнга шингэж явна. Тэгээд би түрүүн тайлбарласан. Татварын ачаалал талаас нь харах юм бол Оюу Толгой 68.0 хувийн татвартайгаар 72.0 хувь. 68.0 хувийн татваргүйгээр 42.0 хувь байгаа. Тэгэхээр өрсөлдөх чадвартай ийм үйлдвэр барихын тулд бид 68.0 хувийн татварыг Оюу Толгой дээр байхгүй болгох шаардлагатай. 


Ер нь энэ 68.0 хувийн татварыг бид оруулж ирэхдээ ихэнхи тооцоо үндэслэлээ бид Эрдэнэтийн үйлдвэр дээр хийсэн. Одоо байгаа татвар өгч байгаа байгууллага дээрээ. Тэрнээс Оюу Толгой төсөл бол 2013 оноос эхлээд татвар төлөх тухай л асуудал яригдана. Тэгэхээр энэ хооронд бид бодитой татвар төлж байгаа үйлдвэрийнхээ тухай л ярих ёстой байхгүй юу. Тэр утгаараа нийт уул уурхайн үйлдвэрлэлээ бодож энэ асуудлыг оруулж ирж байгаа гэдгийг бас хэлмээр байна. 


Улс төрийн бодлогын хувьд, геополитикийн хувьд мөнгөөр хэмжиж болдог, хэмжиж болдоггүй тийм ухагдахуунууд байдаг. Бид өнөөдөр дандаа Оюу Толгой төслийн эдийн засгийн үр өгөөжийн талаар ярьж байгаа. Эдийн засгийн тусгаар тогтнол, эрх чөлөө гэх мэтийн ойлголтуудыг мөнгөөр огт хэмжиж болохгүй. Тэр агуулгаараа манай гадаад бодлогын тулгуур бодлого дээр гуравдагч хөршийг бий болгох, гуравдагч хөршийн хөрөнгө оруулалтыг бий болгох гэдэг асуудал бол одоо бидний ярьдагаар бол хэмжиж болохгүй, үнэлж болохгүй асар том эрх ашгаа гэдгийг дахин дахин ойлгож байгаа байх. Баярлалаа. 


Д.Дэмбэрэл: - Баярлалаа. Зүйтэй. 68.0 хувийн татвар бас тус болсон шүү нөхөд минь. Д.Тэрбишдагва гишүүн асуултаа тавъя. 


Д.Тэрбишдагва: - Энэ хэлэлцэж байгаа, 4 хуулийн асуудал хэлэлцэж байгаа л даа. Тэгэхдээ энэ хэлэлцээрийн явцын талаар бас яригдах ёстой. Тэгээд 4 хуулийг тусгайлан хэлэлцэх учраас дараа деталчилсан асуулт асууна. Ер нь 57 дугаар тогтоол гарч чиглэл өгсөн. Зүгээр энэ дээр, танилцуулга дээр бол 7 сарын 27-ноос 8 сарын 5-ны өдөр 10-аад хоног ажиллаад өнөөдөр 2.0 тэрбум төгрөгийн үр дүн гаргалаа шүү дээ. 2.0 тэрбум долларын үр дүн гарлаа. 10-хан хоногийн дотор. Тэгэхээр энэ бол 57 дугаар тогтоолын ач холбогдол, УИХ-аас чиглэл гарсан нь үр дүнгээ өглөө гэдэг дээр хүн болгон санал нэгтэй байна. 


Гэрээ хэлэлцээрийг цааш нь хийж ер нь Оюу Толгойн гэрээг эсэргүүцэж байгаа хүн байхгүй. Энийг урагшлуулах ёстой. Гэхдээ энэ дээр хэд хэдэн зүйлийг бас анхаарах ёстой. Нэгдүгээр асуулт та нарын одоо оруулж ирж байгаа гэрээг чинь бид энэ хэлэлцээрийн явцад явагдаж байгаа гэрээ гэж ойлгож байгаа. Ийм учраас эцсийнхээр гэрээ орж ирээгүй. Энэ УИХ-ын 4 хууль, дээрээс нь 57 дугаар тогтоолын 4 дүгээр заалтад тусгасны дагуу Эдийн засгийн байнгын хяналт тавих ёстой. Ийм учраас гэрээ хэлэлцээрийг цаашид нь үргэлжлүүлэх явцад УИХ-аас өнөөдөр Байнгын хороодуудаас гаргаж байгаа саналуудыг тусгах боломж бий юу гэсэн нэгдүгээр асуулт байна. 


Хоёрт нь, 57 дугаар тогтоолыг сайн хэрэгжүүлсэн гэж байгаа. Бид 57 дугаар тогтоол, УИХ-ын Эдийн засгийн байнгын хорооны 2009 оны 5 сарын 8-н 2008 оны 12 сарын 4-ний энэ үзүүлэлтийг харж байна л даа. Тэгэхээр энэ 57 дугаар тогтоол дээр яах вэ ажилласан юм шиг байна. Тэгэхдээ дан доод үзүүлэлтээр нь ажиллажээ. Нэгдүгээр үзүүлэлтээр хувьцааны төрийн өмчийн доод хэмжээ 35.0 хувиар тогтоосугай гээд хамгийн доод талаар нь. 34.0 хувийг дээшлүүлэх талаар яриа хэлэлцээндээ ямархуу зүйл ярьсан юм бэ? Энийг дээшлүүлэх боломж бий юу? Дан доод талаар нь байж болохгүй шүү дээ. 


Хоёрдугаарт нь, энэ заалтуудыг өгсөн. Энэ заалтууд дээр бид үзүүлэлтийг нь үзэхэд энэ дээр бас алдаа дутагдалтай юм. Алдаа юу байх вэ дээ. Дутуу хийгдсэн зүйлүүд. Энийг сайжруулах чиглэлээр боломж бий юу? Би хуулийн асуудал яриагүй. 57 дугаар тогтоолын асуудал ярьж байна. 


Гуравдугаарт нь, энэхүү төрийн эзэмшлийн хувьцааны 50 хувиас доошгүй хүргэж нэмэгдүүлэх асуудал байгаа юм. Энэ та нарын өгсөн тайлан дээр харахад 30 жилийн дараа, болсоны дараа тэгээд 15 хувийг ярих юм байна. Яг энэ дээр ингээд. Би бодохдоо энэ 4.7 жилд ч гэнэ үү их богино хугацаанд эхнийхээ хөрөнгө оруулалтыг нөхөнө гэж яриад байгаа шүү дээ. Тэрний дараа яриа хэлэлцээрээ хийхгүй заавал ч үгүй 30 жилийн дараа гэдгийг яагаад энэ нөгөө талдаа шахаж ярихгүй байна вэ? 57 дугаар тогтоолын заалт дээр ингээд нэг бүрчлэн заасан зүйлүүдийг энэ шахалт болж та нар 2.0 тэрбум долларын үр ашиг гаргасан гэж ярьж байгаа ч гэсэн 57 дугаар тогтоол дээр өшөө шахах зүйлүүд байна. Ийм учраас энэний дагуу ажиллаж болох уу гэж. 


Ингээд татвар чиглэл энэ тэрээ яриад байх юм бол, одоо тухайлах юм бол татварыг тогтворжуулна гэсэн байгаа юм. Тэгээд 8 татварыг 30 жилийн хугацаанд, тэгээд дээрээс нь 20, 20 жилээр сунгахаар 70 жилийн хугацаанд 8 төрлийн татварыг тогтвортой байлгах нь л дээ. Тэгээд ингээд энэ чинь одоо бид чинь Айвенхоу Майнз, одоо Оюу Толгойд зориулсан 8 татварыгаа ингээд одоо 70 жилээр тогтвортой байлгах гээд байгаа юм уу? Өөрчилж болохгүй гэсэн ийм тогтворжуулна, тогтворжуулахгүй гэсэн ийм үг үсгүүд ороод байна. /минут дуусав/


Д.Дэмбэрэл: - Д.Тэрбишдагва нэмээд асууя. 


Д.Тэрбишдагва: - Тэгэхээр зүгээр 4 хуультай холбогдуулаад деталчилж асуух юмнууд нэлээн байгаа юм. Өнөөдөр өгсөн энэ гэрээ хэлэлцээрийг үзэж байна. Эцэст хэлэхэд, дахиад С.Баярцогт сайдаас асуухад энэ тогтоолын биелэлтэд хяналт тавьж ажиллахыг УИХ-ын Эдийн засгийн байнгын хороонд даалгасан байгаа юм. Тэгэхээр тогтоол учраас гэрээ хэлэлцээрийн явцад Эдийн засгийн байнгын хороо хяналт тавьж ажиллах ёстой. Ийм учраас та бүгд гэрээ хэлэлцээрийнхээ явцаа Эдийн засгийн байнгын хороонд байнга танилцуулж, бас энэ дээр Их Хурлын гишүүдээс гаргаж байгаа үнэтэй саналууд байна шүү. Энийг тусгаж авч, гэрээ хэлэлцээрээ чамбайжуулах нөхцөл бодол бий юу. Эсвэл одоо ерөөсөө 2.0 тэрбумаараа молиго үмхүүлээд ингээд боллоо гэж байна уу, эсвэл энийг цаашид нь сайжруулж, Их Хурлын гишүүдийн гаргаж байгаа саналыг сүүлийн удаа гэдэг юм уу, эдэнтэй гэрээ .../минут дуусав/


Д.Дэмбэрэл: - С.Баярцогт сайд. 


С.Баярцогт: - Д.Тэрбишдагва гишүүний асуултад хариулъя. Асуудал бол зөвхөн өнгөрсөн 3 долоо хоног яригдаагүй ээ. Энэ асуудал бол 2004 оноос эхлээд яригдсан. Тэгээд энэ бол би энэ тогтоолынхоо танилцуулгад хэлсэн байгаа. Энэ бол өөрөө олон жил үргэлжилсэн гэрээ хэлэлцээр, эдийн засгийн модель нь нэг байсан учраас их хэмжээний өөрчлөлт оруулах боломж бага байсан. Асуудлыг шуурхай хэлэлцэх боломж нь илүү байсан. Яагаад гэвэл Айвенхоу Майнз, Рио Тинто, Монголын Засгийн газар бол моделийнхээ хувьд нэг модельтэй. Тэгэхээр орж байгаа өөрчлөлт болгон энэ төслийн үр ашигт нөлөөлөх ийм нөлөөлөл байсан. Тэгээд би зарчмаа ч тайлбарласан. Манай зарчим бол бүгдийг нь хуульд нийцүүлэх ёстой. Засгийн газрын үр өгөөжийг дээшлүүлэх ёстой гэсэн ийм хоёр зарчим барьж ажилласан, ажлын хэсэг. 


Хөрөнгө оруулагчдын зүгээс бол төслийн үр өгөөжид оногдож байгаа тэр үр өгөөжөө л буулгахгүй байх талд нь тэдний байр суурь байсан. Тэгэхээр хэлэлцээр бол ийм зарчмаар үргэлжилсэн. Одоо энэ 4 хууль ингээд батлагдах юм бол гэрээний бүх зүйл заалт хуульд нийцэж байгаа. Энэ бол зөвхөн Оюу Толгойд зориулж хийсэн 4 хууль бол биш. Уул уурхайн салбарт үйлчлэх ёстой ийм 4 хууль байгаа гэдгийг бас зориуд цохож хэлмээр байна. 


Тогтворжуулсан заалтын талаар одоо манайд үйлчилж байгаа тогтвортой байдлын гэрээ гээд заалтууд байгаа. Гэрээнүүд байгаа. Энэ заалтууд яадаг байсан бэ гэхээр өмнө нь хөрөнгө оруулалт хийсэн компаниудын хувьд бол татварын орчин дээр нь тухайн төрлийн татварыг яг тухайн хэм хэмжээгээр нь зохицуулдаг. Яагаад гэвэл маш их хэмжээний хөрөнгө оруулж байгаа. 5 тэрбумын хөрөнгө оруулж байгаа, 9 тэрбумын хөрөнгө оруулж, 12 тэрбум америк долларын хөрөнгө оруулж байгаа компани эдийн засгийнхаа тооцоо үндэслэлийг хийхэд ийм ийм төрлийн татвар төлнө, ийм ийм төрлийн ачаалал ирнэ гэдгээ төслийнхөө амьдралынх нь хугацаанд буюу 50 жил, 66 жил, 80 жилээр хийчихдэг юм байна. Тийм учраас энэ тоонуудад нь өөрчлөлт ороод байх юм бол төслийн үр өгөөж, төслийн явц дандаа өөрчлөгдөх учраас гол гол төрлийн татваруудыг тогтворжуулах асуудлыг л тавьдаг. Тийм учраас ер нь тогтвортой байдлын гэрээ гэж дэлхий нийтээрээ хэрэглээд заншсан энэ зүйлийг манай Ашигт малтмалын хууль бол дээр нь тодорхой төрлийн орчинг нь тогтворжуулъя гээд хөрөнгө оруулалтын гэрээ гээд өөрөөр нэрлээд, тэгээд энийг нь УИХ-аар хэлэлцдэг. 3 сайд гарын үсэг зурдаг маягаар өөрчилсөн. Тэрнээс манай гадаадын хөрөнгө оруулалтын хууль дээр байгаа гэрээгээр бол тогтвортой байдлын гэрээг ганцхан Сангийн сайд хийж байгаа шүү дээ. Нөгөө компанитай. Өгсөн эрхийнх нь дагуу. Тэр бол татварын тогтвортой орчинг зохицуулаад хийчихдэг. Тэгэхээр энэ бол цаашдаа олон улсын жишиг, манай хуулиар зохицуулагдаж байгаа харилцаа болж явагдана гэдгийг хэлмээр байна. 


50 хувийн хувьд бол би бас өмнөх хүмүүсийн асуултад дэлгэрэнгүй хариулсан. Энэ зорилт ерөнхийдөө 30 жилийн дараа биелнэ гэдэг нь энэ гэрээгээр тодорхой зохицуулагдсан байгаа. Энэ дээр бид ярилцсан. Ер нь одоогийн байдлаар төслийн хөрөнгө оруулалтаа нөхөх хугацаа бол моделиор бол 8.7 жил байгаа. 8.7 жил. Энэ тоо зөрж байгаа юм байхгүй. Би тэгээд дахиад хариуцлагатай хэлье. Техник, эдийн засгийн үндэслэл гэсэн тооцоо хөрөнгө оруулагч тал өгнө. Энийг Эрдэс баялаг, эрчим хүчний яамны Эрдэс баялгийн зөвлөл баталсан. Эрдэс баялгийг зөвлөл батлахдаа энэ гэрээ хэлэлцээний явцад авсан модель үндэслэсэн санхүүгийн тооцоог эх үндэс болгоно. Тийм учраас санхүүгийн тооцооны эх үндсийг сая гэрээний эцэст гаргасан тоо баримт, одоо та бүхэнд тараасан байгаа энэ тоо баримт дээр эцэслэх ёстой юм. Ийм маягаар хийгдэнэ гэдгийг хэлмээр байна. Баярлалаа. 


Д.Дэмбэрэл: - Д.Тэрбишдагва гишүүн.


Д.Тэрбишдагва: - 34.0 хувь хүртэл гэж байгаа юм. Хоёрдугаарт нь, 12 дугаар сарын 4-ний 40 дүгээр тогтоол, 2009 оны 5 сарын 9-ны. Энэ дээр тодорхой хэрэгжүүлээгүй зүйлүүдийг гэрээ хэлэлцээрийн явцад дахин засаж залруулах боломж бий юу? Тухайлах юм бол энэ дээр чинь тодорхой заагаад өгсөн байна шүү дээ. 50-иас доошгүй хувийг хөрөнгө оруулсны дараа гээд заагаад өгсөн байгаа. Тэгэхээр энэ чинь УИХ-ын тогтоол чинь өөрөө хууль шүү дээ хөө. Тэгэхээр энэ тогтоолыг хэрэгжүүлээгүй байх юм бол УИХ энэ тогтоол дээрээ өөрчлөлт оруулах ёстой. Тэгэхгүй ийм чиглэл өгчихөөд байхад хэрвээ энэнийх нь дагуу ажиллаж болоогүй бол та нар тайлбараа хийгээд УИХ-ын дараагийн тогтоол дээр ийм ийм зүйлүүдийг өөрчил гэж ярихгүй бол. Тэгэхгүй бол та нар чиглэлийн дагуу ажилласан. Тэгтэл бид хөрөнгө оруулсны дараа нөх гээд байхад 30 жилийн дараа нөхнө гээд яриад, 30 жилийн дараа 50 хувь болоод байна гэдэг бол асар том зөрчил байна шүү дээ. 


Бидний ярьж байх үед ерөөсөө одоо та нарын яриад байгаа энэ Их Хурлын 39 тэнэг чинь Хятад.../минут дуусав/


Д.Дэмбэрэл: - С.Баярцогт сайд. 


С.Баярцогт: - Д.Тэрбишдагва гишүүний асуултад хариулъя. Би өмнөх гишүүдийн асуултад хариулахдаа бас хэлсэн. Засгийн газрын зүгээс 57 дугаар тогтоолыг шүүмжилсэн юм уу, 57 дугаар тогтоолыг баталсан хүмүүсийг шүүмжилж ярьсан зүйл бол байхгүй. Тэр битгий хэл энэ тогтоолыг хэлэлцэхэд би байгаагүй. Намайг бол энийг зохион байгуулаад, унагаагаад Хятадуудаас мөнгө авсан гээд асуудал ярьсан байсан. 30 жилийн хувьд бол ингэж байгаа юм. Одоо яг энэ 57 дугаар тогтоолын 3 дугаар заалтыг харах юм бол хууль эрх зүйн орчинг бүрдүүлж, хөрөнгө оруулалтыг нөхсөний дараа 50 хүргэх асуудлыг хөрөнгө оруулагчтай ярилцаж шийдэх асуудлыг Засгийн газарт үүрэг болголоо гэж байгаа юм. Энэ бол 3 үндсэн нөхцөлтэй. Нөхцөлт шийдвэр байгаа юм. Нэгдүгээрт, эрх зүйн орчин бүрдүүл, хоёрдугаарт хөрөнгө оруулалтын хугацааны дараа, гуравдугаарт нь хөрөнгө оруулагчтайгаа тохиролцоо гэж байгаа юм. 


Д.Дэмбэрэл: - Баярлалаа. Ц.Цэнгэл гишүүн асуултаа тавъя. 


Ц.Цэнгэл: - Баярлалаа. Тэгэхээр энэ Засгийн газар бол ер нь яах вэ ажлаа нэлээн амжилттай хийжээ. Тэгэхдээ энэ С.Баярцогт сайдын хэлж байгаатай санал нэг байгаа юм. Ер нь гуравдагч орны хөрөнгө оруулалт хийх нь зайлшгүй. 1996 оноос хойш энэ Эрхүүгийн хийн том орд гарсан шүү дээ. Энэ дээр Канадын төсөл боловсруулаад Монгол Улсын нутаг дэвсгэрээр дайрахаар ингээд одоо 170 гаруй тэрбум долларын ийм өртөгтэй, Хятадын хойд хэсгийг хангах ийм том төсөл байсан. Энэ төслийг манай улс бараг 4, 5 жил горьдсон. Тэгээд яасан гэхээр энэ дээр 80 тэрбум төгрөг нэмээд Зянь Зэминь В.Путин гуай хоёр нэг уулзаад л, тэгээд л Монгол Улсыг тойруулаад л, Манжуураар гаргаад л, Өмнөд Солонгост өгөх нэрийдлээр тэгээд л ингээд явсан шүү дээ. Ийм учраас энэ бас гуравдагч орны хөрөнгө оруулалтыг хийх нь зайлшгүй шаардлагатай. Энэ хоёр хөрш чинь их сайжраад ирэхээр Монгол ашиггүй тусдаг. Хоорондоо муудаад ирэхээр Монгол бол гайгүй яваад байдгийг манай түүхэн сургамжаас ил тод шүү дээ. Тийм учраас энийг гуравдагч орны хөрөнгө оруулалтыг зарчмын хувьд дэмжиж байна. 


Ер нь ихэнхи гишүүд асуучихлаа л даа. Бид бас бие биенээ хүндэлмээр байх юм. Адилхан асуусан юмыг асуугаад л цаг ингээд их гарздаад байх юм. Энэ дээр бас гишүүд маань анхаармаар байх юм. Энэ дэлхийд байхгүй технологи гэж яриад байгаа юм. Энийг одоо Д.Зориг сайд хариулах байх гэж би бодож байна. Энэ нэг их байхгүй атомын, цөмийн зэвсэг хийж байгаа тийм нууц юм биш шүү дээ. Одоо ордноосоо хамаараад том жижиг л гэж байгаа байх. Технологийн хувьд бол дээрээс нь тэр бассейныг авдаг байсан бол доошоо өрөмдөж гүнд нь бассейн коридор гаргаад шууд дээш нь татах ийм технологи гэж би ойлгоод байгаа. Тэгээд манайхан энэ дээр туйлшраад байх шаардлагагүй. Энэ үнэхээрийн одоо тэр гуравхан компани эзэмшдэг юм уу гэсэн нэг асуулт байх юм. 


Хоёрт нь , хөрөнгө оруулалт дээр бид нэлээн жаахан тааруу ажиллав уу гэж бодоод байна. Зэсийн үнэ, алтны хамгийн өндөр байсан 2007 онд хөрөнгө оруулалтын гэрээг энэ Айвенхоу Майнзтай хийж байх үед 1.5, 2.0 тэрбум доллар гэж ярьж байсан шүү дээ. Тэгэхээр одоо ямар үед энэ 5 тэрбум болгоод нэг 4 дээр тогтож байна вэ гэдэг нь их сонин байгаа юм л даа. Бүх үйлдвэрлэгчид үйлдвэрлэлийн өөрийн өртөг багасаад, юм хямдраад, ийм байгаа үе дээр нөгөөдөхөө өндөр байсан үе, бүх юмны үнэ өндөр байсан үед байсан үнээсээ 1 дахин нэмэгдсэн байгаа юм. Тэгэхээр энэ дээр манай үндэсний боловсон хүчин ч бай, ер нь одоо тэгээд тэр үйлдвэрлэгч компаниудтай нь консерциумын үүднээс манай шууд харьцаад, гүйцэтгэлээр нь бид тооцох юм бол өшөө хямд байсан юм биш байгаа. Ийм боломж байсан юм уу гэдгийг бас. Үнэхээр болсонгүй юу гэдэг нэг ийм асуулт байгаа юм. 


Хоёрт нь, Д.Дондог гишүүн их зөв асуулт. Үндэсний боловсон хүчинг одоо яаж бэлтгэх юм бэ? Үнэхээр одоо манайх боловсон хүчин сайтай. Гэхдээ боловсон хүчин тасраад 10 гаруй жил болчихлоо шүү дээ. Энийг одоо энэ Айвенхоу Майнзын гэрээн дээр хэдэн хувийг хичнээн хүн одоо бэлтгэх юм бэ гэдэг ийм гурван асуулт байна. Энэ дээр хариулж өгнө үү. 


Д.Дэмбэрэл: - С.Баярцогт сайд. 


С.Баярцогт: - Ц.Цэнгэл гишүүний асуултад хариулъя. Д.Зоригт сайд бас нэмэх байх. Технологийн хувьд бол тэр далд уурхайд блокоор нь нураах аргыг бол ерөөсөө дэлхий дээр 3 компани л эзэмшсэн. Тэрний нэг нь Рио Тинто гэж хэлж байгаа юм билээ. Тэр бол бас маш их газрын гүн рүү том цооног ухаад л тэгээд таны хэлснээр. Та бол технологийг нь зөв хэллээ. Энийг бол Anglo American, CODELCO, Rio Tinto гэсэн ийм 3 гурван компани. Бидний хамгийн том гэж яриад байдаг BHP гэсэн ийм технологи байхгүй гэж байгаа юм. Тэгэхээр технологи талдаа бол энийг ашиглахад энэ 3 компанийн аль нэгнийх нь технологийг хэрэглэнэ гэсэн ийм ойлголттой юм билээ. Тэгээд Рио Тинто нэгэнт энэ уурхайн оператороор ажиллах учраас илүү амар байна гэдэг нь ойлгомжтой байгаа юм. 


Хөрөнгө оруулалтын дүн одоо 4 тэрбум төгрөг, 5 гээд ингээд янз бүрээр яриад байна. Одоо хөрөнгө оруулагчийн одоо хийсэн байгаа зээлийн асуудал маань энэ бүгдийг нь хөндлөнгийн аудитаар шалгуулаад яг бодитой хөрөнгө оруулалт байна уу, үгүй юу гэдгийг гаргаж тавьж байж бид техник, эдийн засгийн үндэслэлээ батална. Тэгээд тэрийг бол олон нийтэд ил тод болгоно. Хэвлэл мэдээллээр байнга өгч байна. Оюу Толгойн үйл ажиллагааны хувьд жилийн үйл ажиллагааны тайлан, олон улсын аудитаар гарган шалгуулж гаргаад бас нийтэд мэдээлж хэвлэж байна. Яагаад гэвэл энэ бол ерөөсөө, манайх бол дандаа Эрдэнэттэй харьцуулаад байгаа юм. Эрдэнэтийн хувьд удирдлага нь дэндүү хязгаарлагдмал томилгоотой. Одоо хязгаарлагдмал хариуцлагатай компани шиг байгаа шүү дээ. Оюу Толгойн хувьд бол оператор нь хийж байгаа Рио Тинто, хувь эзэмшиж байгаа Айвенхоу хоёулаа олон улсын бирж дээр гарсан ийм компанийн хувьд бүх мэдээлэл нь ил тод явна. Энэ бол манай ер нь компаниудын менежментэд сайнаар нөлөөлөх ийм бололцоотой. Сайн жишээ болно гэж бид ойлгож байгаа. 

Үндэсний боловсон хүчин бэлтгэх тал дээр нэлээн хэдэн заалтыг суулгасан байгаа. Тэрний дотроос хамгийн том нь Айвенхоу Майнз, Рио Тинто бол үндэсний боловсон хүчин бэлтгэх тал дээр яг гадаадын өндөр нэр хүндтэй их дээд сургуулиудад манайх 150 оюутны стипенд төлбөрийг бүрэн дааж сургана гэсэн ийм үүрэг амлалтыг авсан байгаа. 

Ажиллах хүчний хувьд уурхайн барилгын хувьд барилгын ажлынх нь 60.0 хувьд нь монгол хүн байна. Доод тал нь уурхайн ажилд ороод ирсэн үед нь 90.0 хувь нь монгол ажилтан байна. Дээрээс нь инженер техникийн гээд өндөр цалинтай ажилчид нь магадгүй дандаа гадных болчихож магадгүй гээд тэрнийг бас хязгаарласан байгаа юм. Инженер техникийн ажилчдын 50.0 хувь нь монгол байна, явцын дунд 70.0 болгоно гэсэн ийм зорилтууд тавьсан. Тэгээд би түрүүнд бас Р.Раш гишүүний асуултад хэлсэн, Д.Дондог гишүүний асуултад хэлсэн. Ижил ажил хийж байгаа монгол ажилтан, гадаадын ажилтан хоёр яг ижилхэн цалин авна гэж. Тэрнийг баталгаажуулж чадсанаараа пугпаж цалин, уул уурхайн салбарт ажиллах, тэнд суралцах, ажиллах хүмүүсийн тоог нэмэгдүүлэх боломж нь бүрэн бүрдсэн байгаа гэдгийг хэлмээр байна.

(10:25-12:55 Ц.Алтан-Од)

Д.Дэмбэрэл: - Г.Занданшатар гишүүн
Д.Зоригт: - Ц.Цэнгэл гишүүний асуултад хариулъя. Ер нь өгсөн байгаа техник эдийн засгийн үндэслэлээр бол өмнөд оюугийн бүлэг ордыг ил уурхайн уламжлалт эксковатор, самосвалын хослолоор  олборлоно гэсэн байгаа. Харин  hugo damit, hugo ордынх нь далд уурхайн блокчлон нураах гэсэн ийм аргаар олборлоно. Ийм технологийг үндсэндээ CODELCO, Freeport, Рио Тинто гэсэн гуравхан компани дэлхийд эзэмшдэг, хийж байсан туршлагатай ийм гурван компани байгаа. Одоо ашиглаж байгаа ордуудыг нэрлэх юм бол Индонезийн Grasberg, Өмнөд Африкийн Palabora, Чилийн Cоdelco, Австралийн North Park гэсэн ийм орд газруудаар хэрэглэдэг, энэ техник энэ технологийг.

Тайлбарлах юм бол 250-300 метр өндөр хонгил үүсгэж, блокоор нурааж авдаг, маш нарийн технологид газрын гадарга дээр суулт үүсэх, цөмрөлт бий болох ийм эрсдэл өндөртэй. Тийм учраас эзэмшсэн туршсан компани маш их цөөхөн ийм юм байгаа юм. Доод талаас нь нурааж авдаг.

Д.Дэмбэрэл: - З.Энхболд

З.Энхболд: - Шинээр Рин Тинто, Айвенхоу Канад хоёр гарын үсэг зурагчаар орж ирж байгаа л даа. Тэгсэн мөртлөө гэрээн дотроо энэ бүх үүргүүдийг ямар нэгэн нөхцөлгүйгээр хэрэгжүүлнэ гэсэн өгүүлбэрүүд байхгүй байгаа юм. С.Баярцогт сайд аа. 15.А.1, 15.А.2 гэх мэтээр хариуцлагыг нөгөө хоёр хүлээдэг заалтуудыг  нэмж өгөхгүй бол зүгээр нэг оролцож гарын үсэг зурсан, жишээ нь цагаан тоосны асуудлыг бид нар шийдэж чадахгүй байгаа шүү дээ. Цагаан тоос чинь үлддэг юм нь. Эрдэнэтийн цагаан тоос хүмүүсийн уушигны өвчин үүсгэж байдаг. Тэгээд цагаан тоосоо яах юм бэ гэдгийг өнөөдрийн байдлаар хэн ч яриагүй байгаа л даа. Ленд Филл хийх юмуу, тэр зардлыг яахав? энэ чинь баяжмалын үйлдвэр ажиллаад эхлэх юм бол Эрдэнэтээс 3 дахин илүү цагаан тоос гарна шүү дээ. Тэгээд говьд ямар уул байх биш, хийсээд эхэлнэ. Тэгээд одоогоос энэ хариуцлагаа бодож байхгүй бол  болохгүй. Энэн шиг ийм хөрөнгө оруулагчийн хариуцлагуудыг тодорхой болгож би бүр англиар нь томъёолуулаад авчихсан текст байгаа. Тэрнийг би ажлын хэсэгт өгнө. Ингэж нэг барьж авахгүй бол манай талын үүрэг маш тодорхой, тэдний талын үүргүүд их бүрхэг, дараа нь шүүхдэх гэхээр болохгүй ийм зүйлүүд үлдчихгүй байгаа учраас ажлын хэсэг энэ дээрээ анхаараарай. Тэр нэг санхүүгийн тооцоонууд явсаар байгаад нэг юм болчих байхаа гэж бодож байгаа.

Энэ талаар ажлын хэсгээс хариулт байвал бас сонсмоор байна. Хоёр том компани нь бүрэн хэмжээгээр бүх хариуцлагыг хүлээх юм одоогоор би олж чадаагүй учраас нэмье гээд байгаа юм. Тухайлбал, үгээр нь хэлэх юм бол an conditionally гэх мэтээр бүх үүрэг болон хариуцлагуудыг гэх мэтээр. Тэгэхгүй бол хэзээ нэгэнт цагт ямар нэгэн юм гаргаж ирээд бултаад байх зайнууд үлдчихсэн байна. Гэрээг уншаад байхаар. 

Хоёрдугаарт, бид нөгөө өөрсдөдөө таарсан зүйлээ түрүүлж яриад байх юм. Өртөг болон хөрөнгө оруулалтаа нөхөх тооцоо 2 байгаа юм.Рио, Айвенхоу хоёрын өгсөн 4 аравны жилдээ өгөх нэг тооцоо, манай Засгийн газрын хөлсөлж авсан Goldman Sachs-ийн хийсэн 8.7 жилдээ нөхөх хоёр дахь тооцоо байгаа байхгүй юу. Тэгэхээр бид тооцоогоо хийхдээ аль сайн нөхцөлөө барьж ярихгүй бол муу нөхцөлөө барьж яриад байх юм. Goldman Sachs тэр хоёрын тооцоонд ялгагдаж байгаа юм бол зардал дээр байна лээ. Далд уурхайгаас хүдэр гаргаж ирэх нэг тооны өртгийг 2.5 дахин илүүгээр авчихсан юм байна лээ. Тэгээд бодохоор бүх тооцоо дахиж 5 жилээр хойшлоод бүх тооцоонд өөрчлөлт ороод байгаа юм. Тэгэхээр бид Риог ч барихгүй, Goldman Sachs-ийг ч барихгүй, өөрийнхөө тооцоо, болж өгвөл Рио-гийн хийсэн тооцоо бол оптомист тооцоо буюу 4.7 жил бол их сайн тооцоо байгаа юм л даа.

Тэрнийгээ бариад явчих юм бол гишүүдийн өнөөдрийн асуудаг энэ олон асуулт гарахгүй…/минут дуусав/

Д.Дэмбэрэл: - Нэмээд асуучихъя.

З.Энхболд: - Нэг системээрээ нэг тоон дээрээ ярихгүй бол 7 сарын 1-ний ТЭЗҮ, 8 сарын 1-ний ТЭЗҮ гээд олон юм яриад байхаар толгой эргээд байх юм. Яг л нэг тооцоогоо бариад нэг хүснэгтээ бариад тэгээд яриад байх юм бол их ойлгомжтой болно.

Хоёрдугаарт, 68-тай холбоотой бүрмөсөн алга болгохын эсрэг байгаа юм. Шаталсан роялти гээд М.Энхболдыг ерөнхий сайд байхад өргөн барьж байсан бэлэн хууль байгаа. Тэрнийг Засгийн  газар өргөн бариад тэрнийг  хэлэлцээд баталсны дараа 68 хувийг хүчингүй болгохын төлөө байгаа юм. Яагаад гэвэл 68 өөрөө их уян хатан биш, одоо босго үнэ гэхэд хуулин дотроо тоогоо биччихсэн учраас нэг бол маш ихийг авдаг, нэг бол огт авдаггүй, ийм хоёр туйл руу явчихаад байдаг учраас олон интервалтай,  5-10 хувийн интервалтай…/минут дуусав/

Д.Дэмбэрэл: - С.Баярцогт сайд

С.Баярцогт: - З.Энхболд гишүүний олон санал энд бас тусгалаа олсон байгаа. Сүүлийн хэлсэн тэр санал бол УИХ-ын гишүүдийн зүгээс гарсан. Манай хуулиар болохоор зэрэг лиценз эзэмшигчтэй хөрөнгө оруулалтын гэрээг байгуул гэсэн ийм заалттай. Гэтэл лиценз эзэмшигч компани болохоор зэрэг Айвенхоу Монголия ИНК корпорейтэд гээд одоо тэр Торонто Нью Йоркийн бирж дээр байгаа Айвенхоу Майнз лимитэд, Рио Тинто хоёр нь орохгүй байсан. Тийм учраас энэ хүсэлтийн дагуу энэ эцэг компаниуд нь орох ёстой гэдэг зарчмаар энд оролцож байгаа. Одоо бол зүгээр нэг гарын үсэг зурж байгаа бишээ. Рио Тинто, Айвенхоу майнз лимитэд бол энэ гэрээний нэг тал болж байгаагаараа бүх хариуцлагыг хүлээж байгаа. Энэ гэрээн дээр ойлгомжгүй байгаа бол бид нар бас энийг илүү тодорхой болгож болох байхаа гэж бодож байна.

Цагаан тоосны асуудлыг Л.Гансүх сайд хариулна.

Гуравдахь асуудлын хувьд нэг тоотой болгоно гэдэг нь зөв. Нэг тоо нь мэдээж хэрэг манайд ашигтай сайжруулсан тоо баримтуудыг мэдээж авна. Гэхдээ энэ моделийн хувьд хоёр талаасаа тохиролцсон 50 жилээр хийсэн энэ модель дээрээ суурилна. Нэг модель дээр суурилна гэдгийг хэлмээр байна. 68.0 хувийн татварыг орлуулах татварын хувьд би өмнө нь нэлээн тайлбарласан. Өсөн нэмэгдэх роялтийг буюу тэр шаталсан роялти гээд байгаа бол хувьцаа Засгийн газар нь бага эзэмшдэг улсууд дээр илүү өндөр шатлалтайгаар байдаг. Манай тохиолдолд хувьцааны үнэ хамгийн доод тал нь 34.0, гучин жилийн дараа 50.0 хувь болох учраас тэртээ тэргүй нэмэгдэл ашгаас манайд оногдох хувь хэмжээ харьцангуй өндөр байгаа. Төслийн өгөөж талаас нь аваад үзэх юм бол 60.0 хувьтай байгаа гэдгийг хэлье.

Хоёрдахь асуудлыг Л.Гансүх сайд хариулна, Д.Зоригт сайд бас нэмнэ.

Л.Гансүх: - Гэрээн дээр байгаль орчны асуудал дээр маш хатуу заалтууд байгаа. Энэ заалтууд юу вэ гэхээр байгаль орчны үнэлгээгээр заагдсан зүйлүүдийг бүгдийг нь биелүүлэх ёстой. Энэний тулд юу вэ гэхээр тухайн жилийн хэмжээнд байгаль орчны нөхөн сэргээлт гаргах зардлын 50.0 хувийг дансандаа хийж байна. Энэ данснаас нөхөн сэргээлтээс гадна байгаль орчны үнэлгээтэй холбоотой, хамгаалах төлөвлөгөөтэй холбоотой нөхөн сэргээх ажлуудыг бас оруулна гэж байгаа. Ер нь нийт энэ төслийн хэмжээнд 370 сая долларын нөхөн сэргээлтийн ажлууд хийгдэх ёстой. Энэ үнэлгээгээр заагдсан байгаа.

Энэ дүнд цагаан тоосных бол, жишээлбэл, энэ 370 сая бол энэ уурхай байгаа 7х10 км-ийн энэ талбай дээр л байх нөхөн сэргээлт. Бусад зам болон усны дам нөхөн сэргээлтүүдийг бид нар стратегийн гэрээ зурагдсаны дараа стратегийн ерөнхий үнэлгээ хийж байгаад дахиж бас энэ дээр хөрөнгө гарч ирнэ. 

Цагаан тоосны хувьд шат дараатай 3 схемээр явах ёстой юм. Нэгдүгээрт, хаягдлын сан бий болгох газар, түүний нэвчилт, алдагдлыг нэвтрүүлэхгүй байх үе давхаргыг байгуулах, түүнийг цуглуулах, улны болон хажуугийн системийг суурилуулна. 

Хоёрдахь шатанд нь хүчил үүсэх, үүсэхгүй гэсэн хэсгээр нь хаягдлын менежментээ хувааж хийнэ. 

Гуравт нь, хаягдлын далангийн хатсан хэсгээс тоосжилт бий болохоос урьдчилан сэргийлэх, чулуун хучлага бэхжүүлэх бүрхэвч, чийгшүүлэх систем зэргийг бий болгоно гээд тусгачихсан байгаа. Хамгийн дээд талд нь чулуугаар яагаад тоос гарахгүй. Дунд нь юу вэ гэхээр бэхжүүлэх бүрхэвч хийгээд чулуугаар хучаад тэгээд чийгшүүлэх систем хийж өгнө. Баяжуулах үйлдвэр үе дараатай.

Тэр байтугай энэ чинь, яг энэ баяжуулж байгаа нарийн хэсгээс гадна чулуун хэсэг үүснэ шүү дээ, том. Тэрнийг нь хүртэл тусгай овоолго хийгээд гадна талаар нь бас хуягласан чулуун бүрхэвч хийж өгч байгаа. Ялгаатай. Ер нь байгаль орчинд үнэхээр уурхай бол байгаль орчинд нөлөөлөхгүй уурхай гэж байхгүй. Бүгдээрээ л нөлөөлнө. Бид нар хамгийн гол нь эдийн засгаа өсгөе, нэгэнт энэ өнөөгийн эдийн засгийн хязгаарлагдмал үед уул уурхай ашиглая гэж байгаа учраас яаж хамгийн бага нөлөөлөлтэй байлгах вэ гэдгийг л бид бодож хийж байгаа. Тэрнээс биш зарим хүн бас хэлж байх шиг байсан, түрүүнд байнгын хорооны хурал дээр ч гэсэн. Та нар ингээд хөрөнгө оруулагчийн талд байгаль орчны юм дуугараад байх юм гээд. Тэр бол тэр утгаараа биш шүү. Бид нар нэгэнт л уул уурхай ашиглуулахын тулд хамгийн бага хохиролтойгоор гэдэг үүднээс л. Тэгээд бид энийгээ хамгаалж л хэлж байгаа.

Тэрнээс биш огт уурхай ашиглуулахгүй гэдэг нөхцөл тавигдвал бид шал өөр өнцгөөр юм ярина шүү дээ.

Д.Дэмбэрэл: - Д.Зоригт сайд нэмэх үү.

Д.Балдан-Очир гишүүн
Д.Балдан-Очир: - Хоёр асуулт байна. Би нөгөө нэг алтны нөөцөө л дахиж тодруулж асууна даа. Энэ зэс гэж их том  нөөцөн дор, тэрнээс дутахааргүй том ач холбогдолтой 1800 тн алтны сүр жавхаа дарагдаад байгаа юм. Энэ бол яг өнөөдрийн зах зээлийн үнэлгээгээр 30-50 тэрбум долларын валютын цэвэр нөөц байгаа юм. Тэгээд яах вэ яриа хэлэлцээрийн явцад энэ гэрээнд өөрчлөлт орсон байна лээ. Би тодруулах гэсэн юм. Бас л сэтгэл ханамж байхгүй байна гэж үзээд. Тэр юу гэхээр гэрээний 3.19-д хэрэв хөрөнгө оруулагч нь Монгол Улсад хайлуулах үйлдвэр ажиллуулбал Оюу Толгойн төслөөс үйлдвэрлэсэн алтыг Монголбанкинд олон улсын худалдааны үнэ нөхцөлөөр худалдах саналыг тавина гэсэн байгаа.

Ерөнхийдөө энэ гэрээг анзаараад байвал Айвенхоу майнз өөрөө энэ хайлуулах үйлдвэр барих асуудлыг өөрөө хөндөж тавибал 10 юмуу 15 жилийн дараа хайлах үйлдвэр ашиглалтад орох тийм шинж тэмдэгтэйгээр би гэрээг ойлгосон. Тэгээд ер нь энд нэг ийм одоо ч ажлын хэсгийнхний тайлбар өгөөд байгаа юмыг би ойлгохгүй байгаа. Эрдэнэсийн сангийн тухай хуулиар ч энэ алт гэдэг онцгой ховор металл, валютын нөөц гэдгээрээ. Хачирхалтай нь юу гэхээр Монгол Улсын нутаг дэвсгэр дээр зэс, алт хоёрыг ялгачихвал Монголбанкинд тушааж болдог, Хятадын нутаг юмуу Оросын нутаг дээр зэс алт хоёрыг ялгачихаар хүний нутаг руу гараад явчихсан тэр алтыг би буцааж авчирч Монголбанкинд тушаагдахаар хэцүү байна гэсэн юм шиг тийм сонин ойлгоц байгаа юм. Энэ чинь бол зүгээр л газар зүйн байршлын л асуудал, технологийн л асуудал. Хаана хайлах үйлдвэр байна, тэнд алт ялгарахад тэрнийг л Монголбанк тосоод л авч байх ёстой байхгүй юу. Энэ тэгж ойлгогдохгүй байгаа юм. Яг энэ агуулгаараа бол ерөөсөө тэр Бороо гоулд-ын гэрээтэй тун ойролцоо, адилхан аягүй бол 40 тн-ыг хулхидуулсан бол бид 1800 тн алтаа. Зэс хайлах үйлдвэр аягүй бол монголчууд барьж чадахгүй, хэрүүл хийсээр байгаад. Ингээд ихэнх алт нь аягүй бол монголын нутаг дээр хайлах үйлдвэр байхгүй учраас бид нар тушаахгүй гээд аваад явчихна.

Энэ бол ерөөсөө яг ингэж ойлгогдож байгаа. Тэгэхээр хайлуулах үйлдвэр монголын нутаг дээр барихгүйгээс үл хамаараад энэ алт гэдэг Монголын ард түмнийг XXI зуунд санхүүгийн хамгийн их боломж олгох энэ эрдэнэсийг бид нар өөрсдөө л авч үлдэх ёстой шүү дээ. Энэ ингэж ойлгогдохгүй байгаа юм. 50 тэрбум долларын валютын нөөцтэй болно гэвэл Монгол Улс дэлхийн 5 том санхүүгийн чадамжтай орон болно. Оюу Толгой шиг 10, 20 том хөрөнгө оруулалтыг бид өөрсдөө санхүүжүүлж чадна шүү дээ. Энийг заавал монголын нутаг дээр хайлах үйлдвэр байгуулбал өгнө гэдгийг зүгээр л, хөрөнгө бол Монголбанкинд аль нутаг дэвсгэр дээр алт зэс хоёр ялгарна тэрнээс үл хамаараад Монголбанкинд тушаах саналыг Айвенхоу Майнзд тавина гэсэн ийм байдлаар сольж болохгүй юу гэж. Энэ бол миний байнга асууж байгаа асуулт.

Хоёрдахь асуулт, түрүүнд Энхболд гишүүний тэр асуусан асуултыг би арай өөр нөгөө талаас нь асуух гэсэн юм. Гэрээний хавсралт дээр хөрөнгө оруулагч гэж Айвенхоу Майнз Монголия ИНК ХХК болон түүний эрх олгосон батлагдсан этгээдийг хэлнэ гэсэн байгаа. Тэгэхээр хөрөнгө оруулагчийн эрх үүрэг гэхээр аягүй бол би эрхээ хэнд ч өгөөгүй, итгэмжлээгүй гэж үзээд байвал ерөөсөө Монгол улсын нутаг дэвсгэр дээр…/асуулт асуух минут дуусч микрофон хаагдав/ 

…хөрөнгө оруулагчтай бид хариуцлага ярина шүү дээ. Тэгэхээр Айвенхоу Майнз Монголия компани л ганцаараа эрх үүрэг  хүлээхээр харагдаж байна. Энэ гэрээг үзэхээр. Гэрээн дээр гарын үсэг зурж байгаа байдлыг ингээд өнгөн талаасаа харвал маш их олон том мундаг компаниудын нэр байж, гарын үсэг зурчихаад хэлбэрийн төдий асуудал байна шүү. Та нарын тэр гэрээний хавсралтан дээр хөрөнгө оруулагч гэж хэрэг дээрээ Айвенхоу Майнз Монголия ХХК гэсэн л байна шүү. Тэгэхээр энийг тайлбарлаж өгөөчээ гэсэн юм.

Д.Дэмбэрэл: - С.Баярцогт сайд

С.Баярцогт: - С.Балдан-Очир гишүүн маш чухал асуудал тавьж байгаа юм. Энийг бид нар байнга анхаарч байгаа. Тийм ч учраас ер нь Монгол өөрөө зэсийн үйлдвэр барих, зэс хайлуулах үйлдвэр барих асуудал маш чухал байгаа. Яг асуудлын хүндрэл нь юундаа байна гэхээр баяжмал маягаар гарахад баяжмал дотроо салгаж чадахгүй байгаа байхгүй юу. Тэгэхээр энэ дээр тооцооны аргачлал, хүндрэл гараад байгаа юм. Тийм учраас энийг баталгаажуулж чадахгүй байгаа юм. Хамгийн гол нь Монголдоо зэс хайлуулах үйлдвэр барих юм бол алт зэс хоёрыг нь ялгачихаж байгаа байхгүй юу.

Бүх зэсийн үйлдвэр бас алт зэс хоёрыг нь ялгадаггүй юм байна. Бүх зэсийн үйлдвэр. Сүүлийн үеийн цөөхөн хамгийн сайн технологитой зэс хайлуулах үйлдвэр зэс алт хоёрыг ялгадаг юм байна. Тэгэхээр манай зорилт бол хамгийн богино хугацаанд түрүүнд УИХ-ын дарга их сайхан бэлэгтэй үг хэлсэн. Өөрөөр хэлбэл, баяжмал 13 оноос гарч эхэлнэ, тэрнээс өмнө бид нар эхний 1, 2 жилд нь багтаагаад зэс хайлуулах үйлдвэр, тэгэхдээ алтаа ялгаж чаддаг хэмжээ нь давхар бодож байгаа зүйл нь Хятадын зэс хайлуулах үйлдвэртэй өрсөлдөх хэмжээнд ийм үйлдвэр баригдаж байж энэ байдал бүрэн дүүрэн шийдэгдэнэ гэдгийг ойлгож байгаа байхаа гэж бодож байна. Би Д.Балдан-Очир гишүүн байнга ийм зөв асуудал хөндөөд байгаа гэдэгтэй санал нэг байгаа.

Хоёрдугаар асуудлын  хувьд УИХ-ын гишүүдийн удаа дараагийн санал аюулгүй байдлын зөвлөмжин дээр үндэслээд бид нар гэрээний оролцогч талыг 2 эцэг компанийг оруулж байгаа. Хамгийн гол зүйл нь болохоор манай хуульд нийцүүл гэсэн учраас хууль дээр болохоор тухайн орд газрын ашиглалтын лицензийг эзэмшигч компанитай байгуул гээд байгаа байхгүй юу. Тэр нь болохоор өөрөө Монголд бүртгэлтэй Айвенхоу Майнз Монголия ИНК корпораци болчихоод байгаа байхгүй юу. Энэ хүндрэлийг бид давж заавал эцэг компанитай гарын үсэг зурж байгаа.

Иргэний хууль болон олон улсын иргэний хуулийн зарчим, олон улсын гэрээгээр бол гэрээний тал болж гарын үсэг зурсан талууд хариуцлага хүлээнэ. Тэгэхээр З.Энхболд гишүүн ч түрүүнд хэлсэн, Д.Балдан-Очир гишүүн ч хэлж байна, илүү ойлгомжтой байдлаар баталгаажуулж редакц хийж оруулъя.

Д.Дэмбэрэл: - Н.Ганбямба гишүүн

Н.Ганбямба: - Хамгийн гол нь дэлхийд байхгүй ховор орд газар л даа. Зэс молибдений орд гээд манайд байдаг шиг ийм баяжмал биш юм. 1 тн олзворлолт хийхэд 1 тн шороо дотор 30 хувь нь зэсийн баяжмал, тэр дотроо бүр 25 гр алт байна гэсэн ийм л тооцоогоор ойлгоод байгаа шүү дээ. Тэгэхээр энэ их ховор ордыг бид ямар ч хатуу шаардлагаа улс эх орныхоо эрх ашгийн төлөө шаардлага тавихад хүлээж авахаар л ийм л чухал ач холбогдолтой орд газар шүү дээ. Хаяад явах тийм хөрөнгө оруулагч бараг байхгүй байхаа гэж ойлгоод байгаа юм. Тэгэхээр зэрэг хамгийн гол нь манай талаас тавих шаардлаган дотор нэг хаягдсан юм бол гүн боловсруулалт хийх асуудал байсан. Гүн боловсруулалтыг хамтад нь хийгээд явах юм бол бид энэ орд газраа өгнө гээд сууж байхад еще ч илүү тийм вариант гарахыг үгүйсгэх аргагүй л байсан л даа.

Одоо бид нар аль болгон их гүрнүүдийн түүхий эдийн хавсарга хэвээрээ л яваад байх юм бэ. Эдийн засгийнхаа бүтцийг өөрчилье гээд бүтэн жил ярилаа шүү дээ. Эдийн засгийн бүтцийг өөрчилье гэвэл ганцхан энд эцсийн бүтээгдэхүүн гаргах л асуудал байсан. Тэгэх юм бол бид нар боловсруулах салбартай болчихно шүү дээ. Боловсруулах салбар гэдэг чинь Монгол Улсад хамгийн гол эдийн засгийн бүтцийг өөрчлөх нэг гол тулгуур маань энэ л байгаа шүү дээ. Гэтэл яг нарийндаа энэ асуудал хаягдаад орж ирсэн. Түүхий эдийн хавсарга хэвээрээ их гүрнүүдэд түүхий эд нийлүүлдэг л улс орон болох нь байна шүү дээ. Ийм том орд газрыг бид ашигласны эцсийн үр дүнгээ эргүүлээд хараад үз л дээ. Ер нь дүр төрхүүд тэгж л харагдаад байгаа шүү дээ. 

Яг одоо орж ирчихээд байгаа энэ 4 хуулийн эхнийх нь 68.0 хувийн орлогын албан татварыг байхгүй болгоё гэхэд та өөрөө орлуулах тийм юу нь байгаа гээд байх юм, юу байгаа юм бэ? бид нар энэ нэг том газрыг дөнгөж ашиглаж ашиглаж олсон орлогоо нөгөө алга болгосон 68 хувиараа төлөх юмуу? урд хормойгоороо хойд хормойгоо нөхнө гэгчээр. Тухайлбал, сая хойд хөршийн ерөнхийлөгч Мурманскт очоод хэлж байна шүү дээ. Татвар өндөр байна гэсэн хөрөнгө оруулагч нар тэгвэл та нар лицензээ өгөөд яв гэж хариу өгсний төлөө бүгдээрээ тэр татварыг хүлээн зөвшөөрч байна шүү дээ. Энэ бол яахав өөр улсын асуудал юм.

Тэгэхээр одоо манайд энэ 68 хувийн татварыг байхгүй болгохоор 3 гол асуудал маань хүүхдийн мөнгө 100 тэрбум орчим төгрөг, эрсдэлийн сан,  хөрөнгө оруулалтын сан гэсэн гурван юмыг яаж эх үүсвэрийг нь бий болгох вэ гэсэн юм энд ердөө тодорхой яригдахгүй яваад байна. Өчигдөр Байнгын хорооны хурал дээр сураг сонсож байхад энэ 68 хувийн татвартай тэнцэх орлого орж ирнэ гээд байгаа болохоос биш яг ямар эх үүсвэрээр орж ирэх нь тодорхойгүй. Одоо би таны хариултаас ерөнхийдөө энэ Оюу Толгойг ашигласан, арай гэж олсон ашгаа харин эргүүлээд 68  хувийнхаа оронд өгөх юмуу, 68.0 хувиа тэрүүгээр бөглөх юмуу гэдэг нэг логик бас харагдаад байгаа юм. Таны хариултаас би ойлгосноо хэлээд байна шүү дээ.

Хоёрдугаарт, өчигдөр би Эдийн засгийн байнгын хороон дээр хальт ороод гарахад авто зам дээр ямар буруу хариулт өгч байна. Авто замын тухай хуульд нэмэлт, өөрчлөлт оруулна гэдэг чинь Монгол Улсын хэмжээнд дагаж мөрддөг юм шүү дээ, хууль гэдэг чинь. Зөвхөн Оюу Толгойн тэр замыг тавих гэж байгаа биш шүү дээ. Гэтэл тээврийн сайд, Сангийн сайд хоёрын хариулт маш их зөрчилтэй хариултууд өгөх юм. Нэг нь тээврийн сайд хувийн хөрөнгө оруулалтаар тавьсан зам Монгол Улсын өмч гэх юм. Энэ ямар логик байдаг юм бол? би энэ зах зээлийнх нь зарчмыг ерөөсөө ойлгохгүй юм. Хэрвээ тэр зам тавьчихаад тэр айхтар хүнд даацын машинуудыг явуулах гэж байгаа бол тэр зам маш амархан эвдэрнэ. Тэгэхээр тэрний зардлыг л маш улс даах юм шиг юм яриад байна. Тэгэх юм бол наадах замыг ерөөсөө авсны хэрэг байхгүй. Асар их зардал гарна шүү дээ. Тэр хүнд даацын Белаз-ууд явдаг зам чинь манай энэ хотын замаас долоон дор болно шүү дээ.

Тийм учраас хариултан дээрээ ч гэсэн зөв хариулт өгөхгүй бол буруу ойлголт цаана чинь яваад байна. Өөрөөр хэлбэл хувийн өмчөөр барьсан юм Монгол Улсад төрийн өмч болно гэсэн логикийг өчигдөр тээврийн сайдын хэлснээр явах юм бол энэ зам чинь Авто замын тухай хуульд нэмэлт, өөрчлөлт оруулчих л юм бол Монгол Улсын хэмжээний хууль болчихно. Тэгэхээр ганцхан Оюу Толгой дээр зам тавих биш, өөр газар зам тавих логик энэ хуулийн нэмэлтээс гараад ирж байгаа биз. Гэтэл тавьсан замыг албан татварын хуулиар зохицуулж байгаад бараг л өөрийн болгоод авах юм шиг нэг хариулчихаад дараа нь та уучлаарай тийм ойлголт биш шүү гээд еще зардал дотор нь шингээх юм бас яриад ингээд хоорондоо зөрчилтэй хариултууд өгөөд байна лээ. Энийгээ нэг мөр болгож ядаж олон нийтэд тайлбарлаачээ.

Энэ зам чинь хэрвээ энэ хуульд өөрчлөлт орчих л юм бол Монгол Улсын хэмжээнд зөвхөн Оюу Толгой дээр тавих зам биш болчихно. Монгол Улсын хууль байхгүй юу. Монгол Улсын нутаг дэвсгэр дээр хэрэгждэг хууль. Тэгвэл бид нар хувийн зам дээгүүр явахдаа мөнгө төлөөд явдаг тэр л зах зээлийн зарчим руу орох гээд байна даа. Энийгээ бас нэг сайхан дэлгэрэнгүй тайлбарлаад өгчихгүй юу. Орлогын албан татварын тэр алдагдал чинь алдагдалтай ажиллах урамшуулал болчих вий. Алдагдалтай ажиллахыг дэмжих вий гэж бас санаа зовж байгаа шүү.

Д.Дэмбэрэл: - С.Баярцогт сайд

С.Баярцогт: - Өөрөөр хэлбэл, зэсийн хайлуулах үйлдвэр барих асуудлыг бол гүн боловсруулалт гэдэг маань эцсийн бүтээгдэхүүн үйлдвэрлэх асуудал л яриад байна шүү дээ та. Зэсийн хайлуулах үйлдвэрийн асуудал. Зэсийн хайлуулах үйлдвэрийн асуудал бол 2007 оноос хойш энэ бүх гэрээн дээр яригдаж байсан. Ер нь бидний анхны санал бол хөрөнгө оруулагчаар өөрөөр нь зэс хайлуулах үйлдвэр бариулъя гэдэг ийм зорилтыг тавьж байсан. Одоо үйлчилж байгаа хуулиудын үйлчлэлийг хараад үзэх юм бол зэс хайлуулах үйлдвэрийг Монголын тал хувийн хэвшлийнхэнтэй, бусад гуравдагч хөрөнгө оруулагчтай барих нь хамаагүй илүү ашигтай ийм дүр зураг гарч ирж байгаа юм. 

Тийм учраас одоо бол энэ гэрээн дээр монголын тал юмуу, эсвэл гуравдагч этгээд зэсийн үйлдвэр монголын нутаг дэвсгэр дээр барьсан тохиолдолд Оюу Толгой баяжмалаа тэргүүн ээлжинд нийлүүлэх үүргийг хүлээлгэж байгаа. Тэгэх юм бол би түрүүнд хэлсэн 1.7 тэрбум төгрөгийг НӨТ-ын буцаан олголтоор Оюу Толгой авах ёстой. Эцсийн бүтээгдэхүүн үйлдвэрлээгүй учраас энийг бүгдийг нь төсөв буцааж өгөхгүй болж байгаа юм. Энүүгээрээ түрүүнд З.Энхболд гишүүн, Д.Оюунхорол гишүүн нарын санаачилсан Нэмэгдсэн өртгийн албан татварын хуульд эцсийн бүтээгдэхүүн гэдэг өөрчлөлт оруулсан нь төсөл болон монголын төсөвт маш их хэмжээний ашиг өгч байгаа.

Тэгэхээр хөрөнгө оруулагчийн зүгээс эцсийн бүтээгдэхүүн гаргах асуудлыг өөрийн эрхгүй сонирхох ийм байдал бий болж байгаа.Монгол өөрөө зэсийн хайлуулах үйлдвэр барих нь юугаараа ач холбогдолтой вэ гэхээр зөвхөн Оюу Толгой биш Эрдэнэт, Цагаан суваргын зэсийг эцсийн бүтээгдэхүүн болгож гаргаад Хятадын зах зээлд нийлүүлж өрсөлдөх нь илүү ач холбогдолтой гэдэг тооцоо судалгаан дээр гарчихаад байгаа юм. Энэ дээр тантай санал нэг байна.

68.0 хувийн татварын талаар би бас нэлээн их тайлбарлаж байгаа, хүмүүст хүргэж чадахгүй байх шиг байна. Би дахиад нэг оролдоодохъё. 68.0 хувийн татвар байхад Эрдэнэт 3 жилдээ 864 тэрбум төгрөг авсан, энэ татвараар. Гэтэл энэ татвар байхгүй байхад 546 тэрбум төгрөгийн татвар, ноогдол ашиг аж ахуйн нэгжийн орлогын албан татвараар тэртээ тэргүй орж ирэх байсан байхгүй юу. Өөрөөр хэлбэл, зарим бүтээгдэхүүний үнийн өсөлтийн албан татварын 3 жилийн яг цэвэр зөрүү нь үндсэндээ 300 тэрбум төгрөг байгаа юм. Энэ хэрвээ Эрдэнэтийн үйлдвэр дээрээ үлдэж байсан бол Эрдэнэт дангаараа зэсийн үйлдвэр барьчих боломж байсан гэдэг нь харагдаад байгаа байхгүй юу. 3 жил үлдсэн мөнгийг нь харьцуулаад үзэхэд.

Тэгэхээр би 68.0 хувийн татварын буюу нэмэгдэл ашгийн орлогыг яаж Монгол Улс авах вэ гэхээр авах үндсэн олон аргуудын нэг болох ноогдол ашгаараа дамжуулж авч байгаа арга нь 34.0 хувь юм. Энийгээ оролцуулж тооцох юм бол манай татварын ачааллын хувь хэмжээ 42.0 хувьтай байгаа. Тийм учраас энэ төслөөрөө өрсөлдөхүйц чадвартай төслийн нийт үр өгөөж нь 20.0 хувьтай тэнцэж байгаа юм. Ийм зүйл байгаа гэдгийг хэлмээр байна. Мэдээж хэрэг Монгол Улсыг хөгжүүлэх сангийн орлогоос зарлагатай нь уясан хэд хэдэн зохицуулалт байгаа. Нийгмийн халамж, хөрөнгө оруулалтын, эрсдэлийн сангийн.

Мэдээж хэрэг энэ асуудал яаж шийдэгдэх юм бэ? яаж нөхөж бүрдүүлэх вэ гэдэг асуудал мэдээж яригдана. Тэгэхээр бид нарын бодож зорьж байгаа агуулгаар бол стратегийн орд газруудын орлогуудын тодорхой хувийг энд бүрдүүлээд байх боломж нь бүрдэнэ. Тийм учраас өгч байгаа ашгийн хэмжээ илүү их байгаа юм гэдгийг хэлж байгаа юм.

Замын хуультай холбогдуулаад хэлэхэд замын хуулийг ярих үед нэлээн дэлгэрэнгүй ярина. Замын хуулийн хувьд ийм асуудал байгаа. Хөрөнгө оруулагчийн хөрөнгөөр зам барих асуудлыг л нээж өгч байгаа. Өөрөөр хэлбэл, манайх эргэн төлөгдөх нөхцөлтэйгээр хийж байгаа шүү дээ. Дээрээс нь концессийн хуульд бид нар бүх төрлийн хөрөнгө оруулалтаар хийх боломжуудыг энд нээж өгч байгаа. Энэ хууль бол бүх улс орон даяар үйлчилнэ. Тийм учраас эх үүсвэрийн хувьд аль ч эх үүсвэрээр зам барьж болно гэдэг асуудал байгаа. Оюу Толгойн замын хувьд энэ олон улсын зэрэглэлтэй зам болно.

Тийм учраас төрийн мэдэлд очно. Төрийн мэдэлд очихдоо зам барихад оруулсан хөрөнгө нь татварын  хувьд зардалдаа ороод тооцогдоод явчихна. Тэртээ тэргүй. Яагаад гэвэл хөрөнгө оруулалт гэдэг утгаараа. Арчилгааг нь энэ компани өөрөө хариуцъя гэж байгаа. Яагаад гэвэл дандаа хүнд даацын машинууд явах учир технологийн хувьд нэг удаагийн хөрөнгө оруулалтаар их хэмжээний хөрөнгө оруулалт төсөвтөө бид нар суулгаж чадахгүй шүү дээ. Тийм учраас хөрөнгө оруулагч өөрөө өндөр түвшингийн технологи ачаа тээвэрт нь таарсан тийм өндөр хэмжээний зам бариад эзэмшил нь өмчлөл нь монголын талдаа байгаад арчилгааны зардлыг компани хариуцаад тэрнийхээ төлөө дээгүүр нь явж байгаа машины авто замын хураамжийг тухайн компани төлөхгүй гэж байгаа юм.

Бусад компанийн машин тэрэг явах юм бол яг улсын замын санд төлдөг татвар хураамжаа төлөөд явна гэсэн ийм зохицуулалтыг хийснээрээ манайд хамаагүй ашигтай ийм хувилбар байгаа.

Д.Дэмбэрэл: - Ш.Сайхансамбуу гишүүн асууя
Ш.Сайхансамбуу: - Гэрээний хэлэлцүүлэг өнөөдөр эхэлж байна гэж ойлгож байна. Би С.Баярцогт сайдаас намын бүлгийн хурал дээр ч асуусан, Төсвийн байнгын хорооны хурал дээр ч бас асуусан. Гурван юм яриад байгаа хүн л дээ. Би их тотвчхон, хоёулаа энэ 5 минутан дотроо багтаагаад 4 төрлийн тоо л нэгдүгээрт асуугаадахъя. Би хамгийн анх ярихдаа техник эдийн засгийн үндэслэлгүйгээр энэ гэрээ ерөөсөө эхэлж явах ямар ч үндэс байхгүй гэж ярьсан. Та бол техник эдийн засгийн үндэслэлүүдийг гишүүдэд тараагаад өгсөн гэсэн. Тэрнийг харсан. Энэ дотор ийм хоёр зүйл байна. Айвенхоу Майнз, Рио Тинто гэдэг компани болохоор зэрэг анхны хөрөнгө оруулалтад 4.7 жилд нөхнө гэж байгаа. 

Манай Засгийн газрын 250 мянган доллараар хөлжиж гарч ирсэн зөвлөх компани 8.7 жил гэж. Энэ хоёрын хооронд ийм тоо байна. Би бизнес талаас нь ярьж байна. Энийг би анхны хөрөнгө оруулалтыг манай хөлсөлж авсан компани 4.7 тэрбум доллараар хөрөнгө орно, Рио Тинто, Айвенхоу Майнз хоёр болохоор зэрэг 4.1 тэрбум доллар гэж байгаа. Нөхөх хугацааг нь би хэлчихлээ. Энэ дээр л хамаг тоо байна. Хамаг үндэслэл, энэ гэрээний үндэслэл энд л оршиж байна гэж би бизнес талаас нь ингэж байна.

Ингээд манай монголын мэргэжилтнүүдээр би нэг урьдчилсан дүгнэлт хийлгээдэхээчээ гэж хэлсэн. Манай монголын уул уурхайн салбарын мэргэжилтнүүдийн хийсэн дүгнэлт одоо таньд байна уу? Тэд нарын хийсэн дүгнэлтийг яг энэ Айвенхоу Майнз, Рио Тинто, манай Засгийн газрын төлөөлсөн Goldman Sachs-ийн энэ техник эдийн засгийн үндэслэлийг яг алиныг нь барих юм бэ? бид нар. 8.7-гоо барих юмуу, 4.7-гоо барих юмуу?

Айвенхоу Майнз, Рио Тинто хоёр компани бол танай Засгийн газрын хөлсөлж авсан энэ Goldman Sachs-ийн техник эдийн засгийн үндэслэлийг бид хариуцахгүй. Нөгөө ирсэн алдартай захидал бий.Тэрэн дотор цухас хэлсэн байна лээ. Хэрвээ шаардлагатай гэж үзэх юм бол Айвенхоу Майнз, Рио Тинто компани бол танай Их Хурлын гишүүдэд өөрсдийнхөө гаргасан энэ техник эдийн засгийн 4.7 жилийн дотор 4.1 тэрбум төгрөг гаргаад 4.7 жил дотор бид нар зардлаа нөхнө гэдэг энэ тоогоо одоо бид нар тооцоогоо танай Их Хурлын гишүүдэд өгье. Танай Засгийн газрын гишүүд буруу танилцуулаад Их Хурлын гишүүдэд буруу ойлголт өгөөд байна гэсэн ийм юм яриад байгаа байхгүй юу. Та энийг л нэг хариулаад өгөөч. Бид нар алиныг нь барих юм бэ? 4.7-гоо барих юмуу, Goldman Sachs-ийн 8.7-г барих уу?

Д.Зоригт: - Асуудал бол өөрөө авч байгаа мэдээллээс та бүгд жаахан зөрүүтэй байдлаар уншаад байгаагаас шалтгаалаад байх шиг байна. 4.7 жил гэдэг бол бүтээгдэхүүн олборлож эхлээд үйлдвэрлэж эхэлснээс хойш 4.7 жил. Тэр хүртэл 4-5 жил үйлдвэрээ барих үйл ажиллагаа явагдана. Яг одоогийн байдлаар техник эдийн засгийн үндэслэл дээр 5 жил үйлдвэрээ бариад олборлолт эхлээд үйлдвэрлэл эхэлснээс хойш 4.7 жилийн дараа нөхнө гэж байгаа. Өөрөөр хэлбэл, 9.7 жилийн дотор анхны хөрөнгө оруулалтаа хийж эхэлснээс хойш 9.7 жилийн дотор нөхнө гэж.

Манай хийсэн тооцоогоор бол ялгаа байхгүй анхны хөрөнгө оруулалтаа хийж эхэлснээс хойш 8.7 жилийн дотор нөхнө гэсэн байгаа. Тэгэхээр ялгаа энэ дээр хэдэн сарын л ялгаа байгаа байхгүй юу. Би дахиад хэлье. Анхны хөрөнгө оруулалтаа хийж эхэлснээс хойш 5 жилийн дотор үйлдвэрээ барина, олборлолт эхэлснээс хойш 4.7 жилийн дотор өөрийнхөө анх оруулсан хөрөнгө оруулалтаа нөхнө гэж байгаа. Жишээлбэл, энэ дээр товчхон жишээ болгоод хэлэхэд эхний 4.7 жилдээ хийх борлуулалт нь нийтдээ бохироороо 6.2 тэрбум доллар. Энэ 6.2 тэрбум ам.доллараас цэвэршүүлж хайлуулах зардлаа хасах юм бол 5.2 тэрбум доллар болж байгаа. Энэ 5.2 тэрбум доллар гэдэг бол түрүүнд бид нарын хэлсэн анхны хөрөнгө оруулалтаа хийх үед хийх 4 тэрбум доллар, өнөөдрийг хүртэл хийгээд 550 орчим сая долларыг компаниас эргэж төлөх ийм хөрөнгө оруулалтын хэмжээг нийтэд нь хүүтэй нь өгөх бололцоотой ийм хугацаа юм.

Бид нарын гаргасан тооцоо бол бид нарын зөвлөхүүдтэй, манай санхүүгийн модель дээр бол 8.7 гэдэг бол ялгаа байхгүй 9 оноосоо тоолоод 9, 10, 11, 12, 13 онд үйлдвэрээ барих ажиллагаа хийнэ, дуусгана, 13 оноосоо эхлээд үйлдвэрлэлээ эхлүүлнэ. 13, 14, 15, 16, 17 оны эцэс хүртэл анхны хөрөнгө оруулалтаа нөхөхөөр тооцоо л байгаа. Ерөөсөө хэдэн сарын л ялгаа байгаа энэ дээр.

Ш.Сайхансамбуу: - Goldman Sachs, Рио Тинто, Айвенхоу Майнз хоёрын анхны хөрөнгө оруулалт нь 600 сая долларын зөрүүтэй байгаа, энэ нь ямар учиртай юм бэ? Нөгөөдүүл нь 4.1 тэрбум доллар гээд байгаа шүү дээ. Айвенхоу Майнз, Рио Тинто хоёрыг. Энэ хоёрын анхны хөрөнгө оруулалтнь 600 долларын зөрүү гараад байх юм. Манайх 600 доллараар илүү яваад байгаа байхгүй юу.

Д.Зоригт: - Сая би хэллээ, энэ чинь компани өөрөө эргэж төлөх 500 гаруй доллар байгаа энэ дээр.Компани эргэж төлөх.

Ш.Сайхансамбуу: - Би С.Баярцогт сайдад хэлсэн. Одоо энэ гадаа жагсаад байгаа монголын иргэд, ард түмэнд энэ гэрээг яаж ойлгуулах вэ, энэ тал дээр манай ажлын хэсэг сайн ажил зохион байгуулаачээ гэж гуйгаад байгаа шүү дээ. Яахав Их Хуралд шийдээд олонхиороо батлаад явдаг юм байж. Энэ иргэдэд ер нь хамаатай юу, хамаагүй юу? Эрх бүхий гишүүд нь гараа өргөөд болчих юмуу?

Д.Дэмбэрэл: - С.Баярцогт сайд 

С.Баярцогт: - Ш.Сайхансамбуу гишүүн маш зүйтэй санал хэлээд байгаа юм. Ер нь УИХ, Засгийн газрын түвшиндээ ч гэсэн ойлголтын зөрүү байсан учраас хүмүүс эсэргүүцэж байгаа юмуу, эсвэл байн байн лавлаад байгаа ийм зүйл байсан. Миний баримталсан байр суурь бол ерөөсөө энэ байгаа бүх мэдээллийг хүргэх ёстой бүх хүнд хүргэх ёстой юм байна. Тэгэх юм бол бүгдээрээ нэг ойлголцолтой, нэг мэдээлэлтэй, нэг тоотой болж аваад ингээд зөв ойлголцолтой болох юм байна.Тэгэхгүй болохоор зэрэг нэг хэсэг хүн нь илүү их мэдээлэлтэй, нэг хэсэг хүн нь цөөн мэдээлэлтэй, тэгээд л тодорхой юм нуугаад л, сэжиг төрүүлээд л, бүр сүүлдээ бие биенээ хардаад энэ талаас нь мөнгө авсан байж магадгүй, тэр талаас нь мөнгө авсан байж магадгүй гээд ингээд бүр мухар сүжиг рүү яваад хүндрээд байгаа юм.

Тийм учраас бид хангалттай материалыг гишүүдэд хүргэсэн. Хэвлэл мэдээллийнхэнд яг энэ хэмжээгээр мэдээллүүдээ хүргэж байгаа. Над дээр бас өчигдөр янз бүрийн саналууд хэлсэн л дээ. Би зурагтаа сонсож байхад өөрөө их л юм тайлбарлаад байна. Тэгээд энгийн хүмүүст хүргэх маягаар тайлбарлаачээ, дэндүү их нэр томъёо хэлээд байна гэсэн. Ийм бас тэрнийг бодож байгаа. Тэгээд арай жаахан энгийн хэллэгт оруулаад, дээр үеийнхээр бол научно популярный гэж ярьдаг шүү дээ, хялбаршуулсан гэдэг маягаар хүргэе гэж бодож байгаа. Энийг байнга хийнэ. Ингээд бид жил болгон аудитын үнэлгээний мэдээ гарсны дараа тайлбар яваад байх юм бол ард иргэд бас илүү сайн ойлгох ёстой болов уу, үнэхээр хэдий хэр хэмжээний юм борлуулаад хэдий хэр хэмжээний ашиг аваад одоо ямаршуу байдалтай байгаа юм бэ гэдэг талаар. Тэгэхээр энийг цаашдаа бид нар зөвхөн Оюу Толгойтой холбоотой ч биш, ер нь цаашдаа стратегийн орд газрууд уул уурхайгаас орж байгаа баялгийн орлого, зарлага нь ямар байгаа вэ гэдэг талаар ард түмэндээ хүргэж байх ёстой. Ард түмэн хэзээ илүү их ойлгодог болно гэхээр Эх орны хишиг, Эрдэнийн  хувиа хүртээд эхлэх үед надад оногдох мөнгө хаанаас ямар замаар ирж байна гэдгээс шалтгаалаад илүү их хяналттай болно гэдэгтэй Ш.Сайхансамбуу гишүүнтэй санал нэг байгаа юм.

Д.Дэмбэрэл: - Ц.Шинэбаяр гишүүн
Ц.Шинэбаяр: - Ойлголтын зөрүү байна гэдэгтээ би санал нэгдэж байна л даа. Засгийн  газар их ажилласан. Манай зарим гишүүд Засгийн газрыг сайн ажилласан гээд яриад байна. Гэтэл сая С.Баярцогт сайд хэлж байна шүү дээ, бид сайндаа бишээ, бүх эдийн засгийн тооцоог шахаж үзээд 1.0 тэрбум төгрөг хасагдсан юм гэж яриад байгаа байхгүй юу. Өмнө нь эдийн засгийн тооцоог шахаж үзэлгүйгээр УИХ-д хоёр удаа оруулж ирж байсан юм байна л даа. Тэгэхээр одоо энийг еще дахиад шахвал дахиад их нөөц байгаа юм байна гэж ойлгож болох уу нэгдүгээрт.

Хоёрдугаарт, дэлхийд байхгүй мундаг технологи Рио Тинто-д байна гээд яриад байгаа юм. Одоо өнөөдөр дэлхийн шинжлэх ухаан технологийн нууцыг удаан хадгалах тийм бололцоо байхгүй шүү дээ. Ганцхан Рио Тинто нэг технологи эзэмшчихээд тэгээд байгаад байна гэж байхгүй шүү дээ. Ийм технологийг  хадгалаад удаан 3-6 сараас илүү хадгалж чадахаа больчихоод байгаа гэдгийг  хаа сайгүй бид нар мэдэж байгаа шүү дээ. Энийг нэг их дөвийлгөж яриад байх шаардлагагүй болов уу гэж бодож байгаа юм.

Хоёрдугаарт, үнэхээрийн тийм шилдэг технологитой юм бол яагаад сая балансын бус нөөц, агуулга багатай нөөцийг ашиглахгүй үлдээж явна. 25-аас 22-ыг ашиглана гэж ингэж яриад байгаа юм бэ? ийм юмыг ярьж болохгүй шүү дээ. Ерөөсөө батлагдсан тодорхой нөөцийг хаяхгүй байх тухай гэрээг ярина уу гэхээс биш гэрээ батлагдахын өмнө тодорхой нөөцөө хаяна гэж ийм асуудлыг яриад байж болохгүй шүү дээ. Энэ дээр бас ер нь цаашдаа гэрээндээ илүү тусгах саналын талаар ямар бодолтой байгааг нэгдүгээрт асууж байна.

Гуравдугаар асуудал бол Ашигт малтмалын хуульд өөрчлөлт оруулах тухай хөрөнгө оруулагч нартай яг ярьж үзсэн үү, энэ дээр юу гэж хариулт өгч байх юм бэ? 57-р тогтоол дээр байгаа шүү дээ, энэ яагаад Ашигт малтмалын тухай хуулийг хамтад нь оруулж ирсэнгүй вэ? сая энэ 4 хууль дээр 5 болгож оруулж ирээгүй вэ гэдэг дээр нэг хариулт өгнө үү.

Дөрөвт, бизнесийн орчин маш хурдан өөрчлөгдөж байгаа шүү дээ, одоогоос 10 жилийн та түрүүнд хэлж байна, зэсийн үнэ 1500 байсан гэж. Тэрний дараахантай бараг 9000 болоод 6 дахин өссөн. Гэтэл 50 жилийн туршид 4400-гаар тогтвортой үнийг бариад байна гэдэг нь хэр оновчтой тооцоо юм бэ? энийг заавал 50 жилээр тэгж хийх хэрэг байгаа юмуу? арай үе шаттайгаар 10, 10 жилээр байдаг юмуу, 15, 15-аар байдаг юмуу ингэж хийх бололцоо байгаагүй юмуу?

Д.Дэмбэрэл: - С.Баярцогт сайд

С.Баярцогт: - Олон гишүүн хэлж байгаа, намын бүлгүүд дээр, Төсвийн байнгын хороо, Эдийн засгийн байнгын хороод дээр, чуулган дээр ч гэсэн ингээд ажлын хэсгийн үйл ажиллагааг УИХ-ын зүгээс сайжруулах, Үндэсний аюулгүй байдлын зөвлөлөөс сайжруулах ийм чиглэлүүдийг удаа дараа өгч байсан. УИХ дээр 40-р тогтоол, 57-р тогтоол гээд хоёр тогтоол гарсан. Эдийн засгийн байнгын хороон дээр 2009 оны 5 сарын 8-ны санал дүгнэлт, Эдийн засгийн байнгын хорооны 7 сарын 31-ний санал дүгнэлт, Үндэсний аюулгүй байдлын зөвлөлийн удаа дараагийн зөвлөмж, тэмдэглэлүүд байгаа. Энэ чиглэлийн дагуу ажлын хэсэг ажиллаж, тодорхой зүйлүүдийг сайжруулсан.

Тэгэхээр дахиад чиглэл өгөхөөр дахиад сайжруулах бололцоо байна уу? гээд олон хүн асууж байгаа. Яг үндсэндээ бол бид нар хамгийн боломжийн түвшинд нь шахсан. Энэ хэмжээгээрээ өгөөжөөс хүртэх хэмжээ 59, 41 гэдэг энэ харьцаан дээр очсон байгаа. Нийт төслийн ашиг дэлхий нийтийн хэмжээнд нэлээн өндөр ашигтай, 20 хувийн ашигтай ийм төсөл байхаар харагдаж байгаа.

Технологийн хувьд нуугаад юмуу, технологи нь өөр компаниудад байхгүй гэдэг асуудал яригдаагүй. Энэнтэй холбоотой асуудлыг Д.Зоригт сайд илүү тодруулах байхаа.

Нөөцтэй холбоотой асуудлын хувьд та бас уул уурхайн инженер хүний хувьд илүү сайн мэдэж байгаа байх. Металл авалт гэдэг ойлголт байдаг юм байна, тэр дээрээ одоо байгаа нөөцийн хэмжээ 25-аар тогтоогдсон, гүнээсээ 20 орчим, ил уурхайгаасаа 5 сая орчим, тэгэхээр металл авалтаасаа эдийн засгийн үр ашигтай, нөөцийн  хэмжээ 22 сая гэж өөрсдөө гаргасан юм байна лээ. Энэ бол эдийн засгийн тооцоо үндэслэгээн дээр гарсан ийм зүйл байгаа.

Ер нь нөөцийг нь нэмэгдүүлэх зарчмаар балансын бус нөөц гэж байна шүү дээ, энэ нөөцөө нэмэгдүүлээд л үйлдвэрийнхээ хүчин чадлаа өргөтгөх асуудлаа байн байн тавьдаг юм байна. Би Эрдэнэтийн жишээн дээр хэлсэн. Эрдэнэт 30 жилийн хооронд 3 удаа өргөтгөсөн байгаа. Анхны хөрөнгө оруулалтаасаа 6 дахин өссөн байгаа. 3 дахь удаагийн хөрөнгө оруулалтаар. Тэр үйлдвэрлэл нь. Тэгэхээр ийм маягаар өсөх боломж нь байнга байгаа. Тэгэхээр гэрээ, техник, эдийн засгийн үндэслэл, өсөлт гурвыг үндсэн зарчмыг нь бид нар ялгах хэрэгтэй. Гэрээн дээр бол суурь зарчмуудыг тодорхойлж өгч байгаа. Ямар ямар татварын орчинд ажиллах вэ, ямар ямар татварыг тогтворжуулах вэ гэдэг үндсэн зарчмыг нь.

Цаашаагаа өсөх тухай асуудал, нөөцөө нэмэгдүүлэх тухай, үйлдвэрлэлийнхээ хүчин чадлыг нэмэгдүүлэх тухай асуудал бол энэ төслийн ашигт ажиллагаанаас шууд хамааралтай ийм зүйл байгаа гэдгийг хэлмээр байна. Тийм учраас тооцоо цаашдаа байнга нарийвчлагдаж, хөдөлж байна. Тэр техник эдийн засгийн үндэслэлийг Эрдэс баялаг, эрчим хүчний яамны Эрдэс баялгийн зөвлөлөөр батлагдаж шийдэгдэж байна, энэ нь ил тод байна гэдгийг хэлмээр байна.

57-р тогтоолын бүх заалтуудыг ярьсан. Хуульд нийцүүлэх үүрэгтэй. 57-р тогтоолын 3-р заалтын 50 хувь болго гэдэг заалт бол энэ гэрээний хувьд хангагдсан гэж үзэж байгаа. Энэ гэрээний хувьд 30 жилийн дараа 16.0 хувийг нэмэгдүүлж авах асуудлыг харилцан ярилцаж шийднэ гэдэг заалтаар орсон байгаа. Яагаад бид нар энийг хуульчлах тухай асуудлыг нь өргөн бариагүй юм бэ гэхээр хэрвээ өргөн барьчихвал хувийн хөрөнгө оруулалтаар орсон стратегийн орд газрууд шууд 50 хувь болоод улсынх нь 66.0 хувь болох ийм логик үйлчлээд байгаа юм. Одоо бол 34, 50 байгаа шүү дээ. 16 хувийн зөрүүтэй. Тэгэх юм бол хувийнхаар олдсон мөнгөн дээр шууд 50.0 хувь аваад цаашаагаа улсынх нь 66.0 хувь байх юм бол энэ бол нөгөө хөрөнгө оруулалтыг татах бодлогын арга хэмжээ шууд эсрэг үйлчлэлтэй болно. 

Тийм учраас төсөл тус бүр дээр нь ашигт малтмалын онцлогоос нь болж ярьж болох бололцоо байгаа юм байна, жишээ нь, Оюу Толгойн хувьд 30 жилийн дараа 50.0 хувьтай болж байна. Энэ төсөл маань одоогийн хийсэн төслийн хэмжээ 50 жил, ер нь цаашдаа 70-80 жилийн амьдрах бололцоотой төсөл гэж үзэж байгаагийн хувьд 30 жилээс эхлээд 50.0 болчихсон нөхцөлд бол манайд ирэх ноогдол ашгийн хувь хэмжээ эрс нэмэгдэх ийм бололцоо байгаа гэдгийг баталгаажуулсан байгаа.

Д.Зоригт: - Технологийн хувьд бол энэ тийм нууц технологи биш л дээ. Сүүлийн 100-гаад жил ашиглагдаж байгаа ийм технологи. Далд уурхайн хувьд блокчлон нураах технологи нь хамгийн оновчтой шийдэл юмаа гэдгийг гаргаж ирээд санал болгож байгаа ийм техник эдийн засгийн үндэслэл байгаа. Сүүлийн 100 жил явж байгаа гэж хэлэхэд жишээлбэл, энэ чинь дээшээ маш их өндөр блокоор нурааж байгаа чулууныхаа таазыг жишээлбэл, 70 м анх тавьдаг байсан бол одоо 250, 300 метр хүртэл дээшээ хоолой хонгил үүсгэж байгаад доошоо суулгаж нураана гэсэн үг шүү дээ. Тэгэхээр энэ нарийн технологийг 100-гаад жил ашиглаж байгаа мөртлөө, яг өнөөдрийн байдлаар энийг хийсэн туршлагатай компани нь энэ гурав л байгаа. Cоdelco, Freeport, Рио Тинто. Хийж байгаа уурхайнууд нь өнөөдөр гэхэд жишээлбэл, Grasberg, Palabora, North Park гэсэн цөөхөн хэдэн газрууд байна л даа.

Нууцандаа гол нь биш энийг ашиглаж байсан туршлагатайдаа, энэ нь өөрөө дээрээс нь маш их тийм анхны хөрөнгө оруулалт ихтэй мөртлөө, үйл ажиллагааны зардал их бага ордог ийм технологи. Тэр утгаараа давуу талтай, нарийн технологитой, хөрөнгө оруулалт ихтэй учраас ашиглаж байгаа компани цөөхөн юмаа гэдгийг хэлж байгаа юм.

Нөөцийн хувьд та бас өөрөө мэргэжлийн хүн мэдэж байгаа. Үлдэж байгаа 19 сая тн нөөцийг тодорхой нөхцөлд үр ашигтай гэдэг хэлбэрээр эрдэс баялгийн мэргэжлийн зөвлөлөөр баталсан байгаа. Тэр нь юу гэсэн үг вэ гэхээр өнөөдрийн байгаа үнийн тооцоогоор. Жишээлбэл, нөөцөө баталж оруулж ирэхдээ 3596 доллараар тэд нар эдийн засгийн үр ашгаа тооцож оруулж ирсэн байгаа. Энэ түвшинд 19 сая тн тодорхой нөхцөлд ашиггүй байхаар байна. Тийм учраас үнийнхээ тооцоог эргэж харж ирээд оруул гэдэг үүргийг Эрдэс баялгийн мэргэжлийн зөвлөлөөс эргэж өгөөд тэд нар эргэж оруулж ирнэ гэсэн үг.

Тэгэхээр энэ 19 сая тн зэсийг хаяж байгаа биш, эргээд тодорхой нөхцөлтэйгөөр, үр ашигтай гэдгээр нь бүртгэж аваад ашиглалтын үйл ажиллагааны явцад ашиглана. Эрдэнэтийн жишгийг танд материал тараасан байгаа. Анх 72 онд хайгуул хийгээд дуусаад нөөцийг нь батлахад 4 сая тн-оор баталж байсан шүү дээ. 20-иод жил шахам хайгуул хийсний үр дүнд 91 онд 20 жилийн дараа бараг дахиад 8 сая тн-оор нөөцийг нь баталсан байгаа юм, 2 дахин өсгөж. Ийм үйл ажиллагаа томоохон ордуудын хувьд ердийн хэвийн явагддаг нөөцийг баталгаажуулах үйл ажиллагаа юм гэдгийг хэлмээр байна.

Д.Дэмбэрэл: - Г.Баярсайхан гишүүн
Г.Баярсайхан: - Та бүгдийн энэ өдрийн мэндийг дэвшүүлье. Би өөрийнхөө байр суурийг илэрхийлье. Ерөнхийдөө энэ гэрээний төслийг бид дэмжээд явуулах ёстой гэж би хувьдаа ойлгож байгаа. Энэ явцад мэдээж гишүүд маань мэтгэлцсэн, шүүмжилсэн. Энэний үр дүнд  гэрээ маань бас тодорхой хэлбэрээр өөрчлөгдөөд сайжраад орж ирж байгаа гэж би хувьдаа ойлгож байгаа. 68.0 хувийн татвар дээр би бас өөрийн байр сууриа хэлье гэж бодож байна. 68.0 хувийн татвар монголчуудад эерэг үр дагавар илүү өгсөн байхаа, сөрөгөөсөө илүү. 68.0 хувийн татвараар бид хүүхдийн мөнгө, энэ олон барилга байгууламж, зам, гэрэл, шугам зэргийг бүгдийг тавьсан гэж би хувьдаа ойлгож байгаа. Бид яагаад авсан бэ? гэхээр дэлхий нийтэд 68 хувьтай төстэй татвар авдаг байсан болохоор л бид авсан гэж ойлгож байгаа. Энэ бол ганцхан монголчууд аваад дэлхийд содон төрхөөрөө бусдад гадуурхагдаад байгаа зүйл огт биш гэж би ойлгож байгаа.

Ийм учраас энэ төрлийн гэнэтийн ашгийн татварыг цаашид зайлшгүй авч явж байх нь зүйтэй юм. Гэхдээ уян хатан, хэлбэрийг нь өөрчлөх, босгыг нь өөрчлөх ийм арга замууд цаашдаа байж болох тийм зам байгаа гэж ойлгож байгаа. Түүнээс биш огт тэглэ гэдэг асуудал ярих юм бол Монгол Улс өнөөдөр Азидаа дэлхийд энгийн татвар багатай оронд орж байгаа. 10.0 хувийн татвартай. Тэгэхээр энэ гэнэтийн ашгийн татвараас орж ирж байгаа орлогын ачаалал нөгөө энгийн үйлдвэрлэгч, жирийн аж ахуй эрхлэгчдийн нуруун дээр эргээд  ирэх, улмаар цаашлаад бараа бүтээгдэхүүний үнэ өсөх, бүр цаашлах юм бол жирийн иргэдийн амьдрал эргээд муудах тал дээр ийм тал харагдаж байгаа юм.

68.0 хувийн татварыг тэглэхээр бид юугаар баланс барих вэ? тэрнийг түрүүнд гишүүд асууж байх шиг байна л даа. Би өөрийнхөө байр суурийг нэгэнт микрофон нээснийх хэлчихье. Баланслах юмаа товч тодорхой гаргах хэрэгтэй байна. Бусад роялтийн татвар нэмэх зайлшгүй шаардлагатай. Аль эсвэл бид нар уян хатан бодлого бариад босгоо хөвөгч болгох зайлшгүй шаардлагатай юм шиг харагдаж байна.

Байгаль орчны сайд сууж байна, Зоригт сайдаас би дараахь зүйл асууя. Цагаан тоосны асуудлыг би бас бүлгийн хурал дээр Байгаль орчны сайдаас тодруулж асууж байсан. Цагаан тоос өөрөө хүнд шууд силикоз өвчин үүсгэдэг ийм хамгийн том активын фактор байдаг. Эрдэнэтэд энэ өвчнөөр өвчилсөн иргэд олон байгаа. Тэгэхээр Оюу Толгой дээр отвалын асуудал үүсэж байгаа юм. Би юу хэлэх гэж байна вэ гэхээр монгол малаас хаягдал гардаггүй. Энэ утгаараа манай монголын говийн шорооноос хаягдал гарах ёсгүй. Тэгэхээр энэ Оюу Толгой дээр үүсэх, бий болох тэр их хэмжээний отвалыг эцсийн бүтээгдэхүүн дахиж болгох, бид нар баяжмалаа эцсийн бүтээгдэхүүн болгоно гэж ярьж байна л даа. Тэр хог хаягдлыг ч гэсэн бид нар эцсийн бүтээгдэхүүн болгох катодын зэс үйлдвэрлэх бололцоо боломж байгаа гэж би хувьдаа харж байгаа.

Тэгэхээр цагаан тоосыг дарах хоёрхон арга зам байна. Нэг эсвэл отвалыг ангижруулж катодын зэсийн үйлдвэр байгуулах, эсвэл ерөөсөө дээр нь хөрсний бүрхүүл, ургамлын бүрхүүл бий болгоод энэ асар их хөрөнгө зараад цагаан тоосыг дарах зам байдаг. Тэгэхээр Оюу Толгой дээр хог хаягдлаас нь, бүр тодорхой хэлбэл шланг отвалаас нь зэс гаргах тийм асуудал тусгагдсан байгаа юу? 

Эрдэнэтийг ч гэсэн нэмж асуумаар байна. Эрдэнэт дээр Д.Зоригт сайдаас асуумаар байна. Өнөөдөр багаахан хэмжээний жижигхэн үйлдвэр ажилладаг юм байна лээ. Гэтэл цагаан тоос нь хийсээд байдаг. Тэрнийг экологийн талаас нь ургамлын бүрхүүлээр бүрхэх ажиллагаа явагдаж байна уу? хөрөнгө мөнгө нь зарцуулсан байгаа юу? эсвэл тэр боловсруулах үйлдвэр байгуулахаар төсөв, ер нь заагдсан асуудал байна уу?

Д.Дэмбэрэл: - С.Баярцогт сайд, дараа нь Д.Зоригт сайд нэмж болно.

С.Баярцогт: - Ер нь гишүүд олон удаа асуусан. 68.0 хувийн татварын орлогоор орж ирэх энэ боломжоо бид нар алдаж байгаа юм биш үү, энэ ер нь яаж нөхөгдөх юм бэ гээд. Түрүүнд би бас товчхон танилцуулсан. Эрдэнэтийн үйлдвэр дээр жишээ болгоод авч үзэхэд нийт татварынх нь 864-өөс 546 гэдэг бол нийт татварынх нь бараг 60.0 орчим хувийг бол 70.0 орчим хувийг тэртээ тэргүй бид нар ноогдол ашиг, аж ахуйн нэгжийн орлогын албан татвараар авч байгаа. Үлдэж байгаа 30.0 орчим хувь нь үйлдвэртээ л үлдэх ийм асуудал байгаа. Дээрээс нь манайх аж ахуйн нэгжийн орлогын албан татвар харьцангуй бага ийм орон. Тэгэхдээ Баярсайхан гишүүн андуураад хэлчих шиг боллоо. 10.0  хувь бол биш 25.0 хувь байгаа, аж ахуйн нэгжийн орлогын албан татвар. 10.0 хувь бол 3 тэрбумаас доош борлуулалттай компаниуд дээр байгаа. 3 млрд-аас дээш нь 25.0 хувь байгаа. 

Ноогдол ашиг, нөөц ашигласны төлбөр гэсэн ийм 3 төрлийн татвараар нийлбэр дүнгээрээ авахад бид нар үндсэндээ аж ахуйн нэгжийн орлогын албан татварын 74.0 хувиар татаж авч байгаатай ерөнхийдөө ижил ийм байгаа гэдгийг хэлмээр байна.

Д.Зоригт: - Хаягдал боловсруулах асуудлыг ярьж байна. Ер нь хаягдлаас бага агуулгатай исэлдсэн хүдрээс л энэ боловсруулалтыг хийдэг л дээ. Энэ ордын хувьд харьцангуй исэлдлийн түвшин бага. Үндсэн өөрийнхөө исэлдлийн түвшин бага учраас үндсэн өөрийнхөө сульфидынхаа хүдэртэйгээ хамт боловсруулаад явчих учраас хаягдал бага байх юм. Тэгэхээр ийм боловсруулалт явуулах шаардлагагүй хэмжээнд очиж байгаа орд юм.

Цагаан тоосны хувьд түрүүнд Гансүх сайд хариулсан. Ер нь хаягдлын тусгайлсан бассейн байна. Тэрнийх нь дээгүүр устай байна. Цагаан шороо гарахгүй. Ер нь гарч байгаа хаягдлын масс нь 60-65 хувийн агуулгатай байх учраас, чийгшил ихтэй ийм зуурмаг масс байх юм. Тэгэхээр эндээс цагаан шорооны асуудал үүсэхгүй гэдгийг түрүүнд Гансүх сайд хариулсан. 

Д.Дэмбэрэл: - Ер нь энэ дагавар бүтээгдэхүүн боломжтой бүтээгдэхүүнийг ашиглах жижиг үйлдвэрүүд, цехүүд элдэв юм их байгуулах хэрэгтэй байх. Ингээд гишүүд асуулт асууж хариулт авчихлаа. Асуултыг тасаллаа. 

Үдээс хойш нэлээд ажиллах шаардлагатай байна. 3 цагаас цуглацгаая. Дараачийн хуулиудаа үдээс хойш ярья. Бас Байнгын хорооныхоо дүгнэлтийг сонсоно. Гишүүд сайхан хооллоорой.

Чуулганы нэгдсэн хуралдаан 13 цаг 40 минутад завсарлаж, 15 цаг 20 минутаас үргэлжлэв.

Д.Дэмбэрэл: - Одоо Зарим бүтээгдэхүүний үнийн өсөлтийн албан татварын хуулийг хүчингүй болсонд тооцох тухай хуулийн төслийн талаар Төсвийн байнгын хороо санал, дүгнэлт гаргасан байна. Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Д.Дамба-Очир танилцуулна. Д.Дамба-Очир гишүүнийг индэрт урьж байна.

Д.Дамба-Очир: - УИХ-ын дарга, эрхэм гишүүд ээ,

Монгол Улсын Засгийн газраас Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийг 2009 оны 8 дугаар сарын 13-ны өдөр Улсын Их Хуралд өргөн мэдүүлсэн билээ. 

Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийн хэлэлцэх эсэх асуудлыг Төсвийн байнгын хорооны 2009 оны 8 дугаар сарын 20-ны өдрийн хуралдаанаар хэлэлцээд гаргасан санал, дүгнэлтийг Та бүхэнд танилцуулж байна.  


 Зарим бүтээгдэхүүний үнийн өсөлтийн албан татварын тухай хууль батлагдан гарснаар нийтдээ 962.3 тэрбум төгрөгийн орлого төсөвт төвлөрсөн байна. Зөвхөн 2009 оны 7 дугаар сарын байдлаар энэ төрлийн татвараар 42.4 тэрбум төгрөгийн орлого төвлөрөөд байна. Дээр дурьдсан орлогыг Монгол Улсыг хөгжүүлэх санд төвлөрүүлэн хөрөнгө оруулалт, эх, хүүхдэд олгох мөнгөн тэтгэмж, төсвийн эрсдэлийн санд хуваарилан зарцуулж байсан. Хууль батлагдан гарснаар алт олборлогч иргэд, аж ахуйн нэгжүүдэд татварын дарамт нэмэгдэж аж ахуйн нэгжүүдээс Монголбанк болон арилжааны банкуудад тушаах алтны хэмжээ буурч,  алт олборлогч аж ахуйн нэгжүүд татвар төлөхөөс зайлсхийх сөрөг хандлага нэмэгдсэн байна. 

Засгийн газраас Зарим бүтээгдэхүүний үнийн өсөлтийн албан татварын тухай хууль батлагдан гарснаар манай улсын эдийн засагт бий болсон эерэг, сөрөг талыг нэгтгэн дүгнэж үзээд уг хуулийг 2011 оны 1 дүгээр сарын 01-нээс эхлэн хүчингүй болгохоор санал боловсруулжээ.

Хуулийн төслийг хэлэлцэх явцад Төсвийн байнгын хорооны хуралдаан дээр Улсын Их Хурлын гишүүд төсөл санаачлагчаас асуулт асууж, тодорхой хариулт авсан болно. 

Хэлэлцүүлгийн үеэр Улсын Их Хурлын гишүүн Д.Ганхуяг төслийг дэмжих боломжгүй байна, хууль хүчингүй болгож байгаатай холбогдуулан бусад дагалдах хуулиудын төслийг хамт оруулж ирэх  шаардлагатай, 2011 оноос хүүхдийн мөнгийг өгөх боломжгүй болно, Улсын Их Хурлын гишүүн З.Энхболд зарим бүтээгдэхүүний үнийн өсөлтийн албан татварыг шууд хүчингүй болгохгүйгээр өөр шаталсан нөөцийн төлбөр юмуу эсвэл орлуулах өөр төрлийн татвараар солих хуулийн төслийг оруулж ирэх хэрэгтэй, Улсын Их Хурлын гишүүн Ц.Даваасүрэн Оюу-Толгой төслийн гэрээ тараагдаагүй байна, гэрээний төсөлтэй холбоотой эдийн засгийн тооцоог ойлгомжтой тодорхой болгох хэрэгтэй, гэнэтийн ашгийн албан татвар нь уул уурхайн салбарт дарамт болж байгаагүй, энэ хууль бол дарамт биш, энэ хуулиар олсон татварыг нийгмийн халамж, үр ашиггүй хөрөнгө оруулалт, захиргааны зардал зэргийг санхүүжүүлэхэд зарцуулсан зэрэг нь буруу байсан, Улсын Их Хурлын гишүүн Н.Батбаяр хуулийн төслийг хүчингүй болгож байгаа тохиолдолд холбогдох бусад хуульд оруулах өөрчлөлтийг хамтад нь оруулж ирээгүй, Улсын Их Хурлын 2009 оны 57 дугаар тогтоолын 3 дахь заалтаар өгсөн үүргийг биелүүлж ажиллаагүй зэрэг үндэслэлүүдээр уг төслийг дэмжих боломжгүй, Л.Гүндалай гэнэтийн ашгийн албан татварыг байхгүй болгосноор хүүхдийн мөнгийг санхүүжүүлэх боломжгүй болох учраас татварыг шууд тэглэх нь буруу зүйл гэсэн саналуудыг гаргаж байлаа. 

Мөн Улсын Их Хурлын гишүүн Ч.Улаан Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийг хэлэлцэх нь зүйтэй, хэлэлцүүлгийн явцад хөрөнгө оруулалтын гэрээний төсөлтэй уялдуулах шаардлагатай байна, татварыг өөрчлөхийг дэмжиж байгаа ч өөр ямар нэгэн төрлийн татвараа орлуулах тал руу нь асуудлыг ярилцах, энэхүү татварыг байхгүй болгох үндэслэлийг зөвхөн Эрдэнэт үйлдвэрийн жишээгээр тайлбарлах хэрэггүй, нэг асуудлаас улбаалж нийтэд нь хамаарах асуудал болгон өөрчилж болохгүйг анхаарах, гэрээний төслийг хэлэлцэхтэй холбогдуулан техник эдийн засгийн үндэслэл дээр хэд хэдэн чухал асуудлыг хөндөх шаардлагатай байна, Улсын Их Хурлын гишүүн Л.Гантөмөр энэхүү хуулийн төслийг хэлэлцэхийг дэмжиж байна, харин Монгол Улсад зэс хайлуулах, боловсруулах үйлдвэр барих талаар гэрээний төсөлд заавал тусгах шаардлагатай, Улсын Их Хурлын гишүүн Д.Дэмбэрэл Зарим бүтээгдэхүүний үнийн өсөлтийн албан татварын тухай хууль гарснаар төсөвт  962.3 тэрбум төгрөгийн орлого хуримтлагдаж энэ орлогоор Монголын хойч ирээдүй болсон үр хүүхдэд томоохон хөрөнгө оруулалт оруулсан, төсвийн эрсдэлийн санг бий болгосон, дэд бүтцийн салбарт томоохон хөрөнгө оруулалт хийсэн зэрэг сайн тал байсан, иймд төслийг дэмжиж хэлэлцэх нь зүйтэй гэсэн саналуудыг гаргасан болно.  

Засгийн газраас өргөн мэдүүлсэн Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийг Улсын Их Хурлын нэгдсэн хуралдаанаар хэлэлцэх нь зүйтэй гэсэн саналыг Төсвийн байнгын хорооны хуралдаанд оролцсон гишүүдийн олонхи дэмжсэн болно. 

Уг асуудлаар Улсын Их Хурлын гишүүн Н.Батбаяр цөөнх болсон.

Улсын Их Хурлын эрхэм гишүүд ээ,

Засгийн газраас өргөн мэдүүлсэн Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийн хэлэлцэх эсэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.  

Анхаарал тавьсанд баярлалаа.

Д.Дэмбэрэл: - Д.Дамба-Очир гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд. Д.Одбаяр гишүүнээр тасалъя.

Ц.Даваасүрэн гишүүн асуулт тавья.

Ц.Даваасүрэн: - Байнгын хороогоор хэлэлцэх үед хуулийн зөрчил байгааг арилгая гэдэг асуудал яригдсан л даа. Энэ Гэнэтийн ашгийн татварын асуудлыг шийдэхдээ бусад хуульд, тухайлбал, Аж ахуйн нэгжийн тухай хууль, Төсвийн тухай хууль, мөн Монгол Улсыг хөгжүүлэх сангийн тухай хууль гэсэн 3 хуульд бас өөрчлөлт орох ёстой, Дэгийн тухай хуулиараа. Дэгийн тухай хуулиараа бол бусад дагалдах хуулиудад нь өөрчлөлт ороод явах ёстой юм билээ. Энэ хуулийн зөрчлийг арилгах тал дээр юу гэж шийдэх юм бэ? энэ асуудлыг.

Уг би цөөнх болсон гишүүдийн л нэг л дээ. Яагаад гэвэл энэ асуудлыг хэлэлцэхдээ тэр хуулийн зөрчлийг нь арилгаж байж хэлэлцье гэсэн юм. Дагалдах хуулиуд нь үлдчих гээд байгаа юм. Энэ асуудлыг яая гэж бодож ингэж хэлэлцэхээр шийдвэрлэсэн бэ?

Д.Дэмбэрэл: - Байнгын хороо хариулах ёстой шүү дээ. За С.Баярцогт сайд хариулъя.

С.Баярцогт: - Энэ асуудал хэлэлцэх явцад УИХ-ын гишүүн Батбаяр бас хөндөж тавьж байсан. Тэгээд Төсвийн байнгын хорооны хуулийн зөвлөх, Эдийн засгийн байнгын хорооны хуулийн зөвлөхүүд энэ дээр танилцуулга, лавлагаа материалыг тараасан байгаа. Энэ дээр хуулийн зөрчил байхгүй. Яагаад гэвэл Зарим бүтээгдэхүүний үнийн өсөлтийн албан татвар бол 2011 оны 1 сарын 1-нээр үйлчилнэ. Энэ хооронд Төсвийн тухай хууль, Монгол Улсыг хөгжүүлэх сангийн тухай хууль, Татварын ерөнхий хууль, бусад хуулиуд үйлчилнэ. Харин хугацаа нь болохоос өмнө буюу дараагийн төсвийн жил эхлэх үед Төсвийн  хуультай холбогдуулж эдгээр хуулиудад нэмэлт, өөрчлөлт оруулах тухай асуудлыг өргөн барихаар бэлтгэсэн байгаа.

Д.Дэмбэрэл: - Ц.Даваасүрэн тодруулчихъя.

Ц.Даваасүрэн: - С.Баярцогт сайдаа та заримдаа нэг тийм бүр шулуухан худлаа ярьчихаад байх юм. Жишээлбэл, түрүүнд миний нэг асуултад Их Хурлын 57-р тогтоолыг шүүмжлээгүй гэсэн мөртлөө, дараа нь Ц.Шинэбаяр гишүүн асуугаад эргээд л энэ чинь гаднын хөрөнгө оруулалтад нөлөөлчихнө, өөрийн хөрөнгө оруулсан байвал 50 болчихоор чинь гадаадын хөрөнгө оруулалтыг татахад сөрөг гээд. Та Их Хурлаас гарсан шүүмжлэлийг Засгийн газрын гишүүнийхээ хувьд битгий шүүмжил л дээ.

Саяны миний асуусан асуултыг хэрвээ С.Баярцогт сайд ойлгохгүй байгаа бол Их Хурлын Тамгын газрын хуулийнхнаас лавлагаа авъя гэж бодож байна. Дэгийн тухай хуульд байгаа юм байна лээ шүү дээ. Хуулийг өргөн барихдаа холбогдох хуулийн өөрчлөлттэй нь хамт өргөн барина, холбогдох Байнгын хороод нь хэлэлцэнэ гээд байж л байна лээ шүү дээ. Мөн ялгаа байхгүй мөрдөхөө бас тэр хуульд орсон өөрчлөлттэйгээ хамтад нь л бас хугацааг нь зааж өгөөд явах ёстой юм байна лээ шүү дээ, битгий тэгээ.

Д.Дэмбэрэл: - За яахав энэ татварыг 11 оны 1 сарын 1 гээд хойно учраас наана асуудлаа бусдыг нь шийдчихэж болох юм гэсэн байдлаар хариулчих шиг боллоо. За Тамгын газар энэ дээр дагалдах хуулиудын тухай асуудлыг одоо заавал орж ирэхээр байсан юмуу? дараа орж ирэх бололцоотой байгаа юмуу, хариулаадах. Нөгөө сангийн хуультайгаа холбоотой нь ч холбоотой л доо.

Д.Насанжаргал: - Энд Дэгийн хууль биш л дээ, УИХ-ын хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хууль гэж байдаг. Төсөл өргөн мэдүүлэхэд ямар ямар шаардлага хангасан байхав гээд. Энэ хуулийн 9.3.4-т болохоор тухайн хуулийн төсөл нь Үндсэн хууль болон бусад хуультай хэрхэн уялдах, түүнийг хэрэгжүүлэх зорилгоор цаашид шинээр боловсруулах буюу нэмэлт, өөрчлөлт оруулах, хүчингүй болгох ямар хууль байгаа талаар тодорхой саналаа төсөл санаачлагч оруулж ирэх шаардлагатайг энд ингээд заачихсан байдаг юм.

Өнөөдрийн байдлаар орж ирсэн Зарим бүтээгдэхүүний үнийн өсөлтийн албан татварын тухай хуулийг хүчингүй болгох тухай хуулийн төслийн тухайд бол хүчингүй болгох хугацааг нь 2011 оноос эхэлж хүчингүй болгохоор ингэж орж ирж байгаа. Энэ хугацаанд өөрөөр хэлбэл, энэ ондоо юмуу эсвэл 2010 ондоо юмуу энэ хуультайгаа нийцүүлээд хоорондын уялдаа холбоог хангаж, холбогдох бусад хуульд өөрчлөлт оруулах асуудлыг шийдвэрлэж болно. Ийм шаардлага байгаа юу гэвэл байгаа. 4 хуульд өөрчлөлт оруулах ийм шаардлага гарч ирж байгаа юм байна лээ.

Д.Дэмбэрэл: - Байнгын хороо Тамгын газартай адилхан бодолтой байна уу? Д.Хаянхярваа байнгын хороон дээр юу гэж яригдаад юу гэж хариулсан бэ?

Д.Хаянхярваа: - Өчигдөр Байнгын хорооны хуралдаан дээр энэ асуудал бас хэд хэдэн гишүүний саналаар яригдсан, тэр үед Тамгын газрын ажлын хэсгээс тайлбарыг авсан. Тайлбар дээр ажлын хэсгийн саяны тайлбарласан хүн бол энэ хуулийг 11 ондоо багтаагаад өргөн барихад болох юм байна. Одоо энэ хуулийг өргөн барьж байгаа нь хууль зөрчөөгүй байна гэсэн тайлбарыг хийж байсан. Сая тэр тайлбараа хийлээ.

Д.Дэмбэрэл: - Д.Одбаяр гишүүн
Д.Одбаяр: - Түрүүнд үдээс өмнө яахав хэлэлцэх эсэх дээр асуух ёстой асуулт байсан юм. Нэр ороогүй. Байнгын хорооны хуралдаан дээр бид ингээд хэлэлцэж байна, хэлэлцээд ярилцаж байна. Бас ахиц дэвшил гарсан зүйл харагдаж байна, дутуу дулимаг зүйл бас байна. 57-р тогтоолыг бүрэн 100 хувь биелүүлсэн үү гэвэл үгүй байна. Ийм зүйлүүд байгаа байхгүй юу. Тэгэхээр ямархуу байдлаар ард түмэн хариу шаардаад байна вэ гэхээр хөрөнгө оруулалтын хэмжээ буучихсан юм. Монголын талын оруулах хөрөнгө 50 хувиар буучихсан. 125 гэдэг маань пад гээд л 250 болчихсон. Иймэрхүү тохиролцооны дэлгүүрийн шинжтэй огцом огцом өөрчлөлтүүд ороод байгаа байхгүй юу. Энэ нь ямар юм үүсгээд байна гэхээр нийгэмд итгэл бий болгох тийм үндэс суурь болохгүй байгаа юм. Ямар сүрхий 1 тэрбум төгрөгийг бол хүн ойлгоно. Гэтэл тэрбум доллараар нь огцом өөрчлөлтүүд гараад байгаа байхгүй юу. Ямархуу нөөцүүд сүрхий байдаг юм бэ? 57-р тогтоол гэдэг юм гараагүй бол энэ сүйд болох байсан юм байна. Еще нөөц юу байна вэ гэдэг иймэрхүү эргэлзээнүүд байгаа юм. Эргэлзээнд хариулт өгөх талаар Байнгын хороон дээр ярьсан юм байна уу? нэгдүгээрт.

Хоёрдугаарт, 57-р тогтоолын 3-р зүйлийг 30 жилтэй холиод байгаа, тэр буруу. 30 жил гэдэг бол гэрээ байгуулах тодорхой босгоос илүү хөрөнгө оруулсан тохиолдолд ийм гэрээ байгуулна гээд тогтоолын заалт маань болохоор анхны хөрөнгө оруулалтаа нөхсөнөөс хойш 50 хувь болгох асуудлыг ярих юмаа гэж. Тэгэхээр энэ хоёрыг сөргөлдүүлж тавьж болохгүй. Харин тэр хуулийн 29-р зүйл билүү, 5-р зүйл билүү, Ашигт малтмалын хуулийн. Тэрнийг илүү нарийвчилсан ийм чухал заалт 57-р тогтоолд орсон юм. Тэгэхээр тэр 509 хувь гэдгийг 8.7 жил байдагсан уу, 20 хувийн ашигтай гэж үзвэл тэр 5 жилдээ байдагсан уу эндээс эхлэх юмаа гэдэг талаар ийм ойлголттой гарах ёстой юмаа гэдэг талаар Байнгын хороон дээр юу ярьсан бэ?

Гуравдугаарт, ажлын хэсэг байгуулагдах уу?

Дөрөвдүгээрт, гэрээний хувийг өгнө гэсэн. Д.Балдан-Очир гишүүн гуйж авсан гэсэн, ирэхгүй юмаа. Энэ чинь тодорхой бид яахав сонин дээр гарсан зүйл, тавьсан танилцуулга, илтгэл энэ хэмжээнд яриад яг гэрээний зүйл, зарим хуулийн нөхдүүд утасдаж байна, орчуулга буруу байгаа гэж хэлж байна, иймэрхүү зүйлүүд болоод байх юмаа. Энэ болгоныг ингээд мэдэхгүй, анхаарахгүйгээр өнгөрөөчих юмуу. Гэрээг байгуулахыг дэмжиж байгаа энэ асуудлыг явуулах ёстой гэдэг зарчмыг дэмжиж байгаа. Зөв замаараа явах талаар Байнгын хороон дээр хэр анхаарал тавьсан юм бэ? Янз бүрийн олон мэдээллийн дунд орчихоод байна шүү дээ. Энийг нэг тодруулж хариулж өгөөчээ.

Д.Дэмбэрэл: - Д.Хаянхярваа гишүүн хариулъя.

Д.Хаянхярваа: - Тэрбум доллар ингээд бас гараад ирлээ, цаашаа нэлээн өргөн боломж, еще нээлт байгаа юм биш үү, эргээд бас нэг хугацаа өгөх юм бол дахиад буурах юм биш үү гэдэг саналыг хэд хэдэн гишүүн тавьж байсан. Энэ дээр Төсвийн байнгын хороон дээр ер нь нэлээн яригдсан. Засгийн газрын гишүүн Сангийн сайд энэ гэрээг хариуцаж хийсэн хүний хувьд энэ асуудлыг бид хариуцлагаа үүрэхэд бэлэн байна. Ер нь одоо бид хамгийн боломжийн түвшиндээ ярилцсан гэдэг ийм саналыг хэлж байсан. Ер нь мэдээж энэ гэрээг хийхэд цааш нь сайжруулах, боловсронгуй болгох ийм асуудлууд нээлттэй байгаа. Энийг УИХ өөрөө шийдвэрлэх учраас бид нар энэ асуудлыг нээлттэй орхисон  гэж ойлгож болно.

30 жилтэй холбоотой асуудал ч гэсэн ялгаа байхгүй 30 жилийг 15 жил болгоё, багасгая, 20 жил болгоё. Тэгэхээр энийг Энхболд гишүүн ч тэр олон хүн энэ дээр саналаа хэлсэн. Энэ жилийн хугацааны хувьд 30 жил байх юмуу, 20 жил байх юмуу, 50 жил байх юмуу гэдгийг гэрээ хариуцаж хийсэн хүний хувьд Баярцогт сайд хариулбал дээр байхаа гэж бодож байна.

Гэрээний хувь өнөөдөр гишүүдэд тараагдсан. Д.Одбаяр гишүүнд яагаад очоогүй юм бол, өнөөдөр надад лав ирчихсэн байна.

Орчуулга буруу зөрүү юм байна гэдэг энэ асуудлаар миний хувьд мэдэх юм алга. Өчигдөр Төсвийн байнгын хорооны хуралдаан дээр энэ асуудлаар бас нэлээн сануулж, хэлж байсан. Ер нь бид нар буруу орчуулснаас болоод тодорхой хэмжээний хохирлыг Засгийн газар хүлээж байсан шүү. Тийм учраас гэрээний орчуулган дээр үг үсэг бүр дээр нэлээн нарийвчлан хянаж, англи, монгол орчуулгыг нарийвчлан тулгах ёстой юмаа гэдэг энэ саналыг хүлээж авч энэ дээр цаашдаа анхаарна гэдэг дээр Төсвийн байнгын хороон дээр яригдсан.

Ажлын хэсэг ямар зорилготой ажлын хэсэг байгуулах талаар Одбаяр гишүүн асууж байгааг би ойлгохгүй байна. Ер нь ажлын хэсэг байгуулах тухай асуудлаар өчигдөр Төсвийн байнгын хороон дээр яригдаагүй.

Д.Дэмбэрэл: - Н.Батбаяр гишүүн
Н.Батбаяр: - Хэд хэдэн асуудал байна. Нэгдүгээрт, хөрөнгө оруулалтын нөхөх хугацаа 4.7 жил гэж заачихсан байгаа л даа. Сая С.Баярцогт сайд бусад хүмүүсийн асуултад хариулахдаа хөрөнгө оруулалтын нөхөх хугацаа 4.7 бишээ, 8.7 гэж яриад байх юм. Нөгөө мөнгөө хийх гэж байгаа улсуудын тооцоо 4.7 жил гэж хэлж байхад Засгийн газар урт болгоод жилийнхээ ашгийг бууруул, 8.7 болго гэж хэлээд байгаа юмуу, энэ ямар учиртай юм бэ? 

Ер нь сая Д.Одбаяр гишүүн ч хөндөж тавилаа. Хөрөнгө оруулалтын хэмжээ 2.7 байснаа 5 болж нэг өсөөд 5 байснаа 4 болж нэг буураад энэ ямар учиртай юм бэ? эндээс чинь хүмүүст ямар сэтгэгдэл төрж байна вэ гэвэл ерөөсөө энэ тооцоо нь өөрөө ултай суурьтай биш, хийсвэр тоо байна, үзэмжээр явж байна гэж хардахаас аргагүй тийм байдалд оруулж байгааг юу гэж та бүгд тайлбарлах вэ?

Одоо бид нар та нарын 4 гэсэн тоог чинь 4 биш байна, 3 байна гэж техник эдийн засгийн үндэслэлийн тооцоо хийгээд гаргаж ирж байна л даа. 4, 3 хоёрын зөрүү 1 тэрбум доллар хаачих гээд байгаа юм бэ гэдэг асуудлыг бас тавихаас өөр аргагүй болчихоод байх юм. 

Дараа нь 57-р тогтоолыг Их Хурлаас баталсан, энэ Их Хурлын шийдвэр. Тэр дээр юу гэж бичсэн гэхээр анхны хөрөнгө оруулалт нөхсөний дараагаар Монголын талын оролцоог 50 хувьд хүргэ гэж үүрэг өгсөн. Гэтэл Засгийн газар оруулж ирэхдээ 30 жилийн дараа гэж хэлсэн байж байгаа. Гэтэл төслөөрөө 4.7 жилийн дараа анхны хөрөнгө оруулалт нөхнө гэж хэлж байгаа юм. Тэгвэл Их Хурлын тогтоолыг биелүүлэхгүй байх ямар эрх Засгийн  газарт байдаг юм бэ гэж асуух гэж байгаа юм. 

Дараагийн асуудал, гэрээний хугацааг 30 жил гэсэн байна л даа. Тэгвэл түрүүчийн удаа хэлэлцэж байхдаа гэрээний хугацаа 30 жил байх нь урт байна, 15 жил байхад зохимжтой гээд хоёр намын бүлэг дүгнэлтээ гаргачихсан, Эдийн засгийн байнгын хороо дүгнэлтээ гаргачихсан. Түүнийг нь үндэслээд Бямбацогт гишүүн бид хоёр хуульд байгаа гэрээний хугацаа 30 жилийг 15 жил болгоё гэсэн саналыг Засгийн газарт хүргүүлчихээд байж байгаа. Тэгвэл энэ асуудлыгаа яагаад Их Хурлынхаа шийдвэрийн дагуу Засгийн газар энэ удаа хэлэлцэх асуудалдаа оруулж ирэхгүй байгаа юм бэ? Бид нарт яагаад хуулийн дагуу саналаа өгөхгүй байгаа юм бэ?

Дараа нь 30 жилтэй холбогдуулаад бас нэг асуудлыг шийдэж байгаа. Хуулин дээр Ашигт малтмалын  хуулийн 29-р зүйл дээр гэрээний хугацааг 30 жил гээд заачихсан байгаа. Гэтэл өнөөдрийн энэ гэрээний төсөл дээр болохоор 30 жил байна, дараа нь 20 жилээр сунгана гээд биччихсэн байгаа байхгүй юу. Хуулин дээр 30 гээд заачихсан байхад яагаад тэгж байгаа юм бэ? Иргэний хуулиар тайлбарлаж хэлж байгаа. Уучлаарай. Иргэний хууль бол ерөнхий хууль. Ерөнхий хуулийг тодотгосон салбарын хуулин дээрээ хөрөнгө оруулалтын гэрээ 30 жил гээд заачихаад байхад тэр дээр нийтлэг хуулиа авч үзнэ гэдэг чинь хуулийн утгаараа болж байгаа зүйлийг юу гэж тайлбарлах вэ?

Дараагийн асуудал, Ашигт малтмалын хуулин дээр хөрөнгө оруулалтын гэрээг байгуулахдаа ашиглалтын лиценз эзэмших компанитай байгуул гэж заасан байж байгаа. Гэтэл өнөөдрийн энэ гэрээний төсөл дээр болохоор ашиглалтын лицензгүй, зөвхөн хайгуулын лицензтэй, гэхдээ тэр Айвенхоу майнзынх биш, Entree гэж компанийн хайгуулын лицензтэй талбайд энэ Айвенхоутай байгуулж байгаа гэрээний нийт талбайд оруулаад нөөцөнд тооцоод явж байгааг юу гэж ойлгох вэ Зоригт сайд аа? Хууль гэдгээ та нар дагаж мөрдөх үүрэгтэйгээ хэр зэрэг зөв ойлгож байгаа юм бэ?

Дараа нь бас энэ хуулин дээр нэг ийм заалт байна л даа. Ашигт малтмалын хуулийн 29-р зүйлийн 1 дээр татварын орчинг тогтвортой болгоно гээд заачихсан байгаа. Тогтвортой орчин гэрээний хугацаанд татварыг тогтвортойгоор царцаана гэсэн үг. Гэтэл юу гэсэн байна гэхээр энэ гэрээний төсөл дээр хэрвээ энэ гэрээний хугацаан дотор татварын нөхцөл, татвар төлөгчид ашигтай байдлаар өөрчлөгдөх юм бол түүнийг нь авна гэчихсэн байгаа юм. Татвараа нэмэх юм бол түүнийг нь авахгүй, татвараа бууруулах юм бол авна гэсэн байгаа. Тэгвэл нөгөө 29-р зүйлийг чинь татварын тогтвортой орчинтой болно гэсэн зүйлтэй чинь зөрчилдөөд явчихаад байгаа. 

Энэ мэтийн Их Хурлын 57-р тогтоолд заасан өнөөдрийн мөрдөж байгаа хуулийн хүрээнд байгуулагдсан гэрээг үүргийг зөрчсөн заалтуудтай гэрээ чинь ороод ирчихсэн байна гэдгийг юу гэж тайлбарлах вэ?

Дараа нь 68 хувийн татварын асуудал орж ирж байна. 68-аар бид нар өнөөдөр авах ёстой юмаа авах ёстой байтал гэтэл энэ 68-ыг хүчингүй болгоё гэж орж ирж байна л даа. 68-ыг байхгүй болгож болно. Тэгвэл юугаар орлуулах вэ гэдэг асуудал зайлшгүй гарч ирэх ёстой байхгүй юу даа. 68 хувийн татвараар бид нар өнгөрсөн 3 жилийн хугацаанд 960 тэрбум төгрөг олсон. Хэрвээ өнөөдрийн мөрдөгдөж байгаа 6000 долларын үнэтэйг бодоод өнөөдрийн эдний ТЭЗҮ-гээр бодох юм бол бид нар эндээс хамгийн багаар бодоход 18 тэрбум доллар, хэрвээ өндөрсгөсөн үнээр бодох юм бол 42 тэрбум долларын мөнгөө алдах гэж байгаа байхгүй юу. Огт орлуулахгүйгээр явж болохгүй гэдгийг Их Хурлаас чиглэл өгөхдөө хэлсэн шүү дээ. Тэгвэл яагаад 4400-гаар тооцоо хийж бодож байгаа бол 440 гэдэг дээр суурь үнээ аваад тэрнээс дээшхи үнэн дээр. Өнөөдөр 6000-тай байгаа тийм үү. Тэр дээр гэнэтийн ашгийн татвар ч байдаг юмуу, өсгөн нэмэгдүүлсэн роялтийн татвар ч байдаг юмуу тэр тооцоог хийгээгүй юм бэ?

Өөрөөр хэлбэл, дандаа нөгөө талынхаа тавьсан юманд яваад байх юм, өөрийнхөө Монголын талаа хамгаалсан юмнуудаа яагаад хийж өгөөгүй юм бэ гэдэг асуудлыг л тавихаас өөр аргагүй болоод байх юм.

Д.Дэмбэрэл: - Д.Хаянхярваа гишүүн

Д.Хаянхярваа: - С.Баярцогт сайд хариулсан дээр байхаа гэж бодож байна.

С.Баярцогт: - Техник эдийн засгийн үндэслэл дээр өгсөн тоогоор бол 4.7 жилийн дотор нөхнө гээд биччихсэн байгаа. Ойлголтын зөрүү байгаа юм. Энэ бол үйлдвэр ашиглалтад орсноос хойш 4.7 жил гээд. Үйлдвэрийн ашиглалтад орох хугацаа 5 жил ингээд үзэх юм бол 9.7 жилийн хугацаанд нөхнө гэсэн ийм тооцоог хөрөнгө оруулагчдын зүгээс өгсөн. Бид нарын ажилласан модель бол 8.7 жилийн дотор өгнө гэсэн ийм модель байгаа. Энэ дээр ойлголцлын зөрүү байна. Энийг тодруулж өгч байна.

Дараагийн асуудал нь 57-р тогтоолын 3-р заалт бол нийцэж байгаа. Энэ дотор энэ гэрээний бүх заалт хуульд нийцэж байгаа гэдгийг баталж байгаа. Яг хуулийн логикоор нь аваад үзэх юм бол 57-р зүйлийн 3-р заалтыг энэ гэрээ зөрчөөгүй байгаа. 

Хугацааны хувьд 30 жилийг 15 жил болгох тухай асуудал тавьсан. Энэ асуудал бол УИХ-ын 57-р тогтоол, УИХ-ын 40-р тогтоол, Эдийн засгийн байнгын хорооны 5 сарын 8-ны, Эдийн засгийн байнгын хорооны 7 сарын 31-ний санал дүгнэлтүүдэд зөвлөмж маягаар орсон болохоос биш заавал биелүүлэх маягаар ороогүй. Энэ бол хуулин дээрээ 30 жил гэж байгаа.

20 жилээр сунгах асуудлыг яагаад оруулж ирсэн бэ? хуулийн зохицуулалт байхгүй байна гэсэн. Аливаа гэрээний эхийг иргэний хуулиар зохицуулдаг, тусгайлчилсан хууль нь Ашигт малтмалын хууль. Ашигт малтмалын хуулиар бол гэрээ байгуулах хугацааг заасан. Сунгах хугацааг нь заагаагүй учраас Иргэний хуулийн ерөнхий зарчмыг үндэслэж сунгах асуудлыг оруулж ирсэн. Энэ бол хууль зөрчөөгүй гэдгийг баталж байна.

Дөрөвдүгээр асуудал, Entreegold-той холбоотой асуудал байна. Гэрээн дотор яг энэ Оюу толгойн орд газартай холбоотой тодорхой талбайг Entreegold гээд компани эзэмшиж байгаа. Энэ компани Айвенхоу майнзтай гэрээтэй, нөхцөлтэйгffр орсон байгаа гэрээнд. Энэ гэрээ бол зөвхөн Айвенхоу Майнз монголиа ИНК корпорейтед, тэрний эцэг компани болох Айвенхоу лимитэд, Рио Тинто гэдэг компаниудтай байгуулагдсан. Өөр компани энд субъект болж орж ирээгүй байгаа. Батбаяр гишүүн тэр заалтыг жаахан буруу уншсан юмуу эсвэл буруу ойлгосон байна. Тэр компанитай гэрээ байгуулаагүй. Зөвхөн тэр талбай Айвенхоу Майнзын мэдэлд шилжсэн тохиолдолд энэ талбайг тооцно гэсэн нөхцөлтэйгөөр орсон байгаа. 

Дараагийн асуудал. 68 хувийн татварын өсөлтийн талаар тэнгэрийн тоо бодож болно. Энэ төсөл бол дундаж үнээрээ 50 жилийн турш 4400 байгаа. Хэрвээ өнөөдрийн үнээр тооцох юм бол бид нар жилийн өмнө 9000 хүрч байсан, 10 жилийн өмнө 1000 гарч байсан. Дундаж нь хэд болох юм. Дундаж нь 4000 хавьцаа л байгаа. Тэгэхээр бид нар өссөн жилээр нь тооцож тэнгэрийн тоо бодох шаардлагагүй.Энэ төслийг 50 жилийн хувьд 4400 тн нь доллар байхаар тооцсон. Энэ тооцоог бид нар урт хугацааны судалгаа хийдэг олон улсын нэр хүндтэй байгууллагуудын дундаж судалгааны үндсэн дээр авсан тооцоо байгаа. Энэ дээр алдаа байхгүй гэдгийг хэлмээр байна.

Одоо бол анхны хөрөнгө оруулалтын тооцоо 5 байснаа 4 болсон явдал бол мэдээж хэрэг ажлын хэсгийн гавьяа гэхээсээ илүү тооцоонуудыг нягталж үзсэн асуудал байгаа юм. Техник эдийн засгийн үндэслэлээ өгсөн. Тэгэхээр бид нар байнга бие биенээ хардаж ярьж байсан. Хардлага сэрдлэг газар авсан. Аль нэг талаас нь мөнгө авсан байх, аль нэг талд нь үйлчилж байгаа байх, одоо дунд нь байгаа энэ мөнгийг  хэн нэг нь хувааж авч байгаа байх. Энэ бол ужиг өвчин байгаа. Тийм учраас ийм дундаас нь мөнгө зувчуулсан юмуу аль нэг талд үйлчилсэн тийм зүйл байхгүй гэдгийг  хариуцлагатайгаар мэдэгдэж байна.

Д.Дэмбэрэл: - Н.Батбаяр гишүүн

Н.Батбаяр: - Гэнэтийн ашгийн татварыг тэнгэрийн тоо гэж байна л даа. Тэнгэрийн тоо нь монголд бууж ирэхдээ 960.0 тэрбум төгрөг болоод буучихсан юм. Хэрвээ гэнэтийн ашгийн татварыг тэнгэрийн тоо гэж хэлж байгаа юм бол хэзээ ч биелэхгүй гэж үзэж байгаа юм бол яах гэж заавал гэнэтийн ашгийн татварыг байхгүй болгох гэж зүтгээд байгаа юм бэ? гэдэг асуудал өөрийн эрхгүй гарч ирж байгаа биз дээ. Тийм учраас С.Баярцогт сайд аа, үгээ бас бодож хэлсэн дээр байх. Тэгээд хэлдэг шүү дээ та нар аль Засгийн газрын сайд нар вэ гэж хэлдэг шүү дээ.

Дараагийн асуудал, Entreegold-ийн хувьд гэрээний чинь заалтан дээр тавьчихсан байна л даа. 16.7.8. Entreegold-ийн хайгуулын лицензийг Засгийн газар ашигт малтмал эрхлэх тусгай зөвшөөрөл олгох үүрэг хүлээсэн байж байгаа. Гэтэл Монгол Улсын хуулиараа хөрөнгө оруулалтын гэрээг ашиглалтын лиценз эзэмшиж байгаа компанитай байгуулна гээд 29 дээр заачихсан байж байгаа. Гэтэл хайгуулын лицензтэй, тэр нь өөр компанийн талбайд, одоо энэ чинь 3 талбай байгаа шүү дээ, 3 талбайн 2 нь нөгөө Entreegold-ынх байхгүй юу даа. 

С.Баярцогт: - Тэнгэрийн тооны талаар хэлэх үгтэй байгаа. Энэ заалан дотор бол 8000, 7000-аас доошоо буухгүй гэдгийгээ баталж байна гэж хэлж байсан хүн сууж л байгаа. Тэрийг хэн ч баталж чадахгүй. Одоо бол 50 жилийн туршийн дундаж үнэ 4400. Тийм тооцоо хийсэн байгаа. Бид нарын өнгөрсөн, ойрхон түүх өгүүлж байна шүү дээ. 10 жилийн өмнө дөнгөж 1000 гарч байсан. Жилийн өмнө 9000 хүрч байсан. Одоо 5900-тай байна. Дундаж үнийн тухай ойлголт байхгүй юу даа. Эдийн засагт тодорхой хэмжээний мөнгө оруулж байгаа. 4 тэрбум төгрөг, 9 тэрбум. 12 тэрбум ам.доллар оруулж байгаа компани моделио хийхдээ 50 жилээр хийгээд дундаж үнээр гаргахаас илүү ийм тооцоо аль ч улсад хүлээн зөвшөөрөгдсөн эдийн засгийн модель. Тэр огт цоо шинэ зүйл гаргаж ярьж байгаа зүйл бишээ. Ингэж хариулмаар байна.

Хоёрдугаарт нь саяын гэрээн дээрээс Батбаяр гишүүн нэг заалтыг нь уншсан. Аливаа юмыг өөртөө ашигтайгаар дундаас нь салгаж унших юм бол ингэж ойлгогдоно. Өмнөх заалтуудыг нь унших хэрэгтэй. Тийм учраас энэ бүхэл бүтэн харьцааг З заалтаар зохицуулсан байгаа. Ингэж асуудалд хандаж болохгүй ээ. Энэ асуудлыг би дахиад ойлгомжтой хэлье. Интра гоулдын лиценз Айвенхоу Майнзад шилжиж ирсэн тохиолдолд ашиглалтын лиценз нь хайгуулын лиценз юм чинь монголын Засгийн газар шууд 34 хувийг өмчилнө гэсэн заалт байгаа. Тэгэхээр өөртөө хэрэгтэй заалтыг нь уншаад бусдыг нь уншихгүй байж болохгүй ээ. Ингэж асуудалд хандаж болохгүй. Баярлалаа.

Д.Дэмбэрэл: - Баярлалаа. С.Бямбацогт гишүүн асуултаа тавья.

С.Бямбацогт: - Баярлалаа. УИХ-ын Тамгын газраас хоёр асуулт байна. УИХ-ын Тамгын газар хууль тогтоомжийн хэрэгжилтэд хяналт тавих, хууль тогтоомжийг сурталчлах, гишүүдийг мэдээллээр хангах тийм үүрэгтэй ажилладаг байгууллага болов уу гэж бодож байгаа юм. 57 дугаар тогтоол батлагдсанаас хойш 57 дугаар тогтоолоор Оюутолгойн хөрөнгө оруулалтын гэрээг гацаалаа гэж хэвлэл мэдээллээр нэлээд их ярьсан л даа. Тэгээд сая Засгийн газрын ажлын хэсэг ажиллаад 57 дугаар тогтоол бол Оюу толгойн хэлэлцээрийг гацаасан биш Монгол Улсад шууд 2 тэрбум долларын ашигтай нөхцөлийг бий болгосон. Энэ талаар хэвлэл мэдээллээр гацаасан гэж явж байсан болохоос биш 57 дугаар тогтоолын ийм ийм ач холбогдол, ийм ийм заалтууд нь ингээд ингээд сайн юм, Монгол Улсын эрх ашигт үндсэндээ нийцэж байгаа юм гэдэг талаар ерөөсөө ажил хийгдэхгүй юм. Энэ ерөөсөө гацаасан явуулах сонирхолгүй байна. Рио Тинтогоос гаргасан хятадуудыг оруулах гэсэн улсууд явж байна гэсэн тийм юм их гарсан л даа.

Тэгэхээр энэ 57 дугаар тогтоол бол хууль тогтоомжийг хэрэгжүүлэх тал дээр манай Тамгын газар яагаад санаачилгатай ажиллаж болдоггүй юм бэ? Ерөөсөө ингээд ингээд зөв байгаа юм гэж гишүүдийн байр суурь нэг ч гараагүй. Ерөөсөө буруу гацаасан гэсэн тийм юм тувт гарч байсан. Энэ талаар Тамгын газраас жаахан санаачилгатай ажиллаж болохгүй юу гэсэн нэг асуулт.

Хоёрдугаарт нь 57 дугаар тогтоолын З дахь заалттай холбогдуулж маргаан гараад байна. Засгийн газрын ажлын хэсэг болохоор одоо мөрдөгдөж байгаа хууль тогтоомжийн хүрээнд бидэнд 30 жилийн дараа 1 жилийн дотор 50 хувь хүргэнэ гэсэн заалтыг барьж гэрээг байгуулсан гэж яриад байгаа юм С.Баярцогт сайд нэг талаасаа.

Нөгөө талаасаа хөрөнгө оруулагчдыг үргээсэн болж байгаа юм. 50 хувь. Хэрэв энэ З дахь заалт үргэлжлэх юм бол хувийн хөрөнгө оруулалтаар хайгуул хийсэн бол 50-иас доошгүй хувийг нь монголын төр эзэмших болчихно. Төрийн өмчийн хөрөнгө оруулалтаар хайгуул хийсэн бол 66.0 хувийг монголын төр эзэмших болчихно гэдэг байдлаар тайлбарлаад байна. Тэрний урд талд нь үгнүүд байгаа шүү дээ. Эрх зүйн орчныг бүрдүүлэх замаар гэдэг чинь одоо мөрдөж байгаа хуулийг өөрчлөх замаар. Хөрөнгө оруулалтын зардлаа нөхсөний дараа гэдэг чинь хөрөнгө оруулалтын зардлаа нөхөж тодорхой ашиг олсных нь дараа 50-иас доошгүй хувьд хүргэе гэсэн байгаа.

Тэгэхээр Засгийн газрын ажлын хэсэг одоо мөрдөж байгаа хууль тогтоомжийн хүрээнд бид нар гэрээ байгуулсан гэж хэлээд бид нар хууль зөрчөөгүй гэж яриад байдаг. Нөгөө талд нь УИх-ын зарим гишүүд маань 57 дугаар тогтоолын 3 дахь заалт хуультай адил юм уу энэ тогтоол бол хуулийн адил хүчин төгөлдөр тогтоол, З дахь заалтыг биелүүлээгүй хангаагүй байна. Энэ чинь өөрөө хууль тогтоомжийг зөрчсөн асуудал болчихоод байна гэж яриад байна. Тэгэхээр энэн дээр УИХ-ын тамгын газраас бидэнд тайлбар өгөөчээ. Энэ хууль нь хүчинтэй юм уу, тогтоол нь хүчинтэй юм уу? энэ цаашид яаж үргэлжлэх ёстой юм бэ? Энэн дээр бас саналаа хэлээчээ гэсэн юм байна.

Нөгөө талд нь сүүлд нь энэ дашрамд хэлэхэд сая Рин Тинто компани Айвеххоу Майнз компани Монгол Улс салаа замын эхэн дээр ирээд байна. Хөгжих үү ухрах уу гэдгийг чинь энэ гэрээ шийдэх гээд байна шүү гэж монгол улсын төр, ард түмнийг янз бүрийн байдлаар хэлсэн асуудал ярьсан. Энэ тал дээр УИХ-ын гишүүд ч, ард түмэн, сонгогчид нэлээн эмзэглэсэн байгаа. УИХ-ын Тамгын газраас тодорхой хариу өгсөн. Ер нь энэ алхамд усыг нь уувал ёсыг нь дага гэж хэлдэг. Монгол Улсын нутаг дэвсгэр дээр Монгол Улсад хөрөнгө оруулалт хийж, Монгол Улсын хууль тогтоомжийг мөрдөж ажиллах гэж байгаа бол Монгол Улсын төр рүү битгий ийм байдлаар хандаасай гэж тэр хөрөнгө оруулагч нарт хэлмээр байгаа юм. Үнэхээр Монгол Улс олон жилийн түүхтэй уламжлалтай улс. Америк тив дээр цагаан арьстнууд очоогүй байхад Монгол Улс байгуулагдаж байсан төрт ёсны уламжлалтай улс. 

Тэр шар, хар, цагаан арьсан гэж боолын нийгмийн үед бид нар бие биеэ ялгадаг байсан бол тэр ялгааны асуудал өнгөрсөн. Өнөөдөр дэлхийн хамгийн том улс АНУ хүртэл өнгөт арьстан хүн төр толгойлж байна шүү дээ. Тийм учраас янз бүрийн байдлаар шар арьстангуудтай гэдэг юм уу дээрэлхүү байдлаар битгий цагаан арьтснууд минь хандаачээ гэдгийг хэлмээр байна. 

Д.Дэмбэрэл: - За Тамгын газар саяын асуултуудад товчхон хариулъя.

Д.Насанжаргал: - Тамгын газартай холбоотой нэг асуултад хариулъя. Түрүүчийн 2009 оны 7 дугаар сарын 16-ны өдөр баталсан 57 дугаар тогтоолын хэрэгжилтэд хяналт тавих ажиллагаа сул байна гэдэг талаар ярилаа л даа. Бид нар энийг ойлгохдоо энэ тогтоол маань гарахдаа хамгийн сүүлчийн заалт буюу 4 дэх заалтад энэ тогтоолын биелэлтэд хяналт тавьж ажиллахыг УИХ-ын Эдийн засгийн байнгын хороонд даалгасугай гэсэн заалт байгаа. Тэгэхээр тогтоолын хэрэгжилтэд тухайн байнгын хороо өөрөө хяналт тавих ийм үүрэгтэйгээр ажилладаг. Нэгдүгээрт.

Хоёрдугаарт, хөндсөн гурав дахь заалтын тухайд эрх зүйн орчныг бүрдүүлэх замаар анхны хөрөнгө оруулалтыг нөхсөний дараа төрийн эзэмшлийн хувьцааны хэмжээг 50-иас доошгүй хувьд хүргэж ажиллахыг Засгийн газарт даалгасан ийм заалт байж байгаа. Тэгэхээр анхны хөрөнгө оруулалт нөхөх энэ хугацаа гэдэг маань түрүүчийн Засгийн газрын тайлбарласнаар 4.7 жилийн дараагаар нөхөгдөх ийм байдалтайгаар Засгийн газар тайлбарлаад байгаа. Тэр хугацаанаас эхлээд 50 хүртэл хувиар нэмэгдүүлэх асуудал яригдах юм гэдэг байдлаар бид нар ойлгож байгаа.

Д.Дэмбэрэл: - За тэр сурталчилгаа сайн хийнэ шүү. Ер нь гарсан хуулиа сурталчлахад бид нар яаж анхаарч байна вэ? 57 дугаар тогтоолыг хэр сурталчлав гэсэн асуулт.Шинэбаяр гишүүн асуултаа тавья.

Ц.Шинэбаяр: - Баярлалаа. Сая Байнгын хорооны дүгнэлтийг сонсож байхад Монголбанкинд тушааж энэ 68 хувийн татварыг алга болгож байгаа нь Монголбанкинд тушааж байгаа алтны хэмжээ буурч татварын орлого буурсан гэсэн ийм үндэс ярьж байна л даа. Тэгэхээр энэ үнэхээрийн ийм үндэслэл байгаа юм олборлосон алтаа тушаахгүйгээс болж энэ 68 хувийн орлого буурсан юм уу? эсвэл олборлолтоо энэ компаниуд зогсоогоод дагаж байгаад энэ 68 хувийн татварын хувийн орлого буурсан юм уу гэдгийг хэр ялгаж зааглаж ярьсан бэ? Байнгын хороон дээр. Энэ үндэс хэр бодитой вэ гэдэг нэгдүгээр асуулт байна.

Хоёрдугаар асуулт 2011 оны 1 дүгээр сарын 1-нээс 68 хувийн татварыг алга болгож шинээр мөрдөж эхэлнэ гэж ярьж байгаа юм. Энэ ямар үндэстэй энэ хуулийн хугацааг тогтоож байгаа вэ? Энэн дээр яагаад энэ 2011 оны 1 дүгээр сарын 1 гэдгийг тогтсон юм бэ? Энэн дээр хэр ярьсан бэ? 

Гуравт нь, өглөөнөөс хойш С.Баярцогт сайдын хариулж байгаа хариун дотор 2-3 дахиад давтагдчихлаа. Ажлын хэсгийн гавьяа байхгүй. Ажлын хэсэг гавьяа байгуулсандаа 1 тэрбум долларыг хасаагүй, ерөөсөө бид нар тооцоогоо нягтлаад үзсэн чинь энэ 1 тэрбум төгрөг хасагдчихлаа гээд байгаа. Ажлын хэсэг ингэж хариуцлагагүй урьд өмнө ажиллаж байсан талаар байнгын хороон дээр хэр ярьсан бэ? ажлын хэсэг хариуцлагагүй материал УИХ-д оруулж ирдэг байсан талаар ер нь ярьсан уу? Энэн дээр хариулт өгөөч. 

Д.Хаянхярваа: - 68.0 хувийн татварын тухай сая Шинэбаяр гишүүн ярьж байна. Төсвийн байнгын хороон дээр бид нар ярилцаад ер нь алтны олборлолт буурсан, Монголбанкинд алт тушаах явдал буурсан нь 68.0 хувийн татварыг үндсэнд нь тэглэх нэг л үнэлэлт гэсэн болохоос биш, бүхлээрээ зөвхөн энэн дээр тулгуурлаж, энэ 68.0. хувийн татварыг тэглэж байгаа юм гэсэн үндэслэлээр яриагүй юм гэсэн тайлбар хийж байна. 

Д.Дэмбэрэл: - Ц.Шинэбаяр тодруулъя.

Ц.Шинэбаяр: - Хариулт хангалтгүй байна. Ажлын хэсэг ерөөсөө бид нар тооцоогоо өмнө нь нягталж байгаагүй, одоо нягтлаад оруулж ирэхэд 1 тэрбум доллараар бид нар алдсан байна гэж өглөөнөөс хойш тайлбарлаад байна. Энийг Байнгын хороон дээр юу гэж ярьсан юм бэ? 

Д.Дэмбэрэл: - Тийм ярьсан юм байна уу.

Д.Хаянхярваа: - 1.0 тэрбум доллартай холбоотой асуудлыг өчигдөр хангалттай тайлбарласан. Ер нь зүгээр тэрбум доллараар бууруулсан нь, би хувь хүнийхээ байр сууринаас хэлэхэд сайн хэрэг гэж ойлгож байгаа. Ер нь тэрбум доллараар буурсан ч хувааж авах гэж байна. Нэмэгдүүлсэн ч хувааж авах гэж байна гэдэг асуудал одоо гарч ирэх гээд байна. Тийм болохоор ер нь энэ гэрээний тэрбум долларыг бууруулаад ирсэн нь сайн хэрэг гэдэг талаасаа авч үзэхээс илүүтэй хэн илүү юм авах гээд байна вэ гэдэг юм яриад байвал энэ цаашаагаа удаан үргэлжлэх яриа болох байхаа. Тийм болохоор энийг харин тооцооныхоо үндэслэлийг дахин нягтлах талаас нь үзэхэд энэ тэрбум доллараар буурчээ. Дахиад сайн нягталбал илүү дутуу зөрүү юу гарах бол гэдэг талаас нь анхаарах ёстой юм гэдэг ийм зүйлийг Байнгын хороон дээр ярьсан шүү дээ.

Д.Дэмбэрэл: - Ажлын хэсэг бол эхлээд жаахан хариуцлагагүй ажилласныгаа сая харин дутагдлаа засаад ороод ирсэн байна. Одоо тооцоо сайн хийгээд байвал улам юм гарах юм байна шүү. Улам сайн тооцоо хийгээрэй. Б.Бат-Эрдэнэ гишүүн асуултаа тавья. 

Б.Бат-Эрдэнэ: - Би С.Баярцогт сайд, Д.Хаянхярваа хоёрт хоёуланд нь хэлмээр байна. Д.Хаянхярваа сая хэлээд байна. С.Баярцогт гишүүн өглөөнөөс хойш тувт ярьж байна. Ерөөсөө 1 цент ч аваагүй гэж яриад байгаа юм. Энэ чинь нийгэмд болоод хүмүүст их буруу ойлголт төрүүлэх нь байна шүү дээ. Энэ төсөлтэй холбоотой энэ гэрээ хэлэлцээр, энэ ажлын хэсгийн юунаас бид нэг центийн асуудал байхгүй шүү гэж байн байн яриад байгаа. Энийг ярьж байх ямар хэрэг байна вэ? Энэ хэвлэл мэдээлэл бүх хэрэгсэл шугамаар чинь ерөөсөө нэг талын юмыг хэт явуулаад магтан дуулаад ингээд байгаа. Тэгээд өөрийн чинь яриад байгаа энэ юм нэг л буруу ойлголт төрүүлээд байна шүү дээ нэгдүгээрт нэг ийм юм хэлье. 

Тэгээд сая ярьж байхад би буруу ойлгосон байж магадгүй шүү, түрүүн тамгын газраас асуув уу яав. Энэ хуулийн өөрчлөлт, дагалдах хуулиудад өөрчлөлт оруулахаар өргөн барих ёстой юм байна шүү дээ. Тэгэхээр тэр юмыг яахав хагас жилийн дараа, 6 сарын дараа оруулчихаж болно гэж. Тэгэхээр УИХ-д хууль өргөн бариад тэгээд тэр хуулийг дагалдаж өөрчлөгдөх ёстой хуулиудыг нь яахав яахав 5-6 сарын дараа болно гээд хойш нь тавиад байх тийм шинэ дэг орж байгаа юм уу? Энийг Д.Дэмбэрэл даргаа надад тодорхой тайлбар өгөөчээ. Ийм юм байна.

Хоёрдугаарт, 57 дугаар тогтоол чинь өөрөө 4 заалттай биелэнэ, хэрэгжинэ гээд яриад хэлэлцээд яваад байхаар зэрэг энэнээс чинь нэгдүгээр заалт нь 34.0 хувийн асуудал шийдэгдсэн юм байна. 2, 3, 4 дүгээр заалт огт биелээгүй юм шиг ийм юм ойлгогдоод байна шүү дээ. Нөгөө анхны хөрөнгө оруулалтаа оруулаад хувиа 50-иас доошгүй хувьд тэр байхгүй болсон юм байна. Тэгээд татвартай холбоотой, өнөөдөр Монгол Улсад хүчин төгөлдөр мөрдөгдөж байгаа хуулийн хүрээнд гэрээ хэлэлцээр хийнэ гэсэн чинь одоо зэрэг нэмэхийн өмнөх еэвэндэнэ гэдэг шиг солиод эргүүлээд харуулчихсан ийм юм байна шүү дээ. 68.0 хувийн татварыг нь тэглээд нөгөө 7-8 татваруудыг нь бид нар хүлээж авна гэж хэлээд 68.0 хувийг нь тэглэчихээр чинь энэ чинь бүр алдагдалтай, түрүүн Батбаяр гишүүн хэлээд байна. Наана нь багаар бодоход 18 тэрбум, цаашлуулаад бодоход 40-50 тэрбум долларыг Айвенхоуд бэлэг өгөхөөр ийм гэрээ хийчихлээ шүү гэж.

Тэгэхээр зэрэг ийм юмыг сайн анхаараач. Тэгээд Баярсайхан дарга бол түрүүн Эдийн засгийн байнгын хорооны дүгнэлтэн дээр хэлэх юм уу яах юм, Эдийн засгийн байнгын хороонд хяналт тавь. Энэ 57 дугаар тогтоолыг биелүүлж ажиллахыг хяналт тавьж үүрэг болгосон байгаа. Энэ тун хангалтгүй явсан биелэгдсэн юм байна гэж ингэж ойлгогдохоор байх юм. Тэгэхээр би бол гайхаад байгаа юм. Энэ гэнэтийн ашгийн энэ татварыг заавал тэглүүлэхийг Айвенхоу майнз шахаад байдаг нь ямар учиртай юм бэ? би өглөө хэлсэн шүү дээ.

Өөрсдийнхөө тоо техник эдийн засгийн үндэслэл энэ юмнуудыг будлиулаад одоо бүр байчихаад Монгол Улсын өөр хаа хамаагүй байсан юм руу орж ирээд оролцоод ноцолдоод байдаг болчихсон. Заавал 2011 онд тэглүүлж байх ямар шаардлагатай юм бэ? Эд нар чинь миний ойлгож байгаагаар энэ чинь 17-18, 2020 оноос хойш юмны бараа харахгүй улсууд байна. Гэтэл наана нь бид нар чинь гэнэтийн ашгийн татвараа аваад гэр бүл хүүхэд рүү чиглэсэн халамжийн асуудлууд, хөрөнгө оруулалт, Монгол Улсын хөгжлийн сандаа юм төвлөрүүлээд яваад болоод байгаа юмыг заавал өөрсдийнхөө энэ нэг компанид зориулаад энийг тэгж бусниулж байх, тэгээд хооронд нь хууль юм…

Д.Дэмбэрэл: - С.Баярцогт сайд товчхон хариулъя.

С.Баярцогт: - Энэ гэрээний зүйл заалт бол УИХ-ын 57 дугаар тогтоолын зүйл заалтын дагуу болсон. Нэгдүгээр заалт хэрэгжсэн. 2 дугаар заалтан дотор УИХ-ын 40 дүгээр тогтоол, УИХ-ын Эдийн засгийн байнгын хорооны 5 дугаар сарын 8-ны өдрийн санал дүгнэлтийг удирдлага зарчим болго гээд заачихсан байгаа юм. Тэр дотор бололцоотойг нь бүгдийг нь хуульд нийцүүл. Бололцоогүй хуулиа УИХ-д өргөн барь гээд заачихсан байгаа шүү дээ. Тийм учраас энэ хууль зөрчсөн хоёрдугаар заалт биелэгдээгүй гэсэн асуудал байхгүй.

З дугаар заалтын хувьд 50 хувь болгох асуудлыг тодорхой хугацааны дараа шийдэхээр оруулж ирсэн байгаа. Баярлалаа. Бие биеэ хардаж сэрдээд байгаа яриаг бол эндээс гаргаж байгаа учраас хариуцлагатай няцааж байгаа юм. Хятадуудаас мөнгө авсан, эсвэл Рио Тинтогоос мөнгө авсан. Эсвэл одоо ямар нэгэн байдлаар тэрбум төгрөг гарч байна. Энийг хувааж авсан уу гээд энэ яриа парламент дотроос гарсан учраас энийг хариуцлагатай няцааж байгаа юм. Энийгээ байнга няцаана. Нэг ч цент аваагүй гэдгээ хариуцлагатай мэдэгдэж байна.

Д.Дэмбэрэл: - Гишүүд асуултаа асууж хариулт авлаа. Асуултыг тасаллаа. Санал хэлэх гишүүн байна уу? Ц.Мөнх-Оргил гишүүнээр тасаллаа. Р.Гончигдорж, С.Оюун гишүүн. За ийм олон үг хэлэхгүй гэдэг нь горимоор ойлгомжтой. Эхнээс нь сонсъё. Тэгэхдээ дэмжсэн 3 хүн, энэ хуулийн төслийг эс дэмжсэн З хүн үг хэлнэ. С.Оюун гишүүн эхлээд үг хэлье. 6 хүн хүн хэлнэ.

С.Оюун: - Баярлалаа. Засгийн газраас оруулж ирж байгаа гэнэтийн ашгийн татварыг байхгүй болгох энэ хуулийн төслийг дэмжиж байгаа юм. Ер нь анх 2007 оны 5 дугаар сард гэнэтийн ашгийн татварын асуудал орж ирэхэд анхнаасаа тухайн үед Иргэний Зориг намын төлөөлөл 2 гишүүн байсан. Д.Зоригт гишүүн бид хоёр хоёулаа буруу бодлого явагдаж байна. Энэ бол хувийн хэвшлийг, тэр дундаа уул уурхайн салбарыг боймлох ийм бодлого явагдаж байна гэж эсэргүүцэж байсан. Одоо энэ 2 жил гаруй болж байна. Амьдрал дээр харагдсан. Энэ бол их буруу бодлого байсан гэдэг нь батлагдаж байна гэж бодож байна. Хэдийгээр улсын төсөвт төдөн төгрөг авчирлаа гэж ярьж байгаа ч гэсэн тэрнээс илүүтэйгээр Монгол Улсын эдийн засагт орж ирэх боломжийг нь бас хаасан гэж бодож байна. Бид чинь Монгол Улсын хувьд хараад байхад нэг туйлаас нөгөө туйл руу улс төрийн төрийн бодлого явагдаад байна л даа. 90-ээд оны дундуур сүүл рүү харахад бүх юмыг зах зээлдээ даатгасан, нэлээн баруун тийшээ гэдэг юм уу бодлого, бүх юмыг чөлөөлье либеральчилъя, бүх юмыг зах зээлд даатгая, улс нь юунд ч оролцохгүй гээд баахан юмаа бүгдийг нь хувьчлаад, зах зээлийн жамаараа уул уурхай, хувийн хэвшлээ хөгжүүлэг гээд 1997 онд өөрийнхөө улсад байсан юмыг ч гэсэн хувийн хэвшилд өгсөн шүү дээ.



Тэгээд хэт их барууны тийшээ либерал бодлого явуулж байснаа сүүлийн үед нөгөө зүүн тал руугаа хэн их илүү их зүүн талын бодлоготой байсан уралдаан явагдлаа шүү дээ. Тэр уралдааны хамгийн тод жишээ нь өнгөрсөн сонгуулиар сая, сая 500 мянган төгрөг өгөх амлалт гараад, тэгээд улс нь оролцсон, бүх юманд улс оролцоно, бүх юмыг хувийн хэвшлээс улс нь аваад хуваарилна гээд, тэрнийхээ дагуу энэ хувийн хэвшлийг асар том нийгмийн халамжийн тогтолцоо бий болоод, тэгээд зэсийн үнэ унангуут тэрийгээ дааж чадахгүй болоод төсөв нь алдагдал болоод хэт их баруун тийшээ, хэт их зүүн тийшээ тэлэхгүйгээр болдогсон бол оролцох хэмжээндээ төр нь асуудлууддаа оролцоод, зах зээл нь зохицуулах юмаа зохицуулаад ингээд алтан дунджийг бариад явмаар байна. 68 хувийн татвар бол хэт их туйлширсан ийм бодлого байсан гэж бодож байгаа юм. Бас л улс төрийн амлалтаас бий болсон ийм татвар. 2004 оны хүүхдийн мөнгөний амлалтаас болсон. Хүүхдийн мөнгөө өгөх нь зөв байсан ч гэсэн өөр аргыг олж болох байсан. Хамгийн гол нь сая сая төгрөгөөр нь улс нь хурааж аваад өгөх биш, тэгээд хувийн хэвшлийг, эдийн засгийг боймлох биш, хүн бүр сая төгрөгийн цалинтай, хүн бүр ажлын байртай, ажлын байр нэмэгдэж бизнес хөгжсөнөөрөө татварын бааз суурь нэмэгдэнэ. Тэр хэрээрээ улсын төсөв бас нэмэгдэнэ гэсэн ийм эрүүл, аль алиндаа хувийн хэвшилдээ ч төрдөө ч ашигтай ийм аль аль тал нь хожих ийм бодлого хэрэгтэй байна л даа.

Тэгэхээр өнөөдөр Засгийн газрын оруулж ирж байгаа саналууд ямар ч гэсэн аль аль талдаа харилцан ашигтай ийм саналууд орж ирж байна гэж бодож байна. Тэгээд дахин хэлэхэд улс нь бүх юмаа төвлөрүүлээд тэгээд тараах биш иргэн баян бол улс баян гэдэг иргэн болгон ажлын байртай, иргэн болон цалинтай, цалин цалиндаа сая сая төгрөгийн ийм л нийгмийн ийм л бодлогыг явуулах хэрэгтэй байна гэдгийг хэлмээр байна.

Д.Дэмбэрэл: - С.Оюун гишүүн дэмжиж үг хэллээ. Ц.Мөнх-Оргил гишүүн.

Ц.Мөнх-Оргил: - 68.0 хувийн татварыг тэглэх Засгийн газрын саналыг дэмжиж үг хэлж байгаа юм. Тэгэхдээ нэг ойлгогдохгүй байгаа юм нь нэгдүгээр хэлэлцүүлгийн үеэр засагдаж орж ирж магадгүй юм. Энэ үнэхээр зөвхөн Оюу Толгойтой холбоотой биш энэ татварын дарамтад Эрдэнэт үйлдвэр өөрөө нурж унаад 114 хувийн татварын дарамтад орчихоод байгаа бол энийг 2011 он хүртэл яагаад хүлээгээд байгаа юм бэ? Яагаад шууд дараа жилээс эхлээд 1 дүгээр сарын 1-нээс эхлээд энэ 68.0 хувийн татварыг тэглэчихгүй байгаа юм бэ гэдэг асуулт гарч ирээд байгаа юм. Энэнтэй холбогдуулаад УИХ, Эдийн засгийн байнгын хороо Эрдэнэт үйлдвэрийн удирдлагуудыг урьж авчирч тодруулж асуугаач. Үнэхээр 114 хувийн татвар байгаа юм уу? Орлогоосоо давсан зарлагатай үйлдвэрийг бид нар ажиллуулаад байгаа бол үнэхээр улсаас бодлого гаргаж энэ үйлдвэрийг дэмжих хэрэгтэй шүү дээ. Авах юмаа авлаа, одоо дэмжих үед нь дэмжиж яримаар байгаа юм. Энэ хуулийн төслийг дэмжихдээ цаана нь бас Оюу Толгой гэдэг том үйлдвэр явах гэж байна гэж бид нар бүгд л дэмжиж яриад байна л даа. Тэгээд 6 жил дэмжээд яриад байдаг. Энэ зааланд энэ талаасаа ч дэмжээд, тэр талаасаа ч дэмжээд, гадаа ч дэмжээд, эдийн засагчид ч дэмжээд, геологичид нь ч дэмжээд, тэгсэн хэрнээ төсөл нь урагшаа явдаггүй.

Өнөөдөр ерөнхий ярианы өнгө аясыг хараад байхад дэмжээд, тэгэхдээ Засгийн газрыг 68 хувиа аваад үлд гэсэн чиглэлтэй хүмүүс олон юм яриад байх шиг байна. Энэн дээр ийм л юм бодогдоод байгаа юм. Энэ 50, магадгүй 100 жилийн урт хугацаатай төсөл дээр нэг хоёр тэрбум төгрөгийн ч юм уу нэг хоёр төгрөгийн татварын асуудлаасаа илүү энийг дагаж орж ирэх гэж байгаа энэ үндэсний уул уурхайн салбарын хөгжлийн асуудал, гадаадын хөрөнгө оруулалтын асуудал, энийг дагаж орж ирж байгаа бусад ажлын байр, энэ үйлдвэрийг чинь авах ус, гэрэл, цахилгаан, зам, Эрдэнэт үйлдвэр энэ үйлдвэрээс 3-4 дахин жижигхэн үйлдвэр байлаа гэхэд өнөөдөр 100 мянган хүн амтай хотыг бүхэл бүтэн бүс нутгийг тэжээгээд аваад явж байна шүү дээ. Тэр утгаараа магадгүй говь нутагт томоохон үйлдвэр, аж ахуйн цогцолбор бүрдүүлэх эх үүсвэр тавигдаж байна гэж ойлгож энэ төслийг дэмжиж яримаар байна.

Тэгээд дараагийн З хууль дээр хэлэлцэх эсэх асуудлаа үндсэндээ бид нар чинь бүлгүүд дээрээ ярьчихсан шүү дээ. Энэ хэлэлцэх эсэх асуудлаа хурдан шийдээд, байнгын хороод дээрээ нарийвчилсан юмаа яривал яасан юм бэ? ийм горимын санал дараагийн З хууль дээр оруулмаар байгаа юм.

Ж.Сүхбаатар: - Баярлалаа. Бид нар энэ Оюу Толгойн томоохон төслийг хэрэгжүүлэхтэй холбоотойгоор Зарим бүтээгдэхүүний үнийн өсөлтийн албан татварын тухай асуудлыг тойрч нэлээн ярьж байгаа. Энэ Гэнэтийн ашгийн татвар гэж бидний нэрлэгдээд байгаа энэ татвар өчигдөр Монголд юу өгсөн юм бэ? өнөөдөр монголд юу өгч байгаа юм бэ? маргааш юу өгөх юм бэ гэдэг асуудлуудыг тойрч ярьж байх шиг байна. Би өнгөрсөн цаг хугацааны тухайд ярих юм бол өнөөдрийн Монгол Улсын эдийн засгийг тэлэх хөгжлийн бодлогыг тавих тэр үндэс суурийг тавихад энэ Гэнэтийн ашгийн татвар маш чухал үр дүнгээ өгсөн. Ийм учраас өнөөдөр зарим тохиолдолд шүүмжилж хэлээд байгаа байх. Би Н.Батбаяр гишүүнд баярлалаа гэж хэлэх гээд байна. Өнөөдөр Монгол Улсын хөгжлийн бид нар бүгд хэлтэй амтай болгон ярьсан шүү дээ. Монгол Улсын эдийн засаг тэллээ, эдийн засгийг тэлэх бодлого явуулж байна гэж ярьсан. Энэ тэлэх бодлогын гол үйлчлэл нь төрийн оролцоотой хийгдэнэ. Төр ийм томоохон арга хэмжээ авч байж энэ Монгол Улсын эдийн засаг тэлж байгаа юм гэж ингэж тайлбарлаж сурталчилж явсан. Тэгэхдээ бид бүхэн ч гэсэн ганц төрийн хэмжээнд явахаас гадна монгол хүн бүр энэ гэнэтийн ашгийн татварыг хүртсэн. Өнөөдөр ч гэсэн төсвийн орлогод зохих хувь нэмрээ оруулаад явж байгаа.

Уул уурхайн салбарын хувьд хүнд дарамт болж татварын ачаалал хүнд байгаа талаар олон улсын төдийгүй, дотоодын экспертүүд, мэргэжилтнүүд хэлж байгаатай санал нэгдэж байгаа юм. Жишээлбэл алттай холбогдуулж хэлж байгаа юм. Сая өнгөрсөн оны дунд үе хүртэл бид нар энэ татварын хүрээнд алтны тушаалт муудаж байгааг яаж ойлгож байгаа вэ гэхээр Алт хөтөлбөрийг бид хумья гэж явж байсан. Бид алтыг дэмжье гэж яваагүй шүү дээ. Энэ хумих бодлогын хүрээнд алтны хөтөлбөрийг хэрэгжүүлэх бодлогын хүрээнд энийг хумих бодлогод энэ татвар зөв үйлчилж байна гэж би ойлгож байсан.

Тэгэхээр энийг нэг тал руу нь туйлшруулаад Гэнэтийн ашгийн татвар их муухай юм байж. Бидэнд орж ирсэн олон хөрөнгө оруулалт саатуулсан гэвэл уул уурхайн салбар дээр саатуулсан. Гэхдээ уул уурхайн салбар дээр хөрөнгө оруулалт саатсанаар Монгол Улсын хөгжил саатсан гэж хэлэх үндэс бас байхгүй. Хариуцлагаа ил тод уурхай уурхайн санаачилга гэсэн энэ асуудал одоо л яригдаж байна шүү дээ. Бид уул уурхайн салбарт харин ч жинхэнэ өнөөдөр бол маргаашийн бидний уул уурхайн салбар хариуцлагатай ил тод байх уу гэдэг нь энэ Оюу толгойн томоохон төслөөс хамаарах гэж байгаа учраас би энэ өнөөдрийн зарим бүтээгдэхүүний үнийн өсөлтийн албан татварын хуулийг хүчингүй болсныг дэмжиж байна. Гэхдээ дэмжихийн хажуугаар дараагийн бодлого дээр ямар асуудал явагдах ёстой вэ гэхээр түрүүн Баярцогт сайд хэлж байсан. Төсвийн хүрээний мэдэгдэл дээр тэглэсэн байгаа шүү дээ гэж. 300, 300 тэрбум төгрөгөөр төсвийн бууруулаад явж байгаа юм. Тэгэхээр төсвийн зардлыг нийгмийн хамгааллын хүрээнд, төрийн захиргааны хүрээнд маш эрчимтэй явуулах нь ээ 2012 оны сонгуулийн өмнө. Ингэж чадаж байгаа бол сайн байна гэж хэлэх гэж байна. Ингэж чадаж байгаа бол бид нар Оюу толгойг дагуулаад төсвийн болон засаг захиргааны хувьд том шинэчлэлийг энийг дагуулж хийх ийм хүлээлт байгаа юм байна гэсэн ийм итгэл найдвараар би энийг дэмжиж байгаа юм.

(12:55-16:20 Ц.Нарантуяа)


Дээр нь нэмж хэлэх гэж байгаа нь Гэнэтийн ашгийн татвар дээр 900 тэрбум долларын орчмын орлого орж ирсэн. Тэгэхээр бид Эрдэнэтийн хэмжээний орлогыг авахын тулд 2017 онд Оюу Толгой төслөөс 320, 330-аад байна уу тэрбум төгрөг орж ирэхээр байж байгаа. Бодитой нэг талд нь энэ үнийг тооцох ёстой. Тэгэхээр эргээд саяны түрүүний хэлдэгээр хууль тогтоогчид өнөөдөр бид нар ингээд энэ асуудлыг шийднэ. Маргааш дараачийн жил, тэрний дараачийн жил бид нар энийг шийдэхийн тулд олон асуудлуудыг шийдэх байхаа. Би тэгээд энд хэлэх гэж байгаа зүйл нь Оюу Толгой төсөл бол мэдээж Монголчуудын хувьд бол олз гарз нь ямар байсан бэ. Магадгүй одоо зарим хүний хувьд олз, гарз гээд ном гарах байх. Тэгээд энэ тохиолдолд олон хүний энэ санаа бодол, хэлтэй амтай хүн болгон ярилаа гэж хэлж байна. Би энийг буруу биш гэж бодож байгаа. Заавал уул уурхайн салбарын ярих албагүй. Энэ чинь өөрөө улс төр, эдийн засгийн амьдралыг бүхэлд нь хөндөж байгаа учраас би энэ УИХ-ын гаргаж байгаа шийдвэр бол түүхэн шийдвэрээ. Тэр тусмаа УИХ-ын 57 дугаар тогтоолыг хамт батлалцсан нөхдүүдтэй бас хамтдаа баярлалаа гэж хэлмээр байгаа юм.

Тэгээд энэ эцсийн дүндээ бол Засгийн газар, энэ оруулж ирж байгаа арга хэмжээг авахдаа бид нар хамгийн том сая алдаа гарсан нь Монголчууд яг үндэсний эрх ашгаа хамгаалахтай нэгдмэл байр суурьтай байж чадахгүй юм байнаа гэсэн ийм ойлголт бол би хувь хүний хувьд бол, Их Хурлын гишүүнийхээ хувьд ч, жирийн иргэнийхээ хувьд төрсөн. Бид нар аливаа нэг гадаадын төслийг хэрэгжүүлж орж ирэхэд нэг хэсэг нь тэднийг хэт дэмжсэн, нөгөө хэсэг нь тэд нарын хэт эсрэг, эсвэл үндэсний эсрэг үзэлтэн гэж ингэж хуваагдаж гадныхны гар хөл болох ийм байдлыг бол сая энэ төслийн явцад харагдуулсан шүү. Бид нар ингэсэн учраас хүрч болох үр дүндээ би хангалттай хэмжээнд бас хүрч чадаагүй. Гэлээ гээд энэ Оюу Толгой төсөл бол хэдийгээр олон зүйл дээр алдаж байгаа гарз их байгаа боловч тэр гарзын үүд нь бага байгаасай, олзын үүд нь их байгаасай гэсэн ийм л одоо ерөөлтэй гэдэг юм уу, бодолтойгоор энэ төслийг дэмжиж байгаа гэдгээ бас зориуд бас тэмдэглүүлж хэлж байгаа юмаа.

Д.Дэмбэрэл: - Баярлалаа. Үндсэндээ дэмжиж байна. За дэмжих квот дууссан шүү. Д.Тэрбишдагва яаж, одоо энийг дэмжихгүй байна гэсэн л хүн үг хэлнэ дээ. Яалаа гэнээ, за Д.Тэрбишдагва.

Д.Тэрбишдагва: - За яах вэ Л.Гүндалай бол ямар ч үед чөлөөтэй ярьдаг шүү дээ. 

Д.Дэмбэрэл: - Сая уу. Сая дэмжсэн байх аа, дэмжиж байна аа. За Д.Тэрбишдагва.

Д.Тэрбишдагва: - Л.Гүндалай бол чамайг ярихад бид эсэргүүцдэггүй, чи мөн ч олон жил чөлөөтэй ярьсан даа Л.Гүндалай. Одоо бид бас ярих эрхтэй байх гэж бодож байна.

Тэгэхээр энэ ерөнхий зарчмын хувьд дэмжсэн ч гэсэн тодорхой нэг саналууд байна. Сая одоо гишүүд хэлж байна шүү дээ. Эрс тэс шийдвэр гаргадгаа болимоор байна. Тухайлах юм бол би энэ хүчингүй болгох чиглэлийг бол би дэмжихгүй байгаа юм. Яагаад вэ гэвэл нэг удаа нэг болохоороо 68 болгочихдог, нэг болохоороо 0 болгочихдог. Өнөөдөр 2011 оны асуудлыг урьдчилаад бид шийдээд л Их Хурал явж байна л даа. 2011 оноос л хүчингүй болгох асуудлыг нь шийдээд яриад байна шүү дээ. Тэгэхээр бол энэ татварыг системтэйгээр, бусад улс орны туршлага байна гээд сая нэг хэсэг хэвлэлээр мөн ч их ярьсан даа. Магадгүй энэ 68-ын гэнэтийн ашгийн татвар цөөхөн оронд хэрэгжсэн ийм жишээ бол байгаа. Тэгэхээр энэ дээр хэрвээ 2 санал байгаа юм. Нэгдүгээрт нь энийг оныг нь системтэй хойшлуулах, нөгөө талаасаа 68-ыг шууд 0 болгохгүйгээр системтэйгээр бууруулах асуудал, хэрвээ 0 болгосон тохиолдолд роялтын татвар дээр бид эргэж харж үзэх ёстой. 5 хувь гэдэг дээр эргэж харж үзэх ёстой. 

Тэгэхгүйгээр зүгээр одоо нэг юм орж ирэхээр энэ дээр нь за, үгүй гэдгээсээ илүү энэ дээр бас нухацтай ярилцах ёстой гэж бодож байна. Юуны хувьд бол Эрдэнэт үйлдвэрийн хувьд ер нь 68.0 хувийн татвар чинь зэсийн үйлдвэрийг өөрөөр хэлэх юм бол нэмэгдсэн өртөг шингэсэн, экспортыг дэмжсэн, улс орныг ажлын байртай болгохыг дэмжсэн ийм татвар. Тийм учраас үйлдвэрлэлийг дэмжсэн татвар шүү дээ. Тэгэхээр одоо энэ Эдийн засгийн байнгын хорооны гарсан шийдвэрийг бол бид мэдэж байгаа. Эдийн засгийн байнгын хорооноос та нар 68.0 хувийн татварыг зэвсэг болгон ашиглаарай, бусад зүйлүүдийг бууруулахад ашиглаарай гэж ингэж хэлсэн болохоос биш 68-ыгаа 0 болгочихоод ороод ирж гэж хэлээгүй шүү дээ. Тэгэхээр бол энэ зэвсэг сайн болсон юм шиг байна. Тэгэхдээ зэвсэг маань бол юу ч үгүй зэвсэг болчихсон байна шүү дээ мухардчихсан, тэгээд хураалгачихсан байна. Зэвсгээ хураалгачихсан байна. 

Тэгэхээр энэ бас зэвсгээ тодорхой хэмжээгээр ашиглах боломж байгаа. Бид би түрүүн хэлсэн. 57 дугаар тогтоол дээр бол бас тодорхой тодорхой зүйлүүдийг ярих тийм зүйлүүд байгаа шүү. Тэгэхээр энийгээ бид одоо ямар ч байсан Их Хурлаас энэ саналууд гарч байгаа учраас энэ саналыг бол авах хэрэгтэй. Ямар нэгэн санал хэлсэн хүнийг улсын эсрэг юм шиг ярьж болохгүй. Бид одоо УИХ энэ дээр их тодорхой хэмжээгээр ярьсны үр дүн гарсан гэж бид түрүүнээс хойш ярьж, 2 тэрбум төгрөгийг 7 хоногийн хугацаанд их амжилттай хэрэгжүүлж чадсан бол, 2 тэрбум долларыг, тэгэхээр одоо бол энэ дээр энэ гэнэтийн ашгийнхаа татварыг одоо зэс хайлуулах үйлдвэр дээрээ маш их одоо том зэвсэг болгож ашиглах ёстой. Ийм учраас би бол энэ гэнэтийн ашгийн татварыг тэглэсэн тохиолдолд бусад нөхцөлийг бол УИХ зааж чиглэл гаргаж өгөх ёстой. Тэгэхгүй зүгээр гэнэтийн ашгийн татварыг хүчингүй болголоо гэснээр бүгдийг нь хүчингүй болгоод зэвсэггүй болчих вий гэж би ингэж болгоомжилж байгаа юм. 

Эрдэнэт үйлдвэрийн хувьд бол Баярцогт сайд дахин дахин одоо тооцоог яриад байгаа юмаа. Би дөнгөж сая энэний өмнө уул уурхайн инженер тэр Владимир гэдэг хүн манай өрөөнд орж ирээд энэ тооцоо буруу байна гээд баахан цаас үзүүллээ л дээ. 5400 гэнэ үү, 5300, өөрөөр хэлэх юм бол Эрдэнэт үйлдвэр 2 дахин ашиггүй ажиллаж байна гэсэн тийм юм байхгүй байна аа, энэ буруу юм яриад байна. Ийм учраас тэр Мөнх-Оргил гишүүний хэлж байгаа саналыг би бас дэмжиж байгаа юм. Үнэхээрийн Эрдэнэт үйлдвэр 68 хувийнхаа татварыг одоо байж байхад ямар ашигтай байгаа юм, 68 хувиасаа одоо 34 болгоё л доо. Бид 2 дахин багасгая л даа. 34 гэдэг чинь бас манай ашигт малтмалын хуульд их чухал тоо шүү дээ. Ийм учраас ийм чиглэлээр ярих ёстой байх аа. Тэрнээс биш хүчингүй болгож болно, хүчингүй болгох юм бол өөр нөхцөл байдлыг тулгаж үзээч гэж ингэж хэлмээр байна.

Д.Дэмбэрэл: - За ойлголоо. Үндсэндээ хэлэлцэх эсэхээ дэмжих, эс дэмжих л юм ярьж байна шүү дээ. Тэгээд дэмжиж байна л даа. Цаана нь бол харин юм байна, энийгээ засъя гэж сая дэмжсэн 4 гишүүн дөрвүүлээ тэглээ. За Д.Ганхуяг гишүүнийг сонсчихъё. Цөөнх болж протоколд, илтгэлд орсон. Нямжавын Батбаярыг сонсоод за тэгээд болно. Огт хэлэлцэхгүй гэж байгаа хүн байвал. За Д.Ганхуяг.

Д.Ганхуяг: - Баярлалаа. Энэ 68 хувийн татварын тухайд бол шууд 0 болгож байгааг бол дэмжихгүй байгаа юм. Тэгээд хамгийн гол нь бол хэн хэнийгээ хардах, хэн нэгэн рүүгээ буруу хийх ийм асуудал ярих нь бол зохимжгүй асуудал. Тэгэхээр бид нар өмнөх алдаагаа давтахгүй байх нь чухал байх. Өмнө нь бол төдөн жилд ашиглана, тийм татвараас чөлөөлнө гээд өмнөх ордууд ямар үр дүнтэй явж байгааг бол хэнээс ч хэлүүлэлтгүй хүмүүс мэдэж байх аа гэж ингэж ойлгож байна. 

Хөрөнгө оруулалтын гэрээтэй холбоотой, өөрөөр хэлбэл хөрөнгө оруулалт ашиг хуваахтай холбоотой нэг 7, 8-хан зүйл байгаа юм. Тэгээд энэ гэрээ бол НӨТ батлагдсанаас хойш 2 удаа орж ирж байх шиг байна. Бидэнд бас нэг үг байдаг. Нэг хэмжиж, долоо огтол гэж. Тэгэхээр огтлолоор нь ярих юм бол гурав, дөрөв дэх огтлол дээрээ л явж байх шиг байна гэж ингэж хэлэх байна. Тэгээд нэгдүгээрт, тэр 7, 8 хүчин зүйлийн дотор нэгдүгээрт НӨТ-ийн асуудал байна. Бидэн дээр яг энэ тоо ирчихсэн байгаа. Өнөөдөр НӨТ-ийнхөө 56 хувийг л тооцож, эдийн засгийн тооцоо бидэнд байгаа. 43 нь байхгүй байгаа. Байхгүй байгаа 44 нь бол манай Эрдэнэтийн яг өнөөдөр ашиглаж ирсэн 084-ийн агууламжтай зэсийн хүдрийг оруулаагүй байж байгаа ийм байдалтай байна.

Хоёрт нь, авах татварын асуудал. Энэ дээр бол бас ойлгомжтой болж байна. Эзэмших хувийн тухайд бол өнөөгийн Ашигт малтмалын тухай хуулиар 34 рүүгээ явж байна гэж ингэж ойлгож байгаа. Хөрөнгө оруулалтын хэмжээний тухайд бол 2.7 байж байгаад 5 болоод, 4 болоод ийм байдалтай байгаа. Бодит тохиолдолд зөвхөн монголчууд биш дэлхий даяараа мэдэж байгаа нь бол Рио Тинтогийн захирал бол 3 тэрбум доллар байна гэсэн ийм байдалтай байгаа шүү дээ. Хөрөнгө оруулалтыг нөхөх хугацааны тухайд бол 4.7 жилийн 662 доллараар үржүүлэхээр 3.1 тэрбум доллар гарч байгаа. Өөрөөр хэлбэл энэ анхны хөрөнгө оруулалтын хэмжээ бол 3 тэрбум доллараас хэтрэхгүй юм байна гэж. 

Хөрөнгө оруулалтын нөхөлтийн хэмжээ бол 4400-гаар тооцож үзэх юм бол хөрөнгө оруулагч маань 15 хувь байсан буюу 64 нь 6000 тооцож үзэх юм бол… цахим буюу 100 тэрбум доллар авахаар ийм байдалтай байгаа. Тэгээд хамгийн гол нь сая Засгийн газрын хийсэн хамгийн сүүлчийн хэлэлцээрийн үр дүн 5 тэрбум, 4 тэрбум болж, УИХ-ын гишүүдийн санаачилж баталсан нөөцийн буцаан олголтоос бол нэг 500 орчим бас бус гээд нэг 2 тэрбум доллар нэмэх талдаа гарч ирж. Хасах талдаа юу болж байна вэ гэхээр яг дүгнээд хэлчих юм бол энэ бол бодитой тоо. Аж ахуйн нэгжийн орлогын албан татварыг тэргүүлэх чиглэл гээд 10 хувиар хөнгөлөхөөр 4 тэрбум доллар хасах, 68 хувийг чөлөөлж, 66 хувийн ноогдол ашгийг өгөхөөр, 4400-гаар тооцох юм бол 8 тэрбум, 6 мянгаар тооцох юм бол 22.8 тэрбум. За тэгээд энийг ДНБ-тэй харьцуулах юм бол хамгийн бага алдагдал нь бол 3 жил 2.6 сая монголчууд ажил хөдөлмөрлөхтэй тэнцүү хэмжээний хөрөнгө. Хэрэв 6600-гаар тооцох юм бол 8.5 жил. Нэг хүнд хамгийн доод хэмжээ нь 4.6 сая төгрөг, хамгийн доод талын хэмжээ нь 14 сая төгрөг. 

Өөрөөр хэлбэл бид бүхэн ямар шийдвэр гаргах гэж байна вэ гэхээр хөрөнгө оруулагчаас 68.0 хувийн татвараас чөлөөлснөө гэсний ингэж хэлснийх нь төлөө нэг хүнд дунджаар 8 сая төгрөг оногдох юмыг өөрөөр хэлбэл үг дуугүй эргэж хэлэлцээр хийхгүйгээр шийдвэрлэх ийм байр сууринд ирж байна. Тэгээд 68 хувийн татвар дээр бол өөрчлөх, багасгах гэдэг дээр бол санал нэг байдаг. Жишээлбэл алтыг одоо ингээд 68-аас болоод олборлож чадахгүй байна гэж байна. Гэтэл бид нар аль хэдийнэ 850 болгочихсон, хууль хэрэгжүүлэхгүй л байгаатай холбоотой асуудал. Геополитикийн асуудлыг бид бас ойлгож байгаа, хүн бүхэн энэ дээр санаа зовж байгаа. Гэхдээ өмнө нь энэ гэрээг хэлэлцэж одоо гараад явчихна гэж хэлсэн. 4 тэрбум доллараа 64 доод тал нь болгож байгаа хөрөнгө оруулагч эндээс гарч явахгүй ээ. Энэ бол ойлгомжтой.

Тэгээд ерөнхийдөө бол 30 орчим тэрбум долларын асуудлыг нэг ч үг дуугаралгүй бариулж шийдчихээд, (минут дуусав)

Д.Дэмбэрэл: - Д.Ганхуяг гишүүн гүйцээчихье.

Д.Ганхуяг: - Тэгэхээр ийм байдалтай байна. Ер нь энэ тоонуудыг олон нийтэд тодорхой болгох ёстой. Хөрөнгө оруулагч нь ямар хэмжээний ашиг хэд нугалж авч байгаа юм, монголын ашиг нь ямар байгаа юм, энэ асуудлыг бол бас анхаарах хэрэгтэй байна. Хамгийн гол нь бид бүхэн хэлэлцээрийг цааш нь үргэлжлүүлэх нь зүйтэй юмаа. Хөрөнгө оруулагчаас 68 хувийн татвараас чөлөөлөө гээд хэлэнгүүт нь за гээд чөлөөлчихдөг. Тэгэхээр бид нар хэний эрх ашгийн төлөө сууж байгаа нь ойлгомжгүй байна. Хуулийн төсөл бол УИХ-ын шийдвэр, хуулийн төсөл өргөн мэдүүлэх тухай журмын хуулийг еще ч шууд зөрчсөн байгаа. Энэ дээр УИХ бас анхаарна биз дээ.

Эцсийн эцэст бид бүхэн нэг л зорилготой, шууд тэглэнэ гэсэн нь бол өөрөөр ер гарц бидэнд олдохгүй байна л даа. Анхны хэлэлцүүлгийн явцад бид өөрөөр хэлбэл энийг дундуур нь алтанд хүчтэй нь олоод шийдье гэхээр бас болохгүй байна. Ийм л байдалтай болчихоод байна. Ингэж хэлэх байна.

Д.Дэмбэрэл: - Д.Даваасүрэн гишүүн яаж байна. За болилоо гэж үү, дэмжихгүй. Ц.Даваасүрэн.

Ц.Даваасүрэн: - Тэгэхээр хуулийн зарим нэг зөрчлийг арилгах шаардлага байгаа юмаа. Би бол огт хэлэлцэхгүй гэж байгаадаа биш хуулийн зөрчил байгаад байгаа юм. Тэгж байж хэлэлцье гэж. Яагаад вэ гэвэл сая одоо Тамгын газрын тайлбараас болоод нэг тийм буруу дэг тогтчихлоо л доо. Их Хурлын дарга энийг анхаарахгүй бол болохгүй байх аа. Одоо жишээлбэл бид нар 3 сарын дараа мөрдөнө, хагас жилийн дараа мөрдөнө, жилийн дараа мөрдөнө, 1 сарын 1-нээс эхэлж мөрдөнө гээд хуулиуд оруулж ирнэ. Дагалдах хуулиа одоо энэ хугацаанд нь оруулж ирнэ гэдэг л тийм буруу жишиг тогтох гээд байна шүү дээ. Энэ чинь болохгүй шүү дээ. Аль эсвэл одоо Дээд шүүхээр тайлбар хийлгэх юм уу. 2 жилээс дээш одоо хугацаагаар үйлчлэх хууль орж ирээд л дагалдах хууль нь дараа нь орж ирнэ гэдэг юм уу яадаг юм. Энэ чинь одоо нэг тийм сонин юм болчихлоо шүү дээ. Энэ асуудлаа бас нэг мөр болгож байж шийдвэл яасан юм.

 Ер нь бол энэ гэрээ явахад бол хэрэгжихэд нэлээн ойртчихлоо гэж бодож байна. 50 хувийн асуудлыг нь тэр 57 дугаар тогтоолд зааснаар нь 30 жил гэдгээ тогтоолын хэлбэрт нь оруулж өгөөд, энэ үйл ажиллагааны явцад бий болоогүй, зүгээр гэнэтийн одоо дэлхийн зах зээл дээрх металлын эрэлтээс хэрэгцээнээс бий болж байгаа үнийн өсөлтийг бол тэр баялгийг өмчлөгч монголын ард түмэн бол хүртэх ёстой л доо, хуваалцах ёстой. Тэр чинь бага тоо биш байгаад байгаа юм. Жишээлбэл 4000-6000-ын хооронд хэлбэлзэхэд л тэр 70 хувийн ноогдол ашгаар хуваарилахад тэднийд чинь 30 млрд доллар хүртэх тийм бололцоо гарчихаад байгаа юм л даа. Тэгээд энийгээ бол бид зохицуулаад тэр үнийн өсөлтөөс бий болж байгаа орлогоо одоо бас энэ өмчлөгч нь хүртчихдэг тур юуг нь аваад үлдчих юм бол болох нээ гэж. Энэ дагалдах хуулиудын асуудлыг шийдэх ёстой даргаа.

Д.Дэмбэрэл: - Р.Гончигдорж заавал уу даа. Ер нь Н.Батбаяраа сонсоод, цөөнх болсон хүнээ сонсоод, тэгээд санал хураавал яасан юм бэ гишүүд ээ тэгэх үү. Одоо тэртэй тэргүй. Батбаяраа сонсоод санал хураачихъя. Яах вэ одоо цөөнх өөр ярих зав байхгүй шүү дээ. Санал хураах үедээ л цөөнх ярьдаг шүү дээ. За тэгье, Н.Батбаяраа сонсчихъё. Дараачийн хуулиуддаа. Ж.Сүхбаатар дунджаар хаашаа ч биш тэгээд дундаж болсон нэг хүн үг хэлсэн гэж үү. За тэгвэл ингэе. Р.Гончигдорж үг хэлээд, Н.Батбаяр үг хэлээд дуусъя. За Р.Гончигдорж товчхон.

Р.Гончигдорж: - Баярлалаа. Нэг их болгоомжлоод ч яахав, асуудлыг би зүгээр өөр талаас нь ярья. Түрүүн Ж.Сүхбаатар гишүүн ч бас яриадах лаа. Бид нар энэ УИХ бол ер нь энэнээс илүү хариуцлагатай, Монгол Улсын Үндэсний аюулгүй байдал, эдийн засгийн бие даасан байдал, олон нарийн асуудлыг бол хэлэлцэх тийм үүргийг хүлээж байгаа УИХ. Ийм УИХ өөрөө ард түмнээсээ сонгогдож гараад, ард түмний өмнөөс хүлээсэн үүргээ хэрэгжүүлэхтэй холбогдсон ийм том асуудлууд дээрээ бол үзэл бодол өөр байж болно. Гэхдээ энэнийгээ ард түмний дунд хагарлыг үүсгэх шинжтэй тийм байр сууринаас ярьж байгаад нь бол би хамгийн их эмзэглэж байгаа. Яг одоо энэ хоёр өдөр танхимд сонсож байгаа тэр үгнүүд бол өнөөдөр олон түмний дунд хамгийн гол төөрөгдлийг хаанаас үүсгэсэн юм бэ гэвэл Их Хурал дотроосоо үүсгэсэн байнаа гэсэн ийм дүгнэлтэнд хүрч байна.

Би юунд итгэдэг вэ. Би бол өнөөдөр нэгэнт шинжлэх ухаанаар бий болсон тэр үр дүнд л үнэмшдэг. Өнөөдөр бид нар юу гэдэг юм бэ одоо 40, 50 тэрбум долларыг 68 хувийн татварыг боосноос алдлаа гээд. Нэг хүнд одоо олон сая төгрөг оногдох юмыг алдлаа гэнэ. Энэ яриа болгон чинь бол өнөөдөр монголын ард түмнийг хоёр хэсэг хуваахын хэмжээнд өдөөн хатгалга болж байгаа гэдгийг эрхэм гишүүд ойлгомоор байна. Өнөөдөр эдийн засгийн тооцоо, төслийн тооцоо, энэ болгон чинь маш өндөр түвшинд боловсрогдсон математик аппараттай тэр аппаратаар боловсрогддог болчихож. Тийм аппаратаар боловсрогдож тооцоолоод хийгдсэн зүйлийг өнөөдөр гажуудуулж яринаа гэдэг бол шууд негилизм. Шууд цэвэр үгүйсгэгч. Өнөөдөр эдийн засагчийнд байж байгаа. Би Ц.Даваасүрэн гишүүнд ч хандаад хэлж болно. 

Өнөөдөр 4 мянгаас 4 мянга хэдэн зуугаар авсан тооцоо гэж 50 жилийн ерөнхий хандлагыг риск менежментийн тооцоотойгоороо орчин үеийн математик шингэсэн тэр экономикийн тооцоогоор гаргаж ирсэн тэр хувилбараар тооцож гаргаж ирээд гаргаад ирчихсэн зүйлтэй бол бид маргахын шаардлага байхгүй мөн үү. Би мэднээ, би мэднэ нэгдүгээрт. Хоёрдугаарт нь, өнөөдөр энэ төслийн асуудал бол зөвхөн Оюу толгойн асуудал ерөөсөө биш. 68 хувийн татварыг гарч ирж байхад нь аймаар эсэргүүцэж байсан, муу муухайгаар нь дуудаж байсан улсууд өнөөдөр хамгийн хайртай болж хувирсанд би гайхаж байгаа юм. 68 хувийн татварын өнгөрсөн үеийг хэзээ ч шүүмжлэхгүй. Үр дүнгээ өгсөн, түүхэн үүргээ гүйцэтгэсэн. Энэ бол байж байсан үйлдвэрлэлээр арга байхгүй бидэнд мөнгө санхүүгийн зайлшгүй гарцаагүй шаардлага үүссэн учраас бид тавьж байсан. Зорилгоо биелүүлсэн. Өнөөдөр биднийг хэрэв 68 хувийн татварыг Оюу толгой дээрээ байлгая гэх юм бол бид нар ашгийн татварын, нөөцийн татварын, бусад татварын асуудлыгаа бууруулах хэрэгтэй болж байж л энийг хийнэ. Тэгэхэд Монгол Улсын хамгийн том эрсдэл 68 хувийн татвараар тооцсон эрсдэл чинь л ирээдүйн эрсдэл болж бид нарт хичнээн алдагдал эрсдэлээр орж болзошгүй.

Түүхэндээ тогтвортой байдаг тэр зүйлүүдээрээ өнөөдөр гол 50 жил, 100 жилийнхээ стратегийн тогтвортой байдлыг хангаж тооцоо хийж байгаа нь бол зөв зүйтэй зүйлээ. Тэрнээс 68 хувийн татварыг муу муухайгаар нь дуудахын төлөө өнөөдөр үгүйсгэж хэлж байгаа юм биш. Монгол Улс одоо шинэ эдийн засгийнхаа өсөлтийн бодлого руу орж, би юунд итгэж байна вэ. Энэ УИХ өнөөдөр ганцхан Оюу толгой гэдэг бодлогыг тодорхойлох гээгүй. Монгол Улс энэ ашигт малтмалынхаа эх үүсвэр дээр тулгуурласан шинэ эдийн засгийн сэргэлтийг яаж босгох вэ гэдэг том бодлогыг тодорхойлж байгаа ганцхан элемент нь энэ. Энэний нэг том элемент нь бол Монголд бий болсон ашигт малтмалыг Монгол өөрөө орчин үеийн хүлээн зөвшөөрсөн технологийн түвшинд эцсийн бүтээгдэхүүн боловсруулж гаргаж чадах тэр үйлдвэрлэлийг бол заавал барина гэсэн тэр бодлого бол энэ том бодлогын нэг том бүрэлдэхүүн. Энийг хийе, хийх ёстой УИХ зохих үед нь шийдвэр гаргана.

Ингэхэд юун 68 хувийн татварын тухай ярих юм уулаасаа. Уран дээр ч энийг ярина, цайр дээр ч энийг ярина, зэсэн дээр ч энийг ярина. Би энэ том бодлого УИХ-аас сонсогдож байгаа гэж бодож байгаа. Энэнийхээ хүрээнд яриач. 100 жил зэсийн баяжмалаар гаргах гэж боддог улсууд болиоч. Тэгээд 40 тэрбум гэдэг тооцоогоо ярьдгаа болиоч л гэж хэлэх гэж байна.

Д.Дэмбэрэл: - За 6 гишүүн үг хэлчихээд байна. Зүй нь бол цөөнх болж энэ илтгэсэн хүн энэ дотор үг хэлэх байсан юм л даа. За одоо Нямжавын Батбаяр. Ингээд 7 хүн болчихлоо доо. Бусад нь бол бидний горимоор энэ нэр өгсөн хүмүүсийн нэр хасагдаж байна. Нямжавын Батбаярыг сонсоод санал хураая.

Н.Батбаяр: - Энэ асуудлаар би Төсвийн байнгын хороон дээр цөөнх болсон юмаа. Яагаад цөөнх болсон юм, яагаад вэ гэвэл энэ гэнэтийн ашгийн 68 хувийн татварыг хүчингүй болгох нь Монгол Улсын тусгаар тогтнолд эдийн засагт хортой үзэгдэж байгаа учраас энэ хуулийг хүчингүй болгохыг дэмжихгүй байгаа юм. Нөгөө талаас энэ гэнэтийн ашгийн 68.0 хувийн татварыг хувь заяаны эрхээр би болон бидний 17 гишүүн одоогоос 3 жилийн өмнө санаачилсан юм. Их Хурлын гишүүний үүрэг гэдэг бол төр ард түмнийхээ сайн сайхны төлөө хууль санаачилж, хуулийг хэрэгжилтийг зохион байгуулж, хуулийн хэрэгжилтэд хяналт тавих үүрэгтэй байдаг. Тэр утгаараа энэ хуулийг санаачилсан, энэ хуулин үр дүнд өнгөрсөн 3 жил хагасын хугацаанд 960 орчим тэрбум төгрөг орж ирж, тэр нь монголын нийт ард түмэнд хүүхдийн мөнгө хэлбэрээр нэг хэсэг нь очиж, нөгөө хэсэг нь хөдөөнийхөнд гэрэл, зам, төв суурин газрынханд эмнэлэг, сургууль болж очсон. Гурав дахь хэсэг нь болохоор өнөөдөр хямралын үед хүндрэлтэй байгаа үед төсвийн алдагдлыг нөхөх болон банкуудад тодорхой хэмжээний нэмэлт эх үүсвэр болоод байршаад байж байгаа.

Одоогийн байдлаар ашиглаагүй үлдэгдэл нь 300 орчим тэрбум төгрөг байгаа гэдгийг бас хэлэхийг хүсэж байна. 

Гэнэтийн ашгийн татварыг анх санаачлахад би ингэж бодсон юм. Монгол Улс дандаа түүхий эд гаргадаг хөгжилтэй орнууд чадахгүй ээ. Тийм учраас түүхий эдээ гаргадгаа зогсооё, эцсийн бүтээгдэхүүн үйлдвэрлэдэг больё, энэ утгаараа 30 жил Монгол Улс Эрдэнэт үйлдвэрийг ажиллуулсан мөртлөө дандаа баяжмалаа гаргаж байсан учраас энэ үнэ өсөж байгаа үед нь энэ татварыг тавьснаараа тэр эдийн засгийн хөшүүрэг болгож зэс хайлуулах үйлдвэрийг барих зорилт тавьсан юм. Тэгээд зорилтдоо хүрэхийн тулд энэ хуулийг хүчингүй болгохыг дэмжихгүй байгаа юм нэгдүгээр шалтгаан.

Хоёрдугаар шалтгаан, өнөөдрийн энэ хуулийг хүчингүй болгох асуудлыг Засгийн газар оруулж ирэхдээ Оюу толгойн гэрээтэй холбогдуулан оруулж ирж байгаа, тэр тусмаа Оюу толгойн удирдлагын зүгээс манай Их Хурлын гишүүдэд дарамт үзүүлсэн захидал ирснийг та нар мэдэж байгаа. Юу болж байгаа вэ, Монгол Улсад гадаадын  хөрөнгө оруулалт орж ирэхдээ гадаадын хөрөнгө оруулалтын хуулийн дагуу бол Монгол Улсын хууль дүрмийг сахиж мөрдүүлэх үүрэг хүлээнэ гэсэн хуулийн заалттай байтал танайх энэ хуулиа өөрчил, энэ чинь надад таалагдахгүй байна гэсэн байдлаар Монголын төртэй харьцаж байгаа явдал нь таалагдахгүй байгаа юм. Африкт оччихоод эд нар ингэж байсан байх. Монгол бол Африк биш. Монгол Улсаа Африк болгохгүйн тулд гадны аль нэг байгууллагын захиалгаар Монгол Улс 800 жилийн төрт ёсны түүхтэй улс юм бол өөрийнхөө хуулийг өөрснөө тогтоодог энэ тусгаар тогтнолоо олж авсан зүйлээ бид нар хадгалж үлдэх үүрэгтэй улсууд учраас гадны захиалгаар хуулиа өөрчилдгөө больё гэсэн үүднээс би энэ хуулийг дэмжихгүй байгаа юм.

Гуравдугаарт, өнөөдөр яагаад гадныхан гэнэтийн ашгийн 68 хувийн татварыг заавал өөрчлөх гээд байгаа юм. Яагаад вэ гэвэл баяжмалыг нь манайхаас авч гарах гээд байгаа юм. Түүхий эд зөөх гээд байна. Тэгвэл бид нар зэс хайлуулах үйлдвэртэй болмоор байна. Гэтэл зэс хайлуулах үйлдвэртэй боллоо гэхлээр тэд нар өөрсдөө барихгүй гэж байна. Тэгвэл бид нар өөрсдөө барьчихъя. Манайхан нийлүүлэх үүрэг илүү хүлээх ёстой, энийгээ нийлүүлж чадахгүй бол нөгөө тал энэ лиценз нь хураагддаг байх ёстой энэ хуулийн заалт өнөөдөр байхгүй байгаа учраас Зэс хайлуулах үйлдвэрийг дангаараа барина гэдэг магадлал нь багатай байгаа учраас дангаараа байгуулсан тохиолдолд гадагшаа гаргах юм бол 68-ийн дотор төлнө гэдэг айдас нь байж байж дотогшоо нийлүүлэх бололцоотой болох учраас энэ татварыг байлгахын төлөө байгаа.

Дөрөвдүгээрт, өнөөдөр энэ төслийг боловсруулагчид тооцоогоо хийхдээ нэг тонн зэсийн үнийг 4400 төгрөгөөр тооцсон юм байна. Ингэхдээ ашигтай гэж үзсэн юм байна. Тэгвэл өнөөдөр зах зээл дээр 6000 байж байгаа. Цаашдаа өснө гэж олон улсын байгууллага, эрдэм шинжээч нар дүгнэж явж байна. Тэгвэл 4400 доллар дээр ашигтай байгаа юм бол 4400 доллараас дээшихэд нь нөхцөл дээр нь Монгол Улстай харилцан тохиролцъё гэсэн санал дээр манай Засгийн газар яагаад хэлэлцээр хийгээгүй юм бэ гэдэг нь бас надад гайхалтай санагдаж байгаа учраас энэ хуулийг дэмжих бололцоогүй гэж үзэж байна.

Тавдугаарт, Эрдэнэт үйлдвэр өнөөдөр Монголыг тэжээж байгаа. Эрдэнэт үйлдвэрийн 51 хувийг монголын төр эзэмшиж байгаа. Тэрний үр дүнд бид нар гэнэтийн ашгийн татвараа ч гаргаж чадсан, татвараа ч төлүүлж чадсан. Гэтэл өнөөдөр тусгаар тогтносон Монгол Улс гэж үзэж байгаа. Тэгж байгаа мөртлөө өнөөдөр бид нар 34 хувиа арай чүү л худалдаж авах тохиролцоонд хүрлээ шүү дээ. Гэтэл та нар бод доо. Эрдэнэтийг байгуулж байсан 1978 онд Монгол Улс бараг тэр үеийн ЗХУ-ын 16 дугаар Республик гэж билэгтэй холбогдуулж тийм дарамтад байсан мөртлөө тэр үеийн удирдлагууд монголынхоо төрдөө, улсдаа энэ компанийн 50 хувийг авч үзсэн чадсан байгаа. Тэгвэл өнөөдөр бид нар зах зээлийн харилцаанд орчихоод ардчилсан төрт усаа ёсчлон байгуулсан гэж хэлээд байж байгаа энэ үедээ яагаад өөрийнхөө Монголынхоо талд 50 хувийг авч чадахгүй байгаа юм бэ гэдэг асуудал намайг гайхшруулж байгаа юм. 

Монголын тэр үеийн Их Хурал нөгөө талаа хүндэтгээд анхны хөрөнгө оруулалтаа нөхсөний дараа 50 хувийг эзэмших үгний талаар гэрээнд тусгахыг Засгийн газарт үүрэг болгосон. Харамсалтай нь энэ заалтыг Засгийн газар биелүүлсэнгүй. Хөрөнгө оруулалтын нөхөх хугацаанд 4.7 жил гэж байхад тэр 4.7 жилийн дараа 50 хувь эзэмших биш тэрнээс дахиад 5, 6 дахин илүү хугацаа өгье, 30 жилийн дараа 50 хувьд хүрэх тухай асуудлыг хэлэлцээрт тусгасан байхыг…(минут дуусав)

Д.Дэмбэрэл: - Бараг хэлчихсэн байх аа. За гишүүд ээ, Бараг болсон байх аа Н.Батбаяраа. За гишүүд хэлэлцэх эсэх асуудлаар үгээ хэлчихлээ. Байнгын хорооны саналаар санал хураалт явуулъя. Би саналын томъёоллыг уншаад орхиё.

Зарим бүтээгдэхүүний үнийн өсөлтийн албан татварын тухай хуулийг хүчингүй болсонд тооцох тухай хуулийн төслийг хэлэлцье гэсэн саналыг Байнгын хороо оруулсан байна. Ийм учраас Байнгын хорооны саналаар энэ хуулийн төслийг хэлэлцье гэсэн санал хураалт явж байна.

64 гишүүн санал хураалтад оролцож, 54 гишүүн зөвшөөрч, 84.4 хувийн саналаар хэлэлцэх нь зүйтэй гэж үзлээ. 

Нэгэнт хэлэлцэх нь зүйтэй гэж үзсэн учраас Төсвийн байнгын хороонд анхны хэлэлцүүлэг хийхээр шилжүүлж байна. 

Уг асуудлыг 16 цаг 45 минутад хэлэлцэж дуусав. 

Хоёр. Аж ахуйн нэгжийн орлогын албан татварын тухай

хуульд өөрчлөлт оруулах тухай хуулийн төсөл

(хэлэлцэх эсэх)

Д.Дэмбэрэл: - Дараачийн асуудалд оръё. Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Сангийн сайд С.Баярцогт. С.Баярцогт сайдыг индэрт урьж байна.

С.Баярцогт: - УИХ-ын дарга, эрхэм гишүүд ээ,

2007 оны 1 дүгээр сарын 1-ний өдрөөс эхлэн хүчин төгөлдөр мөрдөгдөж байгаа аж ахуйн нэгжийн орлогын албан татварын тухай хуулиар татварын тайлангаар гарсан алдагдлыг уг алдагдал гарсан татварын жилийн дараахь дараалсан 2 жилийн албан татвар ногдуулах орлогоос хасаж тооцохоор хуульчилж, албан татвар ногдуулах орлогоос жил бүр хасагдах алдагдлын хэмжээг тухайн жилийн албан татвар ногдуулах орлогын дүнгээс 50 хувиас хэтрэхээргүй байхаар хязгаарлаж өгсөн билээ.

Татвар төлөгчийн тайлангийн жилийн албан татвар ногдох орлогоос нийт зардлыг хасаж, илүү гарсан хэсгийг татварын тайлангаар гаргасан алдагдал гэж үзлээ. Өөрөөр хэлбэл татвар төлөгчийн тайлангийн жилд олсон орлогоос тухайн орлогыг олох холбоотой гаргасан зардал нь давсан тохиолдолд түүнийг алдагдал гэж үзэх юм. Уул уурхайн салбар нь бусад бизнесийн салбартай харьцуулахад харьцангуй өндөр эрсдэлтэй, хөрөнгө оруулалт ихээр шаардагддаг тул аж ахуйн нэгжийн орлогын албан татварын тухай хуулийн дагуу татварын тайлангаар гарсан алдагдлыг уг алдагдал гарсан татварын жилийн дараахь дараалсан 2 жилийн албан татвар ногдуулах орлогоос хасч тооцохоор хуульчилсныг уул уурхайн салбарт хэрэгжүүлэхэд тодорхой хэмжээний хүндрэлүүд гарч байгаа юм.

Олон улсын валютын сан, Дэлхийн банкны зөвлөхүүд манай улсын уул уурхайн татварын орчинд хийсэн үнэлэлт дүгнэлтээрээ Монгол Улсын аж ахуйн нэгжийн орлогын албан татварын тухай хуулийн дагуу татварын тайлангаар гарсан алдагдлыг ирээдүйд шилжүүлэн тооцох журмыг хялбарчилж, алдагдал шилжүүлэн тооцох хугацааг 7-10 жил болгон сунгах зөвлөмжийг өгсөн бөгөөд бусад улс орнуудын туршлагаас харахад уул уурхайн салбарт татварын тайлангаар гарсан алдагдлын доод тал нь 4-15 жилийн хугацаагаар дээд тал нь хязгааргүйгээр шилжүүлэн тооцдог байна. Тухайлбал Боливи, Чили зэрэг улсууд хязгааргүйгээр алдагдлыг шилжүүлэн тооцдог хууль үйлчилж байгаа юм. 

Иймээс аж ахуйн нэгжийн орлогын албан татварын тухай хуульд өөрчлөлт оруулж, татварын тайлангаар гарсан алдагдлыг ирээдүйд шилжүүлэн тооцох хугацааг 8 жил болгон сунгаж, албан татварт ногдуулах орлогоос жил бүр хасагдах алдагдлын хэмжээг хязгаарлахгүй, өөрөөр хэлбэл тухайн жилийн албан татвар ногдуулах орлогын дүнгийн 100 хувь болгон олон улсын жишигт нийцүүлэн хөрөнгө оруулалтыг урамшуулан дэмжихэд чиглэсэн татварын орчинг бүрдүүлэх нь зүйтэй гэж үзэж аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслийг боловсруулан хэлэлцүүлж байна.

Аж ахуйн нэгжийн орлогын албан татварын тухай хуульд өөрчлөлт оруулж, татварын тайлангаар гарсан алдагдлыг ирээдүйд шилжүүлэн тооцох хугацааг 8 жил болгон сунгаж, албан татварт ногдуулах орлогоос жил бүр хасагдах алдагдлын хэмжээг хязгаарлахгүй болгосноор уул уурхайн компаниудаас төсөвт төвлөрүүлэх аж ахуйн нэгжийн орлогын албан татварын орлого 2010 онд 37 тэрбум төгрөг, 2011 онд 11.9 тэрбум төгрөгөөр буурахаар байна. Аж ахуйн нэгжийн орлогын албан татварын тухай хуульд дээрх өөрчлөлтийг оруулснаар төсвийн орлогод сөргөөр нөлөөлөх талтай ч стратегийн ач холбогдол бүхий томоохон уул уурхайн төсөл арга хэмжээг эдийн засгийн эргэлтэд оруулснаар урт хугацаанд нийгэм, эдийн засагт нөлөөлөх эерэг нөлөөлөл нь харьцангуй өндөр байгаа юм.

Хуулийн төсөл батлагдан гарснаар уул уурхайн салбарт орох гадаад, дотоодын хөрөнгө оруулалт нэмэгдэж, уул уурхайн салбарын татварын орчин илүү тодорхой, олон улсын жишигт хүрч боловсронгуй болох юм. Хуулийн төсөл нь Засгийн газрын 2009 оны 8 дугаар сарын 7-ны өдрийн хуралдаанаар хэлэлцэгдэж, Үндэсний аюулгүй байдлын зөвлөлийн 2009 оны 8 дугаар сарын 11-ний өдрийн хуралдаанаар хэлэлцэгдэн дэмжигдсэн болно. 

Хуулийн төслийг хэлэлцэн шийдвэрлэж өгөхийг хүсье.

Анхаарал тавьсан явдалд баярлалаа.

Д.Дэмбэрэл: - С.Баярцогт сайдад баярлалаа. За илтгэлтэй холбогдуулаад асуух асуулттай гишүүн Д.Тэрбишдагва гишүүнээр тасаллаа. Н.Батбаяр гишүүн алга байна. Ц.Даваасүрэн гишүүн асуултаа тавья.

Ц.Даваасүрэн: - Тэгэхээр Байнгын хорооны хурал дээр асуусан асуултаа л асуух гээд байна л даа. Тэр үед хариулт өгөгдөөгүй учраас. Ирээдүйд тооцох алдагдлыг 14, 15, 16 он гэсэн байсан л даа. 1.2 млрд доллараар гэж. Бидэнд өгсөн тооцоогоор чинь болохоор 22 он хүртлээ алдагдалтай ажиллана гээд байгаа шүү дээ. 22 он хүртэл алдагдалтай ажиллана гээд байгаа тиймээ. Тэгэхээр таны надад өгсөн тооцоогоор чинь 14, 15, 16 онд болохоор ирээдүйд тооцох алдагдлыг 1.2 млрдаар тооцоод тавьчихсан байгаа. Тэгээд энэ 17, 18, 19, 21, 22 оны алдагдлуудыг тооцохгүй юм уу. Өөр нэг асуудал бол сая бас надыг ингээд үгүйсгээд байна гэж хэлээд байна л даа. 2 сард зарим нэг хүн бол энэ гэрээг дэмжих ёстой, дэмжих ёстой л гээд байсан. 6 сард бас дэмжих ёстой энэ одоо чухал гээд байсан. Хэрвээ тэр үед дэмжчихсэн байсан бол энэ одоогийн орж ирж байгаа 2 млрд долларыг бид нар олж авч байгаа нь буруу гэж үү. Бидний үгүйсгээд байгаа нь буруу гэж үү. Би энэнд гайхаж байна. Хэрвээ 2 сард бид нар кнопдоод л хаячихсан бол өнөөдөр юун тэр одоо хөрөнгө оруулалт 1 тэрбумаар буурах, зээлийн хүү 5 хувь болох, 2 тэрбум долларыг бид нар тэгээд л гадны талд бэлэглэх байсан байна шүү дээ. Хүчин чармайлт гарсан л гэж бодож байна. Бид нарт бол нэлээн шахалт ирж л байсан. Би одоо ч гэлээ гэсэн бололцоо байгаа гэж бодоод байгаа юм. Яахаараа шууд л 1 тэрбумаар нь, 2 тэрбумаар нь ингээд хасчихаад байдаг юм. Ялангуяа энэ татварын холбогдолтой асуудал дээр хөнгөлөлтгүй гэж хэлчихээд эргээд ирээдүйн алдагдал тооцох замаар татварын орлогыг би бол 1.2 млрд-аар буурч байна гэж үзэхгүй байгаа юм. Яагаад гэвэл 12 оноос 22 он 10 жил алдагдалтай ажиллахад өөр тоо гараад байгаа байхгүй юу. Таны надад өгөөд байгаа 1.2 млрд биш байгаад байгаа юм л даа. Тэгээд энэ зөрөөг одоо тайлбарлаж өгөөч ээ.

Д.Дэмбэрэл: - С.Баярцогт сайд хариулъя.

С.Баярцогт: - Ц.Даваасүрэн гишүүний асуултад хариулъя. Төсвийн байнгын хороон дээр бол яг энэ алдагдлыг ирээдүйд шилжүүлж тооцох аргачлал, тооны асуудлаар бол гол асуултыг бол Ц.Даваасүрэн гишүүн асуусан. Тэгээд л би Ц.Даваасүрэн гишүүний хүсэлтээр бол алдагдлыг ирээдүйд шилжүүлэн тооцуулах энэ хувь хэмжээг бол хүснэгтээр гаргаж өгсөн байгаа. Гишүүд хүсэж байвал энийг бол бас гаргаж өгнө. Тэгэхээр нэг зүйлийг бол Даваасүрэн гишүүн маань жаахан буруу ойлгосон байна. Өөрөөр хэлбэл одоо энэ төслийн дотор манай оногдож байгаа зээлийн хэмжээг ноогдол ашгаар төлөх байгаа. Үйлдвэрлэл бол 13 оноос эхэлнэ. 13 оноос 22 он хүртэл манай ноогдол ашгаар манайд оногдож байгаа зээлийг төлөх байхгүй юу. Энэ бол тусдаа асуудал. Ашигтай ажиллаж байна гэсэн үг шүү дээ. Ноогдол ашгийн төлбөр байхгүй юу.

23 оноос эхлээд манайх ноогдол ашгаа авч байгаа юм. Та тэгэхээр 2 зүйлийг холиод байна гэсэн үг. Алдагдалтай ажиллах жилийн хугацаанд одоогийн энэ моделиор бол 13 ондоо ашиглалтад ороод, яг ашиглалтад орсон дараагийн жил буюу 14, 15, 16 онд 3 жил алдагдалтай ажиллаад, тэрнээс эхлээд алдагдлаа нөхөөд ашигтай ажиллана. Өөрөөр хэлбэл бидэнд оногдож байгаа ноогдол ашгаас 17 оноос эхлээд манай оногдож байгаа зээлийг төлж явсаар байгаад 5 жилийн дараа буюу 23 оноос эхлээд тэр бүгд хаагдаад, 23 оноос биз нар өөртөө оногдох ноогдол ашгаа авах ийм л асуулт байгаа юм. Тэгэхээр бол одоо нэлээн ойлгомжтой болсон байх аа гэж ингэж бодож байна. Хэдийгээр бид нар аж ахуйн нэгжийн орлогын албан татварын алдагдлыг ирээдүйд шилжүүлэхээр 1.2 орчим тэрбум төгрөгийн хөнгөлөлт үзүүлж байгаа ч гэсэн орж байгаа орлогын хэмжээ бол 12 орчим тэрбум долларын орлого аж ахуйн нэгжийн албан татвараар орж ирж байгаа гэдгийг хэлмээр байна. Баярлалаа.

Д.Дэмбэрэл: - Ц.Даваасүрэн тодруулъя.

Ц.Даваасүрэн: - Яагаад би тэгээд лавлаж асуусан бэ гэхээр та надад бүлгийн хурал дээр тэгээд хариулчихсан байхгүй юу. 22 он хүртэл алдагдалтай ажиллаад, 23 оноос ноогдол ашгаа өгөх юмаа гээд хэлчихсэн байхгүй юу. Тийм учраас би өчигдөр өөрөөс чинь лавлаж асуугаад байсан нь тэр. Тэгж хэлсэн шүү дээ. 

Д.Дэмбэрэл: - С.Баярцогт сайд.

С.Баярцогт: - За энэ протоколд орж байгаа учраас би зүгээр залруулах гэж байгаа юм. Маргалдаж байгаа биш шүү Ц.Даваасүрэн гишүүн ээ. Би бол тийм алдаатай үг хэлээгүй ээ. Тэгэхээр танд би буруу ойлгуулсан байна. 23 оноос эхлээд манайх өөрсдийн ноогдол ашгаа авах байхгүй юу. Ашигтай ажиллаад, наана нь гарсан ноогдол ашгаар манайд оногдож байгаа зээлийг төлнө шүү дээ. Тэрнээс ноогдол ашгаа авах хугацаа чинь 23 оноосоо гэж хэлсэн болохоор би 23 он хүртэл алдагдалтай гэж хэлээгүй байхгүй юу. Тэгэхээр манайх нөгөө дүгнэлтэн дээр ингэж гарах дээр зэрэг тоон дээр 23 оноос эхлээд ноогдол ашиг ирэхээр тэрнээс өмнө бол ашиггүй байна гэж харагдаж байгаа юм шиг харагдсан байх. Тэрнээс ийм ойлголцлын зөрүү гарсан байх.

Үгүй ээ, хоёулаа тэр протоколоо үзье. Би бол маргалдах талаасаа биш зүгээр ойлголцох талаасаа хариулж байгаа шүү. Баярлалаа.

Д.Дэмбэрэл: - Баярлалаа. С.Бямбацогт гишүүн асуултаа тавья.

С.Бямбацогт: - Баярлалаа. Энэ алдагдлыг хуучин хуулиараа бол 2 жилийн дотор 50 хувиар ирээдүйд шилжүүлдэг байсан л даа. Одоо 8 жилийн дотор 100 хувь болж байгаа юм. Үндсэндээ энүүгээр бид нар энэ хөрөнгө оруулагч маань алдагдлаа бол цэвэр нөхөөд авчих боломж бүрдэж байгаа. 68 хувийн татварыг бид нар бас тэгэлчихэж байгаа. Үүгээрээ бас нэлээд юм алдчихаж байгаа. Үнэ өссөн үед одоо хэрэглэхээр гэдэг юм уу нөөцийн төлбөрийг өсөн нэмэгдүүлэх байдлаар өнөөдөр 5 хувь байж байгаа. Тэрийг нэмэгдүүлэх боломж маань бас байхгүй болчихож байгаа. Үндсэндээ төлбөр татвараараа бид нар бас тодорхой хэмжээний хөнгөлөлтүүд үзүүлээд л, төлбөр татварын хувьд бас Монгол Улсын тал буулт хийчихэж байгаа юм. 

Тэгэхээр одоо нэг асуудал бол хөрөнгө оруулагчийн зардал Монгол Улсын иргэн, аж ахуйн нэгжийн орлого болох ёстой. Хөрөнгө оруулагчийн зардал. Энэ тал дээр гэрээний 1.7-д заасан байгаа л даа. Монгол Улсын ялангуяа Өмнөговь аймагт үйл ажиллагаа явуулж байгаа иргэн, хуулийн этгээдийн үйлчилгээ, үйлдвэрлэсэн тоног төхөөрөмж, түүхий эд материал, хангамжийн материал, сэлбэг хэрэгслийн үнэ өртөг, нийлүүлэх хугацаа, тоо хэмжээ, чанарын хувьд өрсөлдөхүйц байх тохиолдолд тэдгээрийг хөрөнгө оруулагч тэргүүн ээлжинд худалдан авч хэрэглэнэ гэсэн байгаа юм. Тэгэхээр энэ чинь Монгол Улсын хуулийн этгээд иргэний бараа үйлчилгээ өрсөлдөхүйц байх тохиолдолд худалдан авч хэрэглэнэ гэсэн агуулга байгаа юм л даа. Худалдан авч хэрэглэнэ гэдэг чинь хэрэглэхгүй ч байж болно гэсэн санааг агуулаад байгаа юм. Тэгэхээр худалдан авч хэрэглэнэ гэсэн үг худалдан авах үүрэгтэй болгож болох уу. Нэгэнтээ өрсөлдөхүйц байх тохиолдолд гээд урд нь орчихсон байгаа шүү дээ тодотгоод. Хэрвээ тэгэх юм бол бид нар энэ хөрөнгө оруулагчийн зардлууд, тэртэй тэргүй зардлууд маань өснө, алдагдалтай ажиллана, зардлууд маань өснө, ноогдол ашиг төлөх хэмжээ нь багасна, энэ тохиолдолд бид нар хөрөнгө оруулагчийн зардлыг Монгол Улсын иргэн хуулийн этгээдийн орлого болох ёстой. Тэгэхээр энд ганц заалт бол энд байж байгаа.

Тэгэхээр энэ дээр өрсөлдөхүйц байх тохиолдолд худалдан авах үүрэгтэй гэж гэрээнд өөрчлөлт оруулж болох уу. Энэ тал дээр бас та бүхэн маань анхаараач ээ гэдгийг хэлмээр байна. Бусдад дээр түрүүн зарим гишүүдийн хэлж байгаатай адилхан тийм эсэргүүцээд юм уу, явуулахгүй байгаадаа биш шүү. Аль болох бас бодитой ажил хэрэг санал тавьж, гэрээг яавал Монгол Улсын талд арай жаахан ашигтай болох боломж юу байна, энэ талд л бас ярих гээд байгаа юм шүү гэдгийг зөв ойлгоорой. Бусдаар бол тэгж эсэргүүцээд байгаа юм байхгүй шүү. Гэрээг аль болох хурдан хугацаанд хэрэгжүүлэхэд дэмжиж байгаа шүү гэдгийг энэ дашрамд хэлье.

Д.Дэмбэрэл: - С.Баярцогт сайд.

С.Баярцогт: - С.Бямбацогт гишүүний асуултад хариулъя. Яг агуулга талаасаа ингээд харахаар 68 хувийн татвар байхгүй болоод тэгээд алдагдлыг ирээдүйд шилжүүлэх хөнгөлөлт эдлэгдээд эхлэнгүүт энэ бол бүхэлдээ уул уурхайн салбар дээр зөвхөн Оюу толгой дээр биш. Тэгэхээр бид нар 2006 онд анх энэ хуулийг баталсан юм. Одоо монголчууд ерөөсөө хэрэглэж үзээгүй байгаа байхгүй юу. Одоо дөнгөж 10 оноос эхэлж анхныхаа алдагдлыг тооцох гэж байгаа юм. Яагаад вэ гэвэл 7оны 1 сарын 1-нээс энэ хууль үйлчлээд, одоо монголын бүх компани тэгнэ шүү дээ. Алдагдалтай ажилласан 2 жилээ 7 оноос хойш, алдагдалтай ажилласан тэр жилийнхээ алдагдлыг 2 жилээр хойч нь тооцуулаад, зардалдаа тооцуулж авч байгаа байхгүй юу. Тэгэхээр бид нар тооцоо судалгаа гаргаад үзэхэд бол 10 онд анхных нь учраас нэлээн өндөр гараад байгаа юм. 37.1. Цаашдаа бол жил жилээр ингээд тооцогдоод явчих учраас алдагдал нь бол харьцангуй бага байгаа юм. Тэгээд энэ бол нөгөө хөрөнгө оруулалтыг дэмждэг гэдэг утгаараа төсөвт өгч байгаа талаасаа бол хасах, тэгэхдээ нийт еффектээрээ бол маш их хэмжээний нэмэх байгаа байхгүй юу. Тийм учраас энийг хэрэглэе.

Манайх бол 6 онд татварын том реформ хийсэн. Тэр дээрээ бол 2 төрлийн татварын хөнгөлөлт өгсөн. Тэрийг анх удаагаа хэрэглэх гэж байгаа юм. Тийм учраас нэгэнт уул уурхай өөрөө маш их хэмжээний хөрөнгө оруулдаг учраас алдагдалтай жилүүд дээр нь алдагдлыг нь 8 жилээр тооцъё, жишээ нь Чили энэ тэр бол бүр хязгааргүй тооцож байгаа байхгүй юу алдагдлыг нь. Тэгэхдээ үйлдвэрлэл бол эхнийхээ хэдэн жил алдагдалтай ажиллана уу гэхээс байнга алдагдалтай ажиллаад байх юм бол өчигдөр Чулуунбат гишүүн маш сайн тодорхойлж хэлсэн. Хүмүүс ингэж асуусан байхгүй юу. Алдагдалтай ажиллаж энэ нөгөө татварын хөнгөлөлт авахын тулд алдагдалтай яваад байх юм биш биз дээ гээд. Тэр компани бол ингээд олон жил алдагдалтай явбал дампуурна гэсэн үг байхгүй юу.

Тэгэхээр энэ бол үйлчилгээ нөлөөлөл нь илүү сайн болно. Одоохондоо Монголчууд бид нар мэдэхгүй байгаа. Одоо ингээд компаниуд аваад эхлэх юм бол энэний үр шимийг бол мэдэрч эхэлнэ. Тэгэхээр аль салбартаа өгөх вэ гээд Төсвийн байнгын хороон дээр бол гишүүд эрчим хүчний салбарт өгвөл яасан юм бэ, яг ийм маягаар. Дэд бүтцийн салбарт, тэр дотроо төмөр замын асуудал дээр ийм маягийн хөнгөлөлтүүд нэмж өгвөл яасан юм бэ. Зарим нэг гишүүн бол хөдөө аж ахуйн салбарт бас өгвөл яасан юм бэ гэсэн ийм асуудлууд гарсан. Тэгэхээр төсөл санаачлагчийн зүгээс бол ямар ч байсан энэ асуудлаа шийдчихье, дараа дараагийн тэр эрчим хүчний асуудал, төмөр замын асуудал, хөдөө аж ахуйн асуудал байгаа бол тооцоо судалгаа хийгээд нэмж оруулъя гэсэн ийм саналтай байгаа гэдгийг хэлмээр байна.

Асуудлын хувьд… асуудлын хувьд уг нь яг хэрэглэнэ гээд орчихсон байгаа биз дээ тиймээ. Тэгээд тэр бол гэрээний нэр томъёогоор бол үүрэгтэй гэдэгтэй бол яг адилхан. Одоо бид нар бас ойлгож байна. Тийм учраас бид нар ажиллая. Одоо орчуулган дээр л асуудал байгаа юм. Одоо тэр үг нь болохоор жишээ нь … гээд тэгэх юм бол манайхаар бол зөвшөөрөх үүрэгтэй, зөвшөөрөх ёстой гээд. Тэгтэл манайх бол ерөөсөө тэгж бичдэггүй юм байна л даа. Зөвшөөрнө, тэгнэ гээд. Яагаад вэ гэвэл манай талтай тэгж бичсэн нь бол нөгөө талдаа яг үүрэг шиг адилхан буугаад байгаа байхгүй юу орчуулган дээр. Тэгэхээр бид энэ хоёр нюансыг нь сайн ажиглаж, анзааръя гэж байгаа юм.

Энхболд гишүүн бас ийм төрлийн хоёр, гурван санал өгчихсөн байгаа. Тэгээд таны саналыг аваад ингээд хүмүүсийн өгч байгаа саналуудыг яг энэ орчуулган дээр гарч байгаа зүйл заалттай холбогдуулаад авна. Энийг баталгаажуулна гэдгийг хэлмээр байна. Баярлалаа.

Д.Дэмбэрэл: - За С.Бямбацогт:

С.Бямбацогт: - За тэр өрсөлдөхүйц… тохиолдолд гээд их тодорхой заачихсан байгаа болохоор тэр худалдан авах үүрэгтэй гэдэг байдлаар уул нь оруулчихвал их зүгээр байгаа юм шүү гэдгийг та бас ингэж оруулах байх аа гэдэгт найдаж байна. Нөгөө талаасаа нэг асуудал байгаа. Энэ хөрөнгө оруулагчийн өөрийн баталгаа тиймээ. Хөрөнгөө баталгаатай оруулаад төслийг амжилттай хэрэгжүүлэх баталгаа байх ёстой. Одоо аливаа төсөл гүйцэтгэхэд чинь гүйцэтгэлийн баталгаа, тендерийн баталгаа гэж дэнчин тавьдаг шүү дээ. Үүнтэй адилхан тодорхой хэмжээнд бас бид нарын дэнчингийн асуудал яагаад ярихгүй байгаа юм бол оо. Дэнчин. Хэрвээ хөрөнгө оруулагч маань солигдох юм бол, өөрчлөгдөх юм бол төслөө хугацаандаа хэрэгжүүлэхгүй юм бол хөрөнгө оруулалтаа эхлүүлж чадахгүй юм бол, үйлдвэрлэлээ, тэнд тодорхой хэмжээний Монгол Улсын Засгийн газар энийг амжилттай хэрэгжүүлнэ гэсэн дэнчин баталгаа тавих ёстой. Энэ баталгааны асуудлыг, дэнчингийн асуудлыг бид ярьж болох уу, болохгүй юу бас. 

Д.Дэмбэрэл: - За зүйтэй. Дэнчингээ хариулчихъя.

С.Баярцогт: - С.Бямбацогт гишүүний асуултад хариулъя. С.Бямбацогт гишүүн бол яг гэрээний эрхийн талаасаа бол маш чухал асуудал хөндөж байгаа. Гэрээний эрхийн хувьд бол дэнчингийн асуудал ер нь заавал байх ёстой. Уул уурхайн салбар бол онцлогтой байхгүй юу. Уул уурхайн салбарын хайгуулын зардал гэж бий шүү дээ. Тэр чинь бол ерөөсөө одоо эрсдэл гаргаж байгаа компанийн зардал байхгүй юу. Хайгуулын зардал гээд баахан юм гаргаад ирчихдэг, олохгүй бол тэр компани бол тэгээд тэрүүгээрээ шатаад дуусаж байгаа юм. Тийм учраас уул уурхайн салбарын хувьд бол том төслүүд дээр дэнчингийн шаардлага бол ерөөсөө байдаггүй байхгүй юу. Яагаад вэ гэвэл тэр компани өөрөө анх орохдоо эндээс юм олбол би ашиглана, олж чадахгүй бол энэ оруулсан мөнгөөрөө шатна гээд, нефть, уул уурхай энэ салбарууд. 

Тийм учраас одоо оруулчихаад байгаа хөрөнгөө бол хөрөнгө оруулагч маань бол 1 тэрбум 60 сая ам.доллар байгаа гээд өгчихсөн байгаа. Тэр дотроос бол бид нар нөгөө эрсдэлийн зардлуудыг нь тооцооноос шууд хасах байхгүй юу. Өөрөөр хэлбэл хайгуулын зардлуудыг нь шууд хасна гэсэн үг. Тэгэхээр энэ компани бол аль хэдийнэ өөрийнхөө одоо баталгааг тэртэй тэргүй авч явж чадахгүй баталгааг хийчихсэн байхгүй юу. 1 тэрбум төгрөгийн бараг баталгаа хийчихсэн. Тэр дотроос яахав Оюу толгойтой хамааралтай хэсгийг нь бол авна, дараа нь санхүүжилттэй болох асуудал дээр бол 2 жилийн дотор санхүүжилтээ босгож чадахгүй бол энэ гэрээ хүчингүй болно. 2 жилийн дотор. 2 жилийн дотор босгоно, 5 жилийн дотор үйлдвэрээ барина гээд. Ийм ийм заалтууд дээр нь бол гэрээ хүчин төгөлдөр болох, гэрээ цуцлах асуудлуудыг нь уяад өгчихсөн байгаа юм. Тэр дээр бас сайн үзэж байгаад саналуудаа өгвөл бид нар бас ярилцъя гэж бодож байна. Баярлалаа.

Д.Дэмбэрэл: - Баярлалаа. Батжаргалын Батбаяр алга байна, Р.Раш гишүүн асуултаа тавья.

Р.Раш: - Тэгэхээр энэ алдагдлыг хойшлуулдаг практик бол одоо их байдаг юм байна, ойлголоо. Гэхдээ 8 жил татвар авахгүй болчихож байна гэхлээр зэрэг тэр наана нь байж байгаа одоо юмнуудыг 8 жилийн туршид энэ үндэстэн дамнасан, дэлхийг хэрсэн 400 гаруй жилийн туршлагатай одоо компани ер нь нүдэн дээр юм нуулаа л гэхэд нэг сейфэнд хийгээд л цоожилчихно, түлхүүрийг нь нүдэн дээр нууна шүү дээ. Тэгээд бид ер нь дараагаар нь яаж бүртгэж, яахав явцад нь гэж хэлж л байгаа байх. Чадах болоод тийм туршлага, зүгээр өөрийнхөө ухаан нь мэргэжилтэй, боловсон хүчин ер нь улс үндэстнээ доогуур үнэлэх бол муухай л зүйл. Гэхдээ бид чинь ер нь ямар билээ, палан цалан шүү дээ. Энэ 8 жилийн хугацаанд ган ч болно, зуд ч болно. Үүл хойшоо ч нүүнэ, урагшаа ч нүүнэ. Үнэ өөрчлөгдөнө, асар их өөрчлөлтүүд гарна. Тэгээд энэ бүх юмнуудыг ер нь яаж тооцож одоо байдаг юм бол оо, бид нар ер нь хэр судлав аа энийг, хугацааг нь одоо цаашлуулахад. 

Тэр улсуудыг жагсаасан жагсаалт байна лээ. Тухайлбал Перу улс гэж Америкийн хажууд одоо байдаг биз дээ. 5 жил гээд харагдаж байна лээ. За олон жилийн дундажыг аваад л нийлбэр дүнгээр нь нөгөө тоогоор нь хуваагаад 8 гэдэг тоо гарч ирсэн бололтой юм. Тэгж зүгээр ухаан нь шоо хаях маягаар биш яг ухаан нь одоо тооцож, ингэж одоо хийх юм байж болох тал байна уу, үгүй юу. Ер нь тэгээд хяналтаа ер нь яаж тавих гэж байгаа вэ хяналтаа. Ямар практик байдаг юм болоо. Үр дүнгээ бол ухаан нь өгөх байх аа, би бас тэгж бодож байна. Нэг талаар бол одоо үнэхээр алдагдалтай юм чинь ямар юмаа өгөх вэ, тэгээд тэрийг хойшлуулж байгаад ашигтай болсон цагтаа эргүүлээд өгье гэж байгаа юм байна. Гэхдээ 8 жил. Зүгээр ингээд бодоод яахад бол нууна даа нууна цаадуул чинь.

Д.Дэмбэрэл: - За зүйтэй. Хяналт ер нь яаж тавигдаж байгаа юм бэ, тооцоод байх механизмыг нь хариулчихъя. Тэр их сонин асуулт гарч байна.

С.Баярцогт: - Р.Раш гишүүний асуултад хариулъя. Тооцоо судалгаа бол үнэхээр уул уурхайн гол гол улсуудынхыг хараад үзэхэд бол 4-15 жил байгаа юм. Тэгээд хөнгөлөлтөө өгч байгаа шалтгаан нь бол улс орных янз бүр байгаа юм. Маш их баялагтай мөртлөө тээврийн зардал ихтэй, маш их баялагтай мөртлөө дэд бүтэц нь байхгүй, дэд бүтэц сайтай мөртлөө одоо яг тухайн байгаль орчинд нөлөөлж байгаа үнэлгээнийх ч гэдэг юм уу ингээд улс орон өөр өөрийнхөөрөө онцлогтой. Тийм учраас хөрөнгө оруулагчаа татахын тулд тэр зардлуудын нөхсөн хэмжээний одоо тийм хөнгөлөлтүүдийг бол амалж байгаа үндсэн хэлбэр л дээ. Тэрний гол хэлбэр нь бол алдагдлыг ирээдүйд шилжүүлэх энэ заалт байгаа юм. Тэгээд  бид нар бол энэ Оюу Толгойн хэлэлцээртэй холбогдуулаад Олон улсын валютын сан, Дэлхийн банкинд хүсэлт тавиад 2008 онд манай ерөөсөө энэ татварын дарамт, тэгээд энэ алдагдлыг ирээдүйд шилжүүлэх аргачлал дээр сууж өгөөд зөвлөмж боловсруулж өгөөч ээ гэсэн юм. 

Ажлын хэсэг нь 2 удаа ирсэн, нэр хүндтэй эдийн засагчид, уул уурхайн мэргэжилтнүүд ирээд. Тэгээд тэдний 1 сард гаргасан зөвлөмж байгаа. 2 удаагийн … ирж ажиллаад 1 сард гаргасан зөвлөмжин дээр бол Монгол Улс бол алдагдлыг ирээдүйд тооцуулах тооцох хугацаа нь бол 7-10 жил байж болно, 100 хувь байж болно. Ингэх юм бол танайх өрсөлдөх чадвараараа бол маш их дээшлэх юм байна шүү гэсэн ийм зөвлөмжийг бол өгсөн байгаа. Энэ бол хамгийн суурь судалгаа. Алдагдлыг ирээдүйд шилжүүлэх бол Монголчуудын хувьд цоо шинэ зүйл. Ерөөсөө бид нар хэрэглэж үзээгүй юм байхгүй юу. 7 оны 1 сарын 1-нээс эхлээд явж байгаа. Одоо л анхны үр шимээ энэ 10 ондоо бид нар одоо бусад компаниуд эдэлнэ. Уул уурхайд бүх компанид хамаарах зүйл байхгүй юу. 

Тэгэхээр одоо манайх ингэж… за яаж хянах юм бэ, наадуул чинь ингээд алдагдалтай алдагдалтай гээд яваад байвал яах юм бэ гэдэг асуудал гараад ирж байгаа юм. Тэгэхээр хөрөнгө оруулагч хамгийн их орлогоо хэзээ авах вэ гэхээр хувьцааны ноогдол ашиг хуваарилсан нөхцөлд л авч байгаа байхгүй юу. Хэрвээ алдагдалтай яваад байвал хувьцааны ноогдол ашиг хэзээ ч хуваарилагдахгүй шүү дээ. Алдагдалтай байхад бид нар татвараа аваад яваад байхгүй юу. Тэгэхээр аль болохоор илүү орлого авахын тулд хөрөнгө оруулагч маань алдагдалгүй ажиллах, богино хугацаанд алдагдлаа нөхөх тэр юу руу тэмүүлдэг. 

Би зүгээр та бүхэнд энэ материал дотор тарааж өгсөн байгаа. Хамгийн сүүлчийн одоо энэ схемийг… үзээрэй. Энэ дотор хөрөнгө оруулагчийн авах ноогдол ашгийн ерөнхий дүн, манай авах ноогдол ашгийн ерөнхий дүн байгаа. Ерөөсөө хөрөнгө оруулагчид очиж байгаа орлого бол юугаар очиж байгаа вэ гэвэл ноогдол ашгаар л очиж байгаа ашиг. Тийм учраас алдагдалтай ажиллуулаад л байх юм бол тэр өөрсдийнх нь авах ноогдол ашгийн хэмжээ байхгүй байна л гэсэн үг байхгүй юу. Тэгэхээр аль болохоор алдагдалтай ажиллах жилээ шахна. Энэ бол эдийн засгийн хөшүүрэг нь. Дээрээс нь бид нар жил болгон Олон улсын аудитаар энэ Оюу Толгой төсөл дээр гарсан орлого, зарлагыг бүгдийг нь аудит хийгээд жил болгон гаргана. Энэ бол бид нарын хувьд шинэ.

Дээрээс нь энэнтэй холбогдуулаад би бол одоо Татварын ерөнхий газар дээр том татвар төлөгчдийн газар гэж байдаг шүү дээ. Яг тэрэнтэй адилхан стратегийн орд газруудын татвар төлдөг хэлтэс гэж тусад нь гаргаж байгаа, гаргана.Тэгээд яг бүр ингээд өндөр хэмжээнд бэлтгэгдсэн боловсон хүчин, яагаад вэ гэвэл ихэнх тооцоо нь англи дээр байдаг. Нэлээн хэл ус сайтай бэлтгэгдсэн тийм боловсон хүчнээр бол энийг хангаж монголынхоо боловсон хүчнийг бэлтгэнэ. Зориуд энэ 15 нэгжтэй ажиллах, яагаад гэвэл эргэлт нь өөрөө асар том учраас тэр дээр бол бүр зориулсан баг ажиллах ёстой гэсэн ийм байр суурьтай байгаа. Энийг анхаарч ажиллаж байгаа. Баярлалаа.

Д.Дэмбэрэл: - Баярлалаа. Яахав заавал 8 гэдгээ зүгээр 8 хүртэл гээд 6 жил ч байж байж болох юм шүү дээ. Энийгээ бол хэлэлцүүлгийнхээ шатанд сайн тооцож байгаад тэгээд тогтчихьё. Бид нар нэг яг 15 жил, яг 30 жил, яг 8 жил гэчихээр л хожим нэг дутагдал гарчихсан байж байдаг. Энийг бол сайн тооцоод, энэ тооцоон дээр хийх ажил даа. Тэгээд бас жаахан цаашаа, наашаа 6 жил ч байж байхыг зарим орд дээр. 8 гээд өгчихье л дөө. Тэр цаад газар нь 8, энэ ордны тухайд бол 8 байж болох л доо.

Л.Гүндалай гишүүн алга байна. Н.Ганбямба гишүүн асуултаа тавьчихъя.

Н.Ганбямба: - Баярлалаа. Алдагдал гарах тийм урамшууллын эдийн засгийн механизм болчих гээд байгаа юм л харагдаад байгаа юм. Яаж ч би уншаад энийг тооцоод үзэхээр алдагдал гаргах нь илүү ашигтай юм шиг тийм л тооцоо харагдах юм. Тэгээд энэ хуучин 2006 оноос өмнөх Их Хурал дээр нэг ийм хууль уг нь гарсан юм шиг байгаа юм. Тэгээд энэний 2 жилийг л өөрчлөх гэж 8 болгож орж ирэх юм. Тэгээд гэрээнд тохируулж 4 хуулийн төсөл өөрчлөхөөр орж ирж байх юм. Уг нь бол урд нь яг нарийндаа төсөл хуульдаа зохицуулах биш хууль өөрчлөх байсан юм бол ашигт малтмалын хуулиас л эхлэх ёстой байлаа шүү дээ. Аймшигтай муу үндсэн хуулийн эсрэг заалт байж байгаа шүү дээ Ашигт малтмалын хуульд. Бүр орд газрыг эзэмшигч гэсэн нэр томъёо хүртэл байж байгаа. Ноцтой алдаатай хууль байгаа шүү дээ. Тэгээд энэний заалтуудыг өөрчлөөгүй байж байж одоо гэрээндээ тохируулаад түрүүн заалтыг 4 хуулийг өөрчлөх гээд бид нар хэлэлцээд л байгаад байх юм.

Хоёрдугаарт нь энэ алдагдал бол би яаж ч харсан зүгээр ер нь алдагдалтай ажиллах тийм урамшуулал болох юм байна гэж энэ хуулийн өөрчлөлтийг бол хараад байгаа юм. Өөрөөр яаж ч наадах чинь төсөөлөгдөхгүй байгаа юм. Тэгээд энэ хэлэлцүүлгийн явц дунд хараад байхад нэг сонин сонин юмнууд л орж ирээд байх юм. Их Хурлаас тогтоол гаргаад, урьдчилгаа авна гээд Их Хурлын тогтоол гарчихсан байж байхад хүүтэй зээл болоод орж ирдэг чинь юу гэсэн үг юм. Энэ чинь урьдчилгаа зээл хоёр чинь эдийн засгийн шал өөр хоёр ойлголт шүү дээ. Та түрүүн бас асуултад үдийн өмнө хүний асуултад хариулж байна лээ. Урьдчилсан, урьдчилгаа төлбөр 5 хувь гээд л ярьж байх юм. Үгүй урьдчилгаа, зээл 2 хоёр өөр өө. Хэзээ урьдчилгаанд хүү байсан юм. Зээл хүүтэй байдаг байхгүй юу. Гэтэл яг Их Хурлын тогтоолыг та хараарай ингээд. Их Хурлын тогтоолын заалтад бид нар урьдчилгаа авах юм заачихсан байж байгаа. 

Гэтэл өнөөдөр урьдчилгаа маань зээл болоод ороод ирчихсэн. Хэн ингэж бөх зүрх гаргаж Их Хурлын тогтоолын нэр томъёог өөрчилж байгаа юм гэхээс авахуулаад наана чинь бас алдаатай юмнууд асар их байна шүү дээ. Энэ алдагдлыг бол ер нь ядаж тэр заавал 8 жил биш, ядаж бүр хүртэл энэ тэр гэж арай жаахан зөөлрүүлэхгүй бол энэ их том тоо. Одоо бол 1 жилийн дараа тооцоо бол багцаа алдах гээд байгаа шүү. Байдал их өөрчлөгдөөд байна. Тэгэхэд 8 жилийн дараа чинь тооцоо 20, 30 жилийн тооцоо ер нь ямар айхтар мэргэн бөөдийнүүдийн хийдэг тооцоо байдаг юм болоо. 

Одоо тэр Ностердамс, нөгөө ямар Ванга авгайгийн ном гэж л байдаг шиг одоо бол нэг, хоёр жилийн дараа эдийн засгийн тооцоо бол өөрчлөгдөхөөр үе шат явагдаж байгаа шүү дээ. Тийм учраас энэ 8 гэсэн хатуу тоо биш ядаж хүртэл гэж зөөлрүүлэх нь зүйтэй байхаа гэж бодож байна.

Д.Дэмбэрэл: - …интервальтай болох уу гэсэн санаа, үгүй бол хүртэл гээд хэлчихэж болох уу гэж байна шүү дээ. 8-ыг яахав ав л даа Засгийн газар.

С.Баярцогт: - Н.Ганбямба гишүүний асуултад хариулъя. Тэгэхээр алдагдлыг ирээдүйд шилжүүлнэ гэдэг маань бол 8 жилийн алдагдлын тухай биш байхгүй юу. Тухайн жилд гарсан алдагдлыг дараагийн 8 жилд нь бид нар бас татварын орлого, төсвийн орлогоо бодож байна шүү дээ. Тухайн жилд гарсан алдагдлыг нь л татвар тооцох, зардал тооцох асуудал дээрээ л 8 жил дараалуулж, хуваарилж олгоно гээд төсөв талаасаа бодлогын хувьд бол. Тэрнээс 8 жилийн алдагдал биш байхгүй юу. Тухайн жилд гарсан алдагдлыг 8 жилд хувааж байхгүй юу олгож байгаа. Тэрүүгээрээ манайх төсөв талдаа бас ачааллыг нь зөөлрүүлж байгаа байхгүй юу. Нөгөө талдаа ч гэсэн баталгаа гаргаж өгч байгаа. Итгэл үнэмшил болгож чадаж байгаа байхгүй юу. Тэр үүднээс хийгдэж байгаа ийм зүйл ээ. Энэ бол мэдээж хэрэг бидний хувьд бол шинэ. Олон улсын практикт бол нэлээн олон амжилттай хэрэгжсэн ийм зүйл байгаа юм.

Урьдчилгаа төлбөрийн хувьд ер нь бол урьдчилж ирж байгаа. Тэгэхээр тодорхой хэмжээгээр хүү бодогддог ийм л зүйл байгаа. Ямар ч урьдчилгаа төлбөр бол. Яагаад вэ гэвэл одоо бид нар яагаад энэ төсөл дээр нийт үнэ цэнэ, өнөөгийн үнэ цэнэ гээд яриад байна гэхээр нийт үнэ цэнээрээ бол 29 тэрбум төгрөг, гэтэл өнөөгийн үнэ цэнээрээ болохоор 5 тэрбум 40 сая төгрөг гэж хэлээд байгаа шүү дээ. Өөрөөр хэлбэл доллараар тэгж яриад байгаа юм. Өөрөөр хэлбэл дараа дараагийн мөнгөнд хүү бодно, инфляци бодно, тооцогдоно. Наашаа татах юм бол энэ бол өөрөө үнэ цэнэтэй мөнгөө л гэсэн үг байхгүй юу. Тэгэхээр одоогийн 250 сая долларыг 5 хувийн хүүтэй авч байна гэдэг бол өнөөгийн үнэ цэнээрээ бол маш өндөр ашигтай ийм хөрөнгө оруулалт байгаа гэдгийг бас гишүүд маань ойлгож байгаа байх аа гэж ингэж бодож байна. Баярлалаа.

Д.Дэмбэрэл: - Баярлалаа. Д.Тэрбишдагва гишүүн.

Д.Тэрбишдагва: - С.Баярцогт сайдаас хамгийн нэгдүгээрт энэ Олон улсын валютын сангийн зөвлөмж Баярцогт сайд аа, 7-10 жил гэж яриад байх юмаа. С.Баярцогт сайд, Н.Батбаяр гишүүн хоёр их сайн найз болчихжээ, би асуулт асууж байна шүү. Тэгэхээр 7-10 жил гэдэг бол Олон улсын валютын сангийн зөвлөмж, зөвлөмж гэдэг бол улс оронд өгч байгаа зөвлөмж болохоос биш тэрийг ашигла гэсэн үг биш. Тэрний бараг дундуур нь алтан дундуур нь ингээд аваад ашиглаж байгаа юм. Олон улсын валютын сан, Дэлхийн банк ер нь хөгжиж байгаа орнуудад зөвлөмж өгөөд, гайхамшигтай хөгжүүлчихсэн юм ерөөсөө байхгүй шүү дээ. Зүгээр сүүлийн үед сайжирч байгаа гээд бид хэвлэл мэдээллээс мэдэж байгаа л даа. Тэгэхдээ энэ дээр зөвлөмжийн дагуу үед ажиллах ёстой. Та нар ингээд яриад байгаа юмаа. Би бол бас судалгаа хийсэн. Энэ Аргентин 5 жил гэж байгаа тиймээ. Гэтэл Аргентиний татвар нь бол 35 байхгүй юу. Канад 7 жил гэж байгаа, татвар нь 31. Индонези 5 жил гэж байгаа, татвар нь 30, Перу 4 жил гэж байгаа, татвар нь 30, Америк хязгааргүй гэж байгаа, татвар нь 39 байхгүй юу. Тэгэхээр би эртээд ч гэсэн та нараас асууж байсан. Тэгэхээр энэ 8 жилийнхээ харьцааг аж ахуйн нэгжийн орлогын албан татварыг ингэж харьцуулж үзээд, бас бид дахин дахин гишүүд хэлээд байна шүү дээ. Энийг зөвлөмжийг нь еще сайжруулах үүднээс 8 жил гэдэг юм уу, 5 жил гэдэг юм уу ингэж харьцуулж үзэхгүй бол энд чинь одоо эд нар болохоор аж ахуйн нэгжийн албан татвар нь асар өндөр, тэгсэн мөртлөө жил нь арай бага байж байхад манайх бол, манай аж ахуйн нэгжийн албан татвар чинь та түрүүн хэлсэн 3 тэрбумаас дээш бол 25, бас доош нь ч татвар байгаа шүү дээ. Энийг дахиж судалж үзсэн үү, дахиж судалж үзэх үү гэж нэгдүгээрт асуумаар байна. Тэр зөвлөмж бол чухал л даа. Зөвлөмжийн дагуу ажиллах ёстой гэж ингэж хэлмээр байгаа юм.

Та энэ ноогдол ашгаар эцсээ тооцоо хийнэ гэж яриад байна. Ноогдол ашгаа багасгаад удаан хугацааны гэрээ, бүтээгдэхүүндээ нэмэлт өгөөд ашгаа цаана нь авдаг аргууд бас бий шүү дээ. Ашгаа багасгачихаад цаанаа авах аргуудыг нь та нар судалж үзсэн юм уу. Судалж үзээгүй зүгээр л ноогдол ашиг гэдэг бол тэр бол ойлгомжтой л доо. Зах зээлийн хэлээр ноогдол ашгаа аваад ажиллах нь ойлгомжтой. Гэхдээ 8 жилийн хугацаанд ашгаа багасгаад, өөрсдөдөө үлдээх удаан хугацааны гэрээ янз янзын аргууд байна шүү дээ. Энэ аргуудыг хэрэглэх юм биш үү. Ийм учраас энэ хугацаан дээр нь та нар анхаарах юм биш үү гэж хоёрдугаар асуудал. Зардлаа нэмнэ гэсэн үг шүү дээ, зардлаа янз янзаар нэмж болно шүү дээ.

Гуравдугаарт нь, энэ уул уурхайн үйл ажиллагаа явуулж байгаа компаниуд дангаараа уул уурхай явуулахаас гадна хамтарсан үйл ажиллагаа явуулж байгаа шүү дээ. Одоо тухайлах юм бол нэг аж ахуйн нэгж гэхэд уул уурхайн аж ахуй явуулаад хажуу талаас нь өөр үйл ажиллагаа явуулж байхад энийг одоо яаж ялгах юм бэ. Ялгахгүйгээр одоо нөгөө бусад үйл ажиллагаагаа, уул уурхайгаа зардал дээр шингээж өгч тийм юмнууд гарахыг ч үгүйсгэхгүй шүү дээ. Одоо тухайлах юм бол дэд бүтцийн салбар хичнээн олон юм хөгжинө тэрүүгээр улс маш их том хот суурин байгуулагдана гэж байна энэ зүйтэй. Тэгэхээр энэ болгоныг зардалд нь шингээж өгөх юм уу, өөрөөр хэлэх юм бол зардалд нь шингээх асуудлыг та нар одоо энэ тухайлах юм бол зөвхөн уул уурхайгаас гадна олон төсөл үйл ажиллагааг энийг салгаж ялгах талаар тооцож бодсон юм байна уу гэж ингэж асуумаар байгаа юм.

Хамгийн эцэст нь би бас дахин дахин хэлээд байгаа энд нэг одоо 4 тэрбум гэдгийгээ болимоор байгаа юм. 4 тэрбум төгрөгийн хөрөнгө оруулалт биш, 10 хувийн хөнгөлөлт үзүүлээд, 3.6 тэрбум төгрөгийн хөрөнгө оруулалт гэж яримаар байгаа юм тийм үү. Яагаад вэ гэвэл тэргүүлэх салбарынхаа 10 хувийг аваад 400 сая төгрөгөө буцааж авах юм байна лээ шүү тиймээ. Тэгэхээр бид чинь одоо 5 тэрбумыг 4 тэрбум …(минут дуусав)

Д.Дэмбэрэл: - С.Баярцогт сайд.

С.Баярцогт: - Д.Тэрбишдагва гишүүний асуултад хариулъя. Энэ уул уурхайн холбогдолтой зөвлөмжийг бол бид нар өөрсдийнхөө хүсэлт гаргаад Дэлхийн банкны дандаа санхүүжилт биш уул уурхайн гол гол мэргэжилтнүүд, Чилид ажиллаж байсан хүмүүс энэ тэр тусгай, бид нар одоо бүтэн жил Засгийн газар уул уурхайн зөвлөх авч байгаа шүү дээ. Маш нэр хүндтэй хүмүүсийг. Тэгээд тэр хүмүүсийн бүрэлдэхүүнтэй баг ирж ажилласан. Тэгээд энэ тооцоо судалгаагий нь бол нэлээн сайн хийсэн. Таны хэлсэн аж ахуйн нэгжийн орлогын албан татвартай уяж энийг тайлбарладаг. 

Тэгэхдээ би дахиад нэг юм хэлье. Нөгөө талд чинь бол хувьцааны ноогдол ашиг бол бараг байдаггүй нөгөө талд. Манай дээр бол байгаа. Гэхдээ тэрийг бол хойш нь тавиад үзэхэд аж ахуйн нэгжийн орлогын албан татвар, тэгээд энэ алдагдлыг …хоёрын хооронд тэр оны уялдаа хоёрыг аваад үзэхэд бол хамгийн автомальный байгаа хувилбараар нь 8 жил байна гэдгээр л оруулж ирж байгаа. Энэ тооцоо судалгааг нь маш нарийн нягталж үзсэн ийм байгаа. 

Тэр дараагийн асуултын хувьд бол та бол хоёр төрлийн зүйл асуугаад байна л даа. Хөрөнгө оруулалтын хувьд бол 4 тэрбум. Хөрөнгө оруулалт. Та бол тэр тэргүүлэх салбарын хөнгөлөлтийг хэлээд байна шүү дээ. Тэргүүлэх салбарын хөнгөлөлт бол зөвхөн татварын тооцоон дээр л орж ирнэ. Тэрнээс хөрөнгө оруулалтын хэмжээг бууруулж байгаа юм бол ерөөсөө биш. Орж ирсэн хөрөнгө оруулалтын бид нар элэгдэл хорогдлыг тооцдог шүү дээ. Дипришесн гэж. Тэрний өмнө хөнгөлөлтөө хасаад явах байхгүй юу. Энэ бол татварын зориулалттай тооцоо. Тэрнээс хөрөнгө оруулалтыг одоо нийт дүнгээр нь 400 орчмоор багасгаж байгаа гэсэн үг бол ерөөсөө биш. Тэгэхээр хөрөнгө оруулалт талдаа нэг, татварын тооцоон дээр нэг гэдгээр нь ойлгох хэрэгтэй. 

Тийм, хөрөнгө оруулалтаас нь 10 хувь, тэр бол татвар дээр байхгүй юу. Татварын. Нийт хөрөнгө оруулалтын хэмжээ чинь багасахгүй шүү дээ. Ийм 4 тэрбум хөрөнгө оруулалт ирлээ, энэ хөрөнгө оруулалтаа элэгдэл хорогдлоо хасахаасаа өмнө тэр тэргүүлэх салбарынхаа хөнгөлөлтийг үзүүлээрэй л гэсэн үг байхгүй юу. Тэрнээс нийт хөрөнгө оруулалтын хэмжээ бол багасахгүй. Та бол өгөөжийг нь яриад байна шүү дээ. Өгөөж талдаа бол өөрчлөлтүүд орж байгаа. Тэр хоёр өөр зүйл байхгүй юу. Баярлалаа.

Д.Тэрбишдагва: - Микрофонгүй ярив.

Д.Дэмбэрэл: - С.Баярцогт саяынхыг хариулчихъя.

С.Баярцогт: - Д.Тэрбишдагва гишүүн бас чухал асуудал хөндөж байна. Ер нь уул уурхайн үйлдвэрлэлээс бусад үндсэн үйлдвэрлэлээ яаж ялгах юм бэ. Тэр дээр нь ямар хөнгөлөлт эдлэх юм бэ, тэр рүүгээ уул уурхай руугаа бүгдийг нь ингээд оруулаад байх юм биш биз дээ гэсэн ийм асуулт тавьж байх шиг байна тиймээ. Одоогийн байдлаар бол Монгол Улсын хувьд бол бүх салбарт 2 жилээр хойшлуулаад 50 хувиар авдаг ийм хөнгөлөлт үйлчилж эхэлж байгаа нэгд.

Хоёрдугаарт нь, энэ техник, эдийн засгийн үндэслэл, аудитын тооцоогоор бол аль үйлдвэрлэлээ бид нар уул уурхайн үйлдвэрлэл рүү, аль нь уул уурхай биш гэдэг энэ асуудал тодорхой гарч ирнэ. Яагаад тодорхой гарч ирнэ гэхээр энэ уул уурхайн компаниуд бол операторынхоо үндсэн үүргийг л өөрсдөө хийнэ. Холбогдох бусад дэд бүтэц, эрчим хүч, зам, ус, хот сургууль гээд бүгдийг нь контрактор, сап контракторыг нь гүйцэтгэгч, туслан гүйцэтгэгчийн шугамаар хийх учраас тооцоо юмнууд нь бол дандаа тусдаа гарна. Тийм учраас энэ бол бололцоотой. Баярлалаа. 

Д.Дэмбэрэл: - Баярлалаа. Гишүүд асуулт асууж, хариултаа авлаа. Хууль санаачлагчийн илтгэлээс. Одоо Байнгын хорооны санал дүгнэлтийг сонсчихъё. Төсвийн байнгын хорооны санал, дүгнэлтийг УИХ-ын гишүүн Л.Гантөмөр уншина. Л.Гантөмөр гишүүнийг индэрт урьж байна.

Л.Гантөмөр: - УИХ-ын дарга, эрхэм гишүүд ээ, 

Монгол Улсын Засгийн газраас Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг 2009 оны 8 дугаар сарын 13-ны өдөр УИХ-д өргөн мэдүүлсэн билээ. 

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн хэлэлцэх эсэх тухай асуудлыг Төсвийн байнгын хорооны 2009 оны 8 дугаар сарын 20-ны өдрийн хуралдаанаар хэлэлцээд, гаргасан санал, дүгнэлтийг Та бүхэнд танилцуулж байна.

Засгийн газар уул уурхайн салбарт орох гадаад, дотоодын хөрөнгө оруулалтыг нэмэгдүүлэхийн тулд тус салбарын татварын орчинг илүү тодорхой болгох, олон улсын жишигт хүргэх зорилгоор аж ахуйн нэгжийн татварын тайлангаар гарсан алдагдлыг ирээдүйд шилжүүлэн тооцох хугацааг 2 жил байсныг 8 жил болгон сунгахаар хуулийн төслийг боловсруулжээ.

Хуулийн төслийг хэлэлцэх явцад Төсвийн байнгын хорооны хуралдаан дээр УИХ-ын гишүүд төсөл санаачлагчаас оруулж байгаа өөрчлөлтийн талаар асуулт асууж, тодорхой хариулт авсан болно.

УИХ-ын гишүүн Батбаяр, Энхболд, Дамба-Очир нар Аж ахуйн нэгжийн орлогын албан татварын тухай хуульд оруулж байгаа өөрчлөлтийн төслийг дэмжихийн зэрэгцээ эрчим хүч, дэд бүтцийн салбаруудыг хамруулах, алдагдлыг шилжүүлэн тооцох хугацааг дахин харж үзэх талаар санал гаргаж байсан болно. Засгийн газраас өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг УИХ-ын нэгдсэн хуралдаанаар хэлэлцэх нь зүйтэй гэсэн саналыг Төсвийн байнгын хорооны хуралдаанд оролцсон гишүүд дэмжсэн болно. 

УИХ-ын эрхэм гишүүд ээ,

Засгийн газраас өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн хэлэлцэх эсэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Баярлалаа.

Д.Дэмбэрэл: - Л.Гантөмөр гишүүнд баярлалаа. Гишүүд байнгын хорооны санал, дүгнэлтээс асуух асуулттай гишүүн Д.Энхбат гишүүнээр тасаллаа. Н.Батбаяр гишүүн асуултаа тавьчихъя.

Н.Батбаяр: - Энэ хуулийн одоогийн өнөөдөр мөрдөж байгаа хуулиндаа хугацааны хувьд нь төлөх одоо хувь хэмжээ хоёрт нь өөрчлөлт оруулж байгаа хууль. Тэгээд энэ хууль бол харьцангуйгаар манай практик дээр бол дөнгөж энэ жилээс эхэлж хэрэгжих гэж байгаа хууль л даа. Тийм учраас хүмүүс энэ талаар жаахан мэдээлэл багатай байгаа нь байнгын хороон дээр ажиглагдаж байсан. Тэр нь юу вэ гэвэл энэ татварыг яаж ойлгох юм бэ гэдэг асуудал дээр гишүүд хоёр хувилбараар яригдаж байсан шүү дээ Хаянхярваа даргаа. Тэгэхээр энийгээ бас нэг мөр болгоод тайлбарлачихсан нь дээр. Яагаад вэ гэвэл энэ хуулийн хэлэлцүүлэг бол бас олон нийтэд хуулийг сурталчлах нэг арга хэмжээ болж байгаа учраас энэ хуулийн утга учрыг бас нэг тайлбарлаад хэлээд өгөх нь зүйтэй байх аа гэсэн үүднээс хандаж байна л даа.

Тэр нь юу гэсэн үг вэ гэх юм бол энэ жил чи 100 сая төгрөгийн алдагдалтай боллоо гэж үзэх юм бол дараа жил чи 10 сая, дараагийн 8 жилд нь 10, 10 сая төгрөгийн орлоготой байлаа гэж үзэх юм бол тэр 100 саяасаа л 10, 10-ыг хасаад явна гэсэн үг болчихож байгаа байхгүй юу даа. Бүдүүлгээр хэлэх юм бол өндөр алдагдалтай гарчихсан байх юм бол дараагийн 8 жилд нь чи татвар төлөхгүй явж болноо гэсэн ийм л хуул гарах гэж байгаа юм. Тэгээд энэнтэй холбогдоод ийм асуулт байна л даа. 

Нэгдүгээрт, Оюу Толгойг татварын алдагдлыг 1.2 тэрбум доллар гэж хэлж байгаа юм. Тэр чинь яаж гарч ирсэн юм бэ гэж хэлэх гэж байгаа юм. Хоёрдугаарт, 8 жил гэдэг хугацааг яаж тогтоосон юм бэ. Олон улсын дундаж гэдгээр үзэж байгаа юм уу, үгүй бол Монголын эдийн засагт тохирно гэсэн утгаар бодож байгаа юм уу, яаж тогтоосон юм бэ гэж хэлэх гэж байгаа юм.

Гурав дахь асуулт гэх юм бол уул уурхайн дээр 8 жил болгоод, 100 хувь болгоод, бусад салбар дээр 2 жилд 50 хувь нь үлдэж байгаа байхгүй юу даа. Бусад салбараа адилхан хамруулчихвал яасан юм бэ. Би бол одоо хугацаагаа 8 биш 4 болгоод бүх салбараа хамруулчихвал яасан юм гэсэн санал хэлэх гээд байгаа юм л даа. Нэн ялангуяа эрчим хүчний асуудал хүндэрчихсэн байж байгаа. Зам тээврийн асуудал хүндэрчихсэн байж байгаа. Тэгээд манай малчдын нөхцөл ямар билээ, тариаланчдын нөхцөл ямар билээ. Ингээд бодох юм бол ерөөсөө бизнесээ дэмжихийн үүднээс нийтэд нь хугацааг нь 4 жил болгож бүх салбарт хамруулахаар малчдад ч хамраг, газар тариаланчдад ч хамраг, жижиг, дунд бизнест ч хамраг, бүгдээрэнд нь хамрахаар хугацааг нь 4 болгоод, тэгээд бүх салбартаа хамруулчих бололцоог Засгийн газар юу гэж харж байгаа вэ гэсэн ийм л асуудал байна. Өөр юмгүй, баярлалаа.

Д.Дэмбэрэл: - С.Баярцогт.

С.Баярцогт: - Ер нь бол энэ шинэ төрлийн татварын хөнгөлөлт байгаа. Энэ бол одоо зах зээлийн эдийн засагт шилжсэн, дотоодын нийт бүтээгдэхүүний 70-80 хувийг нь хувийн хэвшил үйлдвэрлэж байгаа энэ улс оронд бол маш чухал татвараа. Тийм учраас сурталчилгааны асуудал бол үнэхээр чухал гэж Батбаяр гишүүний хэлж байгаатай бид нар санал нэг байгаа юм. Аягүй бол зарим хүмүүс нь энийгээ мэдэхгүй, тайлан баланс дээр гарахгүй болж байгаа юм. Цөөн тооны мэдэж байгаа хүмүүс нь эндээс одоо ашигтай ажиллах бололцоо байна гэж харж байгаа. Тийм учраас энийг сурталчлах асуудлыг бол бид нар үе  шаттайгаар явуулах ёстой. Энэнтэй бол 100 хувь санал нэг байна. Би бас Татварын ерөнхий газрынхандаа үүрэг өгөөд, энэ алдагдлыг ирээдүйд шилжүүлэх энэ аргачлалын талаар бол сурталчилгаа явуулна гэдгийг хэлье. 

Хоёрдугаар асуудлын хувьд бол уул уурхайн салбарын тооцоо судалгаа, төсөв дээр ирэх ачаалал энэ бүгдийн талаас нь хийж байгаад авсан тоо судалгааны хувьд уул уурхайн салбарт бол хамгийн боломжтой хувилбар нь бол 8 жил 100 хувь юмаа. Батбаяр гишүүний хэлж байгаа бусад салбарууд дээр бол тооцоо судалгааг нь хийгээд оруулж ирж болно. Жишээ нь магадгүй эрчим хүчний салбарт бид нар 8 биш 10 жил, 15 жил байж болно. 100 хувь байж болно. Төмөр замын гэх мэтчилэнгийн анхны хөрөнгө оруулалт өндөртэй энэ салбарууд дээр бол бид нар хугацааг нь өөрөөр тавьж болно. Газар тариалан, бусад салбарууд дээр хугацаа нь бага, за бас хамрагдах хувь хэмжээ нь өөрөөр тогтоож болно. Тэгээд би бол энэ Төсвийн байнгын хороон дээр гарсан саналыг бол хэлэхэд хэлсэн. Батбаяр гишүүн бол дэмжиж үг хэлж байсан. Тэгэхээр дараа дараагийн юмыг нь бол тооцоо судалгаатайгаар оруулж ирж нэмье. Ийм боломж бол байгаа. Энэ асуудлаа энэ байгаагаар нь явуулчихъя гэсэн ийм л саналтай байгаа юм. Баярлалаа.

Д.Дэмбэрэл: - За зүйтэй. 8-аас ч нэг их цаашаа явуулах хэрэггүй байх аа. Тэр Засгийн газар журам гаргадаг юм уу, яг сая Батбаяр гишүүний тайлбарласан шиг энийг одоо ингэж ойлгож байгаа үзэх үү. Байнгын хороон дээр яг ингэж тогтсон уу.

С.Баярцогт: - Үгүй ээ, үгүй. Энэ яг хуулин дээр нь яг ойлгомжтой байгаа. Тэрийгээ харин зүгээр тайлбарлах.

Д.Дэмбэрэл: - Л.Гантөмөр, байнгын хороо, тэр нэг саналын арай өөр байдлаар тайлбарлах. Л.Гантөмөр гишүүн. Нэгдсэн ойлголттой болох ёстой.

Л.Гантөмөр: - С.Баярцогт сайдын тайлбараар бол Байнгын хороон дээр ойлголт бол нэгдсэн гэдгийг бол хэлмээр байна. Энэ зүгээр юу хэлэх гээд байна вэ гэхээр Батбаяр гишүүн бас түрүүн 100 сая дээр жишээ авч тайлбарлаж байгаа юм л даа. 100 саяын алдагдал гарлаа гэхэд ирэх жил нь 100 саяын ашигтай ажиллалаа гэхэд татвар авах 100 сая төгрөгөөсөө жишээ нь 10 саяыг нь урд жилийнхээ алдагдлаас тооцоод явчихаж болно л гэж хэлж байгаа юм. Тэгэхээр зэрэг юу хэлж байна вэ гэхээр урд нь манайд үйлчилж байсан хууль бол чи ашигтай л ажилласан бол төл. Урд нь гаргасан чиний алдагдлыг бол бид тооцохгүй ээ гэж ингэж явдаг байсан байхгүй юу. Тэгэхээр хөрөнгө оруулалтыг урин дуудахын тулд хөрөнгө оруулалтыг нөхөх нэгдүгээрт шаардлага байдаг. Дараа нь бол татвар болгоод, татвараа аваад ингээд явдаг байгаа юм. 

Тэгэхээр зүгээр хандаж байгаа хандлагад бол томоохон өөрчлөлтүүд гарч байнаа л гэж бодох хэрэгтэй. Ер нь бизнесийн орчинг бол зөв болгоё, таатай болгоё, мөнгө зөвхөн төрд байснаар үр дүнтэй бишээ. Мөнгө компаниуд дээрээ байснаараа тухайн компани бол аягүй зөв зарцуулах боломжууд бол нээгддэгээ гэдгийг бол ийм ойлголт руугаа бас явж байгаа гэдгийг хэлмээр байна.

Д.Дэмбэрэл: - Баярлалаа. За ойлголт бараг нэгдэж байгаа юм шиг байна. Тэр энэ яг бид нар бол ерөнхий зарчмаа зааж байгаа болохоос яг яаж хураах уу гэдэг тооцооны тухай, энэ Засгийн газарт харин энэ талаараа аргачлал гаргана гэсэн нэг заалт харин хийчихэж мэдэх юм шүү. Тийм. Тэгээд яг зааж өгөхгүй бол энийг бол татварын байгууллага очоод яг тооцоход бол бас энэ чинь нэлээн хэцүү, татвар ноогдох орлогонд яаж оруулах вэ, яаж тооцох вэ гээд. Энэ дээр харин нэг заалт нэмчихэж магадгүй байна шүү. 8-ны өөрчлөлттэй холбогдоод. За Энхбат гишүүн асуултаа тавья.

Д.Энхбат: - Хөрөнгө оруулалтын алдагдлыг ирээдүйд нь нөхөж төлөх тухай ярьж байна л даа. Тэгэхдээ олон улсын практикт бол анхны хөрөнгө өоруулалтаа нөхөх хугацаанаас уртаар тавьдаг тийм журам бараг байдаггүй гэж эдийн засагч нар ярьж байсан. Жишээлбэл 5 жилд хөрөнгө оруулалтаа нөхөх төслүүдэд 8 жил алдагдлыг нь буцааж олгохоор эд нар хийх бол их л сонирхолтой ийм алхмууд. За нэг зүйлийг би энэ дээр хэлэх гэсэн юм. Ер нь хөрөнгө оруулалтаа ирээдүйд нөхөж төлнө гэж гоё үг боловч яг үнэн чанартаа алдагдлыг хэн төлөх вэ л гэдэг асуудал шүү дээ. Энэ бол 8 жилийн дотор хөрөнгө оруулагч өөрөө төлөх үү, эсвэл Монгол Улсын Засгийн газар төлөх үү л гэдэг асуулт бид нар яриад байна шүү дээ. 

Тэгээд өнөөдрийн Их Хурлаар бол 8 жилийн дотор бол Монгол Улсын Засгийн газар төлье гэдэг ийм улс төрийн шийдвэр гаргах гэж байна. Уул уурхайн салбар бол маш эрсдэлтэй. Энэ салбарт алдагдлыг, ер нь эрсдлийг бол Монгол Улсын Засгийн газар хүлээнэ гэсэн ийм улс төрийн шийдвэр гаргах гэж байна. Жишээлбэл энэ маш том уул уурхайн газар нутагтай төсөл байгаа. Энэ газар нутагт хийгдэх ирээдүйн нөөц тодруулах бүх хайгуул ажлын зардлууд энд сууна нэгдүгээрт.

Хоёрдугаарт бас энэ дээр яахав бизнес эрхэлж байсан хүний хувьд хэлэхэд ер нь ийм томоохон компаниуд хэзээ ч ашигтай ажиллахгүй. Яагаад гэвэл Канадад бүртгэлтэй охин компаниараа одоо гэрээгээр ажил хийлгүүлээд л тэр компани нь бол маш өндөр зардалтайгаар Монголд гэрээгээр ажил хийгээд л, ашгаа Канад руу гаргаад аваад явчихна шүү дээ. Тийм учраас энэ алдагдлын нөхөх үүд хаалгыг ингэж өндөр нээж байгаа нь өөрөө Монгол Улсын хяналтын систем, бусад орнуудыг ярьж байна. Одоо тайлан бүртгэлийн систем, аудитын систем, эд нар үнэхээр ийм ил тод ийм хүчтэй болчихсон юм уу. За энийг бол ингэж дүгнэж байгаа юм уу.

Би жишээлбэл ганцхан жишээ хэлье. Энд нэг манай эдийн засагчдын тооцоолсон ийм юу байна. Техник эдийн засгийн үндэслэлийн 18.5-д бол ийм заалтууд байгаа юм. Жишээлбэл, Канадын Айвенхоу Майнз компани жил болгон төлөх төлбөртөө бүтээгдэхүүний зардалд ийм тоонуудыг суулгасан байгаа юм. Канадын өөрийн толгой компанид жил болгон роялт гээд 2 процент буюу 28 сая долларыг 79 жилийн хугацаанд төлнө гэж. За 79 жилийн хугацаанд бол одоо энэ нийлбэр дүнгээрээ 2 тэрбум 100 сая доллар. Зөвхөн толгой компанидаа төлөх нь байна шүү дээ. За дараа нь Интер Ж хамтарсан үйлдвэрт жилд 57 доллар жил болгон төлнө. Ашгийн хугацаанд 4 тэрбум, 523 сая доллар төлнө. За Рио Тинто компани зөвхөн менежментийн төлбөрт жилд 41 сая доллар төлнө. Ашгийн хугацаанд 3 тэрбум 250 сая доллар төлнө. Нийлбэр дүнгээр нь аваад үзэхэд зөвхөн менежментийн зардал хэлбэрээр одоо буцааж төлж байгаа төлбөр нь бол 10-11 тэрбум доллар цаашаа төлж байгаа юм. За энэ бол мөн бүтээгдэхүүнийхээ өртөгт шингэж байгаа юм.

За ингээд гэрээт ажлууд дээр бол маш их зардлыг хил давуулж гаргаж болно. Миний түрүүний хэлдгээр гэрээт компаниудаар ажил гүйцэтгүүлээд тэр нь төлбөрөө хийгээд буцаагаад явчихаж болно. Ийм байдлаар тооцоо явагдаж байхад энэ хяналтын тогтолцоонууд манайд үнэхээр хүчтэй юм уу. Энийг 8 жилээр задгай тавих ийм потенциал байгаа юм уу. Өөрөөр хэлбэл алдагдлыг рискийг Монголд Засгийн газар төлж хаана гэсэн ийм баталгааг Сангийн сайд өгч байгаа юм уу. Магадгүй энэ дээр л бол бид нар улс төрийн шийдэл хийх хэрэгтэй. Уул уурхайн салбарын 8 жилийн рискийг даана гэдэг бол зөвхөн улс төрийн гол бодлого биш, энэ бол үнэхээр Монголд эдийн засгийн потенциал хэрэгтэй. Бид нар энийг даах уу гэсэн ийм л асуулт байна. Энэ бол нэлээн том улс төрийн шийдэл болно гэсэн үг шүү дээ. Уул уурхайн салбарт бол нэлээн том чиглэлийн өөрчлөлт явагдаж байна гэсэн үг. Эрсдэлийг Монголын Засгийн газар даах ийм бодлого руу аажмаар шилжинэ гэсэн үг. Та энийг юу гэж үзэж байна гэж.

Д.Дэмбэрэл: - С.Баярцогт сайд.

С.Баярцогт: - Д.Энхбат гишүүний асуултад хариулъя. Тэгээд Д.Энхбат гишүүний мэдээлэл, өөрийнх нь одоо мэдээлэл дээр үндэслэж хийж байгаа дүгнэлтүүд нь бол буруу байна. Танд бэлтгэж өгсөн тооцоонууд бол буруу байна гэдгийг би хариуцлагатайгаар хэлж байна.

Нэгдүгээрт нь энэ модель дотор бол BHP Billiton компани, Айвенхоу компани хоёр хоорондоо лицензээ худалдахдаа хийсэн гэрээ бол энд орохгүй ээ. Тэр бол Айвенхоу өөрийнхөө ноогдол ашгаас BHP Billiton-доо өгнө. Тийм учраас тэр таны ярьж байгаа тэр 2 тэрбум орчим доллар гээд байгаа асуудал ерөөсөө манайд бол огт хамаагүй ийм байгаа. Хоёрдугаарт нь, энэ өмнөх гэрээгээр бол гэрээгээр ажиллаж байгаа туслан гүйцэтгэгчээр ажиллаж байгаа компаниудын хувьд давхар татварын хөнгөлөлт, тогтворжуулсан орчинд ажиллах ийм эрхтэй байсан. Одоо шинэ гэрээгээр бол энэ контрактор, сап контрактор гэж ярьдаг шүү дээ тиймээ. Гүйцэтгэгч, туслан гүйцэтгэгч нар бол энэ татварын орчинд ажиллах ямар ч бололцоогүй байгаа. Энийг бол хуулиар, гэрээгээр хорьчихсон байгаа. Энэ нэгдүгээр асуудал.

Хоёрдугаар асуудлын хувьд бол 8 жилийн алдагдал бишээ. Бид нар ингээд ойлголтын зөрүү гараад байна. Тухайн жилийн алдагдлыг 8 жил дараалуулж зардалд нь суулгах замаар хаана гэсэн үг байхгүй юу. Тэгэхээр манайд төсөв талдаа энэ нь өөрөө ашигтай байхгүй юу. Богинохон хугацаанд хаанаа гэчихвэл 100 хувийнхийг бид нар маш их хэмжээний ачаалал өөр дээрээ авч байгаа гэсэн үг байхгүй юу. Тийм учраас энэ бол зохицуулалт талаасаа хийсэн зүйл учраас бид нар бас түрүүн Батбаяр гишүүн чухал асуудал хөндөөд байсан байна. Үнэхээр шинэ хууль учраас бид нар ойлголтын зөрүү гараад байна. 8 жилийн алдагдлын тухай яриад байх шиг байна гэж ингэж ойлгоод байх шиг байна. Тийм биш.

Ерөөсөө одоо хийсэн моделиор бол 13 онд үйлдвэр ашиглалтад ороод л, 14, 15, 16 ондоо алдагдалтай ажиллана. Тэгээд 17 оноос эхлээд ноогдол ашгаа хуваарилна гэсэн ийм л зохицуулалт байгаа. Тэгэхлээр бид нарын хувьд одоо ойлголтоо нэг болгоё гээд өчигдөр бас Төсвийн байнгын хороон дээр яаж ойлгох юм бэ гээд ингээд бас нэлээн юм болсон. Бид нар бүр хуулиа авчирч байгаад уншаад, ингэж ойлгоно шүү гээд ярилцсан. Тийм ч учраас ярьсан байгаа. Бид нар энэнтэй холбогдуулаад Татварын ерөнхий газар дээр стратегийн орд газруудын татвартай холбоотой асуудлыг хариуцсан тусгай хэлтэс, газар бий болгоно. Одоо манай Татварын ерөнхий газрын орлогч дарга бол ажлын хэсэгт байгаа, байнга сууж байгаа. Энэ холбогдолтой асуудлуудыг бол тэмдэглэж авч байгаа. Бид нар ийм зохих ёсны шийдвэрүүдийг бол гаргана. 

Түрүүн Д.Дэмбэрэл дарга хэллээ. Энэ холбогдох журмыг нь бол Сангийн сайдын тушаалаар Татварын ерөнхий газрын даргын тушаалаар бол гаргадаг. Энэ холбогдох зохицуулалтуудыг нь хийнэ гэдгээ хэлмээр байна. Баярлалаа.

Д.Дэмбэрэл: - Баярлалаа. Ингээд гишүүд асуултаа асууж, хариултаа авчихлаа. За  маш их ойлгомжтой байх шиг байна энэ асуулт хариултаас. За үг хэлээд байх ч юм байхгүй биз дээ. За үг хэлэх гишүүн алга байна. Байнгын хорооны саналаар санал хураалт явуулчихъя. Яахав анхны хэлэлцүүлгийн үед тооцоон дээрээ харж байгаад энийгээ шийдчих байх аа. Би саналын томъёоллыг уншчихъя. 

Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслийг хэлэлцье гэж Байнгын хороо санал оруулсан байна. Байнгын хорооны саналаар санал хураалт явуулчихъя. Хэлэлцэх нь зүйтэй гэсэн санал хураалт явж байна. 

61 гишүүн санал хураалтад оролцож, 52 гишүүн зөвшөөрч, 85.2 хувийн саналаар хэлэлцэх нь зүйтэй гэж гишүүд үзлээ.

Хэлэлцэх нь зүйтэй гэж үзсэн учраас Төсвийн байнгын хороонд анхны хэлэлцүүлэг хийхээр шилжүүлье.

Уг асуудлыг 17 цаг 45 минутад хэлэлцэж дуусав. 

Гурав. Авто замын тухай хуульд нэмэлт оруулах тухай

хуулийн төсөл (хэлэлцэх эсэх)

Д.Дэмбэрэл: - Дараачийн асуудлыг ингээд 2 хуулийнхаа төслийг өнөөдөр хэлэлцэх эсэхээ шийдчих нь зүйтэй. Үндсэндээ Аюулгүй байдлын зөвлөлийн хурал гээд байна. Ер нь энийг одоо та бүхэн шийдчихээрэй. Бид нар хуралд явах болоод байна. Энхболд, одоо ядаад байх юм байхгүй ээ. Одоо энэ 2 бол бас гайгүй шүү дээ. Ойлгомжтой хоёрхон юм байгаа. Н.Энхболд. Харин дээр намайг хүлээгээд байна гээд байна. 

Дараачийн асуудал. Авто замын тухай хуульд нэмэлт, өөрчлөлт оруулах тухай хуулийн төслийг хэлэлцье. Хуулийн төслийн талаар хууль санаачлагчийн илтгэлийг сайд Х.Баттулга танилцуулна. Х.Баттулга сайдыг индэрт урьж байна.

Х.Баттулга: - УИХ-ын дарга, эрхэм гишүүд ээ, 

Монгол Улсын мянганы хөгжлийн зорилтод суурилсан үндэсний хөгжлийн цогц бодлого, бүсчилсэн хөгжлийн үзэл баримтлал, Засгийн газрын үйл ажиллагааны хөтөлбөрт Монгол Улсын Авто замын сүлжээг өргөжүүлэн хөгжүүлэх аймгийн төвүүдийг нийслэл Улаанбаатар хоттой хатуу хучилттай авто замаар холбох, стратегийн ач холбогдол бүхий орд газруудын дэд бүтцийг шийдвэрлэх, олон улсын авто замын сүлжээнд нэгдэн орсон чиглэлүүдийг барьж дуусгах, Алтанбулаг, Улаанбаатар, Замын-Үүд чиглэлийн хурдны авто зам барих зэрэг томоохон төсөл арга хэмжээнүүдийг хэрэгжүүлэхээр тусгасан билээ.

Эдгээр зорилтыг хэрэгжүүлэх үүднээс хөрөнгө оруулалтын эх үүсвэрийг нэмэгдүүлэх, Авто замын барилга засвар, … ажилд хувийн хөрөнгө оруулалтыг татан оруулах, төр хувийн хэвшлийн хамтын ажиллагааг хөгжүүлэх шаардлага тулгарч байгаа юм.

Иймд Монгол Улсын Авто замын тухай хуулийн холбогдох заалтад нэмэлт оруулах хуулийн төсөл, үзэл баримтлал, Засгийн газрын шийдвэрийн төслийн танилцуулгыг хамт боловсруулан хүргүүлж байна.

Асуудлыг шийдвэрлэж өгнө үү. Баярлалаа.

Н.Энхболд: - Сайдад баярлалаа. Одоо төсөл санаачлагчийн илтгэлтэй холбогдуулаад асуулт асуух гишүүд байна уу. Ж.Батсуурь гишүүнээр тасаллаа. Ж.Батсуурь гишүүн асууя.

Ж.Батсуурь: - Баярлалаа. Тэгэхээр зам барихад хөрөнгө оруулалт хийхийг аж ахуйн нэгж, компанид зөвшөөрөх тухай заалт л даа. Тэгэхээр эцэст нь бол дэд бүтэц төрийн мэдэлд байх ёстой. Төрийн өмчид тэгээд хөрөнгийг нь ямар журмаар яаж бүртгэж авах вэ, нэгэнт аж ахуйн нэгж хөрөнгөө гаргаад зам барихаар энэ хөрөнгө нь татвараас чөлөөлөгдөх үү гэсэн асуудлууд байгаа юм. Байнгын хорооны хурал дээр би бас энэ асуудлыг нэлээд тойрч яриа үүсгэсэн боловч төсөл санаачлагчид маань бол бас олон янзаар тайлбарлаж, анхныхаа хариултаар болохоор өөрөөр хэлбэл тухайн аж ахуйн нэгжийн төсөлд төлөх татвараас нь тооцох замаар замынхаа өртгийг тооцно нэгдүгээрт гэсэн ийм олон талаас нь тайлбарлаж байгаа учраас энэ ойлгомжгүй болж байгаа юмаа нэгдүгээрт.

Хоёрдугаарт бол зам хэрвээ эзэмшигч нь төр байх юм бол тэрний арчлалт, засвар үйлчилгээг ямар зардлаар хэн хариуцах юм, тэгээд уг замыг нэгэнт аж ахуйн нэгж өөрөө өөрийнхөө хөрөнгөөр өөрөөр хэлбэл зардалдаа тооцож барина гэсэн асуудал яригдсан. Тэгэхээр энийг зардалдаа нэгэнт тооцсон учраас дараа нь одоо дараачийн урсгал шинж чанартай тээвэр хийх компани, аж ахуйн нэгжүүд ямар журмаар татвар төлөх юм, хэдий хэмжээний татвар төлж байж уг замаар урсгал шинж чанартай тээвэр хийх эрх авах юм бэ гээд энийг тойрсон олон асуудал байгаа. Тэгэхээр Засгийн газрын оруулж ирж байгаа энэ төсөл санаачлагчийн илтгэлд бол энэ талаас нь дурдсан зүйл огт байхгүй. Зүгээр л нэг одоо хөрөнгө оруулж болно гэсэн ийм товчхон, олон талаас нь бодож үзээгүй асуудал байна гэж ойлгогдож байгаа юм. Тэгээд энэ талаар ямар тайлбар хийв вэ.

Н.Энхболд: - За ажлын хэсгийн бүрэлдэхүүнийг танилцуулчихъя. Энэ хуулийн төслийг хэлэлцэж байгаатай холбогдуулаад оролцож байгаа. Баярцогт сайд, Зоригт сайд, Гансүх сайд, Баттулга сайд, Хууль зүй, дотоод хэргийн яамны Хууль зүйн бодлогын газрын дарга Цолмон, Сангийн яамны Хууль эрх зүйн газрын дарга Ганбат, Нийгмийн хамгаалал, хөдөлмөрийн яамны Тамгын газрын дарга, яамны газрын дарга Энхтуяа, Зам тээвэр, барилга, хот байгуулалтын яамны Тээврийн бодлогын газрын орлогч дарга Гантөмөр, Эрдэнэс МГЛ компанийн  захирал Энэбиш, мөн компанийн дэд захирал Тэмүүлэн, Эрдэс баялаг, эрчим хүчний яамны уул уурхайн хүнд үйлдвэрийн газрын орлогч дарга Цогтбаатар, мөн яамны биологийн бодлогын газрын орлогч дарга Баттулга гэсэн ийм хүмүүс оролцож байна. Саяын асуултад Баттулга сайд хариулах уу, С.Баярцогт сайд хариулах уу. С.Баярцогт сайд хариулъя.

С.Баярцогт: - Ж.Батсуурь гишүүн бол их чухал асуудал хөндөөд, өчигдөр Эдийн засгийн байнгын хороон дээр бол бид нэлээн ярилцсан. Тэгээд одоогийн авто замын тухай хуулиар бол авто зам барих, авто замын засвар үйлчилгээний асуудлыг бол зөвхөн улсын төсөв, орон нутгийн авто замын сангийн хөрөнгөөр хийж гүйцэтгэхээр бол зохицуулсан байгаа. Тийм учраас бид бол нэгдүгээрт, барих асуудлын, хоёрдугаарт, засвар үйлчилгээг нь хариуцах асуудлыг нь бол бусад одоо хувийн хэвшлээр хийлгэх боломжийг нь бол нээж өгч байгаа. Тэгээд энэнтэй уялдуулаад 2 асуудал гарч ирсэн. Энэ замыг одоо өөрийнхөө хөрөнгөөр барих юм бол зардал нь яаж тооцогдох юм бэ гэдэг асуудал яригдсан. Энд бол улсын төсөвт төлөх татвараас нь бол авахгүй ээ. Тэртэй тэргүй бүтээн байгуулалтын асуудал хөрөнгө оруулалт нь бол зардалдаа шингээд явдаг. Элэгдэл, хорогдлоороо тооцогдоод тэрүүгээрээ явна.

Энэ зам бол олон улсын зам учраас улсын өмч болж байгаа. Тэгээд бид нар бол засвар үйлчилгээг нь тухайн компаниар хийж гүйцэтгээд, засвар үйлчилгээний төлбөрөө гарсан учраас тухайн компани бол засвар үйлчилгээний зардлыг бүхэлд нь хариуцаад, өөрсдийнх нь машин бол засвар үйлчилгээнийхээ хөлсийг хариуцаж байгаагийн хувьд үнэ төлбөргүй байгаа. Бусад аж ахуйн нэгжийн авто тээвэр явахад бол Монгол Улсын замын санд хураамжаа төлөөд явахаар зохицуулагдаж байгаа гэдгийг хэлмээр байна. Баярлалаа.

Н.Энхболд: - Хууль санаачлагчийн илтгэлтэй холбогдуулаад асууж, хариулт авлаа. Энэ ажил дууслаа. Одоо төслийн талаар Эдийн засгийн байнгын хорооны санал дүгнэлт гарсан байгаа. Энийг Р.Раш гишүүн танилцуулна. Р.Раш гишүүнийг индэрт урьж байна.

Р.Раш: - УИХ-ын дэд дарга, эрхэм гишүүд ээ,

Авто замын тухай хуульд нэмэлт, өөрчлөлт оруулах тухай хуулийн төслийг Монгол Улсын Засгийн газраас 2009 оны 8 дугаар сарын 13-ны өдөр УИХ-д өргөн мэдүүлсэн билээ. Уг хуулийн төслийг хэлэлцэх эсэх тухай асуудлыг Эдийн засгийн байнгын хороо 2009 оны 8 дугаар сарын 20-ны өдрийн хуралдаанаараа хэлэлцээд гаргасан дараахь санал, дүгнэлтийг УИХ-ын нэгдсэн чуулганд танилцуулж байна.

Авто замын салбарт авто замын сүлжээг өргөжүүлэн хөгжүүлэх, аймгийн төвүүдийг нийслэл Улаанбаатар хоттой хатуу хучилттай авто замаар холбох, стратегийн ач холбогдол бүхий орд газруудын дэд бүтцийг шийдвэрлэх, олон улсын авто замын сүлжээнд нэгдэн орсон чиглэлүүдийг барьж дуусгах зэрэг томоохон төсөл арга хэмжээнүүдийг хэрэгжүүлэхэд хөрөнгө оруулалтын бусад эх үүсвэрийг эрэлхийлэх, авто замын барилга, засвар арчлалтын ажилд хувийн хөрөнгө оруулалтыг хөхиүлэн дэмжих, төр, хувийн хэвшлийн хамтын ажиллагааг шинэ шатанд гаргах шаардлагатайг үндэслэн уг хуулийн төслийг боловсруулсан байна.

Авто замын тухай хуульд нэмэлт, өөрчлөлт оруулах тухай хуулийн төслийг тус байнгын хорооны хуралдаанд оролцсон гишүүдийн олонхи УИХ-ын нэгдсэн чуулганд оруулж хэлэлцүүлэх нь зүйтэй гэж үзсэн болно.

УИХ-ын эрхэм гишүүд ээ,

Авто замын тухай хуульд нэмэлт оруулах тухай хуулийн төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Баярлалаа.

Н.Энхболд: - Р.Раш гишүүнд баярлалаа. Байнгын хорооны санал, дүгнэлттэй холбогдуулаад асуулт асуух гишүүд байна уу. Н.Батбаяр гишүүн байна тасаллаа. Н.Батбаяр гишүүн асууя.

Н.Батбаяр: - Тэгэхээр уг нь  хууль санаачлагчаас асуух гэж бодсон юм, амжсангүй. Тэгээд одоо энүүгээр асуучихъя. Тэгтэл бид нар чинь гэрээн дээр чинь ярихдаа зэс хайлуулах үйлдвэр барих гэж байгаа гэж бүгдээрээ яриад байгаа шүү дээ. Гэтэл энэ замын тухай хуулийг оруулж ирэхдээ урагшаа Оюу толгойгоос улсын хил хүртэлх зам барих тухай юм оруулж ирэх гээд байгаа байхгүй юу даа. Тэгээд энэ гэрээн дээр нь ингээд биччихсэн байна л даа. 7.11.1. Авто замын маршрутын талаар Засгийн газартай тохиролцох бөгөөд ямар ч тохиолдолд аль болох өртөг зардлын хувьд үр дүнтэй Оюу толгой төслийн гэрээт талбайгаас Гашуун Сухайтын хилийн боомтын хооронд хамгийн шулуун маршрут байх гээд биччихэж. Тэгэхээр нэг талаараа Засгийн газар маань одоо Сайншандад зэс хайлуулах үйлдвэр барина гэж яриад байгаа мөртлөө нөгөө талаараа яагаад энийгээ урагш нь баяжмалаа зөөх асуудал яриад унав аа. Би энэ замын тухай хуулийг дэмжиж байгаа юм л даа. Яадаг юм Монголд нэг ч гэсэн км зам баригдах хэрэгтэй. Гагцхүү маршрут нь урагшаагаа биш хойшоогоо тэр Оюу толгойгоогоосоо Замын-Үүд рүү явж болдоггүй юм уу гэсэн асуудлыг тавих гээд байгаа юм. Тэгээд би энэ гэрээнийхээ энэ заалтыг хасчихаж болдоггүй юм уу гэдэг асуултыг л би Х.Баттулга сайд, С.Баярцогт сайд хоёрыг л хариулж өгөөч гэж хүсэх гэж байна. Өөр юмгүй ээ.

Н.Энхболд: - Уг нь Байнгын хороотой дэгээрээ, байнгын хорооны санал, дүгнэлттэй холбогдуулах ёстой юмаа. Х.Баттулга сайд хариулчихъя. Үгүй ээ, тэгэхдээ хэн хариулах юм бэ, хоёулаа гараа өргөөд байна шүү дээ. Х.Баттулга сайд хариулчихъя. Ер нь бол бид нар хуулийн тухай асуудал ярьж байгаа шүү дээ. Яахав тэр гэрээтэй холбогдуулсан.

Х.Баттулга: - Тэр маршруттай холбоотой юмыг нь яаман дээр эргээд яригдана л даа. Зүгээр энэ байнгын хороон дээр энэ асуудал юугаар нь саяын Н.Батбаяр гишүүний асуугаад байгаа дээр бас хэлэлцье тэгэх үү. Маршрутыг бол яаман дээр гаргах байх.

Н.Энхболд: - С.Баярцогт сайд нэмэх зүйл байвал хэлчихье.

С.Баярцогт: - Н.Батбаяр гишүүний асуултад хариулъя. Н.Батбаяр гишүүн бол энийг маш сайн ойлгож байгаа, мэдэж байгаа. Тэгээд би харин асууж байгаад нь гайхаж байгаа. Бид нар бол Сайншанд руу бол төмөр зам тавихаар бүх одоо урьдчилсан техник, эдийн засгийн үндэслэлийг хийж байгаа. Ер нь Таван толгойн нүүрс, Оюу толгойн зэс, Цагаан суваргын зэсийг бол машинаар зөөнө гэсэн ойлголт байхгүй ээ. Бид нар нэг зүйлийг бүгдээрээ ойлгох ёстой. Тийм учраас бид нар Таван толгой ордоос Оюу толгойг дамжуулаад Сайншанд руу бол төмөр зам тавих тухай асуудлыг бол Засгийн газрын түвшинд ярьж байгаа. Энийгээ хамтарч барих, Оростой хамтарсан компанийн асуудлыг хүртэл зураад ингээд яриад явж байгаа. Тодорхой төрлийн, тодорхой хэсгийг нь бол энэ үйлдвэрүүд ашиглалтад ортол бол мэдээж хэрэг баяжмал хэлбэрээр нь, нүүрс хэлбэрээр нь урагшаа гаргах тухай асуудал байгаа. Энэ дээр бол компаниуд, замын тухай асуудал,төмөр замын тухай асуудлуудыг хүртэл ярьж байгаа ийм зүйлүүд байгаа. Тэгээд энэ бол нээлттэй гэдгийг хэлмээр байна.Баярлалаа.

Н.Энхболд: - Баярлалаа. Байнгын хорооны санал, дүгнэлттэй холбогдуулаад асууж хариулт авлаа гишүүд. Одоо санал, дүгнэлттэй холбогдуулж үг хэлэх гишүүн байна уу. Алга байна. Тэгвэл саналаа хураая хэлэлцэх эсэх асуудлаар.

Байнгын хорооны саналаар Авто замын тухай хуульд нэмэлт оруулах тухай хуулийн төслийг хэлэлцье гэсэн саналын томъёоллоор санал хураая. 

60 гишүүн санал хураалтад орж, 52 зөвшөөрч, 86.7 хувиар хэлэлцье гэсэн дүгнэлт гарлаа, шийдвэр гарлаа. 

Тийм учраас уг хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлье. Байнгын хороо хэлэлцэхдээ бас ер нь одоо ингээд хууль хэлэлцэх явцад бас сонирхсон байгууллагуудын зүгээс шийдвэрийг нь хэн гаргаж байх юм, үнийг нь хэн тогтоож байх юм гээд их нарийн юмнууд асуугаад эхэлж байна лээ. Тэгэхээр тэр тал дээр бас хэлэлцэж Засгийн газарт тодорхой санал онолоо солилцох юм гарах хэрэгтэй байх. Тэрийг гишүүд хэлэлцэхдээ анхаарна биз дээ.

Уг асуудлыг 18 цаг 00 минутад хэлэлцэж дуусав. 

Дөрөв. Усны тухай хуульд нэмэлт оруулах тухай хуулийн төсөл

(хэлэлцэх эсэх)

Дараагийнхаа асуудалд оръё. Одоо Усны тухай хуульд нэмэлт оруулах тухай хуулийн төслийг хэлэлцье. Хууль санаачлагчийн илтгэлийг Байгаль орчин, аялал жуулчлалын сайд Л.Гансүх танилцуулна. 

Л.Гансүх: - УИХ-ын дэд дарга, эрхэм гишүүд ээ,

Монгол Улсын Их Хурлын 2008 оны 35 дугаар тогтоолоор батлагдсан Монгол Улсын Засгийн газрын үйл ажиллагааны хөтөлбөрт Эко системийн тэнцвэрт байдлыг хангахуйц байгалийн баялгийг хамгаалах, зохистой ашиглах, нөхөн сэргээх цогц бодлогыг хэрэгжүүлэн хөгжлийн тогтвортой орчныг бий болгох зорилтыг дэвшүүлсэн.

Манай улс нь усны нөөцөөр бага тул стратегийн ач холбогдол бүхий ашигт малтмалын томоохон орд газруудыг ашиглалтад оруулахад өмнөд говийн бүсийн газрын гүний усны нөөцийг зохистой ашиглах нь эдийн засаг, нийгэм, байгаль орчны тулгамдсан асуудлын нэг болоод байна. Сүүлийн жилүүдэд өмнөд говийн бүсэд дэд бүтэц уул уурхайг түлхүү хөгжүүлэх чиг хандлага баримтлахтай холбогдуулан газрын гүний усыг үйлдвэрлэлийн зориулалтаар ашиглах эрх зүйн орчинг бүрдүүлэх зайлшгүй шаардлага зүй ёсоор тавигдаж байна. 

Тавигдаж буй шаардлагын хүрээнд стратегийн ач холбогдол бүхий ашигт малтмалын орд газруудыг урт хугацаанд үр ашигтай тогтвортой ашиглахад ус ашиглах эрхтэй холбоотой хууль зүйн орчинг бүрдүүлэх зорилгоор Усны тухай хуульд нэмэлт оруулах тухай хуулийн төслийг боловсруулан хэлэлцүүлж байна. Хуулийн төсөлд стратегийн ач холбогдол бүхий ашигт малтмалын орд газрыг ашиглахад зориулах, ус ашиглах гэрээний хугацааг 30 жилийн хугацаатайгаар олгож,  20 жилээр сунгах, аж ахуйн нэгжийн өөрийн хөрөнгөөр олж илрүүлсэн усны нөөцөд зөвхөн тухайн аж ахуйн нэгжийн үйлдвэрлэл яригдсанаас илүү гарахгүй тохиолдолд бусад аж ахуйн нэгжид уг усны нөөц ашиглах эрхийг олгохгүй байхаар мөн усны нөөц нь тухайн аж ахуйн нэгжийн хэрэгцээнээс илүү гарах тохиолдолд бусдад ашиглуулах үүрэг хүлээхээр заалаа. Энэ харилцаа нь ахуйн зориулалтаар ашиглах усны харилцаанд хамаарахгүй. 

Хуулийн төсөл батлагдан гарснаар Монгол Улсын эдийн засгийн тогтвортой өсөлтийг хангах, санхүү, эдийн засгийн хямралыг хохирол багатай даван туулах, бүс нутгийн хөгжлийг дэмжих, гүний усны нөөцийн менежментийг боловсронгуй болгоход тодорхой үр дүн гарна гэж үзэж байна.

Хуулийн төсөл нь Засгийн газрын 2009 оны 8 сарын 7-ны өдрийн хуралдаанаар хэлэлцэгдэж, Үндэсний аюулгүй байдлын зөвлөлийн 2009 оны 8 дугаар сарын 11-ний өдрийн хуралдаанаар дэмжигдсэн болно.

Хуулийн төслийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхболд: - Л.Гансүх сайдад баярлалаа. Саяын илтгэлтэй холбогдуулаад асуулт тавих гишүүд Д.Одбаяр, Ж.Энхбаяр, Н.Батбаяр 3 гишүүнээр тасаллаа. Д.Энхбат гишүүн түрүүн бас асуусан. Тэрийгээ  давхар асуух гэж байна уу. Түрүүчийн нэг хууль хэлэлцэх үеэр. Д.Энхбат гишүүн асууя.

Д.Энхбат: - Түрүүн би асуучихсан. Тодруулаад хэлье. Жишээлбэл яахав техник, эдийн засгийн үндэслэлийн тооцоогоор нэг иймэрхүү тоо гарч байна лээ л дээ. 1 тонн хүдрийг боловсруулахад 2 тонн ус хэрэглэнэ гэсэн ойролцоо тоо. Тэгэхэд эхний жил 25 сая тонн хүдэр боловсруулна гэдэг чинь 50 сая тонн ус буюу бид нарын одоо баримжаагаар хэлэхэд уртаашаа 25 км, өргөөшөө 2 км, зузаанаараа 1 км ийм хэмжээний усыг ашиглана гэж байгаа юм. Оргил үедээ бол 130 сая тонн ус буюу уртаашаа 40 км, өргөөшөө 3 км, гүнээрээ 1 км ийм том усны бассейныг ашиглана. Энэ нь тэгээд 70 жил үргэлжилнэ гэж бодъё. Ийм том усны бассейн бол манай говийн нутагт бол энэ бол зөвхөн стратегийн нөөц биш, байгалийн нөөц биш. Энэ бол энэ усны нөөцийг нэг хувь хүн, нэг компани, дотоод гадаадын хамаагүй өгнөө гэдэг бол хүний эрхийг зөрчсөн, тэр байтугай эдийн засгийн эрхийн асуудал.

Жишээлбэл Ханбогд сумын төвд энэ хуулиар бол нэг угаалгын газар юм уу, нэг ундааны цех юм уу, ямар нэгэн ус хэрэглэдэг юм байгуулахад энэний зөвшөөрлийг өгөхгүйгээр хуульд заасан байгаа юм. Тийм учраас би бол Их Хурлын гишүүдийн анхааралд энийг хэлэх гэсэн юм. Энэ бол маш том маргаантай, дараа дараагийн жилүүдэд Монгол Улсын энэ байгаль орчны асуудлаар ч тэр, хүн хөгжлийн нутаг орны хөгжлийн асуудалд ч тэр маш том саад болох хуулийн заалт орж ирж байгаа юм биш үү гэж нэгдүгээрт нь. 

Хоёрдугаарт, та бүгд бол мэдэж байгаа. Сингапур улсыг бол Малайз улс бол усаар нь хянадаг. Хонконгийг Хятад бол усаар нь хянадаг. Өнөөдөр бол Монгол Улс бол энэ уурхайг 15 жилийн дотор ашиглах уу, 30 жилийн дотор ашиглах уу, 45 жилийн дотор ашиглачих уу гэдэг үйлдвэрлэлийн процесст нөлөөлөх хамгийн чухал одоо хөшүүрэг бол мэдээж усны хяналт. Тийм учраас би бол ингэж бодож байна. Өнөөдөр Монгол Улсын усны нөөцийг ямар нэгэн компани бол хайж олж болно. Гэхдээ монополь эрхээр авах эрх өгөх нь бол өөрөө эдийн засгийн эрхбиш улс орны тусгаар тогтнолд ноцтой осолтой зүйл гэж ойлгож байна. Тэгэхээр энэ хууль санаачлагч нарт ийм асуулт байгаа юм. Та бүгд үнэхээр усыг ашигт малтмал гэж ойлгоод байна уу, аль эсвэл энэ нутагт хүн оршин тогтнох үндэс гэж ойлгож байна уу. Яагаад энийг бизнесийн гэрээ хэлэлцээрт оруулж байгаа юм бэ. Энийг бол уул нь бизнесийн хүрээнд бол ярих зохисгүй сэдэв биш үү гэж асуух гэсэн юм.

Н.Энхболд: - Л.Гансүх сайд хариулъя. Түрүүчийн ажлын хэсэг дээр нэмээд Усны үндэсний хорооны нарийн бичгийн дарга Доржсүрэн, Усны газрын дарга Бадрах нар ирж оролцож байгаа. За Гансүх сайд хариулъя.

Л.Гансүх: - Д.Энхбат гишүүний асуултад хариулъя. Энхбат гишүүний ойлголт бол ер нь их буруу байна. Энэ ойлголт, бид нар энэ хуулийг харин нэгдүгээрт бол юу вэ гэхээр ойлголтын зөрүү байна. Тэгэхээр энэ бол говийн бүсийн районд ашигт малтмалын том ордууд ашиглалтад орох гэж байгаатай холбогдуулаад тэнд байгаа усны нөөцийг харин зөв зохион байгуулалттайгаар, зөв менежменттэй хэрэгжүүлье л гэсэн үүднээс энэ хуульд өөрчлөлт оруулъя гэж байгаа юм. Яагаад вэ гэхээр одоо байгаа усны хуулиар энэ хувийн хөрөнгө оруулалтаар усны хайгуул хийсэн нөхцөл дэх зохицуулалт бол аягүй бүдэг байгаа юм. Тэгээд энэ маань өөрөө маш тийм зөрчилд орохоор ийм нөхцөл байдал үүсэх бололцоотой байгаа юм. Тэгэхээр энэ бол нэгдүгээрт тэр.

Хоёрдугаарт, энэ ус юу вэ гэхээр тухайлбал яг Оюу толгойтой ярьж байгаа бол энэ ус бол хүний уух устай огт хамаагүй ээ. Тэр Оюу толгой бол 3 газар хайгуул хийсэн юм. Тэгээд 3 газар хайгуул хийснээс гүний худаг гэдэг газарт нь л өгч байгаа юм. Гүний худаг гэдэг газарт нь бол юу вэ гэхээр ямар учиртай өгч байгаа вэ гэхээр тэр өөрөө тогтчихсон 50 м-ээс 150 м-ийн зузаан, 120 м-ийн зузаан ийм шавран үений доор байгаа. 100-250 м зузаантай ийм ус байгаа юм. Далай байгаа юм. Тэр ус өөрөө юу вэ гэхээр 10-12 гр литр ийм эрдэстэй давстай, маш давстай ус байхгүй юу. Тэгээд тэр ус бол юунд хэрэглэгдэх вэ гэхээр зөвхөн үйлдвэрлэлийн зориулалтаар л хэрэглэгдэх юм. Усны хэрэглээнд бол юу вэ гэхээр 1 гр литр давснаас илүү давстай ус хэрэглэж болохгүй. Тэгээд яг тэр гүний хоолой байгаа хэсэгт бол 70 орчим худаг байгаа юм. Ахуйн зориулалттай худаг. Энэ худгийн усны ундаргыг 2003 оноос хойш байнга хэмнэж байгаа. Тэгээд энэ худгуудын усны ерөнхий түвшин бол нэг их хэлбэлзэхгүй байгаа энэ хугацаанд бол.

Тэгэхээр өөрөөр хэлбэл юу вэ гэхээр энэ бол давстай ус, яг хүний ахуйн хэрэгцээнд хэрэглэхгүй, тэгээд гэрээн дээр бол одоо байгаа худгууд хэрвээ ямар нэгэн байдлаар усны ундарга өөрчлөгдөх юм бол одоо энэ хөрөнгө оруулагч тал энэ юуг нь одоогийн хэмжээнд байлгах санхүүгийн асуудлыг шийднэ л гэж байгаа юм. Хоёрдугаарт юу вэ гэхээр ийм байгаа юм. Энэ 50-120 м зузаан энэ шавар бол юу вэ гэхээр энэ усыг дээшээ ч гаргахгүй, доошоо ч оруулахгүй ийм гидралог холбоогүй байгаа байхгүй юу. Гидрат холбоогүй гэдэг нь тогтоогдчихоод байгаа юм мэргэжлийн байгууллагаар. Тэгэхээр хэрвээ гидралог холбоотой байсан бол харин бүр эсрэгээр тэр хавийн хөрсөнд энэ давстай ус дээшээ гарч ирсэн бол ургамал ургахгүй байсан. Бүр нөлөө талаасаа. Бүр энгийн ухамсарт тайлбарлах юм бол.

Хоёрдугаарт, юу вэ гэхээр энэ бол хүний эрх зөрчиж байгаа асуудал бишээ. Харин бид нар эрх зүйн зохицуулалт хийж өгч байгаа юм. Яагаад вэ гэхээр Оюу Толгойг өнөөдөр хайгуул хийсэн гүний хоолойг, усны одоо бид нарын баталж өгсөн нөөц бол энэ удаан жилийн хугацаанд ашиглахад 50 хувь хүрэхгүй хэмжээг ашиглахаар хийсэн. Хоёрдугаарт, таны хэлж байгаа яг тэр км.квадратаар чинь 40 км, 17 км-ийн ийм тэг дөрвөлжинд ийм хатуу чулуу байгаа юм шиг ийм усны хэмжээ гаргаж өгсөн. Өөрөөр хэлбэл энэний чинь цаад талд дахиад еще нөөц байгаа. Магадгүй бараг 2 дахин их нөөц байгаа. Энийг хайгуул хийгээгүй байхгүй юу. Тийм учраас та энэ дээр амгалан тайван байж болно.

Хоёрдугаарт нь юу вэ гэхээр бид нар харин яг тань шиг ийм үнэхээр энэ усаа дарж хэвтчихээд, одоо хуулийн зохицуулалт байгаа учраас би өөрөө хайгуул хийсэн, би эндээс өгөхгүй гэдгээс хамгаалахын тулд бид нар энд илүү гарсан усыг  бусдад нийлүүлэх үүрэгтэй гэж зааж өгч байгаа байхгүй юу. Хуулийн зохицуулалт түрүүлж хийж өгч байгаа юм. Тэгснээр энэ улсуудыг эндээс одоо өөрөөр хэлбэл усыг одоо монопольчлох, өөрөөр хэлбэл дарж хэвтэх юмнаас хамгаалъя гэж өгч байгаа юм. За яахав нэмж нэг заалт орсон нь юу вэ гэхээр стратегийн ордуудын усыг бол бид нар өнөөдөр бол говийн бүсэд ашигт малтмал ашиглана гэдэг бол ерөөсөө л ус. Тийм учраас стратегийн орд гэдэг бол Монгол Улсын төр 34-50 хувийг эзэмшиж байгаа. Тийм учраас 34-50 хувийг эзэмшиж байгаа энэ ордын өөрөөр хэлбэл манай төрийн охидуудыг, одоо манай охин компаниуд гэсэн үг шүү дээ эд нар бол. Эд нарын найдвартай баталгааг хангах ёстой. Тийм учраас эд нарт бид 30 жил ашиглалтын хугацаанд энийг чинь хангаж өгч байгаа юм. Цаашаа манай охинтой суугаад явахад бас 20 жил хангана шүү гэж бид баталгааг нь өгч байгаа байхгүй юу.

Гуравдугаарт нь нэг юм хэлье. Энэ ашиглалтын лиценз бол ус ашиглах төлбөртэй огт хамаагүй шүү. Огт ашиглах төлбөрийг бол тухайн үеийн хуульд заасан хувь хэмжээгээр байнга тооцож төсөвт нийлүүлнэ гэж байгаа юм. Өнөөдөр 100 төгрөг байгаа маргааш 1000 төгрөг бол 1000-аар л өгнө. Ийм л юм байгаа юм. Тэгээд Баярцогт гишүүн сайд нэмж хэлнэ гэсэн.

Н.Энхболд: - Баярлалаа. Д.Энхбат гишүүн тодруулъя гэнэ.

Д.Энхбат: - Ганцхан тодруулга хийе. 

Н.Энхболд: - Хэлэхгүй асууна шүү дээ Д.Энхбат гишүүн ээ. Тийм, дараа нь та үг хэлэх боломж байгаа шүү дээ.

Д.Энхбат: - Юун дээр Л.Гансүх сайд бол жаахан арай л өөр яриад байна. Мэдээж хэрэг энэ усыг боловсруулаад ашиглаж болно, тэр байтугай далайн усыг болдог шүү дээ. Энэнээс өөр ус Монголд байхгүй нэгдүгээрт. Хоёрдугаарт бол би зүгээр ингэж тодруулж хэлэх гэсэн юм. Энэ ус бол маш их нөөц учраас яагаад 50 хувийг нь ашиглах, буцааж ашиглах. Тийм 50 хувийг нь буцааж ашиглах. Магадгүй усныхаа 25 хувийг Монголын бусад компаниуд, албан газруудад заавал өгөх ийм арга хэмжээнүүдийг авахгүй байгаа юм бэ. Зүгээр одоо хуулийн ингээд заалтыг нь үзэхээр бусад аж ахуйн нэгжид зөвхөн өгөхгүй ээ гээд заачихсан байгаа юм. Тэгэхээр энэ арга хэмжээнүүдийг та бүгд яагаад аваагүй юм бэ л гэж асууж байгаа юм.

Н.Энхболд: - Л.Гансүх сайд хариулъя.

Л.Гансүх: - Бид бас яг наад дахин ашиглахыг чинь хуулин дээр. За С.Баярцогт хариулъя.

Н.Энхболд: - С.Баярцогт сайд.

С.Баярцогт: - Д.Энхбат гишүүний асуултад хариулъя. Тэгээд Д.Энхбат гишүүн бол Ногоон намын дарга учраас мэдээлэл их сайтай байх гэж найдаж байна. Энэ шинэ зохицуулалт бишээ Энхбат даргаа. Одооны усны хуулин дээр бүх зохицуулалт нь байгаа. 20 жилээр, 5 жилээр. Одоо манайд зохицуулагдаагүй ямар харьцаа байна вэ гэхээр угаасаа таны тэр санаа зовоод байгаа юм бол 20 жилээр, угаасаа одоогийн байгаа хуулиар өгөгдөж байгаа байхгүй юу. Үгүй, одооны байгаа. Та тэгэхээр хуулиа унших хэрэгтэй. Бид нар бол хуулийн зүйл заалтыг ерөөсөө өөрчлөөгүй. Зөвхөн стратегийн хөрөнгө оруулагчдад яагаад 30 жил болгож байгаа вэ гэхээр энэ төслийн нийт хөрөнгийг босгохын тулд манай стратегийн орд газрууд дэлхий нийтээрээ мэдэж байгаа. Яагаад вэ гэвэл дандаа говийн районуудад байгаа учраас усны нөөц нь өөрөө төслийн амьдрах хугацаатай ижил байх нь бол санхүүжилт босгох үндсэн нөхцөл болж байгаа учраас энэ асуудлыг шийдсэн. Нэмж оруулж байгаа 2 заалт бол юутай холбоотой вэ гэхээр хангалттай усны нөөц, хангалтгүй усны нөөц гэдэг энэ асуудлыг бол Усны хэрэг эрхлэх газар тодорхойлж байгаа. Өөрөөр хэлбэл ашигт малтмалын нөөцийн эрдэс баялгийн зөвлөлөөр тодорхойлуулдаг шиг тэнд тодорхойлж байгаа. Энд тодорхойлохдоо секундэд гаргах усны хэмжээг нь хүртэл тодорхойлж байгаа.

Тэгэхээр энэ хэмжээ нь тухайн үйлдвэрлэлийг явуулах хэмжээний хэрэгцээг хангаж байвал энэ хэмжээнд нь өгнө. Энэнээс илүү гарч байгаа бол чи заавал ч үгүй тэр бусад компаниудад өг гэдэг зохицуулалтыг харин шинээр нэмж оруулж байгаа юм. Өмнөх та Усны хуулийг үзээрэй. Тэр дээр нь зохицуулалт нь байхгүй учраас оруулсан ийм л зохицуулалт байгаа. Энэ бол маш өндөр технологиор гүний усыг татаж гаргах тухай л асуудал байгаа. Маш их хөрөнгө оруулалттай. Тэрнээс гадаргуугийн усны нөөцтэй юм уу, гүний ус, гадаргуугийн усны районд холбоотой газар бол ерөөсөө өгч байгаа асуудал бол бишээ. Тэгэхээр зохицуулалт талаасаа энийг зөв харах хэрэгтэй. Тэгэхгүй би таны үгийг эхний хэлсэн үг чинь бол ингээд хүмүүст буруу ойлгогдохоор, усыг өмчлүүлж, монопольчилж байгаа маягаар. Монгол Улсын үндсэн хуулиар бол ус, ой, ойн сав газар бол төрийн өмч өө. Тэгээд энэ асуудалд бол өөрөөр тусгагдсан байгаа шүү гэдгийг хэлэх гэсэн юм. Баярлалаа.

Н.Энхболд: - Баярлалаа. Д.Одбаяр гишүүн асууя. Д.Одбаяр гишүүн нэрээ татсан байна. Ингээд хууль санаачлагчийн илтгэлтэй холбогдуулж асуулт асууж, хариулт авлаа. Одоо Байнгын хорооны дүгнэлт сонсъё. Су.Батболд гишүүн Байгаль орчин, хүнс, хөдөө аж ахуйн байнгын хорооны санал, дүгнэлтийг танилцуулна. Индэрт урьж байна.

Су.Батболд: - УИХ-ын дэд дарга, эрхэм гишүүд ээ,

Монгол Улсын Засгийн газраас Усны тухай хуульд нэмэлт оруулах тухай хуулийн төслийг санаачлан боловсруулж, УИХ-д 2009 оны 8 дугаар сарын 13-ны өдөр өргөн мэдүүлсэн билээ.

Уг хуулийн төслийг хэлэлцэх эсэхийг Байгаль орчин, хүнс, хөдөө аж ахуйн байнгын хорооны 2009 оны 8 дугаар сарын 20-ны өдрийн хуралдаанаараа хэлэлцсэн болно.

Хуулийн төсөлд Ашигт малтмалын тухай хуулийн холбогдох зүйл, заалтад нийцүүлэн стратегийн ач холбогдол бүхий орд газрыг ашиглахад ус ашиглах гэрээний хугацааг 30 жилээр олгож, цаашид 20 жилийн хугацаагаар сунгаж байх, мөн түүнчлэн тухайн аж ахуйн нэгжийн өөрийн хөрөнгөөр илрүүлсэн усны нөөц нь тухайн үйлдвэрлэлийн хэрэгцээнээс илүү гараагүй нөхцөлд бусад аж ахуйн нэгжид ус ашиглах эрхийг олгохгүй байх. Илүү гарах тохиолдолд бусдад ашиглуулах зохицуулалт хийх зэрэг нэмэлтүүдийг хийхээр тусгасан байна.

Хуулийн төслийг Үндэсний аюулгүй байдлын зөвлөлийн 2009 оны 8 дугаар сарын 11-ний өдрийн хуралдаанаар хэлэлцэж дэмжсэн бөгөөд төслийг Байнгын хорооны хуралдааны хэлэлцэх үед УИХ-ын гишүүдээс хөдөө аж ахуй, газар тариалан болон жижиг аж ахуйн нэгжүүдийн хооронд ус ашиглалтаас үүдэн гарч болох зөрчил маргааныг зохицуулах, шийдвэрлэх механизмыг тодорхой болгох,  үйлдвэрлэлийн зориулалтаар ашиглах ус ашиглалтын гэрээний хугацааг одоо мөрдөгдөж буй Усны тухай хуульд заасан хугацааг харгалзан тогтоох, орон нутагт ус ашиглалтын асуудлыг зохицуулах субъектуудын эрх үүргийг тодорхой болгож, хуульд байгаа зохицуулалтын механизмыг оновчтойгоор ашиглах, Оюу толгойг ашигласнаар тухайн бүс нутагт бий болох усны болон байгалийн бусад нөөцөд учрах хохирлыг тодорхой болгох, байгаль орчныг хамгаалах, түүний нөөц баялгийг нөхөн сэргээх чиглэлээр тодорхой арга хэмжээг төлөвлөн хэрэгжүүлэх, Усны тухай хуулийг өнөөгийн нөхцөл шаардлага, улс орны хөгжлийн хэтийн төлөвтэй уялдуулан боловсронгуй болгох, ус ашиглалтын үнэ төлбөрийг холбогдох хууль тогтоомжид нийцүүлэн уян хатан байдлаар мөрдөж, төлбөрийг холбогдох хууль тогтоомжид нийцүүлэн мөрдөж байх зэрэг саналуудыг гаргаж байсныг хуулийн төслийн цаашдын хэлэлцүүлгийн явцад анхаарч үзэх нь зүйтэй гэж Байнгын хороо үзэж байна.

Төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон гишүүд хэлэлцэх нь зүйтэй гэж санал нэгтэйгээр дэмжсэн болно.

УИХ-ын эрхэм гишүүд ээ,

Усны тухай хуульд нэмэлт оруулах тухай хуулийн төслийн талаар тус Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхболд: - Су.Батболд гишүүнд баярлалаа. Байнгын хорооны санал, дүгнэлттэй холбогдуулаад асуулт асуух гишүүн байна уу. Б.Бат-Эрдэнэ гишүүн, Ц.Цэнгэл гишүүнээр тасаллаа. Б.Бат-Эрдэнэ гишүүн асууя. Байнгын хорооны санал, дүгнэлттэй холбогдуулаад.

Б.Бат-Эрдэнэ: - Өчигдөр Байгаль орчны байнгын хороон дээр бид нар нэлээн ярьсан л даа. Тэгээд өнөөдөр бол ерөөсөө огт яригдахгүй байх шиг байх юм. Гансүх сайд аа. Юу гэж ярьсан бэ гэхээр зэрэг бид эхний ээлжинд газрын гүнийхээ усыг ашиглана, тэгээд ер нь тун даруйхан одоо газрын гадаргын усыг бол ашиглах хэрэгтэй. Тэгээд энд бол нөгөө Орхон говь, Хэрлэн говь ийм төслүүдийг хэрэгжүүлнэ гээд ингээд өчигдөр хэлж байсан. Тэгээд өнөөдөр бол энэ талаар ерөөсөө огт яригдахгүй, зөвхөн газрын гүнийхээ усаар одоо энэ асуудлуудыг шийдвэрлэх юм шиг ийм юм яригдаад байна л даа.

Тэгээд түрүүн Д.Энхбат гишүүн, за бусад хүмүүс ч гэсэн яриад байгаа энэ үнэхээр бол энэ говийн усны тухай асуудал бол хамгийн чухал асуудал гэж ингэж ойлгогдохоор байгаа юм. Тэгээд энэ говийн одоо газрын хөрсөнд байгаа  газрын гадарга дээрх тэр ургамал, өвс ургамал ургах энэ экологийн нөхцөл байдалд бол нөлөөлөх юм байхгүй, тэр хичнээн зуун метрийн шавар зузаан давхаргын доор байгаа учраас ер нь бараг хэрэгцээгүй шахуу юм гэж ингэж бол ойлгож болохгүй байх. Энэ бол одоо үнэхээр ус чандмань эрдэнэ гэж Монголчууд ярьдаг. Энэ бол одоо алттай ч эн тэнцэхүйц ийм хэмжээний монголын нэг баялаг байх ёстой. Гэтэл энэ баялгийг бол одоо зүгээр нөгөө найр тавьдгаараа найр тавиад, тэгээд энэ компанийн өмчлөлд өгөөд, дээрээс нь одоо хугацааг нь 30 жил болгож сунгаж өгөөд, ингээд бүгдийг нь одоо тавиад туух гэж байгаа нь ямар учиртай юм бэ. Энэ талаар би өчигдөр тодорхой хэлсэн. Тэгээд энд бол ямар нэгэн өөр гарсан юм бол байхгүй байх энэ байнгын хороо яагаад ингэж байна гэж.

Хоёрдугаарт бол би тодорхой саналаа хэлсэн. Энэ хугацааг одоо 30 жилийн хугацааг одоо өнөөдрийн тэр мөрдөгдөж байгаа хуулийнх нь хугацаанд байлгах хэрэгтэй байна гэсэн ийм санал хэлээд байгаа юм.Тэгээд энэ талаар бол ерөөсөө шийдэж гаргасан юм байхгүй байх юм.

Н.Энхболд: - Байнгын хороо одоохондоо асуудал шийдээгүй байгаа л даа. Санал, дүгнэлтээ оруулсан. Батбаяр дарга байнгын хорооны дарга. Байнгын хороон дээр энэ талаар юу яригдсан бэ. Голын ус ашиглах талаар тэр усыг нь тэр компанийн өмчлөлд өгчихсөн юм уу, үгүй юм уу. Өгч байгаа юм уу, үгүй юм уу гэдэг талаар, за хугацааны асуудлаар сая уг нь С.Баярцогт сайд хариулж байсан. Тэгэхдээ дахиад хариулна биз дээ. Б.Батбаяр дарга хэлье, байнгын хорооны дарга.

Б.Батбаяр: - Ер нь бол энэ талаар бас төсөлд тусгагдсан байгаа. Тэгээд дэлгэрэнгүй Л.Гансүх сайд хариулах уу тэгэх үү.

Н.Энхболд: - Л.Гансүх сайд аа, Байнгын хороон дээр яригдсан зүйлүүдээс ярина биз дээ тиймээ, холбогдуулаад.

Л.Гансүх: - Ер нь бол говийн бүсийн усыг аль болохоор одоо хэмнэлттэй ашиглах тал дээр бол энэ хөрөнгө оруулагч нар бас өөрийн саналаа өгсөн байгаа. Эхний удаа авах усаа бол аваад, бассейнаа байгуулсны дараа бол нийт хэрэгцээний усны 84.0 хувийг нөгөө баяжмалаа эргүүлээд усыг шавхах замаар 84-ийнхөө усны эргэлтийг бол эргээд ашиглана гээд байгаа юм. Тэгээд ашиглалтад 16 хувийн нэмэлтийг л тухайн эргэлтийн процесст нэмж авна. Өөрөөр хэлбэл эхлээд нэг сайн дүүргэж аваад, тэгээд дандаа дараа нь бол зөвхөн 16 хувийн л усыг бол нэмж ингэж шавхаж авна  гэсэн үг. Өөрөөр хэлбэл түрүүн Энхбат гишүүн хэлээд байсан шүү дээ. Энэ дахин сэргээж ашиглах усаа эргэж ашиглах тал дээр гэж. 

Нөгөө талдаа юу вэ гэхээр Орхон говь төслийг хэрэгжүүлнэ. Бид нар техник, эдийн засгийн үндэслэл нь хийгдэхээр тэрний нөгөө мөнгийг нь босгох тал дээр Туркийн Засгийн газар, Туркийн хөгжлийн агентлагтай хэлэлцээд явж байгаа. Тэгээд энэ 9 сард Ерөнхийлөгч нь ирэх үед тэр хөрөнгө оруулалтын юман дээр нь гэрээ зурчих болов уу гээд судалгааны ажлууд хийгдээд  явж байгаа. Хүмүүс групп ирсэн, Орхон говийн түвшинд, Орхоны тэр хавиар судалгаа юмнуудаа бол хийсэн. Ер нь бол их боломжийн гэдгээ тогтоосон байгаа.

Ер нь бол түрүүн бас дахиад хэлсэн, хэлье. Төслийн ашиглалтын хугацаанд усаар найдвартай хангагдана гэж байж бид нар бол энэ төслөө амжилттай хэрэгжүүлэх санхүү босгох энэ нөхцөл байдлын баталгаа нь болж байгаа юм. Тэгээд энэ бол зөвхөн стратегийн 15 орд дээр л ярина гэдэг асуудлаар хуульд оруулсан. Тэрнээс бусад бүх аж ахуйн нэгжүүд бол 20 жилээр аваад, 5 жилээр сунгаад явна гэсэн байгаа. Энэ дээр бид нар гэрээн дээр 5 жил болгон бид нар мониторинг хийгээд, одоо хөндлөнгийн мэргэжлийн байгууллагаар хянуулаад, энийг нь тухайн бүрт нь бол одоо энэ усны асуудал ч гэсэн төрийн захиргааны төв байгууллагад хүргүүлж байна гээд бид бас хяналтынхаа асуудлыг тусгачихсан байгаа. Тэгэхээр өөрөөр хэлбэл бид бол энэ дээр хамгийн хэмнэлттэй технологи ашиглана гэсэн, тэрийг нь хяналттай байлгаад, тодорхой түвшинд бол энд хэрэгцээтэй усыг нь зөв ашиглуулах тал дээр нь хяналт тавьж ажиллана гэсэн байгаа.

Орхон говь төслийн гол ус бол энэ уул уурхайдаа бол ихэнх нь очихгүй шүү дээ. Гол нь замд байгаа нөгөө сум, аймгийн төв, тэд нарын нөгөө цэвэр усны хэрэгцээг хангана гэж байгаа байхгүй юу. Нийт усны бараг 3-ны 2 нь бол ахуйн тэр хэрэгцээнд одоо усалгаатай тариалан, бэлчээрийн юунд очоод, 3-ны 1 орчим нь яг уурхай руугаа очно гэсэн ер нь багцаа тийм байгаа.

Н.Энхболд: - Тэр газрын доорхи усыг өмчид нь өгчихлөө гэсэн асуудал ярьсан шүү дээ. Энэ дээр тодорхой хариулъя.

Л.Гансүх: - Газрын доорхи усыг өмчид өгөөгүй шүү дээ. Тэрийг чинь нөгөө энэ хэсгээс ашиглаж болно гэсэн эрх өгч байгаа болохоос биш гарч ирж байгаа ус болгоноос бид нар тухайн үеийн татвараа аваад л явна. Улсын өмч шүү дээ. Гол нь яг тэрийг хайгуул хийсэн зардлын асуудал дээр л ярьж байгаа юм. Тэгэхээр яг тэр зардал хийсэн газар дахь ус нь өөрийнх нь хэрэгцээнд хүрч байвал өөр хүн булаацалдахгүйгээр баталгаажуулж өгье. Өөрийн хэрэгцээнээс нь илүү байвал өөр хүнд хүчээр өгөх үүргийг нь хүлээлгэе. Тэгээд тэр хайгуул хийхэд гарсан зардлыг тэр хүнд авч байгаа хэсэгт тохирсон зардлыг нь төлүүлье. Тэрнээс өөр төлбөр бол тэнд өгөхгүй. Усны төлбөрөө бол улсдаа л, хоёулаа улсдаа л өгнө гэсэн үг. Тухайлбал нэг ордыг хувааж ашиглана.

Н.Энхболд: - Баярлалаа. Ц.Цэнгэл гишүүн асууя.

Ц.Цэнгэл: - За бараг гарчихлаа даа. Газрын доорхи хэвлий баялаг бол төрийн өмч, ард түмний өмч гэдэгтэй санал нэг байна. Хайгуул хийгээд авахаараа нөгөө талд л оччих гээд байгаа юм шиг л юм гарах гээд байна шүү дээ. Тэгэхээр бол сая өөрөө хэлчих шиг боллоо. Тэгэхээр энэ үнэ тарифыг төр өөрөө зохицуулах юм байгаа биз дээ. Энэ дээр энэ гэрээ хэлэлцээндээ үнэ тарифыг Монголын тал зохицуулахгүй бол манайх энэ одоо бассейныг хайгуулаа олчихсон, бид нар үнэ тарифаа илүү гарснаа ингэж орон нутагт өгнө гэх л ийм юм байх юм бол бид нар бас болохгүй шүү. Энэ бол хатуу байр суурьтай байж чадаж байна уу, үгүй юу л гэдэг асуулт байна.

Н.Энхболд: - Л.Гансүх гишүүн хариулах уу.

Л.Гансүх: - Яг үнэн. Бид нар ерөөсөө яг л тэгж энэ 2 заалтыг л хийж өгч байгаа юм. Тийм учраас бүр энэ гэрээний 6-гийн 10 дугаар заалтад ингэж оруулсан юм.  Хөрөнгө оруулагч уурхайг ашиглахад оруулах, олборлолт хийх зорилгоор зайлуулсан, ашигласан гадаргын болон гүний усны төлбөрийг ус рашааны нөөц ашигласан төлбөрийн тухай хуульд заасан, тухай бүр заасан хувь хэмжээгээр тооцож төсөвт төлнө гээд. Ингээд зүйлчлээд заачихсан байгаа юм.

Н.Энхболд: - Баярлалаа. Байнгын хорооны санал, дүгнэлттэй холбогдуулаад гишүүд асуулт тавьж, хариулт авлаа. За энэ ажлыг дуусгая. Одоо санал, дүгнэлттэй холбогдуулж үг хэлэх гишүүн байна уу.  Алга байна тасаллаа. Тэгвэл Байнгын хорооны саналаар Усны тухай хуульд нэмэлт оруулах тухай хуулийн төслийг хэлэлцье гэсэн саналын томъёоллоор санал хураая. Гишүүд анхааралтай хандаарай.

58 гишүүн санал хураалтад оролцож, 50 гишүүн зөвшөөрч, 86.2 хувиар энэ хуулийн төслийг хэлэлцье гэж шийдлээ. 

Хуулийн төслийг Байнгын хороонд анхны хэлэлцүүлэг хийхээр Байгаль орчин, хүнс, хөдөө аж ахуйн байнгын хороонд шилжүүлье.

Гишүүд ээ, өнөөдрийн хэлэлцэх асуудал дууслаа. Энэ өдрийн хуралдаан хаасныг мэдэгдье. Нэг дэх өдөр байнгын хороод хуралдана. Хуралдааны хуваарийг тусгайлан гаргаж туслахаар байнгын хороодоор дамжуулж хүргүүлнэ. Шаардлагатай бол бас бүлгүүд хуралдана биз. Нэг дэх өдөр бол байнгын хороод бүгдээрээ хуралдана.                                             (16:20-18:25 Д.Энэбиш)


Хуралдаан 18 цаг 25 минутад өндөрлөв.
Соронзон хальснаас буулгасан:

